
رووداو - زاخۆ
دادگای كەنەدا بە یەكێك لە "مەترســیدارترین" كەسەكانی ئەو وڵاتە ناوی بردووە، لەگەڵ 
هاوڕێكانی پلانی كوشتنی كەسێكی داناوە، دواتر كەسەكە كوژراوە، ئەو و چەند هاوڕێیەكی 
دادگایی كراون. ئەو كەسە "مەترسیدارە" كوردە و خەڵكی زاخۆیە، لەو ماوەیەدا لەلایەن 

حكومەتی كەنەداوە دیپۆرتی كوردستان كراوەتەوە.
بارزان تێلی، ئەندامی گرووپێكی چەتەگەری بووە لە كەنەدا، دوای دیپۆرتكردنەوەی 
بــە )رووداو(ی گــوت "لە 2005 پەیوەندیم بە گرووپێكەوە كرد بەناوی )UN( كە 
نزیكەی 200 كەس بوون. سێ لە ئەندامانی ئەو گرووپە كورد بوون و خەڵكی 

هەرێمی كوردستان بوون. زۆربەی ئەندامانی گرووپەكەش ڤێتنامی بوون".
میدیاكانــی كەنەدا، بارزان تێلی وەكو ســەرۆكی دیفاكتۆی گرووپەكە 
دەناســێنن. حكومەتی كەنــەدا بــەردەوام چاودێریی ئــەم گرووپەی 
كردووە. بارزان پێش ئەوەی دیپۆرت بكرێتەوە، وەك خۆی دەڵێت 
چوار جار ســزا دراوە، دوایین جار لەسەر كوشتنی كەسێك 

بووە كە دادگا بە 14 ساڵ بەندكردن سزای داوە.

كونسوڵخانەی ئەمریكا لە هەولێر: دەتوانن گەشت بكەنراپۆرتە هەواڵ
رووداو - هەولێر

رۆژی یەكشەممە 2017/2/5 كونسوڵخانەی ویلاتە یەكگرتووەكانی ئەمریكا ئاگادارییەكی بڵاوكردەوە و رایگەیاند "ئەوانەی خاوەنی ڤیزان دەتوانن 
گەشــت بۆ ئەمریكا بكەن. ئەو كەســانەش ڤیزاكانیان بەســەرچووە یان رەتكراوەتەوە، دەتوانن دواكاری نوێ پێشكەش بكەن". كونسوڵخانەی ئەمریكا 

لــە هەولێــر رایگەیانــدووە "بەپێی ئەو بڕیارەی دادگای فیدراڵی ویلایەتە یەكگرتــووەكان، كە رێگەی لە حكومەتی ویلایەتە یەكگرتووەكانی ئەمریكا گرت 
چەند بەندێكی دیاریكراوی فەرمانی سەرۆكایەتی ژمارە 13769 جێبەجێ بكات، ئەو عێراقیانەی هەڵگری ڤیزای ئەمریكین و ڤیزاكانیان بەشێوەی فیزیكی 

هەڵنەوەشێندراوەتەوە، ئێستا دەتوانن گەشت بكەن ئەگەر ماوەی ڤیزاكانیان بەسەر نەچووبێت".

یەكێك لە مەترسیدارترین پیاوەكانی 
كەنەدا لە كوردستانە

كەس منداڵە ئەشكەنجەدراوەكانی ئاخجەلەر لەخۆناگرێت

یوسف موسـا
رووداو - زاخۆ

دادگای كەنەدا بە یەكێك لە "مەترســیدارترین" 
كەســەكانی ئــەو وڵاتــە نــاوی بــردووە، لەگــەڵ 
هاوڕێكانی پلانی كوشتنی كەسێكی داناوە، دواتر 
كەسەكە كوژراوە، ئەو و چەند هاوڕێیەكی دادگایی 
كراون. ئەو كەسە "مەترسیدارە" كوردە و خەڵكی 
زاخۆیە، لەو ماوەیەدا لەلایەن حكومەتی كەنەداوە 

دیپۆرتی كوردستان كراوەتەوە.
بــارزان تێلی، ئەندامــی گرووپێكی چەتەگەری 
بــووە لــە كەنــەدا، دوای دیپۆرتكردنــەوەی لــە 
هەڤپەیڤینێكــدا لەگــەڵ )رووداو( باســی هەندێ 
لەكارەكانــی خــۆی دەكات لــە كەنــەدا، هەروەها 
باســی هۆكاری دەستگیركردن و دیپۆرتكردنەوەی 

بۆ كوردستان دەكات.
بــە  پەیوەندیــم   2005 "لــە  دەڵێــت  تێلــی 
گرووپێكــەوە كرد بەناوی )UN( كە نزیكەی 200 
كەس بوون. ســێ لە ئەندامانی ئەو گرووپە كورد 
بوون و خەڵكی هەرێمی كوردستان بوون. زۆربەی 

ئەندامانی گرووپەكەش ڤێتنامی بوون".
ســەبارەت بە كاری ئەو گرووپــە، بارزان تێلی 
دەڵێــت "90%ی كاری ئێمە وەرگرتنەوەی قەرزی 
خەڵك بــووە. خاوەن قــەرزەكان دەهاتنە لامان، 
لەســەر بــڕە پارەیەك بۆ وەرگرتنــەوەی قەرزەكە 
رێكدەكەوتیــن. ئەگــەر گیانی خۆشــمان لەســەر 

دانابایە، قەرزەكەمان وەردەگرتەوە".
گــرووپ یــان عەســابەی )UN( لــە ناوچــەی 
ڤانكۆڤەر چالاك بووە لە ویلایەتی بریتش كۆڵۆمبیا 

كە دەكەوێتە رۆژئاوای باشــووری ئەو وڵاتە، ناوی 
گرووپەكــەش ئاماژەیەكــە بۆ كەســانی ســەر بە 

نەتەوەی جیاواز كە لەو گرووپەدا كۆبوونەتەوە.
بەگوێــرەی هەواڵی میدیاكانی كەنــەدا، بارزان 
تێلــی چۆلــی، بــۆ كوشــتنی چەند كەســێك لە 
گرووپێكــی دیكەی عەســابە لــە ڤانكۆڤەر پلانی 
داڕشتووە. ئەو گرووپە بەردەوام لەگەڵ گرووپەكەی 
بارزان لە ململانێدا بووە لەسەر باڵادەستبوون لەو 
ناوچەیە. بارزان لە بەردەم دادگایەكی كەنەدا دانی 
بەوەدا ناوە و پلانەكەشــی لەنێو تەلەفۆنەكەی كە 

جۆری ئایفۆنە، ئاشكرا بووە.
میدیاكانی كەنەدا، بارزان تێلی وەكو سەرۆكی 
دیفاكتۆی گرووپەكە دەناسێنن. حكومەتی كەنەدا 
بەردەوام چاودێریی ئەم گرووپەی كردووە. بارزان 
پێش ئەوەی دیپۆرت بكرێتەوە، وەك خۆی دەڵێت 
چوار جار سزا دراوە، دوایین جار لەسەر كوشتنی 
كەســێك بووە كــە دادگا بە 14 ســاڵ بەندكردن 

سزای داوە.
پێش ئەوەی دەســتگیر بكرێ، نیشاندانی ئەو 
گرووپە لە میدیاكان بەهەموو شــێوەیەك قەدەغە 
بــووە. بــەڵام دوای ئــەوەی چیرۆكەكــە بۆ میدیا 
ئاشــكرا بوو، كەناڵی وا هەبــووە پارەیەكی زۆری 
داوەتــە بــارزان، بەڵام ئەو ئامادە نەبووە قســەی 
بــۆ بكات. بارزان دەڵێــت "دەرهێنەرێكی كەنەدی 
100 هــەزار دۆلاری دا بەرامبــەر بــە دیدارێك بۆ 
نێو فیلمەكەی، بەڵام لەبەر رێساكانی گرووپەكەی 
ئێمە، كەس لە ئێمە بۆی نەبوو قسە یان زانیاری 

بداتە راگەیاندن، بۆیە رەتمكردەوە".
بــارزان لەبارەی ژیانی لــە گرتووخانەدا دەڵێت 

"ســزاكەم لە 14 ســاڵەوە بۆ هەشــت ســاڵ كەم 
كرایــەوە و دواتر ئازاد كرام"، بــەڵام رەتیكردەوە 
كەســی كوشــتبێ "مــن كەســم نەكوشــتووە، نۆ 
كــەس لــە ئەندامانــی گرووپەكەمان بــەو تۆمەتە 
دەســتگیركران، بۆیە ئەو تۆمەتە درایە پاڵ ئێمە، 
چونكە بەدوای كوشــتنی كەســێكەوە بووین، ئەو 
كەسەش لەلایەن گرووپێكی دیكەوە كوژرا، كەچی 

بەسەر ئێمەدا ساغ بووەوە".
دەســتگیركردنی بارزان لەنێو میدیای كەنەدیدا 
دەنگدانەوەیەكــی زۆری هەبــوو، بــە جۆرێك زۆر 
كــەس داوایان كرد لــە كەنەدا دەربكــرێ. بارزان 
تێلــی دەڵێــت "حكومەتی كەنەدا بــۆ دەزگاكانی 
راگەیانــدن بڵاویانكردەوە كە بارزان تێلی دیپۆرتی 
هەرێمی كوردســتان دەكرێت، رۆژی 2017/1/16 

بڕیارەكەیان جێبەجێ كرد".
بەپێــی یاســاكانی كەنــەدا، هــەر كۆچبەرێك 

دوو  بــە  دادگایــی  دوای  و  بكــرێ  دەســتگیر 
ســاڵ بەندكــردن یان زیاتر ســزا بــدرێ، دیپۆرت 
دەكرێتــەوە. بــارزان دەڵێــت "بەپێی یاســاكانی 
كەنەدا هەتا حەوت ســاڵی دیكە مافی ئەوەم نییە 

بگەڕێمەوە ئەو وڵاتە".
بــاڵای  دادگای  لــە  دیلــەن  جانیــس  دادوەر 
تاوانەكانــی كەنەدا لەكاتــی دادگاییكردنی بارزان 
تێلی، رایگەیاند "بارزان و هاوڕێیەكانی مەترســین 
بۆ ســەر هەموو كەســێك لە كەنەدا و كۆمەڵگەی 

كەنەدی".
بارزان تێلی چۆلی، ساڵی 1982 لە ناحیەی 
باتیفا ســەر بە شارۆچكەی زاخۆ لەدایك بووە، 
ئــەو كاتەی تەمەنی 16 ســاڵ بــووە لە كەمپی 
ماردیــن بوون لە باكــووری كوردســتان. دواتر 
لە ســاڵی 1999 چووەتە كەنــەدا، خێزاندارە و 

باوكی كچێكە.

دیمەن بورهان
رووداو - هەولێر

ئەو ســێ مێردمنداڵەی لە ئاخجەلــەر كە لایەن 
شــێوە  بەتوندتریــن  زڕدایكەكەیانــەوە  و  بــاوك 
ئەشــكەنجە درابوون و دوای ئاشكرابوونیان زڕدایك 
و باوكەكە دەســتگیركران، منداڵەكان گەڕێندرانەوە 
لای دایكی راستەقینەی خۆیان، بەڵام ئێستا دایكیان 
دەڵێت چیدی توانای بەخێوكردنی منداڵەكانی نییە 

و كەسیش ئامادە نییە بەخێویان بكات.
"ئەگــەر ئەو ســێ منداڵە لــەلام بمێننەوە خۆم 
دەســووتێنم" ئەمە قسەی كوڕە گەورەی ئەو ژنەیە 
كە چەندین ساڵ لە رۆڵەكانی دوور بووە، بەڵام پاش 
ئــەوەی منداڵەكانی پێدرایــەوە، نەیتوانی لە چەند 

مانگێك زیاتر بەخێویان بكات.
بڕیار، كوڕە گــەورەی )س( بە )رووداو(ی گوت 
"دایكم ئێمەی خۆشنەویست و پێیدەگوتین هەستی 
دایكایەتیم نییە و ســۆزم نەماوە بــۆ ئێوە. رۆژێك 

لەگەڵ خوشكەكانم شەڕمان كرد، گوتی دەبێت بڕۆن 
و ئــەم ماڵــە بەجێبهێڵن، ئەگەر لێــرە نەڕۆن خۆم 

دەسووتێنم".
بێستوون كە مامی ئەو سێ منداڵەیە، قسەكانی 
بڕیــار پشتڕاســت دەكاتــەوە و دەڵێــت "دایكــی 
گوتوویەتی من ناتوانم بەخێویان بكەم، هەستم نییە 
بۆیــان، چونكە ئــەم منداڵانــە پەروەردەیەكی باش 
نەكراون و زوو زوو شــەڕ دەكەن و قســە بە یەكدی 

دەڵێن".
بە گوتەی بێســتوون كە ئێســتا سێ منداڵەكە 
لەلای ئەون "كەس ئەو سێ منداڵە ئەشكەنجەدراوە 
لەخــۆ ناگرێت. خزم و كەس هەموو گەڕانەوە دواوە 
و بەڵێن و قسەی ئەوانەش كە پێشتر بۆ چارەسەر 
و هاوكاریكردنی ئەو منداڵانە دابوویان و كردبوویان، 

هیچی راست دەرنەچوو".
بێســتوون دەشڵێت "من كرێچیم و دوو منداڵیشم 
هەیە، بەخێوكردنی سێ مێردمنداڵی ئاوا كە ئەشكەنجە 
دراون و 90%ی جەســتەیان كەمئەنــدام بووە، بەبێ 

هاوكاریكردنی ماددی و مەعنەوی زۆر سەختە".
لەبــارەی پاڵپشــتیی حكومــەت و خێرخواز و 
رێكخراوەكانیش بۆ ئەو منداڵە ئەشــكەنجەدراوانە، 
مامــی منداڵــەكان دەڵێــت "تاوەكو ئەمــڕۆ جگە 
لــە دوو ســەنتەر، كەس لە حاڵی ئــەم منداڵانەی 

و  درۆ  بەڵێنــەكان  هەمــوو  و  نەپرســیوەتەوە 
پڕوپاگەندە بوون".

دوای بڵاوبوونــەوەی كەیســی ئــەو منداڵانــە لە 
بەرنامــەی )هۆت لاین(ی تەلەڤزیۆنــی )رووداو(دا، 
پزیشــكێك بەنــاوی محەممەد مەحمــوود ئامادەیی 

خــۆی دەربــڕی، نەشــتەرگەریی بــۆ ئــەو منداڵانە 
بــكات. بێســتوون دەڵێت "ئــەو منداڵانــە نزیكەی 
25 نەشــتەرگەرییان پێویســتە، بەڵام ئــەوە بەبێ 
پاڵپشــتیی حكومەت و خێرخوازان و رێكخراوەكان 

ناكرێ".
لەبارەی برا و براژنەكەشیەوە كە باوك و زڕدایكی 
منداڵەكانن، بێســتوون دەڵێت "هەتا ئەمڕۆ سكاڵام 
لــە دژی برا و براژنەكــەم تۆمار نەكردووە، وا بڕوات 
پــاش چەند مانگێك ئازاد دەكرێــن و لە بەندیخانە 
دێنە دەرەوە، چونكە من ناتوانم ســكاڵایان لەســەر 
تۆمــار بكــەم، لەكاتێكــدا بــاری داراییــم ئەوەندە 
خراپــە كە منداڵی خۆشــم بۆ بەخێــو ناكرێت، ئەو 
منداڵانــە لانەیەكیــان نییــە، لەكاتێكــدا 5 منداڵی 
دیكــەی براكەم و ژنــە زیندانیكراوەكەی وا خەریكە 
پەرتەوازە دەبن، چونكە ئێستا لەلای خوشكی براژنە 

زیندانیكراوەكەمن".
دەشــڵێت "مــن كرێــكارم، خوشــكی براژنەكەم 
هەمــوو رۆژێك تەلەفۆنم بۆ دەكات و داوام لێدەكات 
5 منداڵەكــەی دیكــەش بهێنمــە لای خۆم، چونكە 
ئــەو دەڵێت من ئامادە نیم بەخێویان بكەم و وەرن 
بیانبەنــەوە، بــەڵام من بــەم بارودۆخــەوە كە هیچ 
شوێنێكم نییە چۆن دەتوانم 10 منداڵ بەخێو بكەم 

و لەخۆیان بگرم؟".
دكتۆر محەممەد مەحموود، پزیشكی نەشتەرگەری 

جوانكاری و رێككاری كە چارەســەری سەرەتایی بۆ 
ســێ مێردمنداڵەكە كــردووە، بــە )رووداو(ی گوت 
"مــن ئامادەم نەشــتەرگەری بۆ هەرســێ منداڵەكە 
بكــەم، بــەڵام كێشــەی ئــەو منداڵانــە زۆر قووڵە، 
سەرەتا ئەو منداڵانە پێویستیان بە دامەزراندنەوەی 
ژیــان و جێگیركردنی باری دەروونی هەیە، ئەمە لە 

نەشتەرگەرییەكان گرنگترە".
ئەو پزیشــكە دەشڵێت "ئێمە هێشتا نازانین كێ 
بەرپرســیارێتی ئــەو منداڵانە هەڵدەگرێــت، تاوەكو 
دەســت بە نەشــتەرگەری بكەین، هەرچەندە مامی 

پێیگوتووین لای من جێگیر دەبن".
بەگوتــەی دكتۆر محەممەد، هەرســێ منداڵەكە 
پێویســتیان بــە نەشــتەرگەری هەیە، بــەڵام كچە 
گەورەكەی بە پلەی یەكەم پێویستی بە 15 بۆ 20 

نەشتەرگەری هەیە.
عومــەر گوڵپی، بەڕێوەبەری گشــتیی چاودێریی 
كۆمەڵایەتی لە ســلێمانی بە )رووداو(ی گوت "ئێمە 
ئاگاداریــن كە دایكی خۆیان ئامــادە نییە لەخۆیان 
بگرێت، هەروەها خاڵی و خزم و كەسەكانی دیكەیان 
لەخۆیان ناگرن. ئێمە سەردانیان دەكەین بۆ ئەوەی 
بزانین هۆكارەكەی چییە". هەروەها گوتی "رێكخراوی 
وچانمــان راســپاردووە كــە هــاوكارە لەگەڵماندا و 
پزیشــكی تایبەتی دەروونی بۆ منداڵەكان گرتووە، 

بەدواداچوونی بەردەوامیشمان بۆ كەیسەكە هەیە".

دیمەن بورهان
رووداو - هەولێر

چەندین خێزان ئامادەن باوەش بۆ ئەو منداڵەی 
شــاری هەولێر بكەنــەوە كە لەلایــەن باوكییەوە 
ئەشــكەنجەیەكی زۆر دراوە و چەندیــن شــوێنی 
جەســتەی داخكراوە. بەڕێوەبەری تەندروســتیی 
هەڵەبجــە كە یەكێكیانە، دەڵێت "ئامادەم كارزان 

بە كوڕی خۆم قبوڵ بكەم".
رۆژی 2017/1/30 پۆلیسی هەولێر گرتەیەكی 
ڤیدیۆیی منداڵێكی دانیشــتووی شــاری هەولێری 
بڵاوكــردەوە بەناوی كارزان كە لەلایەن باوكییەوە 
ئەشــكەنجە درابوو، پاشــان منداڵەكە و باوكی و 

زڕدایكی قسەیان بۆ بەرنامەی هۆتلاین لە كەناڵی 
)رووداو( كرد. لە دوای پەخشكردنی بەرنامەكەوە 
چەندیــن خێــزان ئامادەیــی خۆیــان نیشــانداوە 

بۆئەوەی كارزان لە باوەش بگرن.
رووداو زانیویەتــی كارزان لەلایەن خێزانێكی 
دیكــەوە زیاتــر لــە چــوار ســاڵ پــەروەردە و 
بەخێوكــراوە. زولەیخا حوســێن كە چوار ســاڵ 
كارزانــی بەخێوكــردووە، بــە كــوڵ دەگریــا و 
دەیگوت "دڵم نەدەهات بڵێم لێرە هەستە و بچۆ 
ئــەوێ". زولەیخا كە دواتر كارزانی لە شاشــەی 
)رووداو(ەوە بەوجــۆرە بینیــوە، دەڵێت "وەك 
پرســەم هەبێت كێشام بە خۆمدا و هاوارم كرد 

وەرن كارزان لەسەر تەلەڤزیۆنە".

زولەیخــا كــە دایكی شــیریی كارزانە، باســی 
چیرۆكــی دایكایەتیكردنی كارزانــی كرد و گوتی 
"دراوســێیەكم هەبوو بەناوی سۆزان، زۆر تێكەڵ 
بوویــن، نەخــۆش بــوو، چــووم بــۆ لای بینیــم 
منداڵێكــی تەمــەن ســێ مانگ و نیــوی لەلا بوو 
دەگریا، پرســیم ئەو منداڵە كێیــە، گوتی كوڕی 
برامە، لە هاوژینەكەی جیادەبێتەوە و منداڵەكەی 
پێ بەخێو ناكرێت، هێناویەتی بۆ لای من، بەڵام 
منیــش ماڵ و منداڵــم هەیە و ناتوانــم بەخێوی 

بكەم، بۆ ماڵێكی باش دەگەڕێین بیاندەینێ".
لانكەكــەی  ســەر  دەگێڕێتــەوە،  زولەیخــا 
لانكەكــەی  دەســرازەی  هەڵداوەتــەوە، 
بــۆ  دەســتی  منداڵەكــە  كردووەتــەوە،  شــل 
بەرزكردووەتەوە و دەســتی ناوە بە سنگییەوە. 
زولەیخــا دەڵێت "ســۆزم بــۆی جــوڵا، وامزانی 
منداڵی خۆمە، گەڕامەوە ماڵەوە بە هاوژینەكەم 
گــوت دەمەوێ ئەو منداڵــە بەخێوبكەم، ئەویش 
پێیگوتــم ئێمــە حــەوت منداڵمــان هەیــە، بەو 
مەرجــە رازیم بەخێوی بكەی لەگەڵ منداڵەكانی 

خۆت جیاوازییان پێ نەكەی".
زولەیخا بــە تامەزرۆییەوە باســی ئەو منداڵە 
دەكات "زیاتر لە چوار ساڵ بەخێوم كرد، منداڵی 
ســاوام نەبوو، تەنیا لەبەر شــیردان بــە كارزان، 

منداڵێكی دیكەمان هێنا دونیا".
كاوە ســیامەند، هاوژینــی زولەیخا دەڵێت، بە 
شــایەتیی دوو كەس ئــەو منداڵەی لە باوكەكەی 

وەرگرتــووە "بــە باوكــی كارزانــم گوت ســبەی 
نەیــەی داوای بكەیــەوە، ئەویــش گوتی بۆ تۆ و 
من نامەوێ". گوتیشــی "كارزان لە ناسنامە ناوی 

ئەنەس بوو، من كردم بە كارزان".
دوای چەنــد ســاڵێك، باوكــی كارزان لەگەڵ 
هاوژینی ســێیەمی دێنە ماڵی ســۆزانی خوشكی 
و كارزان لــە كــۆڵان دەبینێت و بــە هاوژینەكەی 
دەڵێت ئەمە كارزانــی كوڕمە، ئەو ژنەش دەڵێت 
لێیــان وەربگــرەوە مــن بەخێوی دەكــەم، بۆیە 

منداڵەكەیان لەو خێزانە وەردەگرنەوە.
كاوە ســیامەند دوای بەرنامەكەی تەلەڤزیۆنی 
رووداو، ســەردانی بــارەگای تەلەڤزیۆنــی كرد و 
هەمــوو ئامادەییەكی دەربڕی بــۆ ئەوەی دووبارە 

كارزان لەخۆبگرنەوە.
بەڕێوەبەرایەتــی  گشــتی  بەڕێوەبــەری 
تەندروســتیی هەڵەبجــەش یەكێكی دیكەیە لەو 
كەســانەی كــە لەڕێگــەی رووداوەوە ئامادەیی 
خۆی دەربڕیوە بــۆ لەخۆگرتنی كارزانی تەمەن 

شەش ساڵان.
دكتــۆر هونەر جەعفەر، بەڕێوەبەری گشــتیی 
تەندروســتیی هەڵەبجە، بە )رووداو(ی گوت "من 
یــەك منداڵــم هەیــە، ژینگە و بــاری دەروونی و 
ماددیم رێگەپێدراوە بۆ بەخێوكردنی منداڵ، حەز 

دەكەم كارزان ببێتە كوڕی من". 
دكتــۆر هونــەر هەروەها دەڵێت "لــە كارزاندا 
هیــوا و ژیــان دەبینم، كاتێك كارزانــم لە رووداو 

بینی، زۆرم خۆشویســت، كەســێكی كۆمەڵایەتی 
بوو، خاوەنی ئەتەكێتێكی بەرز و بە ئەدەب بوو، 
كارزان دەزانێت كەی پێبكەنێت و كەی بگریت و 
كەی قسە بكات، ئەمە سەرنجی منی زۆر راكێشا، 

زانیم بۆ ئەوە دەبێت كە بەخێوی بكەم".
هاوكات خانمە بازرگانێكی خەڵكی ســلێمانی 
بەناوی گوڵەباخ جەعفەر، زۆر بە تاســەوە داوای 
كارزان دەكات. ئەو ژنە ســاڵانێك لە سوید ژیاوە 
و خاوەنــی دوو منداڵە كــە هەردووكیان خاوەنی 
رەگەزنامــەی ســویدین، گوتی "ئامــادەم كارزان 

بكەمە منداڵی ســێیەمم، خاوەنی ســەرمایەیەكی 
باشــم، دەتوانم هەمــوو داواكارییەكانی جێبەجێ 
بكەم، تەنانەت ئامادەم رەگەزنامەی ســویدی بۆ 

دەربكەم".
گوڵەباخ پێشتر لە خانەیەكی بێسەرپەرشتان 
كاری كــردووە، ئەو دەڵێت "هەســتی مرۆڤایەتیم 
وای لێكردم داوای كارزان بكەم. داوا لە حكومەت 
و یاســا دەكــەم كارزان نەگەڕێننــەوە بــۆ باوكە 
دڕندەكەی. كارزان بگەڕێنرێتەوە لای باوكی، پەنا 
بۆ رێكخراوەكانی مافی مرۆڤ لە ئەوروپا دەبەم".

با عایدی خۆمان بێت
بــارزان تێلــی، ئەندامی گرووپــی )UN( دەڵێت "خەڵكــی كەنەدا بــۆ وەرگرتنەوەی 
قەرزەكانیــان بڕوایان بە حكومەت نییە، چونكە ســكاڵا تۆماركردن بۆ وەرگرتنەوەی قەرز 
ماوەیەكی زۆری دەخایاند، جگە لەوەش دانەوەی پارەكە دەكەن بە قیســت، بۆیە خاوەن 
قەرزەكان پەنا بۆ گرووپی عەسابە دەبەن". بارزان باسی رێككەوتنی نێوان گرووپەكان و 
خاوەن قــەرزەكان دەكات و دەڵێت "لەگەڵ خەڵك رێكدەكەوتین 25%ی قەرزەكە بۆ ئێمە 

بوو، رازیش دەبوون".
 هەروەها دەڵێت: "كورد دەهاتنە لای من و بەبێ بەرامبەر ئەو كارەم بۆ دەكردن، بەڵام 

لە كەنەدا كورد كەمترین كێشەیان هەیە".

مامی منداڵەكان: 
چیتر توانای بەخێوكردنی ئەو منداڵانەم نەماوە

دایكیان لە ماڵەوە دەریكردوون

بەڕێوەبەری تەندروستیی هەڵەبجە: 
ئامادەم بیكەم بە كوڕی خۆم

ژنە بازرگانێك: كارزان بدەنەوە باوكی پەنا بۆ 
رێكخراوەكانی مافی مرۆڤی ئەوروپا دەبەم

چەندین خێزان باوەش بۆ منداڵە 
ئەشكەنجەدراوەكەی هەولێر دەكەنەوە

دادگای كەنەدا:
بارزان تێلی مەترسییە بۆ سەر هەموو كەسێك



3 ژمارە ) 444 ( - دووشەممە 2017/2/6

راپۆرت

عوبەید رەشاڤەیی
رووداو - هەولێر

خەڵكی دهۆكــە و تاوانەكەی تەنیا ئەوەیە 
كە نێرەمووكە. دەڵێت براكانی ئەشــكەنجەی 
زۆریان داوە و ماوەی ساڵ و نیوێك لە ماڵەوە 
بەندیــان كردووە، جارێكیش لەنێو باخێكدا لە 
دەرەوەی شار، زیندەبەچاڵیان كردووە، بەڵام 

دایكی فریای كەوتووە و رزگاری كردووە.
لــە خانەی جێندەری ســەر ناســنامەكەی 
جواندا نووســراوە "نێر"، بەڵام رەگەزی جوان 
نێرەمووكە، خۆیشــی دەڵێت "رەگــەزم زیاتر 
بــەلای كچاندا دەچێت، هەر بۆیە ســەرەتا لە 

قوتابخانەی كچان بووم".

بە زۆر ناردیانە 
قوتابخانەی كوڕان

جوان كە ئێســتا لە ترســی ئەشــكەنجەی 
براكانی هەڵاتووە و لە ئیستانبوڵە، لە رێگەی 
تەلەفۆنــەوە بەســەرهاتی خۆی بــۆ )رووداو( 
گێڕایــەوە و گوتــی "لە پۆلی یەكــی ناوەندی 
هەســتمكرد كوڕ نیم، بەڵام نەیانهێشت بچمە 
قوتابخانــەی كچان و چوومە نێو كوڕان، ژیانم 
لــە قوتابخانــە زۆر ناخۆش بــوو. پۆلی دووم 
تەواو نەكرد و بەهۆی گوشاری براكانم وازم لە 

خوێندن هێنا".
ئەو كچە لە ناسنامەكەیدا ناوێكی كوڕانەی 
هەیە، بەڵام حەز دەكات بە جوان بانگی بكەن. 
ئەو دەڵێت روخســارە كچانییەكەی كێشــەی 
زۆری بۆ دروســتكردووە. جوان گوتی "زۆرجار 
لە بازگەكان داوای ناســنامەیان لێدەكردم كە 
لەســەری نووســراوە "نێر"، بەڵام كارمەندانی 
بازگــەكان گومانیــان بــۆ دروســت دەبوو كە 

ناسنامەكەم ساختە بێت".
ئەوەی قەت لە بیــری ئەو كچە ناچێتەوە، 
هەڵســوكەوتی توندوتیژ و سووك سەرنجدانی 
چــوار براكــەی بووە بــۆ ئەو. جــوان دەڵێت 
"زۆرجــار براكانــم پێیاندەگوتــم بــۆ ریشــت 
ناتاشــی؟ پێمدەگوتن، چی بتاشــم خۆ مووم 
پێوە نییە، ئەوان دەیانگوت مووس بەكاربهێنە 

با ریشت بێت".

مەمكی خۆی دەبەستێ

تاكــە هاوســۆزی جوان لەنێــو خێزانەكەی 
دایكی بــووە، ئەو دەڵێت لە ماڵەوە زۆر بێزار 
بوو، دواتر دایكی داوای لە ئامۆزایەكی كردووە 
جوان بباتە لای خۆی لە چێشــتخانە و كاری 

پێ بكات. 
جوان گوتی "لە چێشتخانەی ئامۆزاكەم لە 
كاژێر شەشــی بەیانییەوە تاوەكو نۆی شــەو 
كارم دەكرد، رۆژانەكەم 25 هەزار دینار بوو، 
دوو ساڵ لە چێشتخانە كارم كرد، بەڵام یەك 
دینــارم نەدیــت، چونكە براكانــم پارەكەیان 

وەردەگرت".
جوان كە ئێســتا تەمەنی 28 ســاڵە، لە 
درێــژەی گێڕانەوەی چیرۆكــی ژیانی خۆیدا 
گوتی "براكانم بەردەوام قســەی ناخۆشیان 
پێدەگوتم، سەرزەنشتیان دەكردم. وازم لە 
چێشــتخانە هێنا، دواتر چوومــە هوتێلێك 
و لــەوێ جلــم دەشووشــت، جلــی كوڕانم 
پۆشــیبوو، تێپم لە مەمكم دابوو بۆ ئەوەی 
بەرز دەرنەكەون، بەڵام ئەو كارەشم تاوەكو 

سەر نەبوو".
 

پەیوەندییەك ژیانی 
دەكاتە دۆزەخ

جــوان پێش ئــەوەی بە یەكجاری ســەری 
خــۆی هەڵبگــرێ و كوردســتان جێبهێڵــێ، 
كوڕێــك دەناســێت كــە بــە گوتــەی خــۆی 
كەسێكی زۆر رۆشنبیر بووە، بەڵام براكانی بە 
پەیوەندییەكەی دەزانن و ئەوەش بەس دەبێت 

بۆئەوەی ژیانی بە یەكجاری ببێتە دۆزەخ.
جوان باسی ئەو رۆژە دەكات كە براكانی بە 
پەیوەندییەكەیــان زانیوە "نەمزانی چی بووە، 
هــەر ئەوەنــدەم زانی بە هــەر چواریان منیان 
بــردە ژوورێك و چی قســەی ناشــیرین هەیە 
پێیانگوتم، ئەوەندەیان لێدام هەموو گیانم بوو 
بە خوێن، هەوڵیان دا بە چەقۆ مەمكم ببڕن".

زیندەبەچاڵی دەكەن

و  وازناهێنــن  بەوەنــدە  هــەر  براكانــی   
دەیانەوێــت بیكــوژن. جــوان دەڵێــت "هەر 
چواریــان دەمانچە و كلاشــینكۆفیان پێبوو، 
منیــان خســتە نێــو ئۆتۆمبێلێــك، برایەكم 
دەمانچەی خســتە ســەر رانــم و پێیگوتم لە 
بازگەكان یەك قســە بكەی دەتكوژم، منیش 

زۆر ترسام و نەوێرام هیچ بڵێم".
جــوان ئــەو شــەوەی زۆر بــاش لەبیــرە 
كــە براكانــی بردوویانــە بۆ كوشــتن "منیان 
بــردە نێــو رەزی باپیرم، بیرم دێت شــەوی 
سێشــەممە بــوو، شــەوێكی زۆر ســارد بوو، 
چاڵێكیــان هەڵكەنــد و هەردوو دەســتەكانی 
منیان لە پشــتەوە بەستەوە، قاچەكانیشیان 
بەســتمەوە. دواتر منیان خستە نێو چاڵەكە 
و زیاتر لە نیو مەتر خۆڵیان بەســەردا كردم، 
تەنیا ســەرم دیار مابوو، ئینجا ســێ بەردی 

گەورەشیان هێنا و لەسەر چاڵەكەیان دانا".
جوان زۆر لەبەر براكانی پاڕاوەتەوە، بەڵام 
هیــچ ســۆزیان بــۆی نەجــووڵاوە "یەكێك لە 
براكانــم دوو هەفتە بــوو منداڵێكیان بووبوو، 
هــاوارم كرد بــۆ خاتری خودا و ئــەو منداڵە 
ســاوایەت، گوللەیەكــم لێبدە، بــەو ئازارەوە 
بەجێــم مەهێڵە، بەڵام وەڵامی نەدامەوە، هەر 

چواریان رۆیشتن و بەجێیان هێشتم".

چۆن رزگاری بوو؟

جــوان دەڵێــت تــا لە ژیانــدا بمێنــێ ئەو 
شــەوەی لەبیــر ناچێتەوە "قەت ئەو شــەوەم 
بیرناچێتــەوە، بــە دەنگی گیانــەوەری كێوی 
تۆقیم، لە ترسان و لە سەرمان ئازاری جەستە 

خوێناوییەكەم هەر لەبیر نەمابوو".
جوان كە لە كاژێر 12ی ئەو شەوە تاوەكو 
كاژێــر 11ی رۆژی دواتر لــە نێو ئەو چاڵەدا 
ماوەتەوە، باســی چۆنیەتــی رزگاربوونی لەو 

چاڵە دەكات و دەڵێت "ئەو شــەوەی براكانم 
وایان بەسەرهێنام، دایكم لە ماڵی خوشكێكم 
بــوو، بەیانــی كــە گەڕابــووەوە ماڵــەوە من 
لەوێ نەبووم، هەڕەشــەی لــە باوكم كردبوو 
ئەگــەر تاوەكو دوو ســەعاتی دیكە ئەو كچە 
نەهێننــەوە، دەچمــەوە ماڵــی باوكم و لەوێ 

خۆم دەكوژم".
جــوان،  دایكــی  هەڕەشــەیەی  ئــەو 
كاریگەری لەسەر باوكی دەبێت و یەكسەر 
داوا لــە كوڕەكانــی دەكات ئەگــەر جوان 
نەهێننــەوە، دەیانكوژێــت. جــوان دەڵێت 
"نیــوەڕۆ دایكــم لەگەڵ براكانــم هاتن، كە 
دایكم منی بەو شــێوەیە بینی یەكسەر لە 
هۆش خۆی چوو. دواتر براكانم دەریانهێنام 

و بردمیان بۆ ماڵەوە". 
جوان دەڵێت "دەســت و قاچم ئاوسابوون، 
بەڵام براكانم لە ترسی پۆلیس نەوێران بمبەن 
بــۆ نەخۆشــخانە، چــواردە رۆژ لــە پێســتی 
ئاژەڵیان گرتم، تاوەكو كەمێك باشتر بووم".

ساڵ و نیوێك بەند دەكرێت

ســەرباری ئــەو ئەشــكەنجەدانە، براكانی 
هێشــتا وازناهێنن. جــوان دەڵێت "دوای ئەو 
رووداوە، ئیــدی نەیانهێشــت بچمــە دەرەوە، 
تەلەفۆنیــان لــێ قەدەغــە كــردم، تەنانەت 
نەمدەتوانــی ســەیری تەلەفزیۆنیــش بكەم، 
كــە دایكم لــە ماڵــەوە نەبا سەرزەنشــتیان 
دەكــردم، جارێك دایكم چووە پرســەیەك لە 
گوندەكەمــان، چلەی هاوین بوو، منیان بردە 
ژێر زەمین و ســۆپایان داگیرســاند، تەنیا بۆ 

ئەوەی ئازارم بدەن".

 گوتیشــی "ســاڵ و نیوێــك لــە ماڵــەوە 
بەندیان كردم".

سەری خۆی هەڵدەگرێ

جوان، چیرۆكی پەیوەندییەكەی لەگەڵ ئەو 
كوڕەی خۆشــیدەوێت بۆ دایكی دەگێڕێتەوە، 

قەناعەت بە دایكی دێنێ كە بچێتە دەرەوە.
 "بە هاوكاریی هاوڕێكەم چووم بۆ سۆران، 
لەوێــوە بــە قاچــاخ چوومە گەڤەر و پاشــان 
ئیســتانبوڵ، لەوێ خۆم رادەستی یوئێن كرد 
و كە بەســەرهاتی خۆم بــۆ گێڕانەوە خەریك 

بوو شێت ببن".
كەیسەكەی جوان لە یوئێن پەسەند كراوە، 
بــە گوتەی خۆی لە مانگی مایســی ئەمســاڵ 
دەیبــەن بــۆ ئوســترالیا. ئەو گوتــی "مانگی 
چواری ئەمســاڵ نەشــتەرگەریم بۆ دەكرێت و 

رەگەزەكەم بە تەواوی دەبێتە كچ".
جــوان دەڵێــت ئامانجــی لــە گێڕانــەوەی 
چیرۆكەكــەی و ناردنی وێنەكانــی بۆ )رووداو( 
تەنیــا ئەوەیــە چیدی كەســانی وەكــو ئەو لە 
كوردستان نەبنە قوربانی و یاسایەك هەبێ لە 
كوردستان بەرگری لە كەسانی وەكو ئەو بكات.

)رووداو( چەندین وێنەی جوانی لەلایە كە 
ئاســەواری ئەشــكەنجەدان بەتەواوی لەسەر 
جەســتەی نیشــان دەدەن، بەڵام بەباشــمان 
نەزانــی تــەواوی وێنــەكان بــاو بكەینەوە، 
ئەگەرچــی قوربانییەكە خــۆی هیچ لارییەكی 
لە بڵاوكردنەوەیان نەبوو، ئەوەش وەك خۆی 
گوتی، بۆئەوەی ببێتە هاندەرێك كە رەفتاری 
توندوتیژانە بەرامبەر ئەوانەی وەكو ئەو وان، 

رابگیرێ.

ئاساییە رەگەزی بگۆڕێت

جوان لە ناســنامەی باری شارستانییەكەی 
بــە "نێر" نووســراوە. دادوەرێك دەڵێت ئەگەر 
ئەو كەســە رەگەزی خۆی گۆڕی، ئاســاییە لە 

ناسنامەكەشی رەگەزەكەی بگۆڕێت.
دادوەر ئەحمــەد كیكی لە دادگای دهۆك بە 
)رووداو(ی گوت "ســكاڵاكار دەتوانێت داوایەك 
ئاراســتەی دادگای بــاری شارســتانی بكات و 
داوای گۆڕینی رەگەز بكات. لەو حاڵەتەدا دادگا 
تەنیا پێویستی بە راپۆرتی پزیشكی دەبێت بۆ 
ئەوەی لە راســتی و دروســتیی ئەو رەگەزەی 

داوای دەكات دڵنیا بێت".

بە چوار برا خوشكەكەی خۆیان 
زیندەبەچاڵ دەكەن

جوان لە توركیاوە:
ساڵ و نیوێك لە ماڵەوە بەند كرابووم

كارمەندانی یوئێن بە بیستنی 
بەسەرهاتەكەم خەریك بوو شێت ببن

"مانگانە نێرەمووكێك دێتە لام"

د.كامیــران جەلالەددین، پســپۆڕی نەشــتەرگەریی میزڵدان لە دهۆك 

دەڵێت "مانگانــە حاڵەتێكی نێرەمووك دێتە لام، ئێمــە لە دهۆك ناتوانین 

نەشــتەرگەری بۆ هەموو حاڵەتێك بكەین، دوای بینینــی حاڵەتەكە ئێمە 

وەك تیم بڕیار لەســەر نەشــتەرگەری دەدەین". د.كامیران كە تا ئێســتا 

نەشــتەرگەریی گۆڕینی رەگەزی بۆ نۆ كەس كــردووە و رەگەزەكەی لە 

مێ كردوون بە نێر، هەروەها گوتی "پێشتر زۆرتر ئەو حاڵەتەمان بۆ دەهات 

كە تەمەنیان لە سەرووی 16 ســاڵانە، بەڵام ئێستا رۆشنبیریی دایكان و 

باوكان لەو بارەیەوە باشترە و زوو منداڵەكانیان دەهێننە لای ئێمە".

ئاین چی دەڵێت؟

د.ئیســماعیل سگێری كە مەلایەكی دیاری شاری دهۆكە، ئەو كەسانە بە 

"گوناهبار" دەزانێت كە بە چاوێكی كەم سەیری كەسانی وەكو جوان دەكەن 

و دەڵێــت "وەكو هەر نەخۆشــێكی دیكە، دەبێت خێزانــەكان هاوكاریی ئەو 

جۆرە كەســانە بكەن تا ئەو كاتەی چارەســەر دەكرێن". د.ئیسماعیل باسی 

روانگەی شــەرعی بۆ گۆڕینی رەگەزی ئەو جۆرە كەســانە دەكات و دەڵێت 

"ئەگەر دكتۆرەكان پێی بڵێن زیاتر ســیفاتەكانی لە كــوڕ دەچن، بەڵام خۆی 

بكات بە كچ ئەوە حەرامە و ئەو كەسە گوناهبار دەبێت".

زەردەشتییەكان سكاڵا لەدژی مەلایەك تۆماردەكەنراپۆرت
رووداو - سلێمانی

نوێنەری ئایینی زەردەشتی لە وەزارەتی ئەوقاف و كاروباری ئاینی، سكاڵای دژی ئەو مامۆستا ئایینیە تۆماركرد كە فەتوای كوشتنی پەیڕەوانی 
ئاینی زەردەشــتی لە هەرێمی كوردســتان دابوو. ئاواز حیســامەدین، نوێنەری ئایینی زەردەشتی لە وەزارەتی ئەوقاف و كاروباری ئاینی لە كۆنگرەیەكی 

رۆژنامەڤانیدا لە بەردەم دادگای سلێمانی، رۆژی یەكشەممە 2017/2/5 داوای لە كۆمەڵی ئیسلامی و سەرۆكی لێژنەی مافی مرۆڤ لە پەرلەمانی كوردستان 
كرد، هەڵوێستی روون و یەكلاكەرەوەیان لە بەرامبەر گوتەكانی ئەو مامۆستا ئایینە هەبێت كە كادیرێكی سەر بە پارتەكەی ئەوانە.

هیڤیدار ئەحمەد
رووداو – هەولێر

داوای  هەولێــر  لــە  شــیعە  هاوپەیمانیــی 
"یەكپارچەیــی و بەهێزكردنی عێــراق" لە بارزانی 
دەكــەن كە ئەو داوای ســەربەخۆیی كوردســتان 
دەكات. ئــەوان لــە هەولێــر گوتیــان "كــورد بۆ 
ســەربەخۆیی یەكدەنــگ نین". بــەڵام بارزانی بە 
شــاندەكەی گوتبوو كە كار لەســەر دابەشكردنی 
كورد نەكەن. هەروەها گوتبــووی "زۆر زەحمەتە 
جارێكی دیكە كورد تەجروبەیەكی فاشیل لەگەڵ 

بەغدا دووبارە بكاتەوە".
شــاندی هاوپەیمانیی شیعە بە سەرۆكایەتی 
عەمار حەكیم هێشتا لە كورد بێ ئومێد نەبوون 
بۆ دروستكردنەوەی "عێراقێكی بە‌هێز". حەكیم 
ویستی پاڵپشتی هەولێر بۆ پڕۆژەی رزگاركردنی 
عێراق بەدەســتبهێنێ و بە ماڵی شیعی بڵێ كە 
من دەتوانم كورد بۆ بەغدا رابكێشمەوە. چونكە 
ئێستا نێوماڵی شیعە لە ململانێیەكی تونددان. 
باڵــی مالیكی و ســەدر لەگەڵ شــاندی حەكیم 
نەبــوون بۆ هەولێر. مالیكی و ســەدر تا ســەر 

ئێسقان دژی یەكن.
دیارتریــن  لــە  یەكێــك  حەكیــم،  عەمــار 
كەســایەتییەكانی نێــو ماڵــی شــیعە پڕۆژەی 
"رزگاركردنــی عێــراق"ی پێبــووە بــۆ ئــەوەی 
كوردســتانی  لایەنــی  هەنــدێ  پاڵپشــتی 
بەدەســتبهێنێ. داواشــیان كردووە كورد جارێ 

باسی جیابوونەوە نەكات.
شاندەكە دوو رۆژ بوو لە شاری هەولێر بوون و 
بڕیارە سبەی بچنە سلێمانی. بەپێی زانیارییەكانی 
)رووداو( لــەزاری ســەرچاوەیەكی ئــاگادارەوە، 
گفتوگۆی شاندی هاوپەیمانیی نیشتیمانی لەگەڵ 
سەرۆكی هەرێمی كوردستان زۆر راشكاوانە بووە.

عەمــار حەكیــم كــە ســەرۆكی ئەنجوومەنی 
باڵای ئیســامیی عێراقیشە، پڕۆژەیەكی لەبارەی 
عێراقــی ئاینــدە پێشكەشــی مەســعود بارزانی، 
ســەرۆكی هەرێمــی كوردســتان كــرد. حەكیــم 

داوای لــە بارزانی كرد رۆڵــی كاریگەری هەبێ لە 
سەرخستنی پڕۆژەكە. بەڵام بارزانی هەندێ لایەنی 
شیعەی بەوە تۆمەتبار كردووە كە ئەوان هۆكاری 
دابەشــبوونی عێراق بوونە و زیانیان بە یەكڕیزیی 

كورد و شیعە گەیاندووە.
هاوپەیمانیی نێوان كورد و شیعە تاوەكو نووری 
مالیكی بۆ جاری دووەم بووەوە ســەرۆكوەزیرانی 
عێــراق، بەهێزترین هاوپەیمانی بــووە لە عێراق، 
بەڵام دوای ســاڵی 2013 كێشــەكان گەیشــتنە 
ئــەو راددەیــەی لە مانگــی شــوباتی 2014دا بە 
بڕیاری مالیكی، بودجە و مووچەی فەرمانبەرانی 

كوردستان بڕدرا.
لــە ئەیلولی 2016 مەســعود بارزانی لە بەغدا 
و بــۆ یەكەمجــار بە شــێوەیەكی فەرمی پرســی 

جیابوونــەوەی كوردســتانی لەگــەڵ هاوپەیمانی 
نیشتیمانی شیعە باسكرد.

فوئاد حوسێن، سەرۆكی دیوانی سەرۆكایەتی 
هەرێمی كوردســتان كە لە كۆبوونەوەی بارزانی و 
شاندەكەی هاوپەیمانیی نیشتیمانیدا بەشدار بووە، 
باســی پڕۆژەی شــاندەكەی كرد و بــە )رووداو(
ی گوت "شــاندی هاوپەیمانی نیشتیمانی گوتیان 
دەمانــەوێ لــە عێــراق دەوڵەتی هاونیشــتیمانی 

دروست بكەین". 
ســەبارەت بە وەڵامی بارزانی بۆ شــاندەكەی 
شــیعە فوئاد حوســێن گوتی "بارزانی گوتی زۆر 
سەختە جارێكی دیكە كورد تەجروبەیەكی فاشیل 
لەگەڵ عێراق دووبارە بكاتەوە، ئێمە بە ئارەزووی 
خۆمــان هاتووینەتــە نێو عێراق و بە ئــارەزووی 

خۆشمان دەردەچین. رێگەی دیكە هەن، ئەویش 
ئەوەیە دوو دراوسێی باش بین بۆ یەكدی".

بــەڵام شــاندی هاوپەیمانی شــیعە گوتوویانە 
كورد هەموو یەك دەنگ نین لەسەر جیابوونەوەی 
كوردســتان لە عێراق و هەموو لایەنەكان باســی 

سەربەخۆیی ناكەن.
فوئاد حوسێن، سەرۆكی دیوانی سەرۆكایەتی 
هەرێمی كوردستان كە لەو كۆبوونەوەیەدا بەشدار 
بووە و وەك خۆی دەڵێ "موناقەشــەی زۆر كرا"، 
گوتی "جەنابی سەرۆك بارزانی بە لایەنی شیعەی 
گوت بەڵێ دەستوەردان لە نێو ماڵی كورد لەلایەن 
هەنــدێ كەســەوە هەبووە كە ویســتوویانە كورد 

بەشبەش بكەن، بەڵام ئەوە سەرناگرێ".
نەبوونی یەكدەنگی لەناو كورد لەبارەی پڕۆژەی 

سەربەخۆیی بەلای شیعەكانەوە شتێكی نوێ نییە. 
بۆیــە نووری مالیكی ســەرۆكوەزیرانی پێشــووی 
عێراق، چەند رۆژێك پێش ئێستا لە هەڤپەیڤینێكی 
تەلەڤزیۆنیدا گوتی "هەنــدێ لایەنی كوردی هەن 

لەگەڵ سەربەخۆیی كوردستان نین".
فراكســیۆنی  ســەرۆكی  ئەمیــن،  موســەننا 
یەكگرتــوو لە پەرلەمانی عێراق نایشــارێتەوە كە 
شــیعەكان باش لــە دۆخی نێوخۆی كوردســتان 
تێگەیشــتوون "لایەنی شــیعە خاڵی لاوازی كورد 
دەزانن كە لایەنێك باســی سەربەخۆیی دەكات و 

لایەنی دیكە پێچەوانەی ئەوە قسە دەكەن".
شــاندەكەی  ئەندامــی  موعەللــە،  حەمیــد 
هاوپەیمانیی نیشــتیمانی بۆ كوردستان لەبارەی 
مەلەفی جیابوونەوەی كوردســتان لــە عێراق بە 
)رووداو(ی گوت "راســتە مەلەفی ســەربەخۆیی 
كوردستان باس كرا، بەڵام پێمانوایە هێشتا زووە 

بۆئەوەی كورد ئەو داوایە بكەن".
 موعەللــە گوتی "هاتبووین بۆ ئەوەی باســی 
عێراقی دوای داعش بكەین، ئێمە دەبێ پڕۆژەیەكی 
سیاســیمان هەبێ كە چۆن عێراق لە دابەشبوون 

رزگار بكەین و پێگەی عێراق بەهێز بكەینەوە".
موســەننا ئەمیــن داوا دەكات ئەگــەر كــورد 
پڕۆژەی شیعەكانی قبوڵ كرد، نەبنە فریادڕەسی 
عێراق، چونكە وەك خۆی باسی دەكات "بۆ كورد 
باش نییە ئەم بارە رووخاو و لارەی عێراق راست 

بكاتەوە". 
موســەنا ئەمین كــە ئەندامی ســەركردایەتی 
یەكگرتووشە، پێیوایە كێشەكانی عێراق ئەوەندە 
گــەورەن، بــە هیچ لایەن و كەســێك چارەســەر 
ناكرێن "كێشــەكانی عێراق ئاسان نین چارەسەر 
بكرێن، بۆ چارەسەری ئەو كێشانە تەنیا دوو رێگا 

هەیە: یان دابەشبوون، یان دابەشبوون".

شیعەكان بۆ رزگاركردنی عێراق لە هەولێر بوون
شیعەكان بۆ بارزانی:

بەشێكی كورد لەگەڵ سەربەخۆیی نین

بارزانی بۆ شیعەكان:
پەرتەوازەكردنی كورد سەرناگرێ

سەرۆكی فراكسیۆنی یەكگرتوو لە پەرلەمانی عێراق:

عێراق دوو رێگای لەپێشە، یان دابەشبوون 
یان دابەشبوون

نەوزاد مەحموود
رووداو - سلێمانی

ژووری  رێكخــەری  جــەلال،  زمناكــۆ 
گــۆڕان،  بزووتنــەوەی  هەڵبژاردنــی 
هەڵبژاردنــە  بیانــەوێ  رەتیكــردەوە 
نێوخۆییەكانــی بزووتنەوەكەیــان دوابخەن 
پەرلەمــان  هەڵبژاردنەكانــی  دوای  بــۆ 
و  كوردســتان  هەرێمــی  و ســەرۆكایەتی 
گوتی "لە ئایندەیەكــی نزیكدا هەڵبژاردنە 

نێوخۆییەكانمان دەكەین".
ئەو بەرپرســەی بزووتنــەوەی گۆڕان، 
ئامــاژە بــۆ كۆبوونەوەی جڤاتی گشــتی 
بزووتنەوەكــە دەكات لــە مانگــی 12ی 
ســاڵی رابــردوو كــرا و بەزۆرینەی دەنگ 
بڕیاریانــن دا هەڵبژاردنــە نێوخۆییەكــە 
بــۆ ئایندەیەكــی نزیك دوابخــرێ، بەبێ 

دەستنیشانكردنی وادەكەی.
زمناكــۆ جــەلال بــە )رووداو(ی گــوت 
"ئێمــە لەبەر قەیرانــی دارایی و بارودۆخی 
سیاســی هەرێمی كوردستان، بڕیارمانداوە 
هەڵبژاردنەكان بۆ كاتێكی نزیك دوابخەین 
و هەموو ئامادەكارییەكانی هەڵبژاردنەكەش 

كۆتاییان هاتووە".
بەپێــی زانیارییەكانی تــۆڕی میدیایی 
ســەرچاوەیەكی  لەچەنــد  كــە  رووداو، 
بزووتنــەوەی گۆڕانەوە دەســتیكەوتوون، 
مانگــی 11ی ســاڵی رابــردوو، جڤاتــی 
بــە  پەیوەنــدی  بزووتنەوەكــە  گشــتی 
رێكخــەری گشــتی كردووە لــە لەندەنە و 
داوایان لێكردووە رای خۆی بڵێ لە بارەی 
هەڵبژاردنــە نێوخۆییەكانی بزووتنەوەكە، 
ئەویــش رەزامەنــدی خۆی بــۆ دەربڕیون 
لــەوەی دوای بخــەن و دواتــر لــە مانگی 
12ی هەمان ســاڵ، جڤاتی گشتی بڕیاردا 

بە دواخستنی.
ژووری  بەرپرســی  جــەلال،  زمناكــۆ 
گــۆڕان  بزووتنــەوەی  هەڵبژاردنەكانــی 
گوتــی "لەبەر دۆخی سیاســیی و ئابووری 

بزووتنــەوەی  چونكــە  دراوە.  بڕیارەكــە 
گۆڕانیش بەشێكی دانەبڕاوە لە كۆمەڵگەی 
كوردستان، بۆیە بە لەبەرچاوگرتنی دۆخی 
سیاســی و گوزەرانی خەڵك، بڕیارماندا بە 
دواخســتنی هەڵبژاردنەكانمان بۆ كاتێكی 

نزیكی داهاتوو:
بــە  هەمیشــە  گــۆڕان  بزووتنــەوەی 
لــە  هەڵبژاردنــە نێوخۆییەكانــی، خــۆی 
حزبەكانــی دیكە جیادەكردەوە كە لەكاتی 
خۆیانــدا ناتوانــن هەڵبژاردنــەكان ئەنجام 
بدەن، بەڵام دواجار بۆ خۆشی بازی بەسەر 
دەســتوورە نێوخۆییەكەیدا دا و نەیتوانی 
لــەوادەی خۆیــدا ســندووقەكانی دەنگدان 
لەبەردەم ئەندام و هەڵســوڕاوانیدا دابنێ. 
بەپێی دەســتووری نێوخۆیی گۆڕان، هەر 
دوو ساڵ جارێك هەڵبژاردنە نێوخۆییەكان 

بۆ بازنە، رایەڵە و مەكۆكان دەكرێن.
زمناكــۆ جــەلال دەڵــێ بەدڵنیاییــەوە 
ناكەوێتــە دوای هەڵبژاردنەكانــی هەرێمی 

كوردســتان "بــەڵام ئەوەی كە پێویســتە 
بڵێم هیچ كێشەیەك لەبەردەم ئەنجامدانیدا 
نییــە جگە لــەو قەیرانە داراییە و كێشــە 
سیاســییەكان، چونكــە بزووتنەوەكەمــان 
سەرتاســەری  هەڵبژاردنێكــی  دەیــەوێ 
ئەنجام بدات و هەموو ناوچەكان بگرێتەوە، 

بە ناوچە كێشە لەسەرەكانیشەوە".
لــەو هەڵبژاردنانــەدا لایەنگرانی گۆڕان 
ســتافێكی چوار كەسی بۆ بازنەكان، سێ 
كەســی دیكەش بــۆ رایەڵە پیشــەییەكان 
و كەســێكیش بۆ مەكــۆكان هەڵدەبژێرن. 
بەرپرســی مەكۆكانیش راســتەوخۆ دەبنە 
ئەندامــی جڤاتــی نیشــتمانی بزووتنەوەی 
گۆڕان كە هاوشــێوەی مەكتەبی سیاســی 

حیزبەكانی دیكەیە.
هەڵســوڕاوێكی بزووتنەوەكــە پێیوایــە 
"دواخســتنی هەڵبژاردنــەكان بۆ نێوبانگی 
بزووتنەوەكەیــان باش نییە"و دەڵێ دەبوو 
لە هەمــوو دۆخێكدا ئەو هەڵبژاردنە بكرێ 

"بــەڵام پاســاوەكانیش شــایەنی ئــەوەن 
گوێیــان لێبگریرێ، چونكە قەیرانی دارایی 
خەڵكــی مانــدوو كــردووە. جگــە لەوەش 
هەرێمی كوردستان لە قەیرانی سیاسیدایە 
و رەنگــە بزووتنــەوەی گۆڕانیــش بەهۆی 
ئــەو قەیرانانــەوە نەتوانــێ بەرێكوپێكــی 

هەڵبژاردنەكە ئەنجام بدات".
ئەو هەڵسوڕاوەی بزووتنەوەكە نەیویست 
ناوی بڵاوبكرێتەوە و گوتیشی "هەرچەندە 
بەشــێك لــە هەڵســوڕاوانی بزووتنەوەكە 
لەگــەڵ ئــەوە نەبــوون دوابخــرێ، بەڵام 
بەڵێن دراوە لە ئایندەیەكی نزیكدا ئەنجام 
بــدرێ، بەبۆچوونی من كاك نەوشــیروان 
گشــتیی  رێكخــەری  وەك  مســتەفاش 

بزووتنەوەی گۆڕان هەڵدەبژێردرێتەوە".

هــەروا  هەڵبژاردنــەكان  دواخســتنی 
زۆرتــری  ناڕەزایەتــی  و  نیگەرانــی 
لێكەوتەوە.  بزووتنەوەكەی  هەڵســوڕاوانی 
مەحمــود رەزا ، پەرلەمانتاری بزوتنەوەی 
گــۆڕان، لــە پــەڕەی تایبەتــی خــۆی لە 
فەیسبوك نوسیبووی "بە گوێرەی زانیاری 
من كاك نەوشــیروان پێش ئەوەی بچێ بۆ 
بــە ژووری هەڵبژاردنــی  دەرەوەی وڵات، 
گوتووە نابێ بە هیچ بیانوییەك هەڵبژاردن 
گــۆڕان  پەرلەمانتارەكــەی   . دوابخــرێ" 
دەشڵێت "ئەوە پێشێلكردنی بڕگەی سێیەم 
لــە مادەی دووەمی دەســتووری نێوخۆیی 
پەســەنكراوی  كــە  گۆڕانــە  بزوتنــەوەی 

كۆنگرەی یەكەمە".
ئەمــە  پێیوایــە،  رەزا،  مەحمــود   

خەتەرێكی گەورەیە لەسەر ژیانی ناوخۆیی 
بزوتنــەوەی گــۆڕان و دەڵێــت "ئێمــە كە 
هەمیشە بە دەنگی بەرز دژی پێشێلكردنی 
دەســتوری وڵات و قانونەكانیــن، نــا بــێ 
و ناكــرێ رازی بیــن بەهیــچ بیانووییــەك 
بزووتنەوەكەمــان  ناوخۆیــی  دەســتووری 
پێشــێل بكرێ و هەڵبژاردنە ناوخۆییەكان 

دوابخرێن". 
"ناوچــەك  دەڵــێ  جــەلال  زمناكــۆ 
كوردســتانییە كێشە لەســەرەكان ، بەلای 
گۆڕانــەوە گرنگــن و گــۆڕان دەوێ لــەو 
ناوچانــەش هەڵبژاردن ئەنجام بدات، بەڵام 
لــەم كاتــەدا نەماندەتوانــی لــەو ناوچانە 
هەڵبــژاردن ئەنجام بدەین، بۆیە دواخرا بۆ 

كاتێك دیكە". 

گۆڕان دەڵێ بەهۆی ناوچە كێشەلەسەرەكانەوە 
هەڵبژاردنمان دواخستووە 

پەرلەمانتارێكی گۆڕان: 
دواخستنی هەڵبژاردنە نێوخۆییەكانی گۆڕان 

خەتەرێكی گەورەیە لەسەر بزووتنەوەكە

رێكخەری ژووری هەڵبژاردنی بزووتنەوەی گۆڕان: 
لە ئایندەیەكی نزیكدا هەڵبژاردنە 

نێوخۆییەكان ئەنجام دەدەین

گۆڕان سكاڵای دژی كاكە حەمە تۆماركردراپۆرت
رووداو - سلێمانی

رۆژی 2017/2/5 بزووتنەوەی گۆڕان لە دادگای لێكۆڵینەوەی سلێمانی، سكاڵای لەسەر محەممەد حاجی مەحموود، سكرتێری حیزبی سۆسیالست 
دیموكراتــی كوردســتان تۆماركــرد. چێنەر عومەر، ئەندامی ژووری یاســایی بزووتنەوەی گۆڕان، لە كۆنگرەیەكی رۆژنامەڤانیــدا رایگەیاند "دوای ئەوەی 

بزووتنەوەی گۆڕان مۆڵەتێكی دوو رۆژی بە سكرتێری حیزبی سۆسیالیست دیموكراتی كوردستاندا بۆ ئەوەی پەشیمان ببێتەوە لەو لێدوانەی كە بۆ رادیۆی 
دەنگی ئەمریكای دابووی، گوایە بزووتنەوەی گۆڕان لە سەروبەندی پێكهێنانی كابینەی هەشتی نەكەفراندا رێككەوتووە لەسەر دروستكردنی كۆمپانیا لەگەڵ 

باقی حیزبەكانی دیكەدا، بەڵام ئەو داوای لێبوردنی نەكرد، بۆیە ئێمە لەسەر ئەم تۆمەتانە سكاڵامان تۆماركرد".

رووداو - سلێمانی

ئەنجوومەنــی نوێنەرانــی عێراق بەنیــازە لەو 
مانگــەوە مووچەی پەرلەمانتــاران رێكبخاتەوە و 
دەرماڵــەی بڕوانامە نەهێڵێت. بڕیاردەری لیژنەی 
دارایــی ئەنجوومەنــی نوێنــەران دەڵێــت "بــەم 
رێكخســتنەوەیە چەند ســەت ملیــۆن دینارێكی 
پەرلەمانتاران بۆ خەزێنەی حكومەت دەگەڕێتەوە". 
لە دەســتووری عێراقدا هاتــووە، ئەنجوومەنی 
دەتوانــن  ســەربەخۆكان  دەســتە  و  نوێنــەران 
بودجــەی خۆیان دیاری بكــەن و دواتر دەخرێتە 
نێو بودجەی گشتییەوە. پەرلەمانیش ئەمساڵ بۆ 
یەكەمجار بودجەی خۆی داناوە و سەرۆكایەتیش 
سەرپەرشتی دانانی بودجەكەی كردووە. لە دانانی 
بودجــەی پەرلەمانیشــدا دەرماڵــەی بڕوانامــەی 

پەرلەمانتاران لابراوە.
ئەحمەد حاجی رەشــید، بڕیــاردەری لیژنەی 
دارایی و ئابووری لە پەرلەمانی عێراق بە )رووداو(
ی راگەیاند، بەپێی دەستوور، دیاریكردنی ماف و 
ئیمتیازاتی پەرلەمانتار بەرامبەر ماف و ئیمتیازاتی 
وەزیرەكانــە كــە ئــەوەش لەلایــەن حكومەتەوە 
دیاریكرابوو، بــەڵام دواتر لەلایەن حكومەتەوە بە 
بڕیارەكانــی 282 و 333 مووچــە و ئیمتیازاتــی 
پەرلەمانتاری دیاری كرا، لە هەردوو بڕیارەكەشدا 
هــەر پەرلەمانتارێــك مووچــەی 16 پاســەوانی 
بۆ خــەرج دەكرێت كە مووچــەی هەر یەكێكیان 
ملیۆنێــك و 36 هەزار دینــارە، بەڵام لەمەودوا تا 
پەســەندكردنی یاســای تایبەت بە پەرلەمان، بە 
بڕیاری ژمارە 282 مووچەی پەرلەمانتار دەدرێت.

بەپێی بڕیاری ژمارە 282 ، مووچەی بنەڕەتیی 
پەرلەمانتار پێنج ملیۆن دینارە و دەرماڵەی ژن و 
منداڵیشــی بۆ هەژمار دەكرێــت، بەڵام بە بڕیاری 
ژمارە 333 مووچەی بنەڕەتییەكەی چوار ملیۆنە و 
سەرەڕای ئەو دەرماڵانە، دەرماڵەی بڕوانامەشی بۆ 
هەژمار دەكرا كە بەو شێوەیە بوو: "دكتۆرا %100، 

ماستەر 75%، بەكالۆریۆس 50%، دبلۆم %25.".
ئەحمــەد حاجی رەشــید پەســەندكردنی ئەو 
بڕیــارەی بــە دروســت زانــی و بــە )رووداو(ی 
راگەیاند، ئەمساڵ بۆ یەكەمجار پەرلەمان بودجەی 
خــۆی دیاری كردووە و بەو شــێوەیەش مووچەی 
پەرلەمانتــاران دادپەروەرانــە دەبێت، بگرە چەند 
سەت ملیۆن دینارێكیش لە بودجەی ساڵی رابردوو 

كەمتر دەبێتەوە.

بەپێی یاساكانی كۆمسیۆنی باڵای سەربەخۆی 
هەڵبژاردنەكان. ئەو كەسەی دەبێتە پەرلەمانتار، 
ئەگــەر بڕوانامەی شەشــی ئامادەییشــی هەبێت 
دەڵێــت  رەشــید  ئەحمــەد حاجــی  ئاســاییە. 
"پەرلەمانتاریی وەزیفەیەكی گشتییە و لە بنەماشدا 
گرنــگ ئەوەیــە پەرلەمانتــار بڕوانامەی شەشــی 
ئامادەیــی هەبێــت، لەبەرئەوە لــە دەرماڵەكاندا 
حیسابكردن بۆ بڕوانامە كارێكی نامەعقوول بوو".

ئەو پەرلەمانتارە كە بڕوانامەی بەكالۆریۆســی 
هەیە، گوتی "بــۆ ئەو پەرلەمانتارانەی بڕوانامەی 
بەرزیان هەیە بڕیاری 333 باشە، بەڵام بۆ ئەوانەی 
بڕوانامەیــان نزمترە 282 باشــترە، بەڵام ئەركی 
پەرلەمانتار پەیوەندی بە چالاكبوونی كەسەكەوە 

هەیــە، رەنگــە پەرلەمانتار بڕوانامــەی دكتۆرای 
هەبێت، بەڵام بە قەد پەرلەمانتارێك كە بڕوانامەی 

شەشی ئامادەیی هەیە چالاك نەبێت".
بــە گوتەی ئــەو پەرلەمانتارە، لە دوو ســاڵی 
رابردووشدا هەندێجار پەرلەمانتاران بەو دوو بڕیارە 
مووچەیان وەرگرتووە، بەڵام پێیان باشبووە كاتێك 
بودجەكە هاتەوە لای خۆیان، بڕیارەكە بە تەواوی 
جێبەجــێ بكەن. ئەحمەد حاجی رەشــید گوتی 
"ئێستا كە پەسەندكردنی بودجەكە لای خۆمانە، 
جێبەجێی دەكەین. بڕیاریشــە لــەو مانگەوە ئەو 
سیســتەمە پەیڕەو بكرێت، پێشتر پەرلەمانتاری 
بڕوانامەی دكتۆرا نزیكەی سێ ملیۆن دیناری زیاتر 
لــە پەرلەمانتارێكی دیكــە وەردەگرت كە ئەوەش 

دادپەروەرانە نەبوو".
سێ سەرۆكایەتییەكەی عێراق و ئەنجوومەنی 
دادوەریش تائێستا بەپێی ماددەكانی دەستوور و 
پەیڕەوی نێوخۆیان كار دەكەن و یاســای تایبەت 
بــە خۆیــان نییە، پەرلەمان لە خوولی پێشــتردا 
یاســایەكی تایبــەت بەخــۆی پەســەند كردبــوو 
كــە مــاف و ئیمتیازاتی پەرلەمانتارانیشــی تێدا 
جێگیركرابــوو، بەڵام لەلایەن دادگای فیدراڵییەوە 

هەڵوەشاوەتەوە.
زانا رووســتایی پەرلەمانتاریی لیژنەی یاسایی 
لــە پەرلەمانی عێــراق بــە )رووداو(ی راگەیاند، 
بــۆ داڕشــتنی یاســایەكی تایبەت بــە خۆیان لە 
ســەرەتای ئــەم خولەدا پڕۆژەیەكیان داڕشــتووە 

و خوێندنــەوەی یەكەمیشــی بــۆ كــراوە، بەڵام 
گفتوگۆكانــی تــەواو نەبــووە كە باســی ماف و 

ئیمتیازاتی پەرلەمانتارانیش كراوە.
كــە  رابــردوو  "ســاڵی  گوتــی  رووســتایی 
خۆپیشــاندانەكان هەبوون و رای خەڵك بەرامبەر 
پەرلەمان خراپ بوو، بە باش نەزانرا ئەو پڕۆژەیە 
بخرێتــەوە بەرنامــەی كارەوە، بەڵام هەوڵدەدرێت 

ئەمساڵ پەسەند بكرێ".
ئــەو پەرلەمانتــارەش لەگــەڵ خەرجكردنــی 
دەرماڵــەی بڕوانامــەدا نییە و دەڵێــت "لەمەودوا 
دەرماڵەی بڕوانامە بۆ پەرلەمانتاران خەرج ناكرێت 
ئــەوەش باشــە، چونكە پەرلەمانتــار كە دەنگی 
هێناوە نوێنەری خەڵكــن و جیاوازی نییە ئەگەر 
دەرچــووی ئامادەیی بێت یان بڕوانامەی دكتۆرای 
هەبێ، بەڵام بۆ كاتی خانەنشینبوونی پەرلەمانتار، 

ساڵانی خزمەتی بۆ هەژمار دەكرێت".
پەرلەمانتارانی خاوەن بڕوانامەی دكتۆرا بەسەر 
دوو بــەرەدا دابەشــبوون هەندێكیان نەهێشــتنی 
دەرماڵەكەیان بەلاوە ئاساییە. هەندێكی دیكەش 

بە گرنگی دەزانن بمێنێتەوە.
د.فەرهــاد قــادر پەرلەمانتــاری یەكێتــی لە 
پەرلەمانــی عێــراق بەلایەوە ئاســاییە دەرماڵەی 
بڕوانامە نەمێنێ و بە )رووداو(ی گوت "وەكو خۆم 

نەمانی ئەو دەرماڵەیەم بەلاوە ئاســاییە، چونكە 
پەرلەمانتاریی ئەركێكی كاتییە و دوای تەواوبوونی 
ئەركەكــە، دەتوانین بگەڕێینەوە ســەر پیشــەی 
پێشــوومان و لە شــوێنێكی دیكە بڕوانامەكەمان 
لــە كەســانی دیكە جیامــان بكاتــەوە. هەندێك 
پەرلەمانتار كە ماستەر و دكتۆرایان هەیە نەمانی 
ئەو دەرماڵەیەیان بەلاوە قورسە و داوا دەكەن ئەو 
تایبەتمەندییە بمێنێت، چونكە بە ماندووبوونی زۆر 

بڕوانامەكەیان بەدەستهێناوە".
د.ئــەردەلان نوردەینــی، پەرلەمانتاری پارتی 
كــە بڕوانامەی دكتــۆرای هەیە لەگــەڵ مانەوەی 
دەرماڵەی بڕوانامەیە و دەڵێت "دەرماڵەی بڕوانامە 
بــە گرنــگ دەزانم بۆ ئــەوەی جیــاوازی بكرێت، 
چونكە پەرلەمانتارێك كە بەبڕوانامەی ئامادەییەوە 
هاتوو بە قــەد پەرلەمانتارێكی خاوەن بڕوانامەی 
دكتــۆرا بە خوێندن ماندوو نەبــووە، هەروەها بۆ 
هەڵبژاردنی داهاتووش بۆ ئەوەی حیزبەكان بتوانن 
ئــەو كەســانەی دەیاننێرنــە پەرلەمان كەســانی 

پسپۆر و خاوەن بڕوانامەی بەرز بن".
نوردەینی هاوڕایە كە ئەدا و چالاكی پەرلەمانتار 
بەپێــی بڕوانامە نییــە و گوتی "ئەوەش راســتە 
پەرلەمانتار هەیــە زۆرترین دەنگی هێناوە، بەڵام 

تائێستا موداخەلەیەكی نەكردووە".

مووچەی پەرلەمانتاران رێكدەخرێتەوە و 
دەرماڵەی بڕوانامەیان نامێنێ

ئەحمەد حاجی رەشید، بڕیاردەری لیژنەی دارایی:
پەرلەمانتاریی وەزیفەیەكی گشتییە و 

حیسابكردن بۆ بڕوانامە نامەعقول بوو

د.فەرهاد قادر، پەرلەمانتاری یەكێتی:
بەلامەوە ئاساییە ئەو دەرماڵەیە نەمێنێ، 

چونكە ئەركی پەرلەمانتار كاتییە

پشتیوان جەمال
رووداو - سلێمانی

بڕیــاردەری ئەنجوومەنــی نوێنەرانــی 
عێــراق دەڵێــت لــە هــەر دانیشــتنێكی 
پەرلەماندا نزیكەی 80 پەرلەمانتار ئامادە 
نابــن، لەوانە نزیكەی 30 پەرلەمانتاریان 
بە ئەركی پەرلەمــان لە دەرەوەن، بەڵام 
ئەوانی دیكە بۆئەوەی ئامادە نەبن داوای 
مۆڵەت دەكەن، پەرلەمانتارێكی پارتیش 
دەڵێــت پەرلەمانتــار هەیــە بــە نــاوی 
حەشدی شــەعبی ئامادەی دانیشتنەكان 
نابێت، بەڵام لەلای حەشــدی شــەعبیش 

دەوام ناكات.
ئەنجوومەنــی  ســێیەمی  خولــی 
نوێنەرانــی عێراق لــە هاوینی 2014ەوە 
دەســتی پێكردووە. ژمــارەی ئەندامانی 
328 نوێنــەرە. بەپێی پەیڕەوی ناوخۆی 
ئەنجوومەنی نوێنەران ساڵانە دوو وەرزی 
یاســادانان هەیە كە هــەر وەرزێك پێنج 

مانگە، دوو مانگیش پشوو وەردەگرن.
خولــەی  ئــەم  دەســتبەكاربوونی 
لەگــەڵ  بــوو  هــاوكات  پەرلەمــان 
دروستبوونی هێزەكانی حەشدی شەعبی 
كە لەلایەن شــیعەكانەوە دروســتكراوە، 
پەرلەمانیــش لــە ســەرەتای خولەكەدا 
و بــە زۆرینــەی دەنگــی پەرلەمانتاران، 
هــەر  كــە  دەركــردووە  بڕیارێكــی 
پەرلەمانتارێك پاڵپشــت بە نووســراوی 
فەرمــی لــە ریزەكانــی حەشــد خزمەت 
بــكات، دەتوانێــت دەوامــی پەرلەمــان 

نەكات و مووچەكەشی وەربگرێت.

عیماد یوحەننا، بڕیاردەری ئەنجوومەنی 
نوێنەرانی عێراق بە )رووداو(ی راگەیاند، 
لە هەر دانیشــتنێكی پەرلەماندا نزیكەی 
حەفتا بــۆ هەشــتا پەرلەمانتــار ئامادە 
نابن، لــەوەش رەنگە 30 پەرلەمانتاریان 
ئامــادە  پەرلەمانــەوە  ئەركــی  بەهــۆی 
نەبووبــن یــان لــە ریزەكانــی حەشــدی 
شــەعبیدا بــن، ئەوانی دیكە بــە ئامادە 
نەبــوو هەژمــار دەكرێــن، بــەڵام دواتــر 
داوای مۆڵــەت دەكــەن و دەڵێن بەهۆی 
نەخۆشــیی یان پرســە و هــۆكاری دیكە 
نەیانتوانیوە ئامادەبن، لەو كاتەدا ئامادە 

نەبوونەكەیان دەسڕدرێتەوە.
ســەبارەت بــەوەی تا چەند پاســاوی 
پەرلەمانتارانــە  ئــەو  ئامادەنەبوونــی 
راســتە، عیماد یوحەننــا گوتی "هەندێك 
لە پەرلەمانتاران راپۆرتی پزیشكی دێنن، 
لەو كاتەشــدا لەلایەن ســەرۆكایەتییەوە 
ئامادەنەبوونیان دەسڕدرێتەوە. هەروەها 
پەرلەمانتــار هەیــە شــەش بــۆ حــەوت 

دانیشــتن نەهاتووە، بــەڵام دەڕواتە لای 
ســەرۆكی پەرلەمــان و دەڵێت چوومەتە 
لای ئــاوارەكان، ســەرۆكی پەرلەمانیش 

دەڵێت ئامادەنەبوونەكەی بسڕنەوە".
بەبۆچوونی عیماد، ئامادەنەبوونی ئەو 
پەرلەمانتارانە لە دانیشــتنەكاندا زۆرە و 
بووەتــە مایەی رەخنــەی رێكخراوەكانی 
كۆمەڵی مەدەنی كە چاودێریی كارەكانی 
گوتــی  یوحەننــا  دەكــەن،  پەرلەمــان 
بــەردەوام  پەرلەمــان  "ســەرۆكایەتیی 
فراكســیۆنەكانی ئاگادار كردووەتەوە كە 
پەرلەمانتارەكانیــان ئامــادە بن، چونكە 
هەندێجــار بەهــۆی تەواونەبوونی رێژەی 
یاســاییەوە، نەتوانراوە پڕۆژەی یاســای 

گرنگ پەسەند بكرێت".
نوێنــەران  ئەنجوومەنــی  بڕیــاردەری 
نــاوی ئەو فراكســیۆنانەی ئاشــكرا كرد 
كــە زۆرتریــن پەرلەمانتاریــان ئامادەی 
دانیشــتنەكان نابــن و گوتــی "زۆرترین 
فراكســیۆنە  لەنێــو  نەبــوون  ئامــادە 

گەورەكانــە، بــە تایبەتــی فراكســیۆنی 
هاوپەیمانــی نیشــتمانی و فراكســیۆنی 

ئەلعێراقییە".
18ی  بەنــدی  یەكەمــی  لەمــاددەی 
پەیــڕەوی ناوخۆی پەرلەمانــدا هاتووە، 
تۆمــاری ئامادەبوون و نەهاتنی ئەندامان 
دەنووســرێ و لــە بڵاوكــراوەی ئاســایی 
ئەنجوومــەن و یەكێــك لــە رۆژنامەكاندا 

بڵاودەكرێتەوە.
لە ماددەی دووەمیشدا دەڵێت "ئەگەر 
ئەندامــی پەرلەمــان پێنج جــار بە دوای 
یەكــدا یان 10 جار بەشــێوەی پچڕ پچڕ 
لە مــاوەی خولی یاســادانانی ســاڵێكدا 
بەبــێ بیانووی یاســایی ئامــادە نەبوو، 
ســەرۆكایەتی پەرلەمــان دەتوانێــت بە 
نووســراوێك ئاگاداری بكاتــەوە و داوای 
پابەندبوونــی لــێ بكات، ئەگــەر ئامادە 
نەبوو لەبەردەم دەستەی سەرۆكایەتیدا، 
كێشــەكە دەخرێتە بــەردەم ئەنجوومەن 

لەسەر داوای دەستەی سەرۆكایەتی".
لــە مــاددەی سێیەمیشــدا هاتــووە 
"لــە بارێكــدا ئەنــدام ئامــادە نەبوو لە 
بڕێكــی  ئەنجوومەنــدا،  دانیشــتنێكی 

دیاریكراو لە دەرماڵەكەی دەبڕدرێت".
 بەپێی پەیڕەوی ناوخۆی پەرلەمان، 
هــەر پەرلەمانتارێــك بــۆی هەیــە لــە 
ئاســایی  مۆڵەتــی  رۆژ   14 ســاڵێكدا 
وەربگرێــت، بەپێــی یاســای گۆڕینــی 
پەرلەمانتاریــش، هــەر پەرلەمانتارێــك 
پاڵپشــت بە راپۆرتی پزیشــكی، ئەگەر 
بۆ مــاوەی زیاتــر لــە 90 رۆژ مۆڵەتی 
ســەرۆكایەتی  وەربگرێــت،  نەخۆشــی 

دەتوانێت داوای گۆڕینی بكات.
ئەردەڵان نوورەدینــی، پەرلەمانتاری 
پارتی لە پەرلەمانی عێراق بە ئاماژەدان 
بــەوەی غیاباتــی پەرلەمانتــاران زۆرە، 
گوتــی "بە پلــەی یەكــەم هۆكارەكەی 
بۆ ئەو بڕیــارەی پەرلەمان دەگەڕێتەوە 
سەبارەت بە هێزەكانی حەشدی شەعبی، 
بــۆ نموونە هادی عامــری پەرلەمانتارە 
و بەرپرســێكی گەورەشــە لە ریزەكانی 
حەشد، مووچە وەردەگرێت و هەندێجار 
دەوام دەكات، بەڵام هەندێك پەرلەمانتار 
ســوودیان لــەو بڕیــارە وەرگرتــووە و 
دەوامــی حەشــد و پەرلەمانیش ناكەن، 

مووچەش وەردەگرن".
پەرلەمانتــاری  شــاوێس،  بەختیــار 
یەكێتیش ئامادەنەبوونی پەرلەمانتارانی 
بەو شێوەیە بەلاوە زۆرە، بەڵام دەڵێت، 
مەرج نییە ئامادەنەبوون لە دانیشتنێك 
بەمانــای ئــەوە بێت كە لە دانیشــتنی 

داهاتوو دووبــارە دەبێتەوە "ئەگەر 40 
تا 50 پەرلەمانتار لە هەر دانیشتنێكدا 
بــە ئامادەنەبــوو هەژمــار بكرێن، زۆرە 
پێویســتە  خراپــە،  دیاردەیەكــی  و 
لێپرسینەوەیان لەگەڵ بكرێت". ناوبراو 
گوتیشی "بەپێی گرنگیی دانیشتنەكان 
بــۆ  دەگۆڕێــت،  ئامادەنەبوونیــش 
نموونــە ئەگــەر بزانرێــت دانیشــتنێك 
لێپرســینەوەی تێدایــە، پەرلەمانتــاری 

زۆرتر ئامادە دەبن".
لە پەرلەمانی عێراق پێنج فراكسیۆنی 
كــوردی هەن، ژمــارەی پەرلەمانتارانی 
كــورد لــە بەغــدا 65 پەرلەمانتــارن. 
بــە گوتــەی ئــەو دوو پەرلەمانتــارە، 
كــوردەكان زۆرتریــن ئامادەییــان لــە 
دانیشــتنەكاندا هەیە، بەختیار شاوێس 
گوتــی "ئێمــە زۆرتریــن ئامادەبوون و 
شــیعەكانیش زۆرترین ئامادەنەبوونیان 

هەیە".

لە هەر دانیشتنێكی پەرلەمانی عێراقدا 
بە تێكڕا 50 پەرلەمانتار غائیبن

پەرلەمانتارێكی پارتی:
پەرلەمانتار هەیە بەبیانووی حەشدی 

شەعبییەوە دەوام ناكات

سزای ئامادەنەبوون چەندە؟

مووچەی هــەر پەرلەمانتارێكی عێــراق بەپێــی بڕوانامەكانیان دەگۆڕێــت، كەمترین 
مووچــەی پەرلەمانتار پێنــج ملیۆن و 500 هەزار دینارە. زۆرترینیشــیان نــۆ ملیۆن دینار 
وەردەگرێ. هەر پەرلەمانتارێكیش بەبێ هۆكاری یاسایی لە دانیشتنێك ئامادە نەبێ، بۆ 

ئەو دانیشتنە بڕی 500 هەزار دیناری لێ دەبڕدرێت.
بەختیار شــاوێس، پەرلەمانتاری یەكێتــی لە ئەنجوومەنی نوێنەرانــی عێراق دەڵێت 
"تا ئێســتا ئامادەنەبوونی پەرلەمانتاران نەبووەتە دیاردە، بــەڵام پەرلەمانتاریش هەیە 
500 هەزارەكەی لێ بــڕدراوە و هەندێجار ناویان لە راگەیاندن و وەقائیعی عێراقیشــدا 

بڵاودەكرێتەوە".

رۆژی شــەممەی رابردوو، داعش ژمارەیەكی 
نوێی گۆڤارەكەی بەنێــوی رومییە بڵاوكردەوە، 
لە بەشێكیدا باسی دەوڵەتی كوردستان دەكات، 
هەروەهــا باســی ســێ مانگی شــەڕی موســڵ 
دەكات و دەڵێت لەو ماوەیەدا 6500 ســەرباز و 
چەكداری هێزە ئەمنییەكانی عێراق بە حەشدی 

شەعبیشەوە كوژراون.
داعــش پێشــتر گۆڤارێكــی بەنێــوی دابــق 
لەدەســتدانی  دوای  بــەڵام  بڵاودەكــردەوە، 
شــارۆچكەی دابق لە سووریا، ناوی گۆڤارەكەی 
گۆڤارێكــی  ئەیلولــەوە  لەمانگــی  و  گــۆڕی 
دیكــە بەنێــوی )رومییە( بە 8 زمانــی جیاواز 
بڵاودەكاتەوە، رۆژی 4ی شــوباتیش ژمارە 6ی 
گۆڤارەكە بڵاوكرایەوە. بەشی زۆری شارەزایانی 
جەنگی دژی توندئــاژۆكان پێیانوایە گۆڤارەكە 
تەنیا پڕوپاگەندەیە بۆ داعش، بەڵام لە بەشێكی 
گۆڤارەكــەدا شــیكردنەوە بــۆ ئەو شــەڕانەش 
دەكرێــت كە داعــش كردوونــی، هەروەها باس 

لــە داهاتووی ئەو ناوچانــەش دەكرێ كە لەژێر 
كۆنترۆڵی ئەواندا ماون. 

ئامانجەكانی توركیا لە سووریا

لــە بابەتێكی گۆڤارەكــەدا بەنێوی "ناوچەی 
داخراو" كە مەبەســتی دروســتكردنی ناوچەی 
ئارامــە لەســەر ســنووری توركیا و ســووریا، 
بــاس لە سیاســەتی رەجەب تەیــب ئەردۆغان 
سەرۆككۆماری توركیا كراوە و دەڵێت "ئەردۆغان 
ئامانجی ئەوەیە ناوچەی ئارام لە سووریا دروست 
بــكات، بۆ ئەمەش رێگەی بۆ كۆمەڵێك كردەوە 
لە دژی موســوڵمانان خۆش كردووە، بەتایبەت 

بۆردومانە ئاسمانییەكان".
 هەروەها دەڵێت "ئامانجی ئەردۆغانی تاغوت 
و حكومەتــە كافرەكەی ئەوەیــە ناوچەی ئارام 
وەك ئامرازێــك بــۆ رێگــری لە دروســتبوونی 
دەوڵەتی كوردی بەكاربهێنن، كە پەكەكەی كافر 

خەونی پێوە دەبینی".
لە بەشــێكی دیكەی هەمان بابەتدا هاتووە، 
ئامانجی توركیا ئەوەیە ناوچەی نێوان جەرابلوس 

و ئەعــزاز بە درێژایــی 50 كیلۆمەتر بخاتە ژێر 
كۆنترۆڵــی خۆی بۆ ئەوەی "رێگــە نەدات ئەو 
ناوچانەی لە رۆژهەڵات و رۆژئاوای فورات لە ژێر 
دەسەڵاتی پەكەكەدان، یەكبگرنەوە". بەگوێرەی 
بابەتەكــە، توركیــا بەمــە رێ لە پێشــڕەویی 
چەكدارانی داعش بەرەو خاكی توركیا دەگرێت.
وتارەكە هەروەها پێشبینی دەكات كە دوای 
رێككەوتنی ئاگربەست و دروستبوونی ناوچەی 
ئارام، هێزە چەكدارەكانی ئۆپۆزیسیۆنی سووریا 
كە لە ئدلیب جێگیرن "هیچ چارەیەكی دیكەیان 
بۆ نامێنێتەوە جگە لەوەی یان خۆیان رادەستی 
ئەســەد بكــەن، یان بچنــە ناوچــە ئارامەكەی 
توركیــا و لەوێ لەگەڵ ئــەو گرووپە چەكدارانە 
بكەون كە توركیا بۆ شەڕی دژی ئێمە )داعش( 

هاوكارییان دەكات".
هەروەها لە بەشێكی دیكەدا بە ئاشكرا باس 
لەوە دەكات كە ئۆپەراسیۆنەكانی سوپای توركیا 
بووەتە هۆی ئەوەی نەتوانن لەو ناوچانە هاتوچۆ 
بكــەن. ئەمــەش یەكەمجارە داعــش دان بنێت 
بە لاوازبوونی دەســەڵاتی خــۆی لە ناوچەكانی 

دەوروبەری رەققە و شارۆچكەی باب.

 لە بڕگەیەكی دیكەی بابەتەكەدا ئاماژە بەوە 
دراوە كــە "ئامانجی توركیا لــە كۆنترۆڵكردنی 
بەشێكی خاكی شــام دروستكردنی گوشارە بۆ 
سەر رژێمی نوســەیرییەكان )عەلەوییەكان( لە 
داهاتــوودا، كۆنترۆڵكردنی ناوچــەكان لەلایەن 
توركیا و بە پاڵپشــتی رووســیا و ئەمریكا، وا 
دەكات ئەســەد نەتوانێت ئەو ناوچانە بۆردومان 
بــكات، بۆیە لە هەنگاوی دوای ئــەوەدا توركیا 
دەست دەكات بە نیشــتەجێكردنی ژمارەیەكی 
زۆر ئــاوارە لەو شــوێنانە، بەتایبەتــی ئەوانەی 
هیچ سوودێكیان لە مانەوە لە توركیا نەبینیوە، 
ئەمەش چەندین سوود بە توركیا دەگەیەنێت و 

ئابوورییەكەشی دەبووژێنێتەوە".
بابەتەكە زیاتر لەســەر چارەنووسی گرووپە 
چەكدارەكانی ئۆپۆزیســیۆنی ســووریا دەڕوات 
و لــە بەشــێكی دیكەیدا دەڵێــت "ناوچەكانی 
دەوروبەری رووبــاری فورات دەبنە پەناگەیەك 
بــۆ هەموو ئــەو گرووپە چەكدارانــەی دەچنە 
پاڵ پرۆژەكەی رووســیا و توركیــا، بەڵام ئەو 
گرووپانــەی لە دەرەوەی ئەو پرۆژەیەی توركیا 
و رووســیادان، لــە ئیدلــب دەمێننــەوە. ئەو 

ناوچەیەش رووســیا و نوسەیرییەكان بەردەوام 
بۆمبارانیان دەكەن، میلیشــیا شیعەكانیش لە 

زەوییەوە گەمارۆیان دەدەن".
لە بەشێكی دیكەی بابەتەكەدا پێشبینی ئەوە 
دەكرێــت كە "دوای ئەو قۆناغە ســوپای رژێمی 
ئەســەد بەتەواوی ئیدلب، ناوچــە كەنارییەكان 
و ناوچــە گوندییەكانی باكووری حەما كۆنترۆڵ 
دەكەن، ئەمــەش دوای ئەوەی ئەو ناوچانە لەو 
چەكدارانە بەتاڵكران كە لە حومس، دیمەشــق 
و قەلەمــون و تەنانــەت دەرعــا هاتبوونــە ئەو 
ناوچانە. بەمەش چەكدارەكانی ئۆپۆزیسیۆن هیچ 
رێگەیەكیان بەدەســتەوە نامێنێت جگە لەوەی 
یان بچنەوە ناو ریزەكانی ســوپای سووریا، یان 
پەنا بۆ ناوچەی ئارام ببەن و لەگەڵ چەكدارانی 

ئۆپۆزیسیۆن لەو ناوچەیە جێگیر ببن".
 

"شەڕی موسڵ خوێناوی بووە"

داعــش لە هەمان گۆڤاردا باســی شــەڕی 
بــە  ئامــاژە  ئــەوەی  بــێ  دەكات  موســڵ 
زیانەكانــی خــۆی بــكات، بــەڵام دەڵێت بۆ 

هێزە عێراقییەكان شــەڕێكی خوێناوی بووە، 
بەگوێــرەی پڕوپاگەنــدەی داعش لە شــەڕی 
مووســڵدا 6500 سەرباز و چەكداری سوپای 
عێــراق و هێزە چەكدارەكانی دیكە كوژراون، 
هەروەهــا 386 تانكــی میســیلانیۆس و 30 
تانكــی تــی 72، 603 هەمەر، 83 تانكی بی 
ئێم پی، 38 تانكی ئەبرامس تێكشكێنراون.

 داعــش هەروەها پڕوپاگەنــدەی ئەوەش 
دەكات كە دەســتیان بەسەر 216 ئۆتۆمبێل 
و تانكــدا گرتــووە، 22 تانكیــان لــە جۆری 
ئەبرامــس بوونــە. ســەبارەت بــە ژمــارەی 
هێرشــە خۆكوژییــەكان، گۆڤارەكەی داعش 
باس لە 273 هێرشی خۆكوژی بۆ سەر هێزە 

عێراقییەكان دەكات. 
 یەكەمیــن ژمــارەی گۆڤــاری "رومییــە" 
رۆژی 5ی ئەیلولــی پارســاڵ دوای ماوەیەك 
عەدنانــی  محەممــەد  ئەبــو  كوژرانــی  لــە 
زمانەكانــی  بــە  گۆڤارەكــە  بڵاوكرایــەوە، 
عەرەبــی، ئینگلیــزی، توركــی، فەرەنســی، 
رووسی، ئیندۆنیسی، ئویگۆری و تەنانەت بە 

كوردیش بڵاودەكرێتەوە.

ناوچەی ئارام خەونی پەكەكە لەبار دەبات

برادۆست ئازیزی
رووداو - هەولێر

زۆربــەی  ســەرما  تونــدی  شــەپۆلێكی 
ناوچەكانی رۆژئاوای كوردســتان دەگرێتەوە، 
لەگــەڵ هاتنــی ئــەو شــەپۆلەش قەیرانــی 
كوردســتان  رۆژئــاوای  لــە  ســووتەمەنی 
ســەرهەڵدەدات. چاودێرێــك لــە رۆژئــاوای 
كوردســتانەوە دەڵێــت قەیرانەكــە لەلایــەن 
پارتی یەكێتی دیموكراتەوە دروســتكراوە كە 

لەوێ دەسەڵاتدارە.
رۆژئــاوای  لــە  ســووتەمەنی  قەیرانــی 
كوردســتان لە كاتێكــدا توند دەبێت كە ئەو 
ناوچەیە سەرچاوەی سووتەمەنیی سووریایە 

بە تایبەتی شاری رمێلان.
شــیار عیســا، شــرۆڤەكارێكی كــورد لە 
رۆژئاوای كوردســتان، هۆكاری دروستبوونی 
ئەو قەیرانــەی روونكردەوە و گوتی "پەیەدە 
بۆ مەبەســتی سیاسی دۆسیەی دابەشكردنی 
ســووتەمەنی بە تایبەت گازوایلی رادەســتی 
كۆمۆنەكانــی خۆی كــردووە، خەڵكی پابەند 
كردووە، تەنیا ســووتەمەنی لە كۆمۆنەكانی 

ئەوان وەربگرن".
شــیار عیســا كــە لــە شــاری قامشــلۆ 
چاپخانەیەكــی هەیــە، گوتــی "كۆمۆنەكانی 
پەیەدە بە پلەی یەكەم ســووتەمەنی دەدەنە 
لایەنگرانــی خۆیــان، بــەڵام زۆرینەی خەڵك 
پەیوەندییــان لەگەڵ كۆمۆن نییە، بۆیە لە 

سووتەمەنی بێبەش دەبن".
پەیوەندیــی پەیەدە بە خەڵكی رۆژئاوای 

كوردستانەوە لە رێگەی ئەو ئەنجوومەنانەیە 
كە پەیەدە دروســتی كردوون و لە رۆژئاوای 
كوردســتان پێیاندەگوتــرێ "كۆمــۆن". لــە 
ســەرجەم گــەڕەك و گوندەكانــی رۆژئاوای 
كوردســتان پەیەدە كۆمۆنــی دامەزراندووە، 
ئــەم كۆمۆنانــە هەفتانــە راپۆرتــی خۆیــان 
پێشــكەش دەكــەن، لــە بــواری ئابــووری، 
سیاســی و كۆمەڵایەتــی، لەســەر بنچینەی 
ئەم راپۆرتانە پەیەدە مامەڵە لەگەڵ خەڵكی 

ناوچەكان دەكات.
بــۆ نموونــە لەبــارەی بــاج و داهــات لە 
وەرزی دروێنــەی گەنمــدا، كۆمۆنــی هــەر 
گوندێــك راپۆرتــی خــۆی لەســەر داهاتــی 
خەڵــك لە بەرهەمی گەنم دەداتە ئاســایش، 
ئەوانیش بەپێی داهاتەكە باج لە گوندنشینان 

وەردەگرن.
چەند دانیشتوویەكی شارەكانی عاموودا و 
دەربێســیێ دەڵێن ئەگەر داوای سووتەمەنی 
لــە كۆمۆنەكانــی پەیەدە بكــەن، ئەوا دەبێ 
بەشــداری لە چالاكییەكانــی پەیەدە بكەن و 

ببنە بەشێك لە رێكخستنەكانی ئەو پارتە.
شوفێری پاكسێك لە گەراجی دربێسیێ بە 
)رووداو(ی راگەیاند "خەڵك دەتوانن بەرگەی 
ســەرما بگرن و نەچنە ژێر بــاری داواكاریی 
كۆمۆنەكان و ســووتەمەنی وەرنەگرن، بەڵام 
شــوفێری پاســەكان ناتوانن، ئەگەر مانگانە 
دوو ســێ جار پاســەكانیان نەخەنە 

خزمەتی پەیەدە، ئەوا لە گەراج دەردەكرێن".
ســەبارەت بــەو كارانــەی بــۆ پەیــەدەی 
دەكــەن، ئەو شــوفێرە كە نەیویســت ناوی 
بڵاوبكرێتەوە گوتی "بە هەماهەنگی و لەسەر 
داوای كۆمۆنــەكان، خەڵــك دەگوازینەوە بۆ 
میتینگەكانی پەیەدە لە عاموودا و قامشلۆ".

نەوتی رمێلان چی لێدێت؟

 )رووداو( لەزاری چەند ســەرچاوەیەكەوە 
لــە كۆمپانیــای نەوتــی رمێــان زانیویەتی، 
تاوەكو ئێســتاش ئــەو كۆمپانیایە ســەر بە 
حكومەتی ســووریایە و بڕیار و رێنماییەكانی 

حكومەت جێبەجێ دەكات.
 كارمەندێكی ئەو كۆمپانیایە بە )رووداو(ی 
راگەیاند "بەپێی رێككەوتنی نێوان حكومەت 
و پەیــەدە، دەبێ نەوتەكە لە نێوان هەردوولا 

دابەش بكرێ، بەشــی 
ســووریا  حكومەتی 
گەڕەكی  دەچێتــە 
قامشــلۆ  لە  تەی 
لایەنگــری  كــە 

حكومەتن و 

گەڕەكەكــەش لەژێــر دەســتی حكومەتدایە، 
بەشێكیشــی رەوانەی پارێزگاكانی دیمەشق، 

تەرتوس و حەلەب دەكرێ.
دانیشــتووانی  دەڵێــت  عیســا  شــیار 
گەڕەكی تەی كە لایەنگری رژێمن، كێشــەی 
ســووتەمەنییان نییە. عیســا گوتی "پەیەدە 
لــەو گەڕەكــە كۆمۆنــی نییــە، رژێــم ئــەو 
ســووتەمەنییەی لە رمێلانەوە بۆی دەچێت، 
دابەشــی ســەر دانیشــتووانی گەڕەكەكــەی 
دەكات، بۆیە ئێستا زۆربەی خەڵكی قامشلۆ 
دەچنــە گەڕەكی تەی و لەوێ ســووتەمەنی 

دەكڕن".
شیار عیسا بەسەرهاتێكی خۆی گێڕایەوە 
و گوتی "لەو رۆژانە منداڵێكمان بوو، هەموو 
بەنزینخانەكانــی قامشــلۆ گــەڕام قەترەیەك 
بەنزینــم دەســتنەكەوت، بۆیــە بــە ناچاری 
چــووم بــۆ گەڕەكی تــەی و لــەوێ بەنزینم 
كــڕی. لەو گەڕەكە 

قەیرانی سووتەمەنی نییە، رۆژانە بە تەنكەر 
سووتەمەنی دێت بۆ گەڕەكەكە".

" گەندەڵی لە كۆمۆنەكان"

ئێســتا لــە رۆژئــاوای كوردســتان قســە 
لەنێــو  ســووتەمەنی  قۆرخكردنــی  لەســەر 
كۆمۆنەكانــی پەیــەدە دەكرێــت. ئەندامــی 
یەكێ لە كۆمۆنەكانی پەیەدە كە نەیویســت 
نــاوی بڵاوبكرێتــەوە، بــە )رووداو(ی گــوت 
"مــن ئەندامی پەیەدە نیــم، بەڵام بۆ بژێویی 
ژیانــم ناچارم لەگــەڵ كۆمۆنەكان كار بكەم، 
بــە داخــەوە ســتراتیژییەتی پابەندكردنــی 
ببێتــە  كۆمــۆن  ئــەوەی  بــۆ  هاووڵاتیــان 
ســەرچاوەی ژیانیــان، بووەتە هــۆی ئەوەی 
سووكایەتی بە خەڵك بكرێ، وای لێهاتووە 
شۆســتەكانی  لەســەر  قامشــلۆ  كــوردی 
گەڕەكــی تەی كە عەرەبنشــینە، چاوەڕێی 

چەند لیترێك گازوایل بكەن".
ئەندامەكەی كۆمۆنی پەیەدە لە قامشــلۆ 
گوتیشــی "سووتەمەنی زۆرە، بەڵام ناچێتە 
بەنزینخانەكان. لە نێو ئەندامانی كۆمۆنیش 
گەندەڵی پەیــدا بووە، ســووتەمەنی تەنیا 
دەدەنــە ئــەو كەســانەی لێیــان نزیكــن. 

ســووتەمەنی دەدەنە ئەوانەش كە لایەنگری 
پەیەدە نین، بەڵام بە نرخێكی گران".

نرخــی لیترێــك گازوایــل لــە رۆژئــاوای 
كوردستان گەیشتووەتە سەرووی 100 لیرەی 
ســووری، بەڵام لە كۆمۆنــەكان هەر لیترێك 

گازوایل بە 40 لیرە دەدرێتە هاووڵاتیان.
قەیرانــی  كــە  نایشــارێتەوە  پەیــەدە 
ســووتەمەنی لە رۆژئاوای كوردســتان هەیە. 
هاوســەرۆكی  ســارۆخان،  عەبدولكەریــم 
ئەنجوومەنی جێبەجێكاری كانتۆنی جەزیرە، 
بە میدیا لۆكاڵییەكانی رۆژئاوای كوردستانی 
راگەیاندووە، بەمنزیكانە قەیرانی سووتەمەنی 
چارەســەر دەكەن. گلەیــی لە خەڵكیش كرد 
كە لەسەرەتای وەرزی زستان نەچوونەتە لای 

كۆمۆنەكان بۆ وەرگرتنی سووتەمەنی.
قەیرانی ســووتەمەنی بووەتە هۆی ئەوەی 
منداڵێكی زۆر نەخۆش بكەون. شیرین خەلیل 
كە پزیشــكی منداڵانە لە شــاری قامشــلۆ بە 
)رووداو(ی راگەیاند "ئێســتا بەردەوام منداڵ 
دەهێنن بۆ نۆرینگەكان، زۆربەی ئەو منداڵانە 
بەهۆی ســەرماوە تووشــی هەوكردنی قورگ 
و ســینگ بــوون، كەســوكاری ئــەو منداڵانە 
دەڵێــن پارەیــان نییە ســووتەمەنی بكڕن و 

منداڵەكانیانی پێ گەرم بكەنەوە".

لە رۆژئاوای كوردستان قەیرانی سووتەمەنی سەرهەڵدەدات

كارمەندێكی كۆمپانیای نەوتی رمێلان: 
نەوتی رمێلان لە نێوان پەیەدە و رژێمی سووریا 

دابەش دەكرێ

پەیەدە: 
بەمنزیكانە ئەو قەیرانە چارەسەر دەكەین

گۆڤارەكەی داعش:

لە ئیلام خۆكوشتن لە پلەی یەكەمدایە
رووداو - هەولێر 

پارێزگای ئیلام لە رۆژهەڵاتی كوردســتان بەدەســت چەندین گرفت دەناڵێنێت و بێكاری و هەژاری وایكردووە لە هەر 100 كەس لەو پارێزگایە 71 
كەسیان هەوڵی خۆكوشتن بدەن. پارێزگای ئیلام لەنێو پارێزگاكانی ئێران و رۆژهەڵاتی كوردستان لە رووی خۆكوشتنەوە بە پلەی یەكەم دێت. پارێزگاكانی 

رۆژهەڵاتی كوردستان بەهۆی بێكارییەوە خەڵكەكەی لە رەوشێكی خراپدان،، بەشێكی بەرپرسانی ئێرانیش هۆكاری سەرەكی خۆكوشتنی خەڵك لە شارەكان 
بۆ هەژاری و بێكاری دەگەڕێننەوە. ســەلام ئەمینی، نوێنەری ئیلام لە پەرلەمانی ئێران دەڵێت "هەژاری و بێكاریی لە دیارترین هۆكارەكانی خۆكوشــتنی 

خەڵكی شارەكەن".

کوردستانی

رێزان قادر، نوێنەری حكومەتی هەرێمی كوردستان لە ئیتاڵیا بۆ )رووداو(:

هەندێك خۆپیشاندەری 17ی شوبات 
لەنێو داعش و بەرەی نوسرەدا كوژران

نەوزاد مەحموود
رووداو - سلێمانی

نوێنەری حكومەتی هەرێمی كوردســتان لە 
ئیتاڵیا، باســی وردەكاریی گفتوگۆكانی نێوان 
مەسعود بارزانی، سەرۆكی هەرێمی كوردستان 
و وەزیــری بەرگریــی ئیتاڵیــا دەكات كــە لەو 
رۆژانــە ســەردانی هەرێمی كوردســتانی كرد. 
رێــزان قادر دەڵێــت "ئیتاڵیا بــەردەوام دەبێ 
لە هــاوكاری و پەیوەندییە بەهێزەكەی لەگەڵ 
هەرێمــی كوردســتان. هەروەها بەشــداری لە 

ئاوەدانكردنەوەی مووسڵدا دەكات".
یەكەمیــن ســەرۆكوەزیری ئەوروپــی كــە 
لە دەســتپێكی شەڕی داعشــدا هاتە هەرێمی 
كوردســتان، ســەرۆكوەزیرانی ئیتاڵیــا بــوو.‌ 
ئەوكات دوو مانگ بوو شــەڕی داعش دەستی 
پێكردبــوو. ئــەوە پشــتیوانییەكی مەعنــەوی 
بەهێز بوو بۆ كورد، لە كاتێكدا كە ئیتاڵییەكان 
یەكێــك لــە هێــزە هــەرە كاریگەرەكانی نێو 
هاوپەیمانێتی نێودەوڵەتی دژی داعش بوون.

لــەدوای ئەمریكییەكانەوە، هێزی ســەربازیی 

ئیتاڵیا لە هەرێمی كوردســتان لە رووی ژمارەوە 
بە دووەمین هێز دێن كە ژمارەیان 800 راهێنەری 
ســەربازییە. رێــزان قادر، نوێنــەری حكومەتی 
هەرێمی كوردســتان لە ئیتاڵیا باســی ئەو 800 
راهێنەرە دەكات كە مەشق بە پێشمەرگە دەكەن 
و دەڵێ، لەگەڵ ئەڵمانیا وا رێككەوتوون، شەش 
مانگ ئیتاڵییەكان و شەش مانگیش ئەڵمانەكان 
مەشق بەپێشمەرگە بكەن "سەرەتا هاوپەیمانێتیی 
نێودەوڵەتــی دژی داعش، بڕیــاری دابوو هێزی 
ئیتاڵیا نەیەتە كوردســتان و بچنە عێراق، بەڵام 
ســەرۆكوەزیران و وەزیــری پێشــووی بەرگریی 
ئیتاڵیــا گوتیان ناچینە عێــراق، ئەگەر نەچینە 

كوردستان لە هاوپەیمانێتییەكە دەكشێینەوە".
پێداگیریــی  رەتیكــردەوە  قــادر،  رێــزان 
ئیتاڵییــەكان بۆ هاتنە كوردســتان پەیوەندی 
بــە دۆخــی ئەمنییــەوە هەبووبــێ. ئــەو بــۆ 
ئــەو پەیوەندییــە بەهێــزەی دەگێڕێتــەوە كە 
لەنێوان هەرێمی كوردســتان و ئیتاڵیادا هەیە 
"ئیتاڵییــەكان بە جــددی دەیانویســت دژی 
داعــش شــەڕ بكــەن، بەتایبەتــی ئەوكاتەی 

داعش زۆر لە كوردستان نزیك بوو".

چەكیــان  ئیتاڵییــەكان  كــە  گوتیشــی   
داوەتە پێشــمەرگە "چەكی قورسیشی تێدایە، 
ژمارەیەك پێشــمەرگەش لە ئیتاڵیا راهێنانیان 

لەسەر چەكی قورس پێكراوە".
چەند رۆژێك بەر لەوەی داعش هێرش بكاتە 
سەر مووســڵ، ســەرۆكی هەرێمی كوردستان 
چــووە ئیتاڵیا و چەند وڵاتێكی ئەوروپی، هەر 
لەو گەشتەدا چاوی بە پاپای ڤاتیكان كەوت. 
نوێنــەری حكومەتــی هەرێمی كوردســتان لە 
ئیتاڵیا كە لەو گەشتەدا یاوەری بارزانی بووە، 
گوتــی "بارزانــی زانیاریی تــەواوی دایە ئەوان 
لەبارەی ئەوەی چی روودەدات. پێشبینی كرد 
چــی لــە عێــراق دەقەومێ، هەفتەیــەك دوای 
گەڕانەوەی جەنابی ســەرۆك، داعش هێرشــی 
كرد و ئەوان گوتیان بارزانی زانیاریی دروستی 

لەبارەی رووداوەكان لەلایە".
بارزانی تاوەكو ئێســتا شــەش جار چووەتە 
ڤاتیــكان، كاتێــك داعش هێرشــی كردە ســەر 
هەرێمی كوردستان، پاپا لە نوێژی یەكشەممەدا 
داوای لــە هەموو وڵاتانی رۆژئــاوا كرد هاوكاریی 
كــورد و مەســیحییەكانی عێراق و كوردســتان 

بكــەن. ئەوەش كاریگەریی زۆری هەبوو لەســەر 
ئەو بەدەمەوە هاتنەی كە زۆربەی پایتەختەكانی 

رۆژئاوا نیشانیاندا.
كۆمــەك و هاوكاریی ڤاتیكان بۆ ئاوارەكان 
بەردەوامــە، بــەڵام وەك نوێنــەری حكومەتی 
هەرێمی كوردســتان لە ئیتاڵیا باســی دەكات 
"ڤاتیكان، هەمیشە جەخت لەوە دەكاتەوە كە 
كۆمەكەكانــی تەنیا بۆ مەســیحییەكان نەبێ. 
ئــەوان هاوكاریــی مرۆیــی دەنێرن بــۆ هەموو 

ئاینزا و نەتەوەكان".
رێزان قادر نموونەیەك دێنێتەوە و دەڵێت 
"جارێكیــان بــە فڕۆكە كۆمەكیــان ناردبوو، 
كاتێك كۆمەكــەكان گەیشــتنە فڕۆكەخانە، 
یەكێك لە قەشــەكانی ئــەوێ گوتبووی پێم 
باشە لێرە كۆمەكەكان دانەگیرێن و بنێردرێن 
بــۆ شــنگال، چونكــە ئێزدییــەكان زۆرتــر 

پێویستیان بەو كۆمەكانەیە".
وەك رێــزان قادر باســی دەكات، پەیوەندیی 
نێــوان ئیتاڵیا و حكومەتی هەرێمی كوردســتان 
كۆنترە لە تەمەنی نوێنەرایەتی حكومەت لە ئیتالیا 
"لە هەشتاكانیش كە ئێمە لە ئیتاڵیا دەمانخوێند 

و خۆپیشاندانمان دەكرد دژی حكومەتی بەعس، 
ســەرۆكوەزیران و وەزیرەكانی ئەوكاتەی ئیتاڵیا 
دەهاتنە نێو خۆپیشاندانەكانمان و پشتیوانییان 
دەكردین". هەروەها دەڵێ بەرپرسە ئیتالییەكان 
زۆرجــار پێمان دەڵێن "ئەوەی ئێوە بە ئاشــكرا 
ناتانەوێ باســی بكەن، ئێمە بە ئاشكرا پێتانی 
ســەربەخۆیی  مەســەلەی  ئەویــش  دەڵێیــن، 

كوردستانە و لەوەدا پشتیوانی ئێوە دەكەین".
راشكاویی ئیتالییەكان لە بڕیارداندا تەنیا 
پەیوەندی بە شــەڕی داعشەوە نییە، چونكە 
لــە پێش 2003 و لە مەســەلەی رووخاندنی 
ســەددام حوسێنیشــدا، كاتــی خــۆی ســێ 
دەوڵەت بڕیاریان لەســەردا، ئەویش ئەمریكا 
و بەریتانیا و ئیتاڵیا بوون، بۆیە دۆستایەتی 
كورد و ئیتاڵییەكان كۆنە. رێزان قادر دەڵێت 
"لەكاتی شــەڕی داعشیش، ســەرۆكوەزیرانی 
ئیتاڵیا پێیگوتم بە جەنابی ســەرۆكی هەرێم 
بڵــێ، یــان ئەوەتا ئێمــە دەچینــە هەرێمی 
كوردســتان و لەوێــوە شــەڕی دژی داعــش 
لــە هاوپەیمانیــی  ئەوەتــا  یــان  دەكەیــن، 

نێودەوڵەتی دژی داعش نامێنین".

بــەڵام ئیتالیا یەكێــك نییە لــەو وڵاتانەی 
گەنجانــی كــورد وەك بەهەشــتی خەونــەكان 
لێــی بڕوانــن و كۆچبــەری كــورد و وڵاتانــی 
دیكەش رووی تێناكەن، هەرچەندە ئەوە زۆرتر 
پەیوەنــدی بە باری دارایی ئەو وڵاتەوە هەیە، 
بــەڵام رێــزان قادر، هۆیەكە بــۆ زۆریی رێژەی 
بێــكاری و نەبوونی پارەی سۆشــیال و چەند 

رێوشوێنێكی دیكە دەگێڕێتەوە.
ئیتاڵییــەكان پێش شــەڕی داعش، هەوڵی 
ئەوەیانــدا پێشــەنگ بن لــەوەی پەیوەندی و 
ئاڵوگۆڕی بازرگانی دروستبكەن لەگەڵ هەرێمی 
كوردســتان، ئێســتاش وەزارەتــی دەرەوە و 
وەزارەتی بەرگریی ئەو وڵاتە پێداگیری لەسەر 
باشــتركردنی پەیوەندییەكان دەكەن. وەزیری 
بەرگــری لــە ســەردانەكەی ئــەو دواییەی بۆ 
كوردســتان رەزامەندی دەربڕی كە پێشمەرگە 
بریندارەكان لە نەخۆشــخانە ســەربازییەكانی 
رۆمــا چارەســەر بكرێــن. رێزان قــادر دەڵێت 
"ئێســتا پارە بۆ ئەو مەبەستە دابینكراوە و لە 
رۆژانی داهاتوودا 16 لەو پێشمەرگە بریندارانە 

رەوانەی ئیتاڵیا دەكرێن".

مەحموود یاسین كوردی
رووداو - هەولێر

هیوا ئەحمەد مستەفا، ئەندامی سەركردایەتیی 
پارتی دیموكراتی كوردستان و بەرپرسی پێشووی 
لقی چواری پارتی لە سلێمانی، ماوەی چوار ساڵە 
لــە مەكتەبــی رێكخســتنی پارتی دانــراوە، بەڵام 
دەوامــی نەكردووە، هۆكارەكەشــی بۆ نەگونجانی 
ئیشــەكە لەگەڵ شــارەزایی خۆی دەگەڕێنێتەوە. 
هیــوا ئەحمــەد مســتەفا رەتیدەكاتــەوە لەلایەن 
حیزبەكەیەوە سزا درابێت و دەڵێ: "كەس وەكو من 
رێزی لەنێو پارتی نییە و سزاش نەدراوم، ئێستاش 

بەقەد لقێك ئیش دەكەم".
ئــەو ســەركردەیەی پارتی لــە هەڤپەیڤینێكدا 
لەگــەڵ )رووداو( بە ئومێدەوە باســی رێككەوتنی 
حیزبەكــەی و یەكێتــی دەكات و دەڵــێ "لەگــەڵ 
یەكێتــی زووتــر دەتوانیــن رێكبكەویــن، چونكە 
دەخــوات،  یەكتــر  بــە  تەبیعەتمــان  هەندێــك 
هەردوولامان پێشمەرگە و دەزگای ئەمنیمان هەیە، 
پێشتر بە یەكەوە لە حكومەت بووین، بڕواش ناكەم 
بۆ ســەرۆكایەتی پەرلەمــان جارێكی دیكە لەگەڵ 

گۆڕان بگەینە ئەنجام و سەرۆكایەتی وەربگرنەوە، 
چونكە متمانەی سیاســی نەماوە، ئەوەی لە 23ی 
حوزەیــران و 19ی ئــاب بەرامبەرمان كــرا، وەكو 

ئینقیلاب وابوو".
هیــوا ئەحمەد بــەدووری دەزانێــت جارێكی 
دیكە لەگەڵ یەكێتی فیفتی بە فیفتی رێكبكەون 
و دەڵێــت "ئامادەییمــان تێــدا هەیــە لەگــەڵ 
یەكێتی رێكبكەوین، یان رێككەوتنی ســتراتیژی 
كارا بكەینەوە، بەڵام ئاســان نییــە بگەڕێینەوە 

سەردەمی پەنجا بە پەنجا".

"پارتییەكانی سلێمانی 
حەوت جەرگیان هەیە"

رەوشــی  باســی  مســتەفا  ئەحمــەد  هیــوا 
رێكخســتنی حیزبەكــەی لە ســلێمانی دەكات و 
دەڵێت پارتی لە زۆنی ســەوز و نیلی ئاستەنگی 
بۆ دروست دەكرێت‌ "لە نێو پارتی لە یەك شت 
زۆر مورتاحین، ئەویش كێشەی مەرجەعمان نییە 
وەكو حیزبەكان، پارتی جەماوەری باشی هەیە، 
بەڵام كادیری جەماوەری باشــی وەكو پێویست 

نییــە، زەمینــەی كاركردن بۆ پارتــی لە هەموو 
كوردســتان لەبارە، بەڵام پارتیبوون لە دەڤەری 
سلێمانی ئەستەمترە، خەڵكی پارتی لەو دەڤەرە 
7 جەرگــی هەیە، خەڵكی ئاســایی نین، پارتی 
لەژێــر ئیڕهابێكی فكری بــووە لە ماوەی دەیان 
ســاڵی رابردوو. خراپ ئیشــی لەســەر كراوە و 
چەندیــن نەوە لەســەر رق لێبوونەوە و دژایەتی 

پارتی گەورە كراون".
 

"دەرفەتە بۆ پارتی"

هیوا ئەحمەد مستەفا كە تا رووداوەكانی 17ی 
شــوباتی 2012 بەرپرســی لقی چواری پارتی بوو 
لە ســلێمانی، دەڵــێ‌: "زۆر بابەت هەیە كە پارتی 
دەتوانێ‌ كێرڤی جەماوەری خۆی پێ بەرز بكاتەوە، 
زەمینەكەش لەبارە، لەوانە شكستهێنانی گۆڕان لەو 
دروشمانەی بەرزی كردبوونەوە. هەروەها شكستی 

ئیدارەی ئەو دەڤەرە لە خزمەتكردنی خەڵك". 
هیوا ئەحمەد مســتەفا هــۆكاری رووداوەكانی 
17ی شــوبات بۆ جموجۆڵی خۆی لە ســلێمانی و 
خۆپیشــاندانی وڵاتانی عەرەبــی دەگەڕێنێتەوە و 

دەڵێ: "جموجۆڵمان زۆر بوو، لەگەڵ سەرجەم چین 
و توێژەكان نزیك بووین و خزمەتی باشی خەڵكمان 
كرد و دەستمان بۆ زۆر لایەن درێژ كرد كە ناكۆك 
بــوون لەگــەڵ پارتــی. تەنانەت دەیانگــوت نابێ‌ 
پارتییەكان بچنە چایخانەی شەعب. هەندێك حیزب 
ئەوەیان پێی ناخۆش بــوو، دۆخی نێودەوڵەتی و 
دروســتبوونی خۆپیشــاندان لە وڵاتانــی عەرەبی 
وایكرد ئۆپۆزسیۆن خۆپیشاندان لە سلێمانی بكات 
و ئاراستەی بەرەو لقی چوار بگۆڕێت، وایان دەزانی 

لێرەش بە كشمەلیكێك حكومەت دەڕووخێ‌".

"خۆپیشاندەرانی 17ی شوبات 
چوونەتە نێو داعش"

لــە كاتی رووداوەكانی 17ی شــوبات گەنجێك 
لەبــەردەم لقی چــوار كــوژرا و چەند گەنجێكیش 
بریندار بوون، پاسەوانانی لقی چوار بە تەقەكردن 
لــە خۆپیشــاندەران تۆمەتباركران و لەســەر ئەو 
دۆسیەیە ســكاڵا لەسەر بەرپرســی ئەوكاتی لقی 

چواری پارتی تۆمار كرا.
هیوا ئەحمەد مستەفا دەڵێت ئێستاش ئامادەیە 

بچێتە بەردەم دادگا: "یەك داوامان لەسەرە، ئەویش 
بە ســیفەتی شەخســی نییە، بەڵكــو بەو پێیەی 
بەرپرســی لق بووم، باوكی رێــژوان كە بەداخەوە 
كوڕەكەی لەو رۆژە شەهید بوو، خۆی گوتوویەتی 
كە كێشەی لەگەڵ من نییە، چونكە من كوڕەكەی 
ئەوم نەكوشــتووە و فەرمانیشــم نەكردووە، بەڵام 
پارتــی ئامادەیی خــۆی دەربڕیوە تیمی پارێزەران 
لەگەڵ چەند ئەندام مەكتەب سیاسی بچنە بەردەم 
دادگا، چونكە ئەم بابەتە شتێكی شەخسی نەبووە، 
بەڵكو بابەتێكی حیزبییــە و پەیوەندی بە هەموو 

پارتییەوە هەیە".
هیوا ئەحمەد مســتەفا جەخت لەســەر قسەی 
پەرلەمانتارێكــی كۆمەڵی ئیســامی دەكاتەوە كە 
گوتبووی چەند خۆپیشــاندەرێكی 17ی شــوبات 
و رۆژانــی دوایی لە ســووریا كــوژراون، ئەو دەڵێ 
"ئەو قســەیە راستە، هەندێك لەو خۆپیشاندەرانە 
چووبوونــە نێو داعش و بەرەی نوســرە و گرووپە 
تیرۆرستییەكانی دیكە لە سووریا و لەوێ كوژراون. 
بە بیرم دێت ئەو كاتەی خۆپیشاندەران هێرشیان 
كــردە ســەر بارەگای لــق، دەیانگــوت بیانكوژن، 
ســەریان ببڕن، بیانســووتێنن و بە شــەقامەكاندا 

رایانبكێشن، ئەو قسانەم بە بەڵگە لەلایە".
ئــەو ئەندامــەی ســەركردایەتی پارتــی، لــە 
رووداوەكانــی 17ی شــوباتدا خــۆی بــە قوربانی 
دەزانێ‌ و دەڵێت "ئەگەر خۆپیشاندەران هێرشیان 
بكردبایە ســەر لق، یان ئەو 600 كەســەی ناو لق 
بچوونایە دەرەوە، كوشتن و بڕینێكی زۆر روویدەدا 
و شــیرازەی كۆمەڵایەتیی ســلێمانی هەتا هەتایە 

نەدەهاتەوە سەرخۆی".

"ئێستا پارتی 
لە خۆپیشاندان ناترسێ"

ئەو بەرپرسەی پارتی دەڵێت خۆپیشاندان لە 
هەرێمی كوردستان بەهای نەماوە‌ "خۆپیشاندان 
لــەم وڵاتــەی ئێمە ســوا و بەهای نەما. ئێســتا 
100 خۆپیشــاندان بكرێت پارتی لێی ناترســێ‌. 
ئەگەر سەیر بكەی هەموو خۆپیشاندەرانی 17ی 
شــوبات 2000 كەس نەدەبــوون، بەڵام ژمارەی 
دانیشتووانی ناو سەنتەری سلێمانی 725 هەزار 
كەســە، بۆیە خەڵكی ســلێمانی خۆپیشاندانیان 

دژی پارتی نەكردووە".

16 پێشمەرگەی بریندار دەبرێنە رۆما بۆ چارەسەر

800 راهێنەری سەربازیی ئیتاڵیا لە كوردستانن

هیوا ئەحمەد مستەفا، ئەندامی سەركردایەتیی پارتی بۆ رووداو:

پارتی كادیری جەماوەریی نییە

پارتییەكانی سلێمانی حەوت جەرگیان هەیە

دەیانگوت نابێ‌ پارتییەكان بچنە چایخانەی شەعب

ئیتاڵیا بە مەرجی هاتنی هێزەكانی 
بۆ كوردستان لە هاوپەیمانێتیی 

دژی داعش نەكشایەوە

ئابووری

 )فۆتۆ: فەرزین حەسەن(

كاتی خەرجكردنی پارەی هاندانی مامۆستایان دیارینەكراوە

رووداو - هەولێر
گوتەبێژی وەزارەتی پەروەردەش رایگەیاند، پارەی هاندان لە 2016/12/1، بۆ سەرجەم مامۆستایان هەژمار دەكرێت، بەڵام 1/15/-2017وە پێدانی 

پارەكە مەرجدار دەكرێت، ئەو مامۆســتایانە وەریدەگرن كە بەشــە وانەكانی خۆیان بەبێ‌ كە‌موكوڕی دەڵێنەوە. ســامان سیوەیلی، گوتەبێژی وەزارەتی 
پــەروەردە بــە )رووداو(ی راگەیانــد "وەزارەتی دارایی هیچ وادەیەكی بۆ خەرجكردنی پارەی هاندانی مامۆســتایان دیاری نەكردووە، پێدانی ئەو پارەیەش 

مەرجدار دەكرێت ‌و تەنیا ئەو مامۆستایانە دەگرێتەوە كە بەشە وانەكانیان بەبێ‌ كە‌موكوڕی دەڵێنەوە".

 )فۆتۆ: رووداو(

هەر ساڵێك 12 ملیۆن دۆلار 
بۆ كڕینی گێزەر دەچێتە دەرەوەی كوردستان

بەرهەمــی پەتاتە لە هەرێمی كوردســتان 
گەیشتە 213 هەزار تۆن 

رەوا عەبدوڵڵا
رووداو - هەولێر 

سەرپەرشــتیاری پــڕۆژەی چاندنــی گێزەر لە 
كۆمپانیایەكی كەرتی تایبەت دەڵێت، بە توێژینەوە 
بۆیان دەركەوتووە خاك و كەشــوهەوای هەرێمی 
كوردســتان زۆر گونجــاوە بــۆ چاندنــی گێزەر و 
دەتوانرێت لە وەرزی بەهار و پایزیشدا بچێندرێ، 
بەوەش كوردســتان پێویســتی بە هاوردەكردنی 
گێزەر نەبێ كە ســاڵانە ملیۆنــان دۆلار بۆ كڕینی 

دەچێتە دەرەوە.
و  كشــتوكاڵ  وەزارەتــی  ئامــاری  بەپێــی 
ســەرچاوەكانی ئاو، لە پێنج ساڵی رابردوودا 86 
هــەزار و881 تۆن گێزەر لە هەرێمی كوردســتان 
بەكاربــراوە كە تەنیــا 10%ی بەرهەمی خۆماڵی 
بــووە. ئامارەكــە دەریدەخات خواســت لەســەر 
بەكارهێنانی گێزەر لە كوردستان بەرەو هەڵكشانە، 
بەجۆرێك بڕی بەكاربراوی گێزەر لە ساڵی 2011 
بەراورد بە ساڵی 2015 بە رێژەی 60% زیاد بووە، 
لەبەرامبەریشــدا زیادبوون لە بەرهــەم روویداوە، 

بەڵام هێشتاش گێزەری هاوردە زاڵە.
ئەندازیار هەڤاڵ كەمال ئاغا، سەرپەرشــتیاری 
پــرۆژەی چاندنــی گێزەر لە كۆمپانیــایARD بۆ 
بازرگانــی پێویســتییە كشــتوكاڵییەكان دەڵێت 
ئەگەر وەزارەتی كشتوكاڵ پلانی بۆ گەشەپێدان و 

هاندانی جووتیاران بۆ چاندنی گێزەر هەبێت، ئەوا 
كوردستان پێویستی بە گێزەری هاوردەكراو نابێ.
كۆمپانیایARD كۆمپانیایەكی كەرتی تایبەتە 
و مــاوەی چەنــد ســاڵێكە گرنگــی تایبــەت بە 
هاوردەكردنی تۆوی سەوزە دەدات. دوای توێژینەوە 
تــۆوی گونجاو لەگەڵ كەشــوهەوای كوردســتان 
بریكارەكانییــەوە  رێگــەی  لــە  و  هەڵدەبژێــرێ 

دەیفرۆشێتە جووتیاران.
 پێشــتر كۆمپانیاكە لە بەرهەمهێنانی نەمامی 
بیبەر، خەیار، تەماتە، باینجان، كاڵەك، شووتی 
بــۆ جووتیــاران ســەركەوتنی بەدەســتهێناوە، 
ئەمســاڵیش بۆ یەكەمجار لەسەر ئاستی هەرێمی 
كوردستان تۆوی گێزەری لە كێڵگەی جووتیاراندا 

تاقی كردەوە.
 هەڤــاڵ كەمــال ئاغا گوتی "دوای دوو ســاڵ 
توێژینــەوە لەســەر ســێ جــۆر تــۆوی گێزەری 
هۆڵەندی و ئەڵمانی و ئەمەریكی، دەركەوت تۆوی 
گێزەری هۆڵەندی زۆر گونجاوە لەگەڵ كەشوهەوای 
هەرێمی كوردســتان و باشــترین بەرهەم دەدات، 
بۆیە ئەمســاڵ وەك تاقیكردنەوە لە 45 شــوێنی 
جیــاواز 245 دۆنم گێزەرمــان بۆ 50 جووتیار لە 

هەولێر، دهۆك ، سلێمانی و كەركووك چاند". 
ئەندازیارەكــە بڕی بەرهەمی ئەو گێزەرەشــی 
ئاشــكرا كــرد كــە چاندوویانــە و گوتــی "ئــەو 
جووتیارانــەی پابەند بوون بە رێنماییەكانمان لە 

چاندن و ئاودان، لە دۆنمێك 8-12 تۆن بەرهەمیان 
هەبووە، بەڵام ئەوانەی پابەند نەبوون، هەندێكیان 

تێچووی چاندنیشیان دەستنەكەوتەوە".
پێشــتر لەلای جووتیاران وا باو بوو كە گێزەر 
بەرهەمێكــی زســتانەیە و دەتوانرێــت تەنیا لەو 
وەرزەدا بچێنرێت، بــەڵام ئەندازیار هەڤاڵ كەمال 
گوتی "لە هەردوو وەرزی پایز و بەهاردا دەتوانرێت 
گێزەر بچێندرێ، باشترین كاتیش وەرزی پایزە".

 ئەو گوتی "پێویســتە لە ناوەڕاســتی مانگی 
ئەیلول بچێنرێت و رۆژی یەكەم دوای چاندن پێنج 
كاژێر ئاو بدرێت، رۆژی دووەم سێ كاژێر و رۆژی 
سێیەمیش دوو كاژێر ئاو بدرێت، دواتر بۆ ماوەی 
12 رۆژ هەموو رۆژێك دەبێت كاژێرێك ئاو بدرێت 
تا ئەو كاتەی چرۆ دەكات، پاشان ئاودانی كەمی 
پێویستە، بەتایبەتیش ئەگەر كەش سارد بێت". 

بە گوتەی ئــەو ئەندازیارە، تــۆوی گێزەر 25 
رۆژی پێویستە تاوەكو چرۆ دەكات، 60 رۆژیشی 

پێویستە بۆ گەیشتنە بەرهەم.
كۆمپانیاكە بۆ رەواجدان بە بەرهەمەكانی جگە 
لە رێنمایی، هەندێ خزمەتگوزاریش پێشكەش بە 
كڕیارەكانی دەكات و لە رێگەی ئەندازیارەكانیشی 
سەرپەرشــتی پڕۆژەكانیــان دەكات تا ئەوكاتەی 
بەرهەمەكانیــان دەخەنە بــازاڕەوە، هەندێجاریش 
رۆژی كێڵگە بۆ بەرهەمی جووتیاران و نمایشكردنی 

جۆری تۆوەكان دەكاتەوە.
غێــدان رەشــید قــادر، جووتیارێكــی گوندی 
گەرمكی سەر بەناحیەی كەلەكچی قەزای شێخانە، 
ئەمساڵ بۆ یەكەمجار دوو دۆنم گێزەری چاندووە، 
دەڵێت "چاندنی گێزەر زۆر ئاسانە و بەرهەمیشی 
زۆر باشــە، قازانجی بەرهەمی گێزەر لە بەرهەمی 
توور و كەلەم باشترە، بۆیە بڕیارم داوە لە وەرزی 
پایزی داهاتوو بە رووبەری فراوانتر لەجیاتی توور 

و كەلەم، گێزەر بچێنم".
وەزارەتی كشــتوكاڵ و ســەرچاوەكانی ئاو لە 
ســاڵی 2009 پلانێكی ســتراتیژیی پێنج ساڵەی 
بۆ گەشــەپێدانی كەرتی كشــتوكاڵ هەبوو، بەڵام 
بەشــێكی كەمــی لێ جێبەجــێ كرا، ئێســتاش 

پلانێكی پێنج ســاڵەی دیكەی هەیە كە تا ساڵی 
2018 دەخایەنــێ، بــەڵام هــەردوو پلانەكە هیچ 
پڕۆژەیەكیان بۆ گەشەپێدانی بەرهەمی گێزەر تێدا 
نەبوو، ئەمە لەكاتێكدایە ســاڵانە بە هەزاران تۆن 

گێزەر هاوردە دەكرێت.
بەپێی ئاماری وەزارەتی بازرگانی و پیشەسازی 
لــە هەرێمــی كوردســتان كە پشــتی بــە داتای 
هەناردەی وڵاتان بەســتووە، تەنیا لە سێ ساڵی 
رابــردوودا لــە ئێــران و توركیاوە بــە بەهای 38 
ملیۆن و 117 هەزار دۆلار گێزەر و شێلم هاوردەی 

هەرێمی كوردستان كراوە. 
كەمال محەممەد، بەڕێوەبەری پرۆژەی خانووی 
پلاستیكی و سەرپەرشــتیاری چاندنی بەرهەمی 
ســەوزە لە وەزارەتی كشــتوكاڵ و سەرچاوەكانی 
ئــاو دەڵێت "لە ســاڵانی رابــردوودا بودجەیەكی 

كەممان لەبەردەســت بــوو، بۆیە تەنیا گرنگیمان 
بە سەوزە ستراتیژییەكانی وەك تەماتە، خەیار و 
پەتاتە داوە، هەر لەبەرئەوەش هیچ پڕۆژەیەكمان 

بۆ گەشەپێدانی بەرهەمی گێزەر نەبووە".
"لــە  گوتــی  هەروەهــا  كەمــال محەممــەد 

داهاتــوودا لــە رێگــەی كۆمپانیاكانــی كەرتی 
تایبەتــەوە هــەوڵ دەدەین گەشــە بە بەرهەمی 
لەســەر  خواســت  چونكــە  بدەیــن،  گێــزەر 
بەكارهێنانی زۆرە و ژینگەی كوردســتانیش بۆ 

چاندنی گێزەر لەبارە".

رەوا عەبدوڵڵا
رووداو - هەولێر 

بەرپرســێكی وەزارەتی كشــتوكاڵ پێشبینی 
دەكات بــۆ وەرزی بەهــارەی چاندنــی پەتاتە لە 
هەرێمــی كوردســتان كە ناوەڕاســتی ئەم مانگە 
دەكات، جووتیــاران زیاتــر لــە 15 هــەزار تــۆن 
پەتاتە بچێنن، بەو هۆیەشەوە بەرهەمی پەتاتە لە 
هەرێمی كوردســتان ژمارەیەكی دیكەی پێوانەیی 

تۆمار بكات.
پەتاتــە بەهایەكی خۆراكیی بــەرزی هەیە، بە 
یەكێــك لە ناســراوترین و بەرفروانترین بەرهەمە 
خۆراكییە كشتوكاڵییەكان لەسەر ئاستی جیهان 
دادەنرێت. لــەڕووی چاندن و گرنگییەوە، پەتاتە 

دوای گەنم و برنج و گەنمەشامی دێت. 
لە هەرێمی كوردســتان، لە ماوەی 10 ســاڵی 
رابــردوودا، گرنگی زۆر بە چاندن و بەرهەمهێنانی 

پەتاتــە دەدرێ. بەجۆرێــك لەمــاوەی 8 ســاڵی 
رابردوودا بەرهەمی پەتاتە لە 12 هەزار تۆنەوە بۆ 

213 هەزار و 356 تۆن زیادی كردووە.
و  كشــتوكاڵ  وەزارەتــی  ئامــاری  بەپێــی 
ســەرچاوەكانی ئــاو، 675 جووتیار لە هەرێمی 
كوردستان، ســاڵانە بەدەیان هەزار دۆنم زەوی 
بــە پەتاتە دەچێنــن. هەروەهــا كۆمپانیاكانی 
كەرتــی تایبەت بە هێنانی بنەتۆ بە تایبەتی لە 
هۆڵەنداوە، رۆڵێكی بەرچاویان لە گەشەپێدانی 

ئەو بەرهەمەدا هەبووە.
بەهــۆی ئەو خواســتە زۆرەی لــە هەرێمی 
كوردســتان لەســەر تۆوی پەتاتەی هۆڵەندی 
هەیە، كۆمپانیای AGROPLANT ی هۆڵەندی 
لقێكــی كۆمپانیاكــەی لە هەرێمی كوردســتان 
كردووەتەوە، ســاڵانە جگە لــە هەناردەكردنی 
بنەتۆی باوەڕپێكراو، بۆ ناساندنی تەكنۆلۆژیای 
تازە، گەشــت بە جووتیارانی كورد دەكات بۆ 

كێڵگەكانی پەتاتە لە هۆڵەندا.
حوسێن عوســمان عارف، بەڕێوەبەری گشتی 
لقــی كۆمپانیــای ئەگرۆپلانتــی هۆڵەنــدی لــە 
هەرێمی كوردســتان بە )رووداو(ی گوت "چاندن 
و بەرهەمهێنانــی پەتاتە لە هەرێمی كوردســتان 
قۆناغێكی باشی بڕیوە، ساڵ بەساڵیش بەرهەم روو 
لەزیادبوونە، ئێمەش لەسەر خواستی جووتیاران 

ساڵانە تازەترین جۆری بنەتۆ دەهێنین".
كۆمپانیاكەی حوسێن، ســاڵی رابردوو 1300 
تــۆن بنەتۆی پەتاتــەی هێناوە، بەڵام ئەمســاڵ 
تەنیــا بۆ وەرزی بەهارە بڕەكەی بۆ دوو بەرامبەر 
زیاد كــردووە. حوســێن عوســمان، نهێنیی ئەو 
زیادبوونەی ئاشــكرا كرد و گوتی "ساڵی رابردوو 
جۆرە بنەتۆیەكی تازەمان بەناوی ئەكترس هێنا، 
جگە لــەوەی بەرهەمێكی باشــی هەبــوو، زۆرتر 
بەرگــەی مانــەوە لەژێــر خاك دەگــرێ، ئەمەش 
ســوودی زۆری بــۆ جووتیاران هەبــوو، توانییان 

بەشێك لە بەرهەمەكانیان تا كاتی بەرزبوونەوەی 
نرخ لەژێر خاك بهێڵنەوە، بۆیە ئەمســاڵ لەسەر 
خواســتی جووتیــاران هاوردەكردنی ئــەم جۆرە 

پەتاتەیەمان دووقات كرد". 
بەپێــی ئاماری وەزارەتی كشــتوكاڵ، ســاڵی 
رابردوو بەرهەمی جووتیاران گەیشــتە 213 هەزار 
و 356 تۆن، ئەم بڕەش دوو هێندەی پێویســتیی 
هەرێمی كوردســتانە بەو بەرهەمە، بەڵام بەهۆی 
نەبوونی كۆگای ســاردكەرەوە و ساغنەبوونەوەی 
بەرهەمەكە لــە بازارەكانی ناوخۆ، بەشــی زۆری 
بەرهەمی جووتیاران هەناردەی شــارەكانی عێراق 
دەكرێت، بۆ پڕكردنەوەی پێداویســتییەكانیش لە 
مانگی تشــرینی دووەم تاوەكو ناوەڕاستی مانگی 
ئایار هەرێمی كوردستان پشت بە پەتاتەی بیانی 

دەبەستێ.
حوسێن عوسمان دەڵێت "لە هەرێمی كوردستان 
ســاڵ لەدوای ساڵ بەرهەمی پەتاتە لەگەشەدایە، 
ســاغنەبوونەوەی  گرفتــی  جووتیــاران  بــەڵام 
بەرهەمیان لەكاتی پێگەیشتن هەیە، بەهۆی كەمیی 
كۆگاش ناتوانن بەرهەكانیان هەڵبگرن و لەكاتێكی 
دیكــە ســاغی بكەنەوە، چونكــە حكومەت تەنیا 
كاتی پێگەیشتن باج لەسەر پەتاتەی هاوردەكراو 

دادەنێت، دواتر سنوورەكان دەكاتەوە".
ســەمیر ئیســماعیل، بەڕێوەبەری باخداری و 
سەرپەرشــتیاری پــڕۆژەی پەتاتە لــە وەزارەتی 
كشــتوكاڵ و ســەرچاوەكانی ئاو، دەڵێت "چەند 
ســاڵێكە لە بەرهەمــی پەتاتەدا گەیشــتووینەتە 
ئاستی خۆبژێوی، بەڵام گرفتی سەرەكیمان ئەوەیە 
لەكاتی پێگەیشتنی بەرهەم، خواردنی پەتاتە لە 
كوردســتان لە نزمترین ئاستدایە، بۆیە نرخەكەی 
دادەبــەزێ، هــەر لەبــەر ئــەوەش جووتیــاران 
بەرهەمەكانیان لە بازاڕەكانی كوردســتان بۆ ساغ 
نابێتەوە بەهۆی نەبوونی كۆگای پێویســتیش بۆ 
هەڵگرتن، ناچار بەرهەمەكانیان دەنێرنە شارەكانی 

عێراق".
كۆمپانیای كوردستان هۆڵەند )K.H( بریكاری 
ســەرەكیی كۆمپانیای )HZPC(ی هۆڵەندییە لە 

هەرێمی كوردســتان و عێراق، ســاڵانە بەهێنانی 
بنەتۆی هۆڵەندی، هاوكاریی وەزارەتی كشتوكاڵ 
و جووتیاران دەكات، بۆ وەرزی بەهارەی ئەمساڵ، 
11 هــەزار تۆن تۆوی پەتاتەی لە شــەش جۆری 

پەتاتە لەسەر خواستی جووتیاران هێناوە.
گشــتی  بەڕێوەبــەری  ئەســعەد،  ســەعدی 
كۆمپانیــای K.H بــۆ بازرگانــی و دابینكردنــی 
پێداویستییەكانی كشتوكاڵ، دەڵێت "لە هەرێمی 
كوردستان بەرهەمی پەتاتە ساڵانە لەزیادبووندایە، 
بــەڵام هەمووی لە كوردســتان ســاغ نابێتەوە و 
كۆگاش نییە تێیدا هەڵبگیرێ، بۆ چارەسەركردنی 
ئــەم گرفتــە ئێمــە ئامادەین كــۆگای بچووك لە 
نزیــك كێڵگەكان بۆ جووتیاران دروســت بكەین، 
بــە مەرجێك وەزارەتی كشــتوكاڵ رێگری نەكات 
و حكومەتیــش دڵنیاییمــان بداتێ كە جووتیاران 
لــە مــاوەی درێژخایەنــدا خەرجییەكانمــان بــۆ 
بگەڕێننەوە". گوتیشی "دەتوانین ئەو پرۆژەیە بە 

جۆرێــك جێبەجێ بكەین كە بۆ ماوەی 10 مانگ 
پەتاتەی خۆماڵی بەكاربهێنرێ و پێویســتمان بە 

پەتاتەی دەرەوە نەمێنێ".
سەمیر ئیسماعیل، بەڕێوەبەری باخداری و 
سەرپەرشــتیاری پڕۆژەی پەتاتە لە وەزارەتی 
كشــتوكاڵ و ســەرچاوەكانی ئاو، پێشــبینی 
دەكات بــۆ وەرزی بەهــارەی چاندنــی پەتاتە 
كە لە ناوەڕاســتی ئەم مانگە دەستپێدەكات، 
جووتیــاران زیاتــر لە 15 هەزار تــۆن پەتاتە 
لــە هەرێمــی  بەرهەمــی پەتاتــە  بچێنــن و 
كوردســتان ژمارەیەكــی دیكــەی پێوانەیــی 
ئیســماعیل گوتــی  بــكات. ســەمیر  تۆمــار 
"ســەرەڕای قەیرانی دارایی، بەڵام ئەمساڵیش 
بــۆ گەشــەپێدانی زیاتری بەرهەمــی پەتاتە، 
بڕیارمــان داوە 3500 تــۆن بنەتــۆی پەتاتە 
لە كۆمپانیاكان بكڕینەوە و بەپاڵپشــتی %20 

بەسەر جووتیاراندا دابەشی بكەین".

گێزەر لە پەتاتە باشترە

كۆمپانیــای ARD ئێســتا ئامادەكاری دەكات بــۆ چاندنی 130 دۆنم گێــزەر لە وەرزی 
بەهــاردا. هەڤاڵ كەمــال كە ئەندازیاری كشــتوكاڵییە لــەو كۆمپانیایــە، گوتی "ئەگەر 
جووتیاران پابەندبــن بە ڕێنماییەكان، پلانمــان داناوە بەرهەمی دۆنمێــك گێزەر بۆ 15 
تــۆن بەرز بكەینەوە، چونكە بەپێی توێژینەوەكان بۆمــان دەركەوتووە بەرهەمی وەرزی 
بەهار زیاترە لە وەرزی پایز". هەڤاڵ كەمال گوتیشی "چاندنی گێزەر زۆر ئابوورییانەترە لە 

چاندنی پەتاتە، چونكە خەرجیی كەمە و بەرهەمیشی باشە".

بڕی بەكاربراوی گێزەر لە هەرێمی كوردستان )بە تۆن( لە ماوەی پێنج ساڵدا

خۆماڵی

ساڵ

114

201120122014 كۆی گشتی 2013 2015

9.851

9،965

393

12.891

13.284

1.582

13.083

14.665

198

23.918

24.116

7.350

17.501

24.851

9.637

77.244

86.881

هاوردە

بڕی بەكاربراو

ئەمساڵ ژمارەیەكی دیكەی پێوانەیی تۆمار دەكرێت

بڕی بەكاربراوهاوردەخۆماڵیساڵ

200911.76784.90084.900

201028.32966.24694.575

201161.57480.572142.146

201280.62454.416135.040

201389.00174.019163.020

2014123.33456.953180.287

2015150.38380.069230.452

پەتاتەی خۆماڵی و هاوردە و بڕی بەكاربراو )بە تۆن( لە حەوت ساڵی رابردوودا

وەزارەتی کشتوکاڵ هیچ پلانێکی نییە بۆ پەرەپێدانی بەرهەمی گێزەر لە کوردستان

 لەماوەی 8 ساڵی رابردوودا بەرهەمی پەتاتە لە 12 هەزار تۆنەوە بۆ 213 هەزار و 356 تۆن زیادی كردووە.

 بازاڕی وزە و ئایندەی نادیاری ئۆپێك

عێراق خۆی لە رێككەوتنەكەی ئۆپێك دەدزێتەوە
محەممەد هادی 
رووداو - هەولێر 

بەســەر  رۆژێــك  چەنــد  و  مانگێــك 
جێبەجێكردنــی رێككەوتنی ئەندامانی ئۆپێك 
بــۆ دابەزاندنــی ئاســتی بەرهەمهێنانی نەوت 
ئۆپێــك  كاروبــاری  تێپــەڕی. شــارەزایەكی 
پێشــبینی دەكات لە ماوەی چارەگی یەكەمی 
ئەمســاڵدا تاڕادەیەكــی زۆر وڵاتانــی ئەنــدام 

پابەندبن بە رێككەوتنەكە.
رێكخــراوی ئۆپێــك لــە 30ی نۆڤەمبەری 
2016 و دواتــر لە 10ی دیســەمبەری هەمان 
ســاڵدا دوو رێككەوتنــی گرنگــی واژۆ كــرد، 
ئەوەی یەكەمیان ناوخۆیی بوو، دووەمیشیان 
ســەرەكییەكانی  بەرهەمهێنــەرە  لەگــەڵ 
دەرەوەی ئۆپێــك بوو جگە لــە ئەمریكا، بۆ 

كەمكردنەوەی بەرهەمهێنانی نەوت. 
بەپێــی هــەردوو رێككەوتنەكــە، دەبێــت 
لەسەرەتای ئەمســاڵ وڵاتانی بەرهەمهێنەری 
نــەوت كــە واژۆیــان لەســەر رێككەوتنەكــە 
كــردووە، 1.8 ملیۆن بەرمیل نەوت رۆژانە لە 
ئاســتی بەرهەمهێنان كــەم بكەنەوە. ئەمەش 
لەپێنــاوی ســەقامگیركردنی نرخی نەوت كە 
لــە قازانجی وڵاتانــی بەرهەمهێنەر بێ، بەڵام 
بەپێی قسەی ئەلێكســاندەر نۆڤاك، وەزیری 
وزەی رووســیا، بەرهەمهێنەرانــی نــەوت لــە 
مانگــی رابــردوودا رۆژانە تەنیــا 1.4 ملیۆن 

بەرمیل نەوتیان كەم كردووەتەوە.
رووســیا كە بەپێــی رێككەوتنەكە بڕیاری 
داوە 300 هــەزار بەرمیل نەوت كەم بكاتەوە، 
مانگــی رابــردوو رۆژانــە تەنیــا 100 هــەزار 
بەرمیــل نەوتــی كــەم كردووەتــەوە. شــوان 
زوڵاڵ، خاوەنــی كۆمپانیــای كاردۆخــی بــۆ 
راوێژكاریــی وزە لــە بەریتانیــا بــە )رووداو(
ی راگەیانــد، خوێندنــەوە بــۆ رووســیا زۆر 
ئەســتەمە، هــاوكات ئەستەمیشــە رووســیا 
100% پابەنــد بێت بە رێككەوتنەكە، بەهۆی 

ئەوەی كۆنترۆڵی نەوتی رووسیا بە تەواوەتی 
لەدەستی حكومەت نییە".

ســەبارەت بــە پابەندبوونی ئــەو وڵاتە لە 
داهاتــوودا، زوڵاڵ گوتــی "رووســیا چاوەڕێی 
دەكات،  نــەوت  بــازاڕی  گۆڕانكارییەكانــی 
ئەگــەر لە دوو مانگی داهاتــوودا گۆڕانكاریی 
ئەرێنی لە نرخی نەوتدا رووبدا، ئەوا ئاســتی 

پابەندبوونەوەكەی زیاد دەكات".
بەگوێرەی داتاكانی ئاژانســی بلوومبێرگ، 
كــۆی بەرهەمی رۆژانــەی نەوتــی ئۆپێك لە 
مانگــی یەكی ئەمســاڵ 840 هــەزار بەرمیل 
دابەزیــوە. بــەڵام نایجیریــا، لیبیــا و ئێــران 
كــە ئەندامــی ئۆپێكــن و لــە رێككەوتنەكــە 
بەخشــراون، ئاســتی بەرهەمــی ئۆپێكیــان 
بــە رادەی 270 هــەزار بەرمیــل لــە رۆژێكدا 

بەرزكردووەتەوە.
داتــا ســەرەتاییەكانی ئۆپێك ئامــاژە بۆ 
ئەوە دەكــەن رێكخراوەكە لە مانگی كانوونی 
دووەمی ئەمساڵ رۆژانە 32.3 ملیۆن بەرمیل 
نەوتــی بەرهەمهێنــاوە، بەمــەش 10 وڵاتــە 
ئەندامەكــەی ئۆپێــك كە لــە رێككەوتنەكەی 
ئۆپێكدا بەشــدارن، بــە رێژەی 83% پابەندی 

رێككەوتنەكە بوون. 
شــوان زوڵاڵ دەڵێت "پابەندبوونی ئۆپێك 
بەو ئاســتەی ئێستا شــتێكی چاوەڕواننەكراو 
بوو، بەڵام ناشبێت زۆر گەشبین بین، چونكە 
رەنگــە لــە داهاتــوودا گۆڕانكاریــی گــەورە 

رووبدەن". 
بارزانــی  عەبدولموهەیمــەن  د.عەتــوف 
كــە دكتــۆرای لــە ئابووریــی نــەوت هەیە و 
شــارەزایە لە كاروبــاری رێكخــراوی ئۆپێك، 
پێیوایە ســێ هۆكار لە پشــت پابەندنەبوونی 
100%ی ئەندامانی ئۆپێك بە رێككەوتنەكەی 
هــەن،  رابــردووەوە  نۆڤەمبــەری  30ی 
ئەوانیش: گرێبەســتەكان، گۆڕانی كەشوهەوا 
لــە  وڵاتــان  لــە  بەشــێك  و خۆدزینــەوەی 

جێبەجێكردنی رێككەوتنەكە.
عەتــوف بارزانــی نموونــەی بــە عێــراق 
هێنایــەوە و گوتــی "یەكێكــە لــەو وڵاتانەی 
كە خــۆی لــە جێبەجێكردنــی رێككەوتنەكە 
دەدزێتــەوە و داتــای هەڵــە بــە ئۆپێــك و 

ناوەندەكانی وزە دەدات".
بەپێــی ئاژانســی رۆیتــەرز، عێــراق لــە 
یەكەم مانگی 2017دا ئاســتی بەرهەمهێنانی 
لــە 4.71 ملیــۆن بەرمیــل نەوتــی رۆژانەوە 
دابەزاندووە بۆ 4.52 ملیۆن بەرمیل، بەوەش 
ئاســتی پابەندبوونی عێراق بە رێككەوتنەكە 
24% كەمترە لە پابەندبوونی وڵاتانی دیكە بە 

هەمان رێككەوتن.
د.عەتوف گوتی "ئێستا رێكخراوی ئۆپێك 
جگــە لــە لێژنــەی بەدواداچوون بۆ ئاســتی 
پابەندیــی بەرهەمهێنەران بــە رێككەوتنەكە، 
لیژنەیەكی دیكەشی داناوە بۆ چاودێریكردنی 
داتاكانی وڵاتانی ئەندام لەو رێكخراوە، چونكە 

پێشتر داتای هەڵەیان بە رێكخراوەكە داوە".
ســەبارەت بــە كاتــی پێشــبینیكراو بــۆ 
رێككەوتنــی  بــە  تەواوەتــی  پابەندبوونــی 
كەمكردنــەوەی بەرهەمهێنانــی نــەوت، ئــەو 
شــارەزایەی كاروباری ئۆپێــك رایگەیاند "لە 
دوای چارەگــی یەكەمی ئەمســاڵەوە ئاســتی 
كەمكردنــەوەی  بــە  وڵاتــان  پابەندبوونــی 

بەرهەمهێنانی نەوت دەگاتە نزیكەی %95".
ســعودیەی گەورە بەرهەمهێنــەری نەوتی 
ئۆپێــك، تا رادەیەكــی زۆر باش پابەندبوونی 
خۆی بــەو رێككەوتنە نیشــانداوە، بە بڕوای 
زوڵاڵ گرێدراویی سعودیە بە رێككەوتنەكە بۆ 
ئەوە دەگەڕێتەوە كە ئەو وڵاتە دەستپێشخەر 

بــووە بۆ ئەو رێككەوتنە و هاوكات لە ماوەی 
رابردووشدا زیانێكی گەورەی بەهۆی دابەزینی 

نرخی نەوتەوە بەركەوتووە.
یەكــەی  داتاكانــی  ئــەوەش،  ســەرەڕای 
كارگێڕیــی وزەی ئەمریكا ئاشــكرای كردووە 
لە هەفتەی رابردوودا ئاســتی یەدەگی نەوتی 
كۆگاكــراوی ئەمریــكا 6.5 ملیــۆن بەرمیــل 
زیــادی كــردووە و تێكــڕای نەوتــی یەدەگی 
كۆگاكراویــش گەیشــتووەتە 494.76 ملیۆن 
بەرمیــل، ئــەو زیادبوونــەی ئاســتی نەوتــی 
كۆگاكــراو و بەرهەمهێنانی نەوت لە ئەمریكا، 
بــەڕای شــارەزایان هەڕەشــەن لــە بــەردەم 
بەرهەمهێنانــی  كەمكردنــەوەی  رێككەوتنــی 

نــەوت، هاوكات ژمارەی ســەكۆ نەوتییەكانی 
ئەمریكاش بەردەوامە لە زیادبوون.

لەبــارەی ئــەوەی ئایا ئەمریــكا دەتوانێت 
ئــەو  ببێتــە هەڕەشــەیەكی جــدی لەســەر 
گوتــی  د.عەتــوف  ئۆپێــك؟  رێككەوتنــەی 
خەرجیی بەرهەمهێنانــی یەك بەرمیل نەوتی 
لیتەیــی بۆ ئەمریكا "55 تاوەكو 60 دۆلارە و 
سەرهەڵدانی كێشــە سیاسییە ناوخۆییەكانی 
ئەمریــكاش رێگــر دەبێــت لە دروســتكردنی 
هەڕەشــە، بۆیە ئێستا نەوتی لیتەیی ئەمریكا 
ناتوانێت ببێتە هەڕەشــەیەكی جدی لەســەر 
ئــەو رێككەوتنــە، تــا نرخی نەوت لــە خوار 

ئاستی 65 دۆلار بێت".

شەهریار شێخلەر*

مەبەســتی وڵاتانــی دامەزرێنــەری ئۆپێك لە 
دامەزراندنــی ئــەو رێكخــراوە‌ لە ســاڵی 1960، 
رێكخســتن و هاوئاهەنگكردنــی سیاســەتەكانی 
نەوتــی ئــەو وڵاتانــە‌ و دۆزینــەوەی باشــترین 
رێــگا بوو بۆ پاراســتنی هەریەك لــەو وڵاتانە و 
بەرژەوەندییــە گشــتییەكانیان، ئــەوەش لەڕێی 
دڵنیابــوون لــە ســەقامگیریی نرخی نــەوت لە 
بازاڕەكانــی جیهــان و خۆلادان لــە گۆڕانكارییە 
ناپێویســت و زیانبەخشەكان، هەروەها گەیشتن 
بە دابینكردنێكی كارا، بەردەوام و ســوودبەخش 
بــۆ وڵاتانــی بەكارهێنــەر و لەهەمــان كاتــدا 
ســەرمایەی  دادپەروەرانــەی  گەڕاندنەوەیەكــی 

وەبەرهێنەران لە كەرتی پیشەسازیی نەوت.
لەكاتێكدا كەمتر لە 10%ی دانیشتووانی جیهان 
لە وڵاتانی ئۆپێكدا دەژین، بەهۆی ئەوەی كە زیاتر 
لــە 70%ی قەبــارەی یەدەگی نەوتــی جیهانیان 
)وەك ســەرەكیترین ســەرچاوەی وزە( لەخــۆ 
گرتــووە، نزیكــەی 40%ی كۆی نەوتــی رۆژانەی 
جیهــان بەرهــەم دێنن و زیاتر لــە 50%ی نەوتی 
هەناردەكــراو بــۆ بازاڕەكانی جیهانیــش لەلایەن 
ئەو وڵاتانەوە دابین دەكرێت. بە پشتبەســتن بەو 
توانایــەی كە‌ وڵاتانــی ئۆپێك لە مــاوەی 1970 
تا ئێســتا و ســەرەڕای ناكۆكییەكانی نێوانیان و 
جیاوازیی سیاسەتە گشتییەكانیان نیشانیان داوە 
و زۆرجــار لە پێكانی ئامانجانــە دیاریكراوەكاندا 
ســەركەوتوو بــوون، بــە دڵنیاییــەوە دەكرێــت 
بڵێیــن ئۆپێك رێبەری ســەرەكی بــازاڕی وزە و 
بەتایبەتی نــەوت بووە، لانیكەم لە ماوەی 1970 
تــا 2010، بــەڵام ئایا لە داهاتووشــدا ئەو داتا و 
ئامارانە یارمەتییان دەدەن بۆ بەردەوامبوونیان لە 
رێبەرایەتی بازاڕی جیهانی وزە یان یاسای یارییەكە 
گۆڕاوە و ئەوانیش دەبێت ئەوە قبوڵ بكەن؟ ئایا 
بەرزبوونەوەی تەمەنــی رێككەوتنەكەیان بووەتە 

هۆی پوختەبوون یان لاوازبوونی ئەو رێكخراوە؟

كاریگەرییەكانی ئۆپێك 
لەسەر بازاڕی نەوت

راگرتنی هاوســەنگی و ئاستی نرخی نەوت لە 
بــازاڕ، هەم لەلایــەن وڵاتانی هەنــاردەكار و هەم 
لەلایەن وڵاتانی پێشكەوتوو و بەكارهێنەری نەوت 
گرنگییەكی تایبەتــی هەیــە، زۆر بەرزبوونەوەی 
نەوت دەبێتە هۆی هاندانی وڵاتانی بەكارهێنەر بۆ 
بیركردنەوە لە سەرچاوەی دیكەی وزە و پێچەوانەی 
مەبەستە ســەرەكییەكانی ئۆپێكە، زۆر دابەزینی 
نرخــی نەوتیش دەبێتە هۆی لاوازبوونی ئابووریی 
وڵاتانی هەناردەكاری نەوت و كەمكردنی ئاســتی 

هاوردەكردنــی كاڵا و بەرهەمە پیشەســازییەكان 
لە وڵاتانی پێشــكەوتوو كە ئــەوەش پێچەوانەی 
بەرژەوەندییە ئابوورییەكانی ئەوانە، بۆیە جیهان و 
بەتایبەت وڵاتانی ئۆپێك بەردەوام لەهەوڵدا بوون، 
لەكاتی پێویســت و بە شــێوازی جیا كاریگەریی 
خۆیان لەسەر بازاڕی نەوت دابنێن، جاری وایە بە 
دابەزاندنی خۆبەخشانەی رێژەی بەرهەمهێنان یان 
بەرزكردنەوەی ئــەو رێژەیە بۆ بەرەنگاربوونەوەی 

كورتهێنانی نەوت لە بازاڕ.
یەكەم كاریگەریــی بەرچاوی وڵاتانی ئۆپێك 
لەســەر بازاڕی نەوت، دەگەڕێتەوە بۆ ســاڵانی 
ســەرەتای حەفتــاكان كــە بــە بایكۆتكردنــی 
وڵاتانی رۆژئاوا، بوونە هۆی كورتهێنانی رێژەی 
دابینكــردن و لەئەنجامــدا بەرزبوونەوەی نرخی 
بەرمیلێك نەوت لە ســێ دۆلارەوە بۆ سەرەوەی 
11 دۆلار. بەردەوامبوونــی ئــەو سیاســەتانە و 
نەوتــی‌  هەناردەكردنــی  بــەردەم  گرفتەكانــی 
وڵاتانــی ئەو رێكخراوە، نرخــی نەوتی گەیاندە 
30 دۆلار لە سەرەتای ساڵانی 1980. كاتێكیش 
لــە ناوەندەكانــی ئــەو دەیەیــە وازهێنانیان لە 
سیاســەتی دابەزاندنــی رێــژەی بەرهەمهێنــان 
راگەیانــد، نرخــی نەوتیــان بــۆ ژێــر 10 دۆلار 
خۆیــان  ئابووریــی  لــەوەی  جگــە  دابەزانــد، 
تووشــی گرفت كرد، بەشــێكی زۆر لە كۆمپانیا 

جیهانییەكانی ئەو بوارەشیان موفلیس كرد.
لەســاڵی 1999، وڵاتانی ئۆپێك دیســان بە 
دابەزاندنــی قەبــارەی بەرهەمهێنــان بە رێژەی 
1.7 ملیــۆن بەرمیــل لــە رۆژێكــدا، توانییــان 

باڵانســی بازاڕ بگرنەوە دەســت و نرخی نەوت 
لــە 12 دۆلارەوە بگەیێننــە 26 دۆلار بــۆ هەر 
بەرمیلێــك، بەردەوامبوونیان لــە راگرتنی ئەو 
باڵانســە، نرخی نەوتی تا ســەرەوەی 32 دۆلار 

لە ساڵی 2000 بەرز كردەوە.
لەســەدەی نوێشــدا ئۆپێك لە كۆنترۆڵكردنی 
بازاڕی نــەوت بــەردەوام بوو‌، لــەدوای دابەزینی 
لەنــاكاوی نرخــی نــەوت لــە 140 دۆلارەوە بــۆ 
30 دۆلار لــە ماوەی پێنج مانگی كۆتایی ســاڵی 
2008، وڵاتانــی ئۆپێك توانییــان رێككەوتنێكی 
سەرسوڕهێنەر بكەن و بە تۆماركردنی رێژەیەكی 
پێوانەیــی تا ئــەوكات، قەبــارەی بەرهەمهێنانی 
خۆیــان زیاتر لە 2.2 ملیــۆن بەرمیل لە رۆژێكدا 
دابەزێنــن و نرخی نەوت لــە 30 دۆلارەوە بۆ 80 

دۆلار لە ماوەی ساڵێكدا بەرز بكەنەوە.

دوایین كاریگەریی ئۆپێك و گۆڕانی 
گۆڕەپانی بازاڕی نەوت:

بەڵام كاتێك لە ساڵی 2014 و بەهۆی دابەزینی 
گەشەی ئابووریی جیهانی و بەرزبوونەوەی قەبارەی 
بەرهەمهێنانــی نــەوت، هەســتیان بە گــۆڕان لە 
یاساكانی پێشبڕكێی بازاڕی نەوت كرد و هەوڵیان 
دا )بە رێبەریی سعودیە( بە بەرزكردنەوەی ئاستی 
بەرهەمهێنان ركابەرەكانیان لاواز بكەن و لەمەیدان 
بیانكەنە دەرەوە، دابەزینێكی تری لەناكاوی نرخی 
نەوتیان تۆمار كرد لە 110 دۆلارەوە بۆ 25 دۆلار، 
هەرچەندە زیاتر لە دوو ســاڵی خایاند تا تێبگەن 

لەوەی یاســای یاری گۆڕاوە و ئەو سیاســەتەیان 
نە تەنیا ركابەرەكانیانی لە گۆڕەپانەكە دەرنەكرد، 
زیانی گــەورەی بە ئابووریی خۆشــیان گەیاند و 
بەناچار لەناو خۆیان و لەگەڵ بەشێك لە وڵاتانی 
دەرەوەی رێكخراوەكەیــان رێككەوتنێكــی نوێیان 
بــۆ دابەزاندنــی زیاتر لە ملیۆنێــك و 500 هەزار 
بەرمیل لە رۆژێكدا واژۆ كرد و چاوەڕوانیان دەكرد‌ 
بەهۆی ئەو رێككەوتنەوە بتوانن وەك جاران نرخی 
نەوت بەرز بكەنەوە و پێشــبینی 60 دۆلاریان بۆ 
هەر بەرمیلێك دەكرد )رۆیتەرز، 2016/12/10(، 
كەچی تائێستا و پاش دوو مانگ لەو رێككەوتنە، 
نەیانتوانیوە زیاتر لە پێنج دۆلار نرخی نەوت بەرز 
بكەنەوە، ئــەوەش دەگەڕێتەوە بۆ چەند هۆكاری 
جیاواز كە پێدەچێت بەگشتی، كاریگەریی وڵاتانی 
هەناردەكاری نەوتیان لەســەر بازاڕی وزە و نەوت 

دابەزاندبێت، وەكوو:
1 - زیادبوونــی وزەی نــوێ لە كۆی وزەی 

جیهان:
هەر لــە دوای یەكەم بەكارهێنانی نەوتەوە 
وەكــو چــەك لەلایــەن وڵاتانــی ئۆپێــك )لە 
پێشــكەوتووی  وڵاتانــی   ،)1970 ســاڵانی 
بەكارهێنەری نــەوت، روویان كردە داهێنان و 
بەكارهێنانی وزەی نوێ )ئەتۆمی، خۆر، با و 
ئاو ...( و لەئەنجامدا بەشی ئەو وزانە لە كۆی 
وزەی جیهانی لە نزیكەی 0%ـــەوە لە ســاڵی 
1965 گەیشــتە زیاتر لە 5% لە ساڵی 2014 
و پێشــبینی دەكرێــت بۆ ســەرەوەی 10% تا 

2025 بەرز ببێتەوە.

 2 - بەرزكردنــەوەی رێــژەی بەرهەمهێنانی 
نەوت لە وڵاتانی دەرەوەی ئۆپێك:

سیاسەتی بێمنەتبوون لە نەوتی ئۆپێك، ئاستی 
بەرهەمهێنانــی نەوتی لە وڵاتانــی دەرەوەی ئەو 
رێكخراوە بــە رێژەیەكی بەرچاو بەرزكردووەتەوە، 
بەتایبــەت لە ولایەتــە یەكگرتووەكانی ئەمریكا و 
چین. ولایەتــە یەكگرتــووەكان وەك گەورەترین 
هاوردەكاری نەوت گەیشتووەتە ئاستی بێمنەتبوون 
لــە هاوردەكردنی نەوت و قەبارەی بەرهەمهێنانی 
خۆی بۆ 9 ملیۆن و 400 هەزار بەرمیل لە رۆژێكدا 
لە ساڵی 2016 ، بەرز كردووەتەوە. بەرهەمهێنانی 
چینیش لە خوار یەك ملیۆن بەرمیل لە 1970وە 
گەیشــتووەتە چوار ملیۆن و 50 هەزار بەرمیل لە 
2016 و بەشــێكی بەرچاوی پێداویســتییەكانی 

خۆی لە بەرهەمی ناوخۆ دابین دەكات.
ســەرەڕای   ،2014 تــا   1974 لەمــاوەی 
رێــژەی بەرهەمهێنانــی  بەرزكردنــەوەی 20%ی 
نەوتــی وڵاتانــی ئۆپێك، بەشــی ئــەو وڵاتانە لە 
بەرهەمهێنانی نەوتی جیهان لە سەرەوەی 50% بۆ 
كەمتر لە 40% دابەزیوە، لەهەمان كاتدا قەبارەی 
بەرهەمهێنانــی وڵاتانی دەرەوەی ئۆپێك زیاتر لە 

دوو هێندە )100%‌( زیادی كردووە‌‌.
ســەرچاوە  لــە  نــەوت  وەبەرهێنانــی   -  3

نائاساییەكان:
تەكنۆلۆجیای نــوێ، رێگەی بۆ بەرهەمهێنان 
لە سەرچاوە نائاساییەكانی نەوت، وەكوو نەوتی 
بەردین خۆش كردووە ‌و ئێســتا زیاتر لە 1.600 
حەفارە تەنیا لە ولایەتە یەكگرتووەكانی ئەمریكا 

بــۆ دەرهێنانــی نەوت و گازی بەردیــن دانراون. 
گران راوەســتانی خەرجیی بەرهەمهێنانی نەوت 
لــەو بیرانــە كە گرفتی ســەرەكی ســەر رێگای 
ئــەو جــۆرەی نەوت بــوو، لــەو دواییانــەدا بە 
هاتنــی تەكنۆلۆجیــای نــوێ، لاچووە و ئێســتا 
نەوتــی بەردیــن بەهــۆی بەرزیی ژمــارەی بیرە 
ئامادەكراوەكان )كە دوای دابەزینی نرخی نەوت 
راوەستابوون( و دابەزینی نرخی بەرهەمهێنان لە 
بیــرە نوێیەكان )تــا ئاســتی 50 دۆلار بۆ هەر 
بەرمیلێك(، توانای هاتنی بەپەلەیان هەیە بۆ ناو 
بازاڕی نەوت و دەســت گرتنیان بەسەر بەشێكی 

بەرچاوی موشتەرییەكانی ئەو بازاڕەدا.
4 - بەرزكردنەوەی كارایی وزە:

كــە توانیویەتی رێــژەی كار و بەرهەم لە هەر 
یەكەیەكی وزە بەرزبكاتەوە و پێداویســتی بۆ وزە 

لە كاری بەرامبەردا دابەزێنێت.

داهاتووی بازاڕی نەوت و رێگەچارەی 
وڵاتانی بەرهەمهێنەری نەوت:

هەرچەند ئۆپێك بــە بەرزكردنەوەی قەبارەی 
بەرهەمهێنانــی خــۆی لــە 2014 دا توانی نرخی 
نەوت زیاتر لە 60% دابەزێنێت، بەڵام رێككەوتنی 
نوێــی ئەو وڵاتانە لەناوخۆیــان و تەنانەت لەگەڵ 
چەنــد وڵاتێكی دەرەوەش، تائێســتا تەنیا %10 
نرخــی نەوتی بــەرز كردووەتەوە، واتــا لەوانەیە 
بەرزكردنەوەی قەبارەی دابینكردنی نەوت بتوانێت 
نرخی نەوت لە بــازاڕ دابەزێنێ، بەڵام دابەزاندنی 
بەرهەم لەلایــەن هەمان ئەو وڵاتانــەوە ناتوانێت 
كاریگەریــی بەرچــاوی لەســەر بــازاڕ و نرخــی 
نــەوت هەبێت، واتا بە هاتنــی نەوتی بەردین كە 
نەوتێكی خێرایە لە هاتنە ناو بازاڕ و كاتێكی زۆر 
كەمتری لە نەوتی ئاســایی پێویســتە، هەروەها 
بە بەكارهێنانی تەكنۆلۆجی نــوێ بۆ دابەزاندنی 
خەرجیــی بەرهەمهێنانــی ئــەو جــۆرەی نەوت، 
بەرزبوونــەوەی رێــژەی بەكارهێنانــی جۆرەكانی 
وزەی نوێ و دابەزینی داواكاری بۆ نەوت، وڵاتانی 
بەرهەمهێنەری نەوت )وەكوو هەرێمی كوردستان( 
ناچارن هاوكات كە خەرجییەكانی بەرهەمهێنانی 
نــەوت دادەبەزێنن، قەبارەی بەرهەمهێنانیشــیان 
بەرز بكەنەوە و بە بەستنی گرێبەستی درێژخایەن 
لەگەڵ پاڵاوگە گەورە جیهانییەكان، پێگەی خۆیان 
بەلانیكەم بۆ ماوەیەكی زیاتر لە بازاڕی نەوت قایم 
بكەن، دەنا لەو بــازاڕەی بەرهەم بەردەوام ڕووی 
لــە بەرزبوونەوەیــە و داواكاری دادەبەزێــت، هیچ 
خوازیارێكیان نابێت، یان لە فرۆشتنی نەوتەكەیان 

قازانج ناكەن.

*راوێژكاری ئابووریی وزە

داتای هەڵە دەداتە رێكخراوەكە

شارەزایەكی كاروباری ئۆپێك:
تا دوو مانگی دیكە ئاستی پابەندبوونی وڵاتانی 

ئۆپێك بە رێككەوتنەكە دەگاتە %95 

پشتیوان جەمال / رووداو - سلێمانی
وا بڕیارە لە كۆتایی مانگی ئاداری ئەمساڵدا یەكەمین فێستیڤاڵ بۆ دەقی شانۆی كوردی لە شاری سلێمانی ساز بكرێت و چەند رۆژێك بخایەنێت.

ئامانج ئیبراهیم، بەڕێوەبەری بەشــی شــانۆ لە بەڕێوەبەرایەتی گشــتی رۆشنبیری و هونەر لە سلێمانی بە )رووداو(ی راگەیاند، رۆژی 2017/3/27 بە هاوكاریی 
سەندیكای هونەرمەندانی كوردستان فێستیڤاڵێك بۆ دەقی شانۆی كوردی ساز دەكەن.

 گوتیشی "ئەو فێستیڤاڵە تایبەتە بە دەقی شانۆی كوردی، بەرهەمەكان دەقی خۆماڵین نەك بیانی، ئەوەش یەكەمجارە دەكرێت، بۆ فێستیڤاڵەكە 15 بەرهەم 
پێشكەش كرابوون، بەڵام لەلایەن لیژنەیەكەوە حەوت دەقیان پەسەندكران و لە فێستیڤاڵەكەدا نمایش دەكرێن".

فێستیڤاڵەكەی سلێمانی خۆماڵییە

75%ی كارەكانی تەواو بووە

ناوەڕاستی ئەمساڵ مەزنترین هۆڵی شانۆیی 
لە سلێمانی دەكرێتەوە

پشتیوان جەمال
رووداو - سلێمانی

لە ناوەڕاســتی ئەمساڵدا، شــاری سلێمانی 
خشتێكی دیكە دەخاتە سەر پرۆژەی پایتەختی 
رۆشنبیری، ئەویش تەواوبوونی شانۆی رۆمانییە 
كە شــوێنی پێنج هەزار كەسی تێدا دەبێتەوە. 
بە گوتەی سەرپەرشــتیارانی پرۆژەكە، شانۆی 
رۆمانــی گەورەتریــن هۆڵــی شــانۆ دەبێــت لە 

رۆژهەڵاتی ناوەڕاستدا.
ئەحمــەد  د.بەرهــەم   2004/3/17 رۆژی 
حكومەتــی  پێشــووی  ســەرۆكی  ســاڵح، 
هەرێمی كوردســتان بــەردی بناغەی پڕۆژەی 
پاركــی هەواری شــاری لە ســلێمانی دانا كە 
رووبەرەكــەی 4400 دۆنمــە. بەرهەم ســاڵح 
هــەر لەنێــو ئــەو پاركــەدا باســی بیرۆكەی 
دروســتكردنی شــانۆی رۆمانیــی كــرد. لــە 
ناوەڕاستی ساڵی رابردوودا بەشێكی پاركەكە 
كرایەوە و وا بڕیاریشــە ناوەڕاســتی ئەمساڵ، 
شــانۆی رۆمانی بــۆ چالاكییــە هونەرییەكان 

ئامادە ببێ.

پڕۆژەكە لەسەر دیزاینی شانۆی كۆلۆسیۆمی 
رۆمــا دروســت دەكرێتــەوە كە لە ســەردەمی 
ئیمپراتۆرییەتــی رۆمــادا دامــەزراوە. پێشــتر 
بەرهەم ســاڵح، ســەرۆكی بۆردی هەواری شار 
لە تویتێكدا وێنەی پرۆژەكەی بڵاوكردبووەوە و 
وەك پرۆژەیەكی كولتووریی گرنگ ناوی بردبوو.
شــاری ســلێمانی بە بڕیــاری ژمــارە 14ی 
پەرلەمانــی كوردســتان، لە ســاڵی 2012ـەوە 
ناســێنراوە.  رۆشــنبیری  پایتەختــی  وەكــو 
حكومەتــی هەرێمی كوردســتان بڕی 20 ملیار 
دینــاری بــۆ تەواوكردنــی پێداویســتییەكانی 
پایتەختــی رۆشــنبیری تەرخان كــردووە، لەو 
بودجەیەش بڕی شەش ملیار دیناری بۆ شانۆی 

رۆمانی تەرخان كراوە.

شانۆی رۆمانی دەكەوێتە باكووری رۆژئاوای 
هــەواری شــار و بەشــێكی بــە گردێكــەوە و 
بەشێكی دیكەشی لە چاڵاییدایە. رێبین جەمیل، 
بەڕێوەبەری پاركی هەواری شــار بە )رووداو(ی 
راگەیاند "بەشێكی ئەو هۆڵە چاڵە و بەشێكیشی 
بــە گردەكەوە نووســاوە، هۆكارەكــەی ئەوەیە 
لەڕووی بودجەوە كەمتری تێبچێت و جوانیش بە 
شوێنەكە ببەخشێت، هەروەها لە بەشی سەرەوە 
واتە لە شوێنی دانیشتنی بینەرەكان، لە بەشی 

خوارەوەش خەڵك دەتوانن بێنە ژوورەوە".
تەندەری پرۆژەكە رۆژی 2014/9/3 دراوەتە 
كۆمپانیایەك، دەبوو لە ماوەی 600 رۆژدا تەواو 
بكرێت، بــەڵام بە گوتەی دەریــاس محەممەد، 
ئەندازیــاری سەرپەرشــتیاری پرۆژەكە، بەهۆی 
گۆڕانكاریی لە دیزاینی شوێنی دانیشتنی بینەران 
و هەروەها بەهۆی نەمانی بودجە، ماوەی ساڵێك 

كاركردن لە پرۆژەكە وەستا.
دەریــاس گوتــی "ســەرەتا لــە دیزاینــدا وا 
دانرابوو شــوێنی دانیشتنی بینەرەكان بە بلۆك 
و بــەرد دروســت بكرێت، بەڵام ئــەو بلۆكەمان 
بۆ كۆنكرێت گۆڕی، چونكە بلۆكەكە مەترســی 
رۆچوونــی هەبــوو". هەروەها گوتــی "پڕۆژەكە 
نزیكەی شەش ملیار دیناری بۆ تەرخان كراوە".
شــوێنی  و  شــانۆكە  دەرەوەی  رووكاری 
دانیشــتنی بینەرانیــش بــە جــۆرە بەردێكــی 
تایبەت دروســت دەكرێت، دەریاس گوتی "ئەو 
بەردە سروشــتییە و لە شارەكانی قوم، شیراز 
و ئیســفەهان لە ئێران بەتایبەت بۆ ئەم تەلارە 
دروســت دەكرێت، تێچووی زیاتری پڕۆژەكەش 
بەهۆی بەردەكەیە، چونكە ئەو بەردە شێوازێكی 
مێژوویــی كۆن بــە بیناكە دەبەخشــێت، جگە 
لــەوەش چەنــد پایەیەكــی هــەر لــە ئێرانەوە 
بەتایبەت بۆ دێت، ئەو 

تایبەتمەندییەكانــی  لــە  پێداویســتییانەش 
هۆڵەكەیە".

كامــەران رەئوف، دەرهێنەر و شــانۆكار كە 
شــانۆی رۆمانــی لە شــاری رۆمــای پایتەختی 
ئیتالیا بینیوە، بە )رووداو(ی گوت "ئەگەر ئەو 
تەلارە لەســەر دیزاینی شانۆی رۆمانی دروست 
بكرێت كارێكی باشــە، چونكە شــانۆی رۆمانی 
دیزاینــی تایبەتی خــۆی هەیە لە سیســتەمی 
دەنگ و بەكارهێنانی پێداویســتییەكان و نابێت 

مایكرۆفۆنی تێدا بەكاربهێنرێ".
"تایبەتمەندیــی  گوتــی  جەمیــل  رێبیــن 
شــانۆییەكە بە جۆرێكە كە سیستەمی دەنگی 
تێــدا بەكارناهێنرێ، بەڵكو لە كاتی شــانۆیی 
یــان كۆنســێرتدا، ئامادەبووان بــێ جیاوازی 
شــوێنی دانیشتن، بە یەك ئەندازە گوێیان لە 

دەنگەكە دەبێت".
رۆشــنبیری، خاوەنــی چەنــد  پایتەختــی 
هۆڵێكی تایبەت بە شانۆ و كۆنسێرتە، لەوانەش 
هۆڵی رۆشــنبیری، دوو هۆڵ لــە تەلاری هونەر 
كــە یەكێكیان گەورە و ئــەوەی دیكەش 
هەروەهــا  مامناوەنــدە، 
كۆمەڵــەی  هۆڵــی 

هونەرەجوانەكان. تەلاری تەواریش كە تایبەتە 
بە یەكێتی ژنانی كوردستان.

ئامانج ئیبراهیم، بەڕێوەبەری بەشی شانۆ لە 
بەڕێوەبەرایەتی گشــتی رۆشنبیری و هونەر لە 
سلێمانی، گرنگیی دروستكردنی شانۆی رۆمانی 
لە ســلێمانی بۆ ناسناوی پایتەختی رۆشنبیری 
گەڕاندەوە و گوتی "هەر شارێك ئەو ناسناوەی 
هەبێت، گرنگە ئەو جــۆرە تەلارانەی تێدا بێت 
و كاتێكیش میوانێك لە دەرەوە دێت دەتوانین 
شــانازی بــە شــارەكەمانەوە بكەیــن و بڵێین 

خاوەنی شانۆی رۆمانین".
بە گوتەی دەریاس محەممەد، تاوەكو ئێستا 
75%ی كارەكانــی ئــەو پرۆژەیە تــەواو بوون و 
چــاوەڕوان دەكرێت لە ناوەڕاســتی ئەمســاڵدا 
بكرێتــەوە. هەروەهــا رێبیــن جەمیــل گوتــی 
"هەواری شار چالاكیی جۆراوجۆری تێدا دەبێت 
و ساڵانەش فێستیڤاڵی نێودەوڵەتی و كۆنسێرت 
هەر لەو شــوێنە دەكرێت، پلانیشــمان وایە كە 

تەواو بوو، ریكلامی باشی بۆ بكەین".

دەرباز یونس
روودا - هەولێر

گوێــژە، خانمــە نمایشــكاری كــوردی دانیشــتووی ســوێد، 
پزیشــكەكانی تووشی سەرسوڕمان كردووە، چونكە نازانن بۆچی 
توانای رۆیشتنی لەدەستداوە "شەوێك خەوتم، بەیانی كە هەستام 

نەمتوانی بڕۆم".
گۆیــژە كە لــە ســتۆكهۆڵمی پایتەختی ســوێد دەژی، بە 
)رووداو(ی گوت "هیوام لەدەست نەداوە، وەك نمایشكارێك 
لە كارەكــەم بەردەوامم و خەونی گەورەم هەیە، دانیشــتن 

لەسەر كورسی خەونەكانی نەكوشتووم".
گوێژە دەشــڵێت "لە ســوێد بەشێوەیەكی خێرخوازی 
یارمەتــی ئەو كەســانە دەدەم كە تازە دەكەونە ســەر 
كورسی و قبوڵی ناكەن، یارمەتییان دەدەم كە ژیان بە 

جوانی ببینن و لە خەون و كارەكانیان بەردەوام بن".
گوێژە ســاڵی 1989 لە شارۆچكەی كۆیە لەدایك 
بــووە، مــاوەی چەنــد ســاڵە لەگــەڵ خێزانەكەی 
چوونەتە سوێد و ئێستا لە ستۆكهۆڵم نیشتەجێن.

دەرباز یونس 
رووداو – بەیروت

بەناوبانگــی  پێشكەشــكاری  و  ئەكتــەر  خانمــە 

كەشــوهەوای لوبنانی دارین شــاهین دەڵێت پەیوەندی 

لەگــەڵ هاوژینەكەی زیاتر پەیوەندییەكی هاوڕێیانەیە و 

ن مامەڵە دەكەن، هەروەها دەڵێت، 
كەمتر وەك دوو هاوژی

هاوژینەكــەی زۆرجار لە كاتــی خەودا وێنەی دەگرێت و 
بڵاوی دەكاتەوە.

دارین شاهین، بە یەكێك لە ورووژێنەرترین بێژەرەكانی 

كەشوهەوا لە وڵاتانی عەرەبی دەناسرێت، بە بەردەوامی 

ڤیدیۆكانــی لە سۆشــیال میدیا بڵاودەكرێنــەوە. پێنج 

ساڵیشە وەك ئەكتەر دەردەكەوێت و لە چەند زنجیرە 

درامایەكدا رۆڵی ســەرەكی هەیە، ئێستا درامایەكی لە 
ئێم بی سی پەخش دەكرێت.

دارین بــە )رووداو(ی راگەیانــد "لە داهاتوویەكی 

نزیكدا دەســت بــە وێنەگرتنی زنجیــرە درامایەكی 

نــوێ دەكەین كە لــە كەناڵی mtv لوبنانی پەخش 

دەكرێت، دراماكە باس لە كچێكی شارەزا لە بواری 

بزنــس دەكات كە دەكەوێتە داوی خۆشەویســتی 
لەگەڵ بەڕێوەبەرەكەی".

دەرباز یونس
رووداو – بەیروت

نەرمیــن شــەوقی، خانمــە هونەرمەنــدی كــوردی رۆژئــاوای 
كوردستان دەڵێت خەتای ئەو نییە زمانی كوردی نازانێت، چونكە 

لە ماڵەوە هەر بە عەرەبی قسەیان لەگەڵ كردووە.
نەرمین شــەوقی كە لە ئۆپێرا هاوســی دیمەشــق دەیان ســاڵ 

گۆرانیــی گوتــووە و ئێســتاش لە بەیــروت گۆرانی بــە زمانەكانی 
فەرەنسی و ئیسپانی و عەرەبی دەڵێت، كوردی رۆژئاوای كوردستانە، 

بەڵام زمانی كوردی نازانێت.
نەرمیــن بە )رووداو(ی گــوت "لە داهاتوودا دەمەوێت گۆرانی بە كوردی 

بڵێم و كلیپیش بكەم، ئێستا لە پەیوەندیدام لەگەڵ چەند ئاوازدانەرێكی كورد 
بۆ ئەم كارە، سەردانی هەرێمی كوردستانیش دەكەم".

ئۆپێراكەی رۆژئاوا 
كوردی نازانێ

هیوا سەلاح
رووداو - هەولێر

شانۆگەریی شەوی بووكێنی بە سپۆنسەری رووداو لە رۆژی 
11ی ئەم مانگە لە شاری هەولێر نمایش دەكرێت.

گەزیزە عومەر، نووسەری دەقی شانۆگەرییەكە بە )رووداو(
ی راگەیاند "یەكەمین نمایشی شانۆگەریی شەوی بووكێنی، لە 
هەولێر لە هۆڵی میدیا بە سپۆنسەری رووداو نمایش دەكرێت". 
شــانۆگەرییەكە 2017/2/11 كاژێــر پێنجــی ئێــوارە نمایش 

دەكرێت و بۆ ماوەی سێ رۆژ بەردەوام دەبێت".
گەزیزە گوتیشی "بڕیارە دوای شاری هەولێر لە سلێمانی و 
دەرەوەی كوردستان نمایش بكرێت، چیرۆكی ئەم شانۆگەرییە 

باس لەو گیروگرفتانە دەكات كە لە كۆمەڵگای كوردیدا هەن". 
شــانۆگەریی شــەوی بووكێنی لە دەرهێنانی دێرین حامیدە و 

لەلایەن گرووپی شانۆیی هاوڕێیانی گەزیزە، نمایش دەكرێت.

شەوی بووكێنی لە هەولێر 
نمایش دەكرێت

رووداو - ستۆكهۆڵم
ســامان ســاڵح ئەلیــاس، هونەرمەندی كوردی دانیشــتووی ســوێد، 
دووەمین سیدیی بەرهەمە هونەرییەكانی خۆی لە مەراسیمێكی تایبەتدا 
لە ستۆكهۆڵم بڵاودەكاتەوە. لە داهاتوویەكی نزیكیشدا چاپی سیدییەكانی 

دەگاتە كوردستان. 
سیدیی دووەمی سامان بەناوی )ڤێدان(ەو لە هەشت تراك پێكهاتووە 
و بریتییە لە چەند گۆرانییەكی تایبەتیی باكوور و رۆژهەڵات و باشووری 
كوردستان، بەشێوەی فۆڵك و جاز و موزیكی جیهانیی ئامادەی كردووە. 
سامان ساڵح كە دوو ساڵە كار لە ئەلبوومەكەی دەكات، بە )رووداو(
ی گوت "ســوودم لە چەند ئامێریكی نامۆ بە مۆزیكی كوردی و توانا و 
بەشداریی هونەرمەندانی ناسراوی عەرەبی و ئێرانی و سوێدی و فینلاندی 

و توركی وەرگرتووە". 

ڤێدان بەرهەمە جازەكەی سامانە

هونەری

دارین عاشقی بەڕێوەبەرەكەیەتی

ریكلام

پیاوێك هاوژینەكەی دەكوژێتژنان
سەرباز سیامەند/ رووداو - وان

لە ناوچەی شاخێی سەر بە شاری وانی باكووری كوردستان، ئافرەتێك دوای تێپەڕبوونی چوار مانگ بەسەر گواستنەوەیدا بەناوی نەمانی پەردەی 
كچێنی، لەلایەن هاوژینەكەیەوە كوژرا. كادەر ئۆزەدەمیر، تەمەن 20 ســاڵ كە تاقانەی خێزانەكەی بووە، شــووی بە خالید جانچنی 25 ســاڵان كردووە. 

بە گوتەی كەسوكاری كادەر "خالید بە تۆمەتی نەمانی پەردەی كچێنی و لەسەر ئەوەی پێشتر ئەوی ئاگادارنەكردووەتەوە 59 چەقۆی لە كادەر داوە و 
كوشتوویەتی". دیارنییە خالید دەستگیركراوە یان نا، بەڵام كەسوكاری كادەر داوا دەكەن لەسەر ئەو تاوانە لە سێدارە بدرێ.

دیمەن بورهان
رووداو - هەولێر

فرمێســك لە چاوی خوشكەكەیدا قەتیس 
مابــوو، دەیگــوت "بــە قوربانت بــم، چەند 
حــەزی دەكــرد زوو گــەورە ببێــت و بچێتە 
زانكــۆ، بــەڵام بووی بە ســووتماك، خۆت و 

خەونەكانت لەگۆڕ نا".
قوتابییەكــی  كچــە   ،2017/1/29 رۆژی 
تەمــەن 17 ســاڵ بەنــاوی )دڵخــۆش.س(، 
دانیشتووی گەڕەكی هەڤاڵانی شاری هەولێر، لە 
ماڵەوە ئاگری لە جەســتەی خۆی بەردا، دوای 
سێ رۆژ مانەوە لە نەخۆشخانە گیانی سپارد.

دڵخــۆش قوتابیی پۆلی یــازدەی ئامادەیی 
بوو لە قوتابخانەی ســازانی كچــان. لە دووەم 
رۆژی پرســەكەیدا لە هۆڵێكی پرســە لە نزیك 
ماڵــی خۆیان، كاتــی نانخواردنی نیوەڕۆ، پۆل 
پــۆل قوتابیانی قوتابخانەكەی بە چاوی پڕ لە 
فرمێسكەوە هاتن و لە دایكی كۆبوونەوە، ئەوان 
بیرەوەرییەكانیــان لەگەڵ كچەكــەی بۆ دایكی 

دەگێڕایەوە و ئەویش بە كوڵ دەگریا.
جــوان كە خوشــكی گــەورەی دڵخۆشــە، 
ئێستاش باوەڕ بەوە ناكات خوشكەكەی، خۆی 
ســووتاندبێ. جوان دەڵێت "پێشــتریش چەند 
جارێــك هەڕەشــەی خۆســووتاندنی كردبــوو، 
بەڵام مــن هیوام پێ بەخشــیبوو، نازانم چۆن 
ئاوا لەپڕێكدا بڕیاری خۆسووتاندنی دا". جوان 
باســی هۆكاری خۆســووتاندنی خوشــكەكەی 
دەكات و دەڵێت لەسەر دەمەقاڵەیەكی بچووكی 

نێوان دایكی و باوكی، خۆی سووتاند.
ســاكینە، دایكــی دڵخــۆش كــە دەنگــی 
دەرنەدەهــات، باســی ســاتی خۆســووتاندنی 
كچەكــەی دەكات و دەڵێــت "كاژێــر چــواری 
ئێــوارە بوو، دڵخۆش لە چێشــتخانە خەریكی 
خوێندن بوو، من و باوكیشــی دانیشــتبووین، 
گوتــی دایكــە حەزم لە ماكەرۆنــی بە قیمەیە، 
منیش چووم بۆی ئامادە بكەم. باوكیشی داوای 
لێكرد بەیانی خۆی حازر بكات بچن پاســپۆرت 
دەربهێنــن، بەڵام دڵخۆش گوتی بەیانی ناتوانم 
دەرســم هەیە، باوكیشــی لەســەر ئــەوە لێی 
تووڕە بوو، منیش گوتم لێیگەڕێ، لەسەر ئەوە 

دەمەقاڵەیەكی كەم لە نێوانمان دروستبوو".
بــە گوتەی دایكی، دڵخۆش لــەو كاتەدا بە 
تووڕەییــەوە چووەتــە دەرەوە، دواتــر كاژێــر 
پێنجــی ئێــوارە چووەتــە گەرمــاو دەبەیــەك 

نەوتــی بەخۆیــدا كــردووە و ئاگــری لە خۆی 
بــەرداوە "لەناكاو قیژاندی و هاواری كرد )وەی 
ســووتام(! ئێمــەش رامانكــرد و ئەویــش بــە 
راكــردن و بــە ئاگرێكی زۆرەوە بــەرەو نهۆمی 

خوارەوە دەهات، هاوارمان بۆ دراوسێكان برد و 
گەیاندمانە نەخۆشخانە".

دایكــی دڵخــۆش دەڵێــت "كچەكــەم لــە 
نەخۆشــخانە دەیگوت نەمویســتووە بسووتێم، 
تەنیا ویســتم بتانترسێنم و چیدی دەنگەدەنگ 
لــە  "دڵخــۆش  دەڵێــت  هەروەهــا  نەكــەن". 
نەخۆشخانە بەردەوام هاواری دەكرد و دەیگوت 
خودایــە بەس ئەمجــارە مەمكوژە، هەرگیز بیر 
لە خۆســووتاندن ناكەمەوە، من تووڕە بووم و 
هەڵەم كرد، نامەوێت كەس بیر لە خۆسووتاندن 
و خۆكوشــتن بكاتــەوە، چونكــە وەكــو مــن 

پەشیمان دەبێتەوە".
هاوڕێیانی دڵخۆش لــەو باوەڕەدان دڵخۆش 
هــەر بەهــۆی كێشــەی نێوان دایكــی و باوكی 
خــۆی ســووتاندبێ. هاوڕێیەكــی دڵخــۆش كە 
نەیویســت ناوی بڵاوبكرێتەوە، گوتی "ئەو زۆر 
جــار دەگریــا و دەیگوت كێشــەم هەیە، دایك 
و باوكــم دەیانەوێت جیاببنــەوە، دایكم دەڵێت 
دەڕۆم، ئەگەر بڕوات، من داهاتووم دەفەوتێت". 
قوربانیــی  بــووە  "دڵخــۆش  گوتیشــی 

هەڵسوكەوتی خراپی نێو خێزانەكەی".
"دڵخــۆش كچێكی هاروهاج و پڕ لە جوانی 
بوو، پێم سەیرە كە دەڵێن خۆی سووتاندووە" 
ئەمە قسەی مامۆستا نیشتیمانە كە توێژەری 
كۆمەڵایەتــی قوتابخانەكــەی بــوو. مامۆســتا 
دەدات  دڵخــۆش  پەســنی  زۆر  نیشــتیمان 
و دەڵێــت "ئەوەنــدە شــیرین بــوو، ئەوەندە 
جوڵــە و وزەی زۆر بــوو، بە بڕیــاری ئیداری 
كردمــان بە ســەرۆكی گرووپــی ژینگەپارێزی 

قوتابخانەكەمان".
مامۆســتای كوردیــی قوتابخانەكە باســی 
پێكەنینــە هەمیشــەییەكەی دڵخــۆش دەكات 
و دەڵێــت "ئەگــەر رۆژێــك بچوومایــە پۆل و 

پێنەكەنیبا، دەمگوت خێرە پێناكەنی".
مامۆســتا خەنــدە خەلیــل،  هەروەهــا   
بەڕێوەبــەری قوتابخانەكــەی دڵخــۆش بــە 
)رووداو(ی گــوت "زیاتــر لــە 950 قوتابیم 
هەیــە، شــكم لــە هــەر هەموویــان بكردایە 
دڵخــۆش  لــە  شــكم  بســووتێنن،  خۆیــان 
نەدەكرد، چونكە زۆر هیوای بە ژیان هەبوو، 

قوتابییەكی زیرەك و رێك بوو".

عومەر چاوشین
رووداو – دووكان

پیرۆز لە ماڵەوە روخسەتی لە دایكی وەرگرت، 
گوایە ســەردانی ماڵی خاڵــی دەكات، بەڵام ملی 
رێی دەریاچەی دووكانی گرتەبەر و خۆی فڕێدایە 
نێو دەریاچەكە و خنكا. كەســوكاری دەڵێن ئەو 

كچە نەخۆشیی دەروونی هەبووە.
رۆژی 2017/1/26، كچێكی تەمەن 19 ســاڵ 
بەناوی پیرۆز عارف عەبدولڕەحمان، دانیشتووی 
گوندی جۆبڵاغی ســەر بە قــەزای دووكان، خۆی 

خستە نێو دەریاچەی دووكان و خنكا.
رەمــەزان عــارف، برا گەورەی پیــرۆز دەڵێت 
خوشــكەكەی هیچ كێشــەی لەگەڵ كەس نەبووە 
و لــە ماڵەوەش زۆر نازیــان هەڵگرتووە، چونكە 

نەخۆشیی دەروونی هەبووە.
رەمەزان باسی نەخۆشیی خوشكەكەی دەكات 
و دەڵێت "خوشــكەكەم تەمەنی 10 ســاڵان بوو، 
لە خەو راپەڕی، دواتر بوورایەوە و كەفی لە دەم 
دەرهات، بەڵام نازانم هۆكارەكەی چی بوو. بردمان 
بۆ لای پزیشك، ئەو دەرمانانەی بەكاری دەهێنان 
بۆ ماوەیەكی كاتی پێی چاك دەبوو، دواتر وەكو 

خۆی لێدەهاتەوە".
بە گوتەی رەمەزان، پزیشكەكان لە كوردستان 
پێیانڕاگەیاندووە كە چارەسەری خوشكەكەی لە 
دەرەوەی وڵاتە، بەڵام باری ئابوورییان رێگر بووە 

لەوەی بیبەنە دەرەوە. 
هەندێكجــار  "پیــرۆز  گوتــی  رەمــەزان 
نەخۆشــییەكەی زۆر بە توندی دەگرت، دوو جار 
هەوڵی كوشــتنی خوشكە بچووكەی دابوو، چوار 

جاریش هەوڵی خۆكوشتنی دابوو".
كــە  دەكات  رۆژە  ئــەو  باســی  رەمــەزان 
خوشــكەكەی، خۆی فڕێداوەتە نێو ئاوی دووكان 
"كاژێــر نزیكەی دووی نیوەڕۆ بوو، تەنیا دایكم و 

منداڵەكان لە ماڵەوە بوون، پیرۆز نووستبوو، كە 
لە خەو هەستابوو بە دایكی گوتبوو دەچمە ماڵی 
خاڵم، بەڵام یەكســەر چووەتە ســەر دەریاچەی 

دووكان و خۆی خستووەتە نێو ئاوەكە".
رەمەزان دەڵێت خوشكەكەی سێ كاژێر لەنێو 
دەریاچەی دووكاندا ماوەتەوە، لەو شــوێنەی كە 
خۆی لێ هەڵداوەتە نێو ئاوەكە كیسەیەك دەرمان 
و ناســنامەی باری شارستانییەكەی كەوتبوو كە 

ئێستا لەلای پۆلیسن.
رەمەزان رەتیكردەوە هیچ كەسێك دەستی لە 
رووداوەكــەدا هەبووبێ، بۆیە دەڵێت "ســكاڵامان 
لەســەر كەس نییە و كەســیش ســكاڵای تۆمار 
نەكــردووە، خوشــكەكەم نەخۆشــیی دەروونــی 

هەبووە بۆیە خۆی خنكاندووە".
سابیر ئەحمەد كە ئامۆزای پیرۆزە، قسەكانی 
برای پیرۆز پشتڕاســت دەكاتەوە كە دەڵێت ئەو 

كچە نەخۆشیی دەروونی هەبووە.
ســابیر كە دەڵێت چەند جارێــك ئامۆژگاریی 
پیرۆزی كردووە، باسی باری دەروونیی ئەو كچەی 
كرد و گوتی "زۆر جار كە تووڕە دەبوو دەســتی 
دەوەشــاند، قســەی نەشــیاوی بــە دەوروبەری 
دەگــوت، زۆرجــار ئامۆژگاریم دەكــرد كە خەڵك 
ئــازار نەدات، بەڵام ئەو دەیگوت بەدەســت خۆم 
نییە، ئەگەر كەســێك ئــازار نەدەم، دەبێت خۆم 
ئازار بدەم". سابیر یەكەم كەس بووە لە رووداوی 

خۆخنكاندنی ئامۆزاكەی ئاگادار كراوەتەوە.
نەقیب ســائیب ســەلام، گوتەبێژی پۆلیســی 
پارێزگای ســلێمانی بە )رووداو(ی گوت "پۆلیس 
دۆســیەی بۆ ئــەو رووداوە كردووەتــەوە، بەپێی 
لێكۆڵینــەوە ســەرەتاییەكان ئــەو كچە نەخۆش 
بووە، راپۆرتەكانی پزیشكیش ئەوەیان پشتڕاست 
كردووەتەوە. خۆخنكاندنەكەشــی هەر پەیوەندی 
بە نەخۆشــییەكەیەوە هەیە، بۆیە كەس سكاڵای 

تۆمار نەكردووە".

خۆی هەڵدایە 
نێو دەریاچەی دووكان

پێویستیان بە مەلەوانە

رائید فەرەیدوون زرار، لێپرســراوی نووسینگەی بەرەنگاربوونەوەی توندوتیژیی دژی 
ژنان لە قــەزای دووكان گوتــی، خۆخنكاندنی پیرۆز عارف لە دەریاچــەی دووكان، یەكەم 

حاڵەتی خۆخنكاندنی ئەمساڵە لە سنووری قەزای دووكان.
سەبارەت بە رێگری لە دووبارەبوونەوەی ئەو جۆرە رووداوانەش گوتی "لەبەشێكی 
بەنداوی دووكان گەشتوگوزار و راوەماســی قەدەغەیە، بەڵام لە بەشێكی بەرفراوانی، 
خەڵك ئازادە بڕوات بۆ هەر شــوێنێك، بۆیە نازانرێت ئەو خەڵكانە كە دەڕۆن چ نیەتێكیان 
هەیە، بەڵام لەبەر قەیرانی دارایی نەبێت ئێمە داوا دەكەین مەلەوانی شــارەزا بۆ ئەو 

سنوورە زیاد بكرێت، بۆ رێگری لەو جۆرە رووداوانە".

دڵخۆش پێش مردنی

بیر لە خۆسووتاندن مەكەنەوە، 
چونكە وەكو من پەشیمان دەبنەوە

زۆربــەی كچــەكان لــە قوتابخانە دەردەدڵــی خۆیان لــەلای توێــژەری كۆمەڵایەتیی 
قوتابخانەكەیان دەكەن. مامۆســتا نیشــتیمان كە توێژەری كۆمەڵایەتییە لە قوتابخانەی 
سازان، گوتی "ســێ ســاڵە توێژەری كۆمەڵایەتیم، گەورەترین كێشەی كچەكان ئەوەیە 
كە كەس نییە گوێیان لێ بگرێ، خێزانیش ســەرەكیترین كێشــەی كچانە. دایك پێویستە 
وەك هــاوڕێ بێت لەگەڵ كچەكەی، بەتایبەت لە تەمەنی هەرزەكاریدا، بەڵام بەداخەوە لە 
كۆمەڵگای ئێمەدا زۆر كەم خێزان هەیە گوێ لە كچەكانیان بگرن. كچ دێتە لام كێشەی خۆی 

باس دەكات، بەڵام دەڵێت نابێت بە كەسوكارم بڵێی".

گوێ لە كچەكانیان ناگرن

دیمەن بورهان
رووداو - گەرمیان

ئــەو رۆژە زۆر دڵخــۆش بــوو، چونكــە 
پزیشــكەكەی مــژدەی پێدابوو كــە رەنگە 
لەو ماوەیەدا دووگیان بێت، بەڵام بوشــرا، 
هەمان شەو دوو لەچكی لە یەكدی گرێدا و 
بە شــێلمانی ژوورەكەیاندا، خۆی هەڵواسی 

و خۆی خنكاند.
تەمەنــی بوشــرا ئامانــج، تەنیــا چەند 
مانگێــك بــوو كە دایــك و باوكی لەیەكدی 
جیاببوونــەوە، بۆیــە لەلایــەن نەنكییــەوە 
بەخێوكــراوە. بوشــرای تەمەن 18 ســاڵ، 
تاوەكو پۆلی سێی ناوەندی خوێندبوو. سێ 
ســاڵ لەمەوبەر لەڕێی پوورێكی خۆیەوە لە 
كەلار شووی بە كەسێك كرد بەناوی رزگار.
ئاشــنا خەلیــل، پــووری بوشــرا كە لە 
كــەلار دادەنیشــێ، لەبــارەی پەیوەندیــی 
ماڵــی  و  هاوژینەكــەی  و  بوشــرا  نێــوان 
خەزوورانــی دەڵێت "بوشــرا لەگەڵ هاوژین 
و ماڵی خەزوورانی هیچ كێشەیەكی نەبوو، 
هەموو خەڵكی كەلار شــایەتی بۆ باشــیی 
ئەو خێزانە دەدەن، بەڵام بوشــرا كەسێكی 
كەللەڕەق بوو، شتێك كە لە مێشكی بووایە 

هەر دەیكرد".
بوشــرا منداڵــی نەبوو، ئــەو رۆژەی كە 
خــۆی خنكاند، بەیانییەكەی لای پزیشــك 
بووە و پزیشــكەكەی پێیگوتووە دە رۆژی 
دیكــە وەرەوە لام. ئاشــنا دەڵێــت "دایكم 
لــەلای بوو، هیچ كێشــەیەكی نەبوو، تەنیا 
حەزی دەكرد ماڵی خۆی هەبێت، بڕیاریش 

بوو دوای نەورۆز ماڵی بۆ جیابكەنەوە".
لەبارەی رۆژی رووداوەكەشــەوە ئاشــنا 
و  بوشــرا   2017/2/2 "رۆژی  دەڵێــت 

دایكــی چوونە ســلێمانی بۆ لای پزیشــك، 
نیــوەڕۆ  كــەلار.  گەڕانــەوە  نیوەڕۆكــەی 
خەوتبــوو، دوای كاژێر شەشــی ئێوارە كە 
لە خەو هەستا رەنگی مردووی لێنیشتبوو، 
هیــچ قســەیەكی لەگــەڵ نەكردیــن، دوای 
لای  بــۆ  بوشــرا  هاوژینــی  رۆیشــتنی 
هاوڕێكانی، بوشــرا دووبارە چووەوە ژوورە 
گڵەكەی خــۆی و لە دەوروبەری كاژێر 8ی 
شــەو دوو لەچكی بەیەكــەوە گرێداوە و بە 
شێلمانی ژوورەكەیەوە هەڵیواسیوە و خۆی 

پێ خنكاندووە".
ئاشنا باس لەو پەیوەندییە تەلەفۆنییەش 
دەكات كــە پێــش خۆخنكاندنــی لەنێــوان 
خــۆی و بوشــرادا هەبــووە "كاژێــر 7:30 
خولــەك بوو بوشــرا تێلفۆنی بۆ من كرد و 
گوتی ئەمڕۆ پزیشك پێیگوتووم ئینشائەڵڵا 
منداڵــت دەبێت و بەردەوام بە لە خواردنی 

دەرمانەكان".
ئاری خەلیل كە مامی بوشرایە، لەبارەی 
پەیوەندیی نێوان بوشرا و رزگاری هاوژینی 
دەڵێت "خۆشەویستیی رزگار بۆ كچەكەمان 
زۆر زۆر بــوو، دڵنیایــن هاوژیــن و خێزانی 

هاوژینــی بوشــرا هیــچ خراپەیەكیان بۆی 
نەبــووە، چەند جارێك لەســەر ماڵ جیایی 

دەمەقاڵێ بووە، بەڵام شتێكی وا نەبوو".
ئــەو مامــەی بوشــرا دەشــڵێت "بــاری 
دەروونیــی بوشــرا ئاڵــۆز بــوو، تەنانــەت 
بردبوومانە لای دوو پزیشــكی دەروونیش، 
هیــچ  دەیانگــوت  پزیشــكەكان  بــەڵام 

كێشەیەكی نییە".
ئاری نایشــارێتەوە كە بوشرا خەوی زۆر 
بــووە "خــەوی لەڕادەبەدەر بــوو، لە دوای 
عەســر هەتا شــەو دەخەوت، ئەمەش وای 
لێكرد تەواو هەڵســوكەوتی بگۆڕێت، چەند 
جارێــك دوای ئــەوەی عەســر دەخەوت و 

شــەوان خەبەری دەبووەوە، هەڵسوكەوتی 
نامۆی دەكرد، بەڵام دواتر دەیگوت كوا من 

ئەو هەڵسوكەوتانەم كردووە". 
هەروەهــا دەڵێــت "ئــەو رۆژەی كــە بۆ 
شــەوەكەی خۆی خنكاند، هەر پێكەنیبوو، 
هیچ خەمێكی نەبوو، دوای لەخەوهەســتان 

وای لێهاتبوو". 
عەقیــدی یاســایی لەمیعــە محەممــەد، 
بەڕێوەبەری بەرەنگاربوونەوەی توندوتیژیی 
دژ بــە ئافرەتان لە گەرمیان بە )رووداو(ی 
گوت "ئەو ژنە خۆی هەڵواســیوە و كۆتایی 
بە ژیانی خۆی ‌هێناوە". دەشــڵێت "بەپێی 
قســەی بنەماڵەی ژنەكە و هاوژینەكەشی، 
بوشــرا هیــچ كێشــەیەكی نەبــووە لەگەڵ 

خێزانەكەی".
سەبارەت بە هۆكاری خۆخنكاندنەكەشی، 
عەقیــد لەمیعە گوتی "هەموو كێشــەی ئەو 
ژنە نەبوونی منداڵ بوو، ماوەی ســێ ساڵە 
ســەردانی دكتــۆر دەكات و لــە هــۆكاری 
نەبــوون بــە دایــك دەكۆڵێتــەوە تاوەكــو 
رۆژی رووداوەكــە وەڵامێكی دڵخۆشــكەری 
وەرنەگرتــەوە، چەنــد رۆژێــك بــەر لــەم 
رووداوە ســەردانی دكتۆری كردووە، دیارە 
رەنگــە دكتــۆر پێیگوتبێت ئیــدی منداڵت 
نابێت، بۆیە پەنای بۆ خۆكوشتن بردووە". 

خۆی بە لەچكەكەی دەخنكێنێ
پۆلیس: بوشرا منداڵی نەدەبوو بۆیە 

خۆی خنكاند

خەوی دوای عەسر پەسەندە؟
كەســوكاری بوشــرا دەڵێن ئەو كچە زۆربەی كات خەوتووە، بەتایبەتی لە كاتی 

ئێواراندا. ئەوەش بەهۆكاری تێكچوونی باری دەروونیی دەزانن.
دكتۆر رێدار ئەمین، پســپۆڕی نەخۆشــییە دەروونییەكان لەبــارەی خەوتن لەو 
كاتەدا دەڵێت "لەڕووی زانستییەوە باسی خەوی پاش عەسر نەكراوە، بەڵام هەموو 
درەنگ نووســتن و درەنگ هەســتانێك ئەگەری تووشبوون بە نەخۆشیی خەمۆكی 

زیاد دەكات".

بوشرا ئامانج

دڵخۆش لەداخی شەڕی دایک و باوکی، خۆی سووتاند

باوكی هەشت منداڵ دەكوژرێتكۆمەڵایەتی
رووداو - سلێمانی 

لە ناوچەی هوانەی سەر بە شارۆچكەی عەربەت لە سنووری پارێزگای سلێمانی، پیاوێكی تەمەن 46 ساڵ بەناوی )ع.م.س( كە خاوەنی هەشت 
منداڵ بوو بە دوو گوللە كوژرا. نەقیب سائیب سەلام خورشید، گوتەبێژی یاریدەدەری بەڕێوەبەرایەتی پۆلیسی سلێمانی بۆ كاروباری قەزاكان بە )رووداو(

ی گوت "ئەو پیاوە دوو گوللەی بەركەوتووە، دوای ئەوەی گەیەنراوەتە نەخۆشخانە گیانی لەدەستداوە". سەبارەت بە هۆكاری رووداوەكەش، ئەو بەرپرسەی 
پۆلیس گوتی "بەپێی زانیارییەكانی ئێمە پێدەچێت ئەو كەسە كێشەی پارەی هەبووبێت، بۆیە تەقەی لێكراوە و كوژراوە".

ژیلەمۆ عەبدولقادر

* بەڕێوەبەری بەرەنگاربوونەوەی 
توندوتیژی دژی ئافرەتان/ هەولێر

موقەدەمی مافپەروەر

دوو رێگا لەبەردەم ئافرەتەكەدا هەبوو، 
یان شوو بەو پیاوە بكات كە دەستدرێژیی 
كردووەتــە ســەری، یــان هەتا لــە ژیاندا 
مــاوە لــە ماڵــی داڵدەدانــی ئافرەتانــی 

هەڕەشەلێكراودا بمێنێتەوە.
ئەو ئافرەتە كە وردەكاریی چیرۆكەكەی 
لەلای بەڕێوەبەرایەتــی بەرەنگاربوونەوەی 
توندوتیژیی دژی ژنانە، تەمەنی 16 ساڵان 
بووە ئەوكاتەی پەیوەندیی خۆشەویســتی 
لەگــەڵ كوڕێك دانــاوە، دوای تێپەڕبوونی 
ســێ مانــگ بەســەر پەیوەندییەكەیــان، 
كوڕەكــە داوای لێكردووە بە یەكەوە بچنە 
دەرەوە، بــەڵام كچەكــە رەتیكردووەتەوە، 
كوڕەكــە چەنــد جارێــك ئــەو داوایــەی 
لــە كچەكــە كــردووە تــا دواجــار كچەكە 
قەناعەتی هاتووە لەگەڵی بچێتە دەرەوە.

كچەكە بێ ئاگابووە لەوەی ئەو كوڕەی 
ئەو خۆشــی دەوێ، گورگێكە و لە پێستی 
مــەڕدا خــۆی بــۆ مــەڵاس داوە، هــەر لە 
یەكەم دەرچوونیان كوڕەكە دەســتدرێژی 
كاتێــك  كچەكــە  ســەری،  كردووەتــە 
دەبینــێ كار لە كار تــرازاوە، بڕیار دەدات 
نەگەڕێتــەوە ماڵی باوكی و یەكســەر هانا 
بــۆ پۆلیــس دەبات، پۆلیس دەســتبەجێ 
رەوانــەی نەخۆشــخانەی دەكــەن و بــە 
راپۆرتی پزیشــكی پشتڕاســت دەكرێتەوە 

كە پەردەی كچێنی لەدەستداوە.
كوڕەكــە  لەســەر  ســكاڵای  كچەكــە 
تۆمــار كرد، كوڕەكە دەســتگیركرا و دانی 
بەوەدا نا كە دەســتدرێژی كردووەتە سەر 
كچەكە، بەڵام كچەكە لە ترسی هەڕەشەی 
كەســوكارەكەی نەیوێرا بچێتەوە ماڵەوە، 
بۆیە رەوانەی ماڵــی داڵدەدانی ئافرەتانی 
هەڕەشەلێكراو كرا. كوڕەكە زۆری نەمابوو 
حوكم بــدرێ، بەڵام كەســوكاری كوڕەكە 
داوای  و  كچەكــە  باوكــی  لای  چوونــە 
ئاشــتەواییان كــرد و گوتیــان كوڕەكەیان 

ئامادەیە كچەكەی بخوازێ.
كەسوكاری كچەكە قسە لەگەڵ كچەكە 
دەكــەن و داوای لێدەكەن شــوو بەو كوڕە 
بــكات، چونكــە جگــە لــەوەی ئابــڕووی 
بنەماڵەكەیــان بەهۆی ئــەوەوە "لەكەدار" 
بووە، لە هەمانكاتیشــدا خزم و دراوســێ 
بە مەســەلەكەیان زانیــوە و مەحاڵە تازە 
كەســێك ئامــادە بێت بیخــوازێ. كچەكە 
بیر لەوە دەكاتــەوە ئەگەر بچێتە دەرەوە 
هــەر دەبێ وەڵامی تیــر و توانجی خەڵك 
بداتەوە و كەســیش ئامادە نییە بیخوازێ، 
بۆیە بڕیار دەدات شوو بە كوڕەكە بكات.

لــە دواییــن دانیشــتنی دادگادا بۆ ئەو 
دۆســیەیە، كوڕەكــە و كچەكــە گوتیــان 
ئامــادەن ببنــە هاوژینــی یەكــدی، بۆیە 
كوڕەكــە ئازاد كــرا. دوای چەنــد رۆژێك 
كچەكــە و كوڕەكــە چوونــە دادگای باری 
كەســی و گرێبەســتیان واژۆ كرد و لەوێ 
بە كوڕەكە راگەیەنرا كە نابێ تاوەكو سێ 

ساڵ ئەو ژنە تەڵاق بدات.
ژنەكــە گێڕایــەوە هــەر لــەو رۆژەوەی 
مارە كراوە، خۆشــیی لەخــۆی نەبینیوە، 
ئەگــەر ئەو مەرجــەی دادگا نەبووایە هەر 
هەفتــەی یەكــەم تــەڵاق دەدرا، كوڕەكــە 
بە هیچ شــێوەیەك رێگە نــادات منداڵیان 
ببــێ. هاوژینەكەی رۆژ دەژمێرێ بۆئەوەی 
ســێ ســاڵەكە تەواو ببێ و تەڵاقی بدات، 
بۆیە ژنەكــە داوای دەكرد لــە مێردەكەی 
جیاببێتەوە و ئەگەر ماڵی باوكی قبوڵیان 
كــردەوە، ئــەوە دەچێتــەوە لای ئــەوان، 

ئەگەرنا دەچێتەوە ماڵی داڵدەدان.
قســەمان لەگەڵ كەسوكاری ئافرەتەكە 
كرد، ئەوان رازی بوون كچەكەیان بگەڕێتەوە 
لایان، هەروەها بە ئافرەتەكەش راگەیەنرا 
ئەگــەر بیســەلمێنی لەبەر هەڵســوكەوتە 
خراپەكانــی هاوژینەكەت جیــا دەبیتەوە، 
ئــەوە دادگا دەتوانــێ هاوژینەكــەی بــە 
تۆمەتــی دەســتدرێژی دووبــارە دادگایی 
بكاتەوە. بــەڵام ئافرەتەكە گوتی نامەوێ 
كێشــەكە دووبارە سەرهەڵبداتەوە و تەنیا 

دەمەوێ بگەڕێمەوە لای كەسوكارەكەم.

ژیانی لێ كردە 
دۆزەخ

لەسەر كوژرانی باوكی، 
لە مێردەكەی جیادەبێتەوە

دیمەن بورهان
رووداو – هەولێر

ماڵی مام حوســێن، 80 هەزار دۆلاریان بۆ 
دروستكردنی خانوو دانابوو، بەڵام هەمان ئەو 
پارەیــە بووە هۆكاری كوژرانی مام حوســێن. 
كچێكــی ئــەو پیاوە لەســەر كوژرانــی باوكی 
دەیــەوێ لە مێردەكــەی جیاببێتــەوە چونكە 
بــە بكــوژی باوكی خۆیــی دەزانــێ. كوڕێكی 
مام حوســێنیش دەڵێت "زاواكەمان لە ماوەی 
مانگێكدا ســێ جار پلانی بۆ كوشتنی باوكم و 

دزینی پارەكەی دانابوو".
حوســێن رەســوڵ، 76 ســاڵ، دانیشتووی 
گەڕەكی راپەڕینی شــاری هەولێر و باوكی 10 
منداڵ بوو، لە مەیدانی ئاژەڵان لە هەولێر كاری 
دەكرد، ساڵێك و هەشت مانگ لەمەوبەر لەنێو 

ماڵەكەی خۆیدا درایە بەر چەقۆ و كوژرا.
كوڕەكانی دەڵێن "باوكمان لەلایەن )ع.ی(
ی زاوامانــەوە كــوژراوە و ژنێكــی عەرەبیــش 

بەناوی )ر.ئا( هاوكاریی كردووە".
كەریــم حوســێن دەڵێــت "زاواكەمــان لە 
ماوەی مانگێكدا ســێ جار پلانی بۆ كوشتنی 
 2015/3/27 لــە  دواجــار  دانــاوە،  باوكــم 

تاوانەكەی كردووە".
كەریــم دەڵێت بەڵگەیــان هەیە كە باوكیان 
لەلایــەن زاواكەیــان و ئافرەتێكــی عەرەبەوە 
كــوژراوە. كەریم گوتی "لە كامێرای چاودێریی 
ماڵــە دراوســێكان دەركەوتــووە، ئــەوان لەو 
رۆژەدا چەنــد جارێــك بەبەردەمــی ماڵمانــدا 
هاتوون. تەنانەت پۆلیسی نەهێشتنی تاوانیش 
پێیانگوتیــن ئەو دووە بكــوژی باوكمن، بەڵام 
دوای ســاڵێك و 8 مانــگ، دادوەر بێتاوانیــی 
ئەوانی لە كوشتنی باوكم راگەیاند، بە بیانووی 
ئەوەی هیچ بەڵگەیەك نییە بیسەلمێنێ كە ئەو 

دەستی لە تاوانەكەدا هەبووە".
ئەیوب كە كوڕی حوسێنە، باسی ئەو رۆژە 
دەكات كە باوكی كوژراوە و دەڵێت "ماڵی باوكم 
رۆیشــتبوون بۆ باخەكەمان لە زیارەت، نزیكی 

كاژێر 10ی شــەو چوومە ماڵی باوكم، زۆر لە 
دەرگام دا كەس نەیكردەوە، دراوسێیەكیان لە 
دەرەوە بوو، گوتی باوكتمان بینیوە بۆ نوێژی 
ئێــوارە چووەتــە مزگــەوت. دواتــر دەرگامان 
كردەوە و چووینە ژوورەوە، بینیم مۆبایلەكەی 
باوكم لەســەر قادرمەكان كەوتبوو. كە چوومە 
ژوورەوە باوكم بینی لەنێو خوێن كەوتبوو، من 

بێهۆش بووم و ئاگام لە هیچ نەما".
كەریم دەڵێت "ســەرەتا لە باوكمیان داوە، 
دەســت و چــاوی بــە پشــتێندەكەی خــۆی 
بەستراوەتەوە، دواتر بە چەقۆ سەریان بڕیوە، 
چەقۆی خوێناوی و شــوێنپەنجە و كۆمەڵێك 
شتیش لە ماڵەوە جێمابوو، پۆلیس پێیگوتین 
دەرمانی دیاریكردنی شوێنپەنجەمان نەماوە، 
ئەو رۆژە شوێنی پەنجەكان دیاریكران، دواتر 
پێیانگوتیــن لــە بەڵگــەی تــاوان ون بووە، 
دادوەریــش دەڵێت بەبێ بەڵگــە تاوانبارییان 

ناسەلمێنرێ".
بــە گوتــەی كەریــم، بەهێزتریــن بەڵگەی 
تێوەگلانــی زاواكەیــان لــەو تاوانــە كامێرای 
چاودێریــی دراوســێكانیانە. كەریــم دەڵێــت 
ئــەو  عەرەبەكــە  ئافرەتــە  و  "زاواكەمــان 
رۆژە هەشــت جــار لــە كامێــرای چاودێریــی 
دراوسێكانمان دەركەوتوون، هەروەها ئافرەتە 
عەرەبەكــەش دانی بەوەدا نــاوە كە ئەو رۆژە 

زاواكەمانی لەبەردەم ماڵی ئێمە داناوە".

دەیەوێ لە مێردەكەی جیاببێتەوە

ســروە، كچی حوســێن و هاوژینی )ع.ی( 
كــە تۆمەتبارە، دەڵێــت زۆر دڵنیایــە لەوەی 
باوكی بە دەستی هاوژینەكەی كوژراوە "كاتێك 
هەواڵی كوژرانی باوكمم بیســت، هۆشم نەما، 
چەندیــن جار منیان بردە نەخۆشــخانە، بەڵام 
)ع( بەهیــچ شــێوەیەك ســەردانی نەكــردم، 
تاوەكو دوای تەواوبوونی پرســەی باوكم. وەك 
بڵێی توانای رووبەڕووبوونەوەی لەگەڵم نەبوو". 
سروە لەبارەی هاوژینەكەیەوە دەڵێت ")ع( 

تەعدیلچــی بوو، پارەیەكی زۆر قــەرزدار بوو، 
ماڵی باوكم زیاتر لە 10 هەزار دۆلاریان پێداین، 
بەڵام ئەو هەمیشــە دەیگوت زەرەرم كردووە و 

هیچم پێنەماوە".
سروە كە ماوەی 11 ساڵە شووی بە )ع( 

كردووە، دەڵێت گومانی لە مێردەكەی هەبووە 
"هەندێكجــار هەســتم دەكرد ژمــارە مۆبایلی 
ئافــرەت بەنــاوی پیــاوەوە تۆمــار دەكات، 
كاتێكیــش لێمدەپرســی خیانەتــم لێناكەی؟ 
دەیگــوت عەیبێكت نییە تا خیانەتت لێبكەم، 

بۆیە منیش بڕوام پێدەكرد".
ســروە دەڵێت "پاش پرسەی باوكم، )ع( 
زۆر گۆڕابوو، هەمیشــە جگەرەی دەكێشــا و 
شــەوانە لە خــەو رادەچڵەكی، بەردەوام لێی 
دەپرســیم ئەگەر بكوژی باوكتــان بدۆزنەوە 

چی لێدەكەن".
)ع( رۆژی 2015/5/2 بە تۆمەتی كوشتنی 
خەزووری دەســتگیر كرا، هەر ئەوكات ســروە 
بڕیاری دا لــە هاوژینەكەی جیاببێتەوە، بەڵام 

هاوژینەكەی ئامادە نییە دەستبەرداری ببێ.
لەبارەی چارەنووسی منداڵەكانیشی، سروە 
گوتــی "كەی پــەڕاوی جیابوونــەوەم لە دادگا 
یەكلابووەوە، منداڵــەكان دەنێرمەوە بۆ ماڵی 
باوكــی )ع(، چونكــە من ئامــادە نیم منداڵی 

بكوژێك بەخێو بكەم".
ســروە دەڵێت "ئێمــە دڵنیاین ئەوان بكوژی 
باوكمــن، تەنانەت چەقۆی بــە خوێنیش لەوێ 
كەوتبوو، پەنجەمۆریان وەرگرت، بەڵام ئێســتا 

ئازادیان كردوون".
بە گوتەی كەریم، )ر( كە عەرەبە و چەندین 
ســاڵە لە هەولێر دەژیت، دانی بــەوەدا ناوە كە 
لەگەڵ )ع( لە مەشرووب خواردنەوە بوون، دواتر 
25 خولــەك پێــش رووداوەكــە )ع( لە كۆڵانی 

ماڵی خەزووری لە ئۆتۆمبێلەكەی دابەزیوە". 
كەریــم بــاس لــەوە دەكات كــە جگــە لە 
دانپێدانانــی )ر(، ئەفســەرێكیش لــە بەشــی 
كوشــتنی بەڕێوەبەرایەتی نەهێشــتنی تاوان، 
رۆژێــك دوای تاوانەكە پێیگوتــوون زاواكەتان 
بكــوژی باوكتانــە، بــەڵام دوای 15 رۆژ ئــەو 
چەقۆیــەی تاوانەكــەی پێ كــراوە، دەباتەوە 
ماڵــی براكــەی و دەڵێت دەرمانمــان نەماوە، 
بیبەن بۆ ســلێمانی یان بەغــدا و لێكۆڵینەوە 
لە شوێنپەنجەی سەر چەقۆكە بكەن، دەشڵێن 

شوێنپەنجەی بكوژەكە ون بووە.
 وەك كەریم باســی دەكات "شــەش مانگ 
پێش ئــەو رووداوە، )ع( بە تۆمەتی دزیكردن 

دەستگیر كرابوو".
)ع( و )ر( تاوەكــو مانگێــك لەمەوبەریش 
لە زینداندا بوون، بەڵام بە تۆمەتی كوشــتنی 
حوسێن نا، بەڵكو بەتۆمەتی ناپاكیی هاوژینی، 
بــەڵام هەردووكیان بە كەفالەتی حەوت ملیۆن 

دینار ئازادكران. 
داوای  حوســێن  منداڵەكانــی  ئێســتا 
پێداچوونــەوە بە دۆســیەی باوكیان دەكەن و 
دەیانەوێ بە هەر جۆرێك بێت بكوژی باوكیان 
بدۆزنــەوە. بــۆ ئــەو مەبەســتەش پارێزەری 

دۆسیەكەیان گۆڕیوە.

سروە: مێردەكەم بەردەوام لێی دەپرسیم ئەگەر 
بكوژی باوكتان بدۆزنەوە چی لێدەكەن؟!

تەرمی پێشمەرگەیەكی كۆمەڵە 
لە ماڵەكەی خۆیدا دەدۆزرێتەوە

بەرپرسی پەیوەندییەكانی كۆمەڵە: 
ئەو پێشمەرگەیە خۆی كوشتووە

پەیمانگەی دادوەری: 
هێشتا روون نییە خۆی كوشتووە یان كوژراوە

دادوەر یەكلایی دەكاتەوە

دكتــۆر محەممەد نــووری لــە پزیشــكی دادوەری لــە ســلێمانی، زانیاریی دیكە 
لەبارەی رووداوەكە ئاشــكرا دەكات. د.محەممەد بە )رووداو(ی گوت "دوای پشــكنین و 
توێكاری، تەرمی ئەو پێشــمەرگەیەمان رادەستی كۆمەڵە كردەوە. بەپێی پشكنینەكان 
دەركەوتووە ئەو كەســە بەر لە رووداوەكە كحولی خواردووەتەوە. شــوێنی دوو گوللە 
بەسەر ســنگییەوە دیار بوو، گوللەكانیش لە مەودایەكی نزیكەوە بەریكەوتوون، بەڵام 
نازانین خۆی كوشــتووە یان كــوژراوە، ئەوە دەبێ دادوەر یەكلایــی بكاتەوە، چونكە زۆر 

تاوانی كوشتن هەیە لە نزیكەوە دەكرێ".

عومەر چاوشین
رووداو - سلێمانی

پێشــمەرگەیەكی كۆمەڵە لە كەمپی زڕگوێز 
لەنێــو ماڵەكــەی خۆیــدا كــوژرا، بەرپرســی 
ئــەو  دەڵێــت  كۆمەڵــە  پەیوەندییەكانــی 
پێشمەرگەیە خۆی كوشتووە، بەڵام پزیشكێكی 
پەیمانگەی دادپزیشكی دەڵێت روون نییە خۆی 

كوشتووە یان كوژراوە.
تەرمــی   2017/1/29 رۆژی  بەرەبەیانــی 

پێشــمەرگەیەكی كۆمەڵــە- لقــی كوردســتانی 
حیزبی كۆمۆنیستی ئێران بە ناوی هێمن ئەیوب 
قوربانیــان، تەمەن 28 ســاڵ، لە نێو ماڵەكەی 
خۆیــدا لە گوندی زڕگوێزی ســەر بــە ناحیەی 

عەربەتی پارێزگای سلێمانی دۆزرایەوە.
شــوێنی دوو گوللە لەســەر جەستەی هێمن 
دەركەوتووە، بەرپرســانی كۆمەڵــە دەڵێن ئەو 
پێشمەرگەیە خۆی كوشتووە، بەڵام هیچ لەبارەی 

هۆكاری خۆكوشتنەكەی نازانن. 
مزەفەر پاكسروشت، بەرپرسی پەیوەندییەكانی 
كۆمەڵە - لقی كوردستانی حیزبی كۆمۆنیستی 
بــە  هێمــن  پەیوەندیكردنــی  باســی  ئێــران، 
حیزبەكەیانــەوە دەكات و دەڵێــت دوو ســاڵ 
لەمەوبەر لە سنە پەیوەندی بە رێكخستنەكانی 

كۆمەڵەوە كردووە، دواتر بڕیاری داوە رۆژهەڵاتی 
كوردســتان جێبهێڵێــت و ببێتە پێشــمەرگەی 
كۆمەڵە. مزەفەر گوتی "هێمن كەسێكی لێهاتوو 
بوو، هەر زوو شوێنی خۆی لەنێو حیزب كردەوە 
و بــووە هەڵســوڕاوێكی دیاری نێــو حیزب، لە 
چالاكــی و خولەكانــی حیزبــدا بەشــدارییەكی 

بەرچاوی هەبوو".
هێمن قوربانیان، خێزانی پێكەوە نەنابوو، بە 
گوتەی هاوڕێكانی بە تەنیا لە خانوویەكدا ژیاوە. 
لەو چەند رۆژەی دواییش زۆربەی كات بە تەنیا 
بینراوە، یان لە ماڵەوە خۆی گۆشەگیر كردووە.
پاكسروشــت دەڵێــت "هاوڕێكانــی هێمــن 
هەســتیان بەوە كردبوو كە ئەو ماوەیە كێشەی 
هەیە، بەڵام ســەرووی خۆیان ئاگادار نەكردبوو، 

ئەگینا قســەمان لەگەڵ دەكرد و بەپێی توانای 
خۆمان كێشەكەمان بۆ چارەسەر دەكرد". 

مزەفەر پاكسروشت، باسی شەوی رووداوەكە 
دەكات و دەڵێت "ئەو شەوە كارەبای نیشتیمانی 
نەبوو، دوو موەلیدەی گەورەمان داگیرســاندبوو 
كە دەنگیان زۆرە، هەروەها كەشوهەوا باراناوی 
بــوو، هــەورە بروســكە هەبوو، بۆیە كەســمان 
گوێمان لە دەنگی تەقە نەبوو". گوتیشی "بەیانی 
پێشمەرگەكان كە خەبەریان بووەتەوە، هێمنیان 
نەبینیوە، كاتێك چوونەتە ماڵەكەی دەبینن لە 
نێو خوێندا كەوتووە، بۆمان دەركەوت كە چوار 

سەعات بوو خۆی كوشتبوو".
ســەبارەت بــە هۆكاری خۆكوشــتنی ئەو 
"كاك  گوتــی  پاكسروشــت  پێشــمەرگەیە، 
هێمــن نەخۆشــیی دەروونــی نەبــووە، هیچ 
كێشەیەكی سیاسی و كۆمەڵایەتیشی لەگەڵ 
دانیشتووانی كەمپەكە نەبوو، دوای خۆیشی 

هیچ شــتێكی بەجێنەهێشتووە، بۆیە نازانین 
بۆچی خۆی كوشتووە". 

مزەفەر پاكسروشــت دەڵێت ئەو دڵنیایە كە 
ئــەو پێشــمەرگەیە خۆی كوشــتووە "هێمن بە 
چەكەكەی خۆی دوو گوللەی لە ســینگی خۆی 
داوە. دوای رووداوەكەش تەرمەكەی نێردراوە بۆ 
دادپزیشــكی ســلێمانی. دوای رێكارە یاسایی و 
پزیشكییەكان تەرمەكەمان وەرگرتەوە و هەر لە 

گوندی زڕگوێز ناشتمان".
هــەر دوای رووداوەكــە، بنكــەی پۆلیســی 
لێكۆڵینــەوە.  بــە  كــرد  دەســتی  عەربــەت 
نەقیب ســائیب ســەلام، گوتەبێژی پۆلیســی 
قــەزا و ناحیەكانی ســلێمانی بــە )رووداو(ی 
راگەیاند "بەپێی زانیارییە ســەرەتاییەكان ئەو 
پێشــمەرگەیەی كۆمەڵە خۆی كوشتووە، بۆیە 
كەس لەســەر ئەو رووداوە تۆمەتبار نەكراوە و 

كەسیش دەستگیر نەكراوە".

مام حوسێن لەنێو ماڵەكەی خۆیدا درایە بەر چەقۆ و كوژرا.

ئەڵمانیا بە پارە هانی گەڕانەوەی كۆچبەران دەداتتاراوگە
رووداو - بەرلین

وەزارەتی ناوخۆی ئەڵمانیا بەرنامەی ''زیادكردنی هاوكاری سەرەتایی'' خستە بواری جێبەجێكردنەوە و 40 ملیۆن یۆرۆی بۆ تەرخانكردووە. یۆهانس 
دیمرۆت، گوتەبێژی وەزارەتی ناوخۆی ئەڵمانیا رایگەیاند ''ئەو بەرنامەیە بۆ كۆچبەری 45 وڵاتە، هەر كۆچبەرێك 1200 یۆرۆی پێدەدرێت ئەگەر بڕیاری 

گەڕانەوە بۆ وڵاتەكەی بدات، بۆ ئەوانەشی مافی نیشتەجێبوونیان رەتكراوەتەوە 800 یۆرۆیان دەدرێتێ، بە مەرجێك جارێكی دیكە داوای مافی پەنابەرێتی 
نەكاتەوە". نیوەی پارەكە بە كۆچبەرەكە دەدرێت ئەگەر بڕیاری گەڕانەوە بدات، پاشان كە دەگاتەوە وڵاتەكەی، نیوەكەی دیكەی بۆ حەواڵە دەكرێ.

 )فۆتۆ: رووداو(

)AFP :فۆتۆ( 

رووداو - ستۆكهۆڵم، هێلسنكی 

هەندێــك لە كوردەكانی نیشــتەجێی ســوێد 
و فینلانــد، هاوشــێوەی ســوێدییەكان خەونیان 
بــەوەوە دەبینــی رۆژێك بگەنــە ئەمریكا و لەوێ 
نیشــتەجێ ببن، بەڵام بڕیارەكەی دۆناڵد ترەمپ، 
سەرۆكی تازە دەستبەكاربووی ئەمریكا كە چوونی 
هەڵگرانی رەگەزنامەی حەوت وڵاتی موســوڵمانی 
بۆ ئەمریــكا قەدەغە كرد، خەریكە خەونی ئەوان 

پووچەڵ دەكاتەوە.
چــوون بۆ ئەمریكا و مانەوە لەو وڵاتە خەونی 
زۆربەی سوێدییەكانە، زیاتر لە پێنج ملیۆن سوێدی 
)نیوەی ژمارەی دانیشتووانی ئێستای سوێد( لە 
ئەمریكا دەژین، ئەو كۆچە لە بیستەكانی سەدەی 
رابردووەوە دەستی پێكردووە و هەندێ جار وەكو 

كۆچی بە لێشاوی لێهاتووە. 
 گەنجانــی كورد و زۆر لە بیانییەكانی دیكەی 
ســوێدیش، هەمان خەونی سوێدییەكانیان هەیە، 
بــەڵام ترەمپ خەریكــە خەونەكەیــان دەزڕێنێ. 
هەندێكیــان دەڵێن رەنگە چــوون بۆ ئەمریكا درز 
بخاتە نێو خێزانە تێكەڵەكان لە كورد و سوێدی. 
بەتایبەتی بــۆ ئەو كوردانەی هێشــتا نەبوونەتە 
خــاوەن رەگەزنامــەی ســوێدی و تەنیــا مافــی 

مانەوەیان هەیە.
دانیــار حەمەســەعید، 26 ســاڵ، كوردێكــی 
دانیشــتووی ســوێدە و لەگەڵ كچێكی ســوێدی 
بوونەتە هاوژین. ئــەو لەگەڵ هاوژینەكەی بەنیاز 
بوون بچنە ئەمریكا، بەڵام باڵیۆزخانەی ئەمریكا لە 
سوێد پێیڕاگەیاندوون كە ئەو هەڵگری رەگەزنامەی 

عێراقییە و ناتوانێ بچێتە ئەمریكا.
دانیار ترســی لە هەڵوەشــانەوەی خێزانەكەی 
خێزانەكەمــان  نییــە  "دوور  دەڵێــت  و  هەیــە 
هەڵوەشێتەوە، چونكە لەو باوەڕەدام لە نێوان من 

و ئەمریكادا، هاوژینەكەم ئەمریكا هەڵدەبژێرێ".
 دانیــار بــە نیگەرانییــەوە گوتیشــی "لــە 
عێراقیبوون رزگارمان نابێت، هەمیشــە وەك مۆر 

و پەڵەیەكی ناشرین پێمانەوە لكاوە". 
بەهۆی نزیكی و ئەو جۆرە خزمایەتییەی لەنێو 
كورد و ســوێدییەكاندا دروست بووە، ژمارەیەكی 

بەرچــاو لە كوردی ئەو وڵاتــە روویان لە ئەمریكا 
كردووە، یان خەونی ئەوەیان هەیە بچنە ئەمریكا.
دانیــار بەتەنیا نییە. ئــەو لە كونجێكی زانكۆ 
لەگــەڵ چەنــد هاوڕێیەكــی كۆبوونەتــەوە كــە 
هاوشێوەی دانیار هەمان كێشەیان هەیە و خەونی 
چوونە ئەمریكایان بەرەو شكست دەڕوات. دانیار 
گوتی "خۆم و چوار هاوڕێم كە دوویان لەدایكبووی 
ئێرانــن و یەكێكیشــیان عەرەبــی عێراقــە، ئەم 

كێشەیەمان هەیە".
ئەگەرچی لەدوایین لێدوانی رۆژنامەوانی وەزیری 
دەرەوەی ســوێددا هاتــووە كــە ئەمریكا رێگە بە 
هەمــوو ســوێدییەكان )بە خــاوەن رەگەزنامەی 
حــەوت وڵاتەكەشــەوە( دەدات گەشــتی ئەمریكا 
بكــەن، بەڵام دانیار گوتی "كۆمپانیای فڕۆكەوانی 
گوتیان هیچ شتێكی فەرمیمان لا نییە كە عێراقییە 

سوێدییەكان بتوانن گەشتی ئەمریكا بكەن". 
بەشێكی دیار لەو كوردانەی پێشتر لە ئەوروپا 
ژیــاون، روویان لــە ئەمریكا كــردووە، بەتایبەت 
ئەوانەی نوخبەن و لە بوارێكی ژیاندا داهێنەر بوون. 
لە نموونە دیارەكان ســێ گەنجی كوردی فینلاند 
هەن: هێڵی لەڤی گۆرانیبێژ، ژیار ناڤین، دیزاینەر 
و فاشــیۆن، هەروەها هانا ئەنــوەر، هونەرمەندی 
ســەما. لە ســوێدیش بەهەمانشــێوە هەریەك لە 
گۆرانیبێژی ناسراوی سەر ئاستی ئەوروپا و سوێد 
)داریــن زانیار( و نووســەری ناســراوی ســوێدی 
)ئــەركان ئەســعەد( كــە هەردووكیــان خەڵكی 
باشــووری كوردســتانن و بەشــێكی ژیانیــان لە 
سوێد بردووەتە ســەر، چوونەتە ئەمریكا. ئەگەر 
بڕیارەكــەی ترامپ وەك خــۆی جێبەجێ بكرێ، 

رەنگە ئەوانیش ناچار بن بگەڕێنەوە ئەوروپا.

زۆربەی ئەو كوردانەی دەیانەوێ لە ئەوروپاوە 
بچنە ئەمریكا، كەسانی دەستەبژێرن و دەیانەوێ 

پەرە بە هونەرەكەیان بدەن.
د.رێژوان حەمیدی یەكێكە لەوانەی بەنیاز بووە 
بچێتە ئەمریكا. ئەو كە خەڵكی شــاری مهابادی 
رۆژهەڵاتی كوردستانە، وڵاتینامەی سوێدی هەیە و 
خۆی هیچ كێشەیەكی نییە، بەڵام ناتوانێت هاوژین 
و منداڵەكانــی ببات، چونكە هێشــتا وڵاتینامەی 

سوێدیان وەرنەگرتووە.
حەمیدی پزیشــكێكی پێشكەوتووی دەمار 
و مێشــكە و لەگــەڵ ئــەوەی ژیانێكی باشــی 
هەبووە، بەڵام خەونی پێشخستنی پڕۆژەكانی 
هەیــە لە ئەمریــكا "كۆنتراكتێكی زۆر گەورەم 
واژوو كردبوو، جیا لە دەستكەوتە مادییەكەی، 
كاریگــەری لەســەر پێشخســتنی ئەزموون و 

ژیانم دەبوو، بەڵام پێناچێت سەربگرێ". 

لە راگەیێنراوی باڵیۆزخانەی ئەمریكادا لە 
ســتۆكهۆڵم كە هەمان رۆژ لەگەڵ بڕیارەكەی 
تــراپ بڵاوبــووەوە، هاتبــوو كــە "هەڵگرانی 
پاســپۆرتی ســوێد، كــە هــاوكات خاوەنــی 
رەگەزنامەی یەكێك لەو حەوت وڵاتەن، بۆیان 

نییە بچنە ئەمریكا".
حكومەتــی ســوێد تــەواو نیگەرانــە لــەم 
هەڵوێستەی ئەمریكا و داكۆكیش لە مافی ئەو 
كەسانە دەكات كە دەیانویست بچنە ئەمریكا. 
مارگۆت ڤالسترۆم وەزیری دەرەوەی سوێد 
رایگەیانــد "داكۆكی لەهەموو ئەو ســوێدیانە 
دەكەین كە رووبەڕووی ئەم كێشەیە دەبنەوە". 
ڤالسترۆم كە بانگهێشتی دیپلۆماتكارەكانی 
ئەمریكای لە ســوێد كردبوو، دواتر رایگەیاند 
"ئەمریــكا لــە بڕیارەكــەی خــۆی پاشــگەز 
بووەتــەوە، هەمــوو ئەوانــەی رەگەزنامــەی 
پاســپۆرتی  هەڵگــری  و  هەیــە  ســوێدییان 

سوێدین، مافی گەشتیان هەیە".

رووداو - ستۆكهۆڵم، هەولێر 

"هەتــا ئێســتا دەیــان جــار گەشــتەكانم بۆ 
كوردســتان هەڵوەشــاونەتەوە و هــەزاران دۆلارم 
بــەو هۆیەوە فەوتــاوە". ئەمە قســەی كوردێكی 
دانیشتووی سوێدە كە دوایین گەشتی بۆ كوردستان 
بەهۆی بڕیاری راگرتنی گەشــتە راســتەوخۆكانی 

نێوان سوێد و كوردستان هەڵوەشایەوە.
بەپێی ئەو بڕیارەی حكومەتی سوێد، ئیدی هیچ 
گەشــتێكی راســتەوخۆ لە عێراق و كوردستانەوە 

لەگەڵ سوێد نامێنێت. 
بەپێــی بەدواداچوونــی )رووداو(، جگــە لەو 
ملیۆنان كرۆنەی كە كوردی نیشــتەجێی ســوێد 
بەهۆی خراپــی و ناڕێكیی هێڵەكانی فڕۆكەوانیی 
رابــردوودا  لــە  ســوێد  و  كوردســتان  نێــوان 
لەدەســتیانداوە، ئێستا ســەتان هەزار دۆلار زیان 
بە كۆمپانیا كوردی و ناوخۆییەكانی گواستنەوەی 
ئاســمانی دەگات و قازانجەكەی بۆ كۆمپانیاكانی 

وڵاتانی دراوسێ دەڕوات. 
رۆژی چوارشــەممەی رابردوو حكومەتی سوێد 
بە فەرمی گەشتە ئاسمانییە راستەوخۆكانی لەگەڵ 
عێراق و هەرێمی كوردستان راگرت. بەپێی گوتەی 
بەرپرســێكی دامەزراوەی گواســتنەوە لە ســوێد 

"گەشت بۆ عێراق و كوردستان مەترسیدارە". 
ئەم بڕیارە دەیان هەزار كەسی نیگەران كردووە 

كە بەو هێڵانەدا هاتوچۆیان دەكرد. 
ئــالان مارف، نیشــتەجێی ســوێد دەڵێت "لە 
2006ەوە تاوەكو ئێســتا نزیكەی 100 گەشــتم 

فەوتاوە. دەتوانم بڵێم 30 هەزار دۆلارم بەو هۆیەوە 
بەفیــڕۆ چووە". بەهــۆی كارە بازرگانییەكانی لە 
كوردســتان و سوێد، ئالان ساڵانە گەشتێكی زۆر 
دەكات. جــاری وا هەیــە لە مانگێكــدا پێنج جار 

دێت و دەڕوات. 
ئــالان دەڵێــت "دەزانــم هێڵە راســتەوخۆكان 
هەرگیز جێی متمانەی تەواو نەبوون، بەڵام ناكرێت 
ئــەو هەموو گەشــتە بــە ترانزێت و بــەو هەموو 

ماندووبوون و كاتە زۆرەوە بكەم".
مەبەســتی ئالان فڕۆكە راستەوخۆكانی نێوان 
كوردســتان و ســوێدە كە لەنێو كوردی سوێد بە 

"فڕۆكەی كوردی" ناوی دەركردبوو. 
پێشــتر بەهۆی نەبوونی متمانــە بە كۆمپانیا 
كوردییەكانی فڕۆكەوانی، ئالان زیاتر بە هێڵەكانی 
ترانزێت دەڕۆیشــت، بــەڵام ئەمجارە بــۆ ئەوەی 
منداڵەكانــی زۆر ماندوو نەبن، بیری لە گەشــتی 
راســتەوخۆ كــردەوە "لــە بەدبەختیــم ئەمجارە 
نزیكــەی چــل هــەزار كرۆنــم لــە رێگــەی هێڵی 
جێرمەنیان داوەتە بلیت و 18 هەزار كرۆنیشــم تا 
ئێســتا لای كۆمپانیای زاگرۆس جێتە كە بەهۆی 
وەستانی هێڵەكانیان لە مانگی رابردوو گەشتەكەم 
هەڵوەشــایەوە، كەچــی هێشــتا پارەكەیــان بۆ 

نەگەڕاندوومەتەوە".
سانیە سەعید، دانیشتووی فینلاند بەنیاز بووە 
20ی ئــەم مانگە لە رێگەی فڕۆكەخانەی ئارلاندا 
لە ســوێدەوە بگەڕێتــەوە هەولێر. ئــەو جگە لە 
مۆڵەت و رێكخستنی كارەكانی دیكەی، حیسابی 
خۆی بۆ رێگای نێوان فینلاند و ســوێد و پاســە 

ناوخۆییەكانیش كردبوو، بەڵام وەك خۆی دەڵێت، 
هەمووی بەفیڕۆ چوو. سانیە دەڵێت "باوەڕ ناكەم 

پارەی بلیتەكەشم بدەنەوە".
بــە دەگمــەن كوردێكی نیشــتەجێی ســوێد 
دەبینی گەشــتی راســتەوخۆی بۆ كوردســتان 
كردبــێ و پارەی نەفەوتابێ، یان وەك ســانیە 

دەڵێت "داخ نەكرابێت". 
بەڵام بازرگانێكی هێڵی ئاســمانیی كوردی لە 
ســتۆكهۆڵم دەڵێت "پێشتر كێشەی لەو شێوەیە 
زۆر بوو، ئێستا وا زیاتر لە پێنج ساڵە، وەستانی 
هێــڵ و فــرت و فێڵی ئەو بــوارە دەگمەن بووە و 

پارەی كەسیش نەفەوتاوە".
جەعفــەر رەشــید كــە بازرگانــی بوارەكانــی 
گواستنەوەیە و خاوەنی كۆمپانیای فڕۆكەوانیشە 
لە ســتۆكهۆڵم، گوتیشــی "پار یــەك حاڵەتی وا 
هەبوو كە كەمتر لە مانگێكی خایاند، بەشێك لە 
گەشــتەكانمان لە رێگەی هێڵــی دیكە و ترانزێت 
چارەســەر كــرد، ئــەوی دیكــەش بەشــی زۆری 

پارەكەمان بۆ گەڕاندنەوە". 
جەعفەر نەیشــاردەوە كە ســاڵانی رابردوو زۆر 
كۆمپانیای سوێدی و ناسوێدی هەبوون، بەشێكیان 
بە ئەنقەســت ئیفلاســبوونی خۆیان رادەگەیاند و 
پارەیەكی زۆری خەڵكیــان دەبرد "ئاگادارم زیاتر 
لە ملیۆنێك كرۆنی خەڵك بەناوی ئیفلاســبوونی 

كۆمپانیاكانەوە خوراوە".
جەعفــەر نموونــەی بــە كەســێك هێنایەوە 
بەنــاوی )ن.هەولێــری( كــە ســەتان هــەزار 
كرۆنی خەڵكی تەنیا لە فەوتانی یەك گەشــتدا 
"ن.هەولێــری  گوتــی  جەعفــەر  خــواردووە. 
ئێســتا لە ســوێد هەڵاتووە و لــە هەولێر خۆی 
شــاردووەتەوە". گوتیشــی "زۆر لە گەشتەكان 
وەهمی بوون و تەنیا بۆ خواردنی پارەی خەڵك 
دروســت دەكــران، بــە ماوەیەكی كــەم بەر لە 
گەشتەكە ئیفلاسی كۆمپانیاكەیان رادەگەیاند".
بەپێی یاساكانی سوید، لەكاتی ئیفلاسبوونی 
كۆمپانیایەكدا گەشــتیار مافی ئەوەی نییە داوای 

پارەی خۆی لە كۆمپانیاكە بكاتەوە.

تا ئێستا هیوایان هەیە

دامەزراوەی گواســتنەوەی ئاسمانیی سوێد 
بڵاوكــراوەی  لــە   )Transportstyrelsen(
فەرمیــی خۆیدا كە لــە مێدیاكانی ســوێدیش 
بڵاوكرایــەوە، هێمایــان بــۆ ئەوە كــردووە كە 
ئاســمانی عێــراق مەترســیدارە و هەریەك لە 
 Zagros( گرێبەستەكانی هێڵە عێراقییەكانی
 )Iraqi Airways( و )Germania( و )Air
هەڵدەوەشــێنەوە. بەم پێیــەش هیچ هێڵێكی 
راســتەوخۆ لــە نێــوان كوردســتان و ســوێد 

نامێنێ. 
جەعفــەر رەشــید بازرگانەكــەی بــواری 
گواســتنەوەی ئاســمانی لــە ســوێد دەڵێت 
"وەســتانی گەشــتە راســتەوخۆكانی نێوان 
كوردســتان و ســوێد بووەتــە شــتێكی باو. 
خەڵكێــك پارەی دەفەوتێت و هەندێكیش لە 

پاڵیدا پارەی لێ دەخۆن".
بەرپرسێكی دامەزراوەی گواستنەوەی سوێد 
دەڵێت "هەموو گەشتیاران مافی وەرگرتنەوەی 
پارەكانیــان لــە كۆمپانیاكان هەیە. ســیمۆن 

بۆسلۆك بەرپرســی دامەزراوەی گواستنەوەی 
سوێدی دەڵێت "لە نیگەرانییەكانی گەشتیاران 
تێدەگەیــن، بــەڵام پاراســتنی گیانــی ئــەوان 

لەپێش هەموو شتێكەوەیە".

ترەمپ خەریكە خێزانەكەی دانیار هەڵدەوەشێنێ

گەشتی راستەوخۆ زیانی سەدان هەزار دۆلاری 
لە كوردی سوێد داوە

دەعوەتنامەی كۆنگرێس فریای نەكەوت

بڕیارەكــەی ترامپ بۆ قەدەغەكردنی گەشــتی هاووڵاتیانی )عێراق، ئێران، ســووریا، 
ســۆماڵ، ســوودان، لیبیا و یەمەن( ناڕەزایی نێودەوڵەتی لێكەوتــەوە و چەندین كەس 

گەشتەكانیان بۆ ئەمریكا هەڵوەشێندرایەوە.
هاوار مورادی كە كوردێكی دانیشتووی سوێدە و پزیشكی دەروونییە، لەگەڵ ئەوەی 
لەلایەن كۆنگریســی ئەمریكاوە وەك باڵاترین دەسەڵاتی تەشریعی بانگهێشت كراوە 
بۆ ئەمریكا، بەڵام ناتوانێت گەشــتەكەی بكات، مورادی بە رادیۆی نیشــتیمانی سوێدی 

گوتبوو "هەموو شتم ئامادەیە، بەڵام بەدڵنیاییەوە ناتوانم بڕۆم". 
هەروەها بەهار پاراس، هونەرمەندێكی ســوێدی بــە رەچەڵەك ئێرانییە و داوەتنامەی 
ئەمریكای هەیە بۆ بەشــداری لە ئاهەنگی دابەشكردنی خەڵاتەكانی ئۆسكار، ئەویش 

بەهەمانشێوەی مورادی مافی گەشتكردنی بۆ ئەمریكا نییە.

"لە عێراقیبوون 
رزگارمان نابێت"

گەشتی ئاسمانیی راستەوخۆ لە سویدەوە بۆ كوردستان رادەگیرێ 

كوردێكی نیشتەجێی سوێد:
 تا ئێستا زیاتر لە 30 هەزار دۆلارم بەهۆی 

كۆمپانیا كوردییەكانەوە فەوتاوە

زیانەكەی بۆ كورد و خێری بۆ وڵاتانە
بەهۆی ئەو بڕیارەی ســوێدەوە، ئیدی كوردی ســوێد ناچار دەبن بە ترانزێت گەشت 
بۆ ئیســتانبوڵ و دۆحە و دوبەی و عەممان و شــارەكانی ئەڵمانیا و ڤیەننا بكەن و لەوێوە 

بگەڕێنەوە كوردستان. 
گۆڤار ئەنوەر، شارەزای بواری گەشەپێدانی ئابووری گوتی "رێژەی گەشت بۆ ئەوروپا 
لە رێگەی هێڵە راســتەوخۆكان، بە بــەراورد لەگەڵ هێڵەكانی ئیســتانبۆڵ و ڤیەننا %42 
دابەزیوە، بەو هۆیەش كۆمپانیا خۆماڵییەكان زیانێكی زۆریان بەردەكەوێ كە نزیكەی 100 
هەزار دۆلار دەبێت، ئەگەر بۆ هەر گەشــتیارێك بــڕی 70 دۆلار قازانج هەژمار بكەین كە 

مانگانە زیاتر لە 1200 كەس لە كوردستانەوە گەشت دەكەن بۆ ئەوروپا".  

کوردی سوێد خەون بەوە دەبینن لە ئەمریکا بژین

کۆمپانیاکان بەبیانووی ئیفلاسبوونەوە پارەی گەشتیاران دەخۆن

ته‌ندروستی

ساڵی رابردوو                  كەس لە كورستان 
تووشی شێرپەنجە بوون

سەروەر سالار
رووداو - سلێمانی

بەپێــی ئامارێكی وەزارەتی تەندروســتی لە 
هەرێمی كوردســتان، ســاڵی رابــردوو زۆرتر لە 
پێنج هەزار حاڵەتی تووشــبوون بە شــێرپەنجە 
لە هەرێمی كوردســتان تۆماركراون. پسپۆڕێكی 
پزیشــكیی كۆمــەڵ دەڵــێ گرفتی كوردســتان 
نەبوونــی رێنمایــی فەرمییــە بــۆ ئەنجامدانــی 

پێشوەختەی پشكنینی شێرپەنجە.
شێرپەنجە چییە؟

شــێرپەنجە ناڕێك گەشــەكردنی خانەكانە، 
واتە گەشــەیەكی دوور لە رێكخستن و سانسۆر، 
گەشــەكە نــەك تەنیــا شــانە تووشــبووەكە 
لــە كاركردنــی ئاســایی دەوەســتێنێ، بگــرە 
بەشــێوازی جیــاواز )لۆكاڵــی بە چــواردەوری 
خۆیــدا، خوێن و شــلەی شــانەكان( پەلاماری 
بەشەكانی دیكەی جەستەش دەدات و ئەوانیش 
پەكدەخــات، ئیــدی پاشــاگەردانی لــە بەشــە 
جیاوازەكانی جەستەدا سەرهەڵدەدات. تاوەكوو 
زووتر پزیشــك بــەو حاڵەتە نائاســاییە بزانێ، 
كۆنترۆڵكردنی نەخۆشییەكە ئاسانتر دەبێت، جا 
بە نەشــتەرگەری بێت یان چارەسەری كیمیایی 
یاخود لێدانی تیشــك. مەبەســتی هەمووشیان 
ســەركوتكردنی ئــەو خانە و شــانانەیە كە بەو 

پاشاگەردانییە كاردەكەن. 
زیاتــر لــە 100 جۆری شــێرپەنجە هەن. لە 

ســاڵێكی وەكوو 2012 لە جیهاندا 14.1 ملیۆن 
حاڵەتی نوێی شێرپەنجە تۆماركراون، 8.2 ملیۆن 
كەسیش بەهۆی شێرپەنجەوە مردوون كە دەكاتە 
14.6%ی كۆی حاڵەتەكانی مردن. لەسەر ئاستی 
جیهان بڵاوترین شێرپەنجەكانی پیاوان بریتین لە 
شێرپەنجەی سی، پرۆســتات، كۆڵۆن و گەدە. 
لە خانمانیشــدا بریتین لە شێرپەنجەی مەمك، 

كۆڵۆن و ملی منداڵدان.
شێرپەنجە لە كوردستان

ساڵی رابردوو لە هەرێمی كوردستان، ژمارەی 
حاڵەتــە نوێیــە تۆماركراوەكانــی شــێرپەنجە 
گەیشــتووەتە 5085 كــەس )1935 حاڵەت لە 
هەولێر، لە سلێمانی و هەڵەبجە 2100 حاڵەت و 

دهۆك 1050 حاڵەت(.
لە هەولێر لــەو 1935 حاڵەتەی تۆماركراون 
894 كەسیان لە رەگەزی نێرن و 1041 كەسیان 
لــە رەگەزی مــێ. لە تەمەنەكانیشــدا بڵاوترین 
تەمەنی تووشبوونی شێرپەنجە تەمەنی 69-60 
ســاڵانە و كەمترین حاڵەتیش لەنێوان كەسانی 

تەمەن 10-14 ساڵانە.
بڵاوترین شێرپەنجە بەرجەستەكان لە هەولێر 
بریتین لە شــێرپەنجەكانی مەمك، سییەكان و 
كۆڵۆن. لەنێو كۆی حاڵەتەكانیشدا 96 كەسیان 

منداڵ بوون.
هەرچی ســلێمانی و هەڵەبجەیە‌، لەو 2100 
كەســەی تووشی شــێرپەنجە بوون 50.7%یان 
بڵاوتریــن  پیاوانــن.  و 49.3%یــان  خانمانــن 

حاڵەتەكانی شێرپەنجەی بەرجەستە لە سلێمانی 
بریتی بوون لە شێرپەنجەكانی مەمك، سییەكان 
و شــێرپەنجەی بڵاوەبووی ســەرچاوە نەزانراو. 

بڵاوتریــن تەمەنی تووشــبوونی شــێرپەنجە لە 
ســلێمانی تەمەنــی 60-69 ســاڵانە و كەمترین 
حاڵەتیــش لەنێو كەســانی 10-14 ســاڵانە. لە 

ســلێمانی لە شەش مانگی یەكەمدا 65 حاڵەتی 
شێرپەنجە لەنێو منداڵاندا تۆمار كراوە.

لــە دهۆكیش 1050 حاڵــەت تۆماركراون كە 
51%یــان ژن و 49%یان لە رەگــەزی نێرینەن. 
بڵاوترین شــێرپەنجە بەرجەســتەكان لە دهۆك 
بریتیــن لە شــێرپەنجەكانی مەمك، پێســت و 
ســییەكان. بڵاوتریــن تەمەنــی تووشــبوون بە 
شــێرپەنجە لە دهۆك بریتییە لە 60-69 ساڵان 
و كەمتریــن حاڵەتیش لە كەســانی تەمەن 9-5 
ســاڵاندا تۆماركــراوە، لەنێو كــۆی حاڵەتەكانی 

شێرپەنجە لە دهۆك 78 دانەیان منداڵن.
بەغدا نیوەی دەرمانی 

شێرپەنجە نانێرێ

چارەســەری شــێرپەنجە گرانە و ئەســتەمە 
هەموو نەخۆشــەكان و كەسانی نزیكیان بتوانن 

پارەی پێویستی چارەسەرەكەی دابین بكەن.
د.خاڵس قادر، بەڕێوەبەری گشتیی وەزارەتی 
تەندروســتی لە هەرێمی كوردستان بە )رووداو(
ی گوت "دەرمان هەیە، بەڵام وەك جاران نییە، 
ئەویش بەهۆی قەیرانــی دارایی، زۆریی ژمارەی 
ئاوارەكان و كەم ناردنی دەرمان لەلایەن بەغدا".

دكتــۆر خاڵس دەڵێ ئێســتا بەغدا كەمتر لە 
نیــوەی پێداویســتی دەرمانی دژی شــێرپەنجە 
بــۆ كوردســتان دەنێرێ و حكومەتــی هەرێمی 
كوردســتان زیاتر لە نیوەی ئەو دەرمانانە دابین 

دەكات.

رێنمایی نییە بۆ 
پشكنینی پێشوەختە

گــەورەی  گرفتــی  پســپۆڕ،  پزیشــكێكی 
كوردســتان لە نەبوونی سیاسەتێكی تۆكمەدا 

بۆ پێشگیری لە شێرپەنجە دەبینێتەوە.
د.عەبدولفەتــاح هەورامــی كــە بــۆردی لە 
پزیشــكیی كۆمەڵ هەیە و بەرپرســی بەشــی 
بەڕێوەبەرایەتــی  زانســتییەكانی  توێژینــەوە 
گشتیی تەندروســتی سلێمانییە، بە‌ )رووداو(
رێنمایــی  كوردســتان  "هەرێمــی  گــوت  ی 
فەرمــی و چەســپێندراوی نییە بۆ پشــكنینی 
پێشوەختەی شێرپەنجە. پرۆگرامێكی تۆكمەی 
لــە  شــێرپەنجە  لەبــارەی  هۆشــیاركردنەوە 
كوردستان نییە، ئەوەش گرفتە گەورەكەیە".

رێژەی رزگاربوون 
گەیشتووەتە 50 %

بەبۆنەی رۆژی جیهانیی شــێرپەنجەوە كە 
چواری شــوباتی هەموو ســاڵێكە، رۆژنامەی 
راپۆرتێكــدا  لــە  بەریتانــی  ئیندیپێندنتــی 
لەبــارەی ئــەو پێشــڤەچوونانەی بەدیهاتوون 

لە چارەسەرەكردنی شــێرپەنجەدا رایگەیاند، 
لــە حەفتاكانــی ســەدەی رابــردوودا رێگەی 
رزگاربوونــی تووشــبووانی شــێرپەنجە %24 
 .%50 گەیشــتووەتە  ئێســتا  كەچــی  بــوو، 
رۆژنامەكە دەڵێ ئێستا بە تێكڕا تووشبووانی 
لانیكــەم  یــان   %78 مەمــك  شــێرپەنجەی 
دەستنیشــانكردنی  دوای  دەژیــن  ســاڵ  دە 
نەخۆشییەكەیان، ئەو رێژەیە بۆ شێرپەنجەی 
شــێرپەنجەی  و   %80 دەگاتــە  لیمفــەكان 

منداڵدان %77.

پسپۆڕێك: گرفتی گەورەی كوردستان 
نەبوونی رێنمایییە بۆ پشكنینی 

پێشوەختی شێرپەنجە

پسپۆرێكی نێودەوڵەتی: لە 10 ساڵی 
داهاتوودا هەموو جۆرەكانی شێرپەنجە 

كۆنترۆڵ دەكرێن

وەزارەتی تەندروستی: بەغدا نیوەی 
دەرمانی شێرپەنجە بۆ كوردستان دەنێرێ

پسپۆڕێكی نێودەوڵەتی هەواڵی خۆشــی لەبارەی ئایندەی چارەسەری نەخۆشیی 
شێرپەنجە بڵاوكردەوە. 

پرۆفیســۆر كارۆڵ سیكۆرا، سەرۆكی پێشووی پرۆگرامی شــێرپەنجە لە رێكخراوی 
تەندروستیی جیهانی دەڵێت، لە چەند ساڵی داهاتوودا وای لێدێت هەركەسێك بەپێی 
نەخشەی بۆماوەیی جەستەی خۆی، چارەسەری تایبەتمەند و وردی پێدەدرێ و بەوەش 

بەشێوەیەكی كاراتر شێرپەنجە بنبڕ دەكرێ.
پرۆفیسۆرەكە دەڵێ "وای لێدێت شێرپەنجەش وەكوو نەخۆشییە درێژخایەنەكانی 

دیكە بە دەرمان كۆنترۆڵ دەكرێ". 
لەبارەی ئەوەی كەی ئەو شۆڕشــە لە چارەسەری شــێرپەنجە دێتەدی، پرۆفیسۆر 

كارۆڵ سیكۆرا دەڵێ "ئەو شۆڕشە لە پێنج بۆ 10 ساڵی داهاتوودا روودەدات".

هەواڵێكی خۆش لەبارەی شێرپەنجەوە

BBC - رووداو

رێكخــراوی تەندروســتیی جیهانــی دەڵــێ 
باشــتر وایە شەكر تەنیا 5%ی وزەی رۆژانەمان 
پێكبهێنێ، ئەوە لەكاتێكدا رێكخراوەكە پێش 
ســاڵی 2014 دەیگوت ئاساییە شەكر 10%ی 

وزەی رۆژانەت پێكبهێنێ.
بۆ كەســێكی پێگەیشتووی ئاسایی 5%ی 
وزەی رۆژ، واتــە 25 گــرام شــەكر، ســادەتر 
بڵێیــن دەكاتــە شــەش كەوچكە چا شــەكر. 
مەبەســت لەمە هەر تەنیا شەكری سپی نییە، 
بەڵكو هەموو شــەربەت و خواردنــەوە گازی و 
شیرینییەكانی دیكە دەگرێتەوە. یەك قوتوو لە 
خواردنەوە گازییەكان نۆ كەوچكە چا شــەكری 

تێدایە!
ئێستا شەكر بەشــێوەی شاراوە لە چەندین 
خۆراكــی مۆدێرنــدا هەیە. گرفتەكــە زۆرتر لە 
شــەكرە دەســتكردەكاندایە. چونكــە ئەوانــە 
ســووتەمەنیی خێــران و ئەگــەر بــە خێرایــی 
بە چالاكــی جەســتەیی نەســووتێنرێن، ئەوە 
بەشــێوەی شــەكر یان چــەوری لە جەســتەدا 

هەڵدەگیرێن و دەبنە هۆی قەڵەوی.
شــەكری ســپی هیــچ نرخێكــی خۆراكــی 
)ڤیتامیــن و كانــزا(ی نییە و ئــەوەی هەیەتی 
تەنیــا وزەیە كــە قەڵەومــان دەكات و ددانمان 

كلۆردەكات.
لە رێی وزەی زۆر كە ئەنجامەكەی قەڵەوییە، 

شــەكری دەســتكرد رێگــە خــۆش دەكات 
بــۆ تووشــبوون بــە شــەكرەی جــۆری دوو، 
نەخۆشییەكانی دڵ و بۆڕییەكانی خوێن و چەند 

جۆرێكی شێرپەنجە.
شەكر بەشێوە سرووشــتیەكەی، بەشێوەی 
ئاڵۆز هەیە، ئەوەش وادەكات هەم جەســتە بە 
خێرایی هەرســی نەكات و وزەكەی وەرنەگرێ، 

هەم هەســتی تێربوون دروســت بــكات. بەڵام 
شــەكری دەســتكرد بە پێچەوانەوە بە خێرایی 
وزەكەی دەردەپەڕێنرێ و هەســتی تێربوونیش 
دروســت نــاكات و ئــەو دوو جیاكەرەوەیــەش 

پاڵنەری سەرەكیی قەڵەوبوونن.
هەندێك توێژینەوە دەڵێن شەكری دەستكرد 
هانــی نیشــتنی چــەوری دەدات لــە جگــەر و 
بەشەكانی دیكەی جەســتەدا. كاتێك شەكری 
دەستكرد دەخۆین، ئاستی شەكری خوێنمان بە 
خێرایی بەرزدەبێتەوە، ئەو هەڵكشانەی شەكری 
خوێن و خێرا دەردرانی ئینسۆلین، شەپۆلێكی 
نائاســاییە بــۆ جەســتە و لەگــەڵ تێپەڕینی 
كات رێگــە خۆش دەكات بۆ تووشــبوون بە 
شێرپەنجە. شەكری دەستكرد هەر ئەوە نییە 
كە سپییە و خۆمان دەیكەینە خواردنەكانەوە، 
بەڵكو بەشێوەی شاراوە هەیە لەناو كەچەپ، 
خواردنەوە گازییە جیاوازەكان، كێك، شیرینی 

و چوكلێت.

چۆن شەكر لە خۆراكدا كەم 
بكەینەوە؟

- میوە بخۆ نەك شەربەت
- كەمتر شەكر بكە نێو چا و هاوشێوەكانی

- بەر لەوەی هەر خواردن و خواردنەوەیەكی 
ئامادەكــراو بكڕی، بە وردی تەماشــای رێژەی 

شەكرەكەی بكە.

BBC - رووداو

كۆمەڵــەی دڵــی بەریتانــی دەڵــێ لــەو وڵاتــە 
دەوروبــەری 620 هەزار كەس جینی ئەوتۆیان هەیە 
كە دەیانخاتە بەردەم مەترسیی نەخۆشییەكانی دڵ 
و مردنــی كتوپڕ و زۆربەشــیان هیچ ئــاگاداری ئەو 

مەترسییە نین.
كۆمەڵەكە دەڵێ ئێستا لە جاران زۆرتر پشكنین 
هەن بــۆ دیاریكردنی چەوتییە جینییەكانی مرۆڤ. 
ئەو كەســەی باوكی نەخۆشــییەكی بۆماوەیی دڵی 
هەیە، 50% ئەگەری هەیە خۆیشی ئەو نەخۆشییەی 

بۆ بگوازرێتەوە.
كۆمەڵــە قازانــج نەویســتەكە دەڵــێ دوورنییە 
مــاوەی راســتەقینەی ئەوانەی چەوتیــی جینییان 
هەیە، زۆر لــەوە زۆرتر بێ كە خەمڵێنراوە، چونكە 
هەندێك ناڕێكیی جینی هەن كە رەنگە بە تەكنیكە 

تاقیگەییەكانی ئێستا دەستنیشان نەكرێن.
هەمــوو هەفتەیەك لە بەریتانیــا دەوروبەری 12 
كەسی گەنجتر لە تەمەنی سێ ساڵ بەهۆی وەستانی 
كتوپــڕی دڵ دەمــرن، بێئــەوەی بــە وردی بزانرێ 
هۆكارەكەی چییە. رەنگە هۆكاری ســەرەكیی ئەوە 

نەخۆشییەكی دەستنیشاننەكراوی دڵ بێت.
تاوەكو ئێستا بەهۆی توێژینەوەی پزیشكییەوە، 
بەشــێك لەو جینە چەوتانە دەستنیشان كراون كە 
رێگە خۆش دەكەن بۆ تووشــبوون بە نەخۆشــییە 
بۆماوەییەكانی دڵ، بــەڵام كۆمەڵەی دڵی بەریتانی 
دەڵێ هێشتا زۆر شت هەن بزانرێن لەبارەی چەوتیی 

جینەكان و سرووشتی كاریگەرییان.

نەخۆشییە بۆماوەییەكانی دڵ:

- چەندیــن كەس هــەن ئەو نەخۆشــییانەیان 

هەیە بەبێ ئەوەی نیشــانەیەكی تایبەتیان هەبێ، 
بــەڵام هەندێكــی دیكــە چەند نیشــانەیەكیان لێ 
و  دڵەكوتــە  گێژبــوون،  وەكــوو  دەردەكــەوێ، 

چاوبەڕەشداهاتن.
- پشــكنینی پێشــوەختەی جینــی دەتوانــێ 

دەستنیشانی بەشێك لەو حاڵەتانە بكات.
- هەندێــك كەس زۆرتر پێویســتە پشــكنینی 
دڵ بكەن، ئەوانیش بریتین لە: ئەوانەی كەسێكی 
تووشبوو بەو نەخۆشییانە لە خێزانەكەیاندا هەن، 
بوونــی حاڵەتی مردنی پێشــوەختە و لەناكاو لە 
خێزانــدا، سنگئێشــە و جەڵتەی دڵ لە كەســانی 

گەنجی نێو خێزاندا روویدابێت.
- زوو دەستنیشــانكردنی ئــەو نەخۆشــییانە، 
ئەگەری مردن و ئاڵۆزكاری بەشــێوەیەكی بەرچاو 

كەم دەكاتەوە.
- هەر گومانێكت هەبوو، راوێژ بە پزیشك بكە.

هەندێك نیشانەی شێرپەنجە:

1 - دروستبوونی گرێ
2 - خوێنبەربوونی نائاسایی

3 - كۆكەی درێژخایەن
4 - لەدەستدانی بێ مەبەستی كێش
جووڵــەی  نەریتــی  گۆڕانــی   -  5
قەبزیی  یــان  )ســكچوون  ریخۆڵەكان 

درێژخایەن(

هۆكارەكانی تووشبوون بە 
شێرپەنجە

1 - جگەرەكێشان هۆكاری %22ی 
حاڵەتەكانی شێرپەنجەیە

2 - قەڵەوی %10ی هۆكاری تووشبوونە
3 - خۆراكی نادروست

4 - نەبوونی چالاكیی جەستەیی
5 - كحول

6 - هەوكردنی جگەر و ڤایرۆسی 
پاپیلۆما

7 - بەركەوتنی تیشكە زیانبەخشەكان
8 - پیسبوونی ژینگە

9 - بۆماوەیی

 )فۆتۆ: سەرتیپ عوسمان(

5000

رۆژانە دەبێ چەندە 
شەكر بخۆین؟

سەدان هەزار كەس لە 
مەترسیی مردنی كتوپڕدان

یەك قوتووی خواردنەوە گازییەكان نۆ كەوچكەچا شەكری تێدایە

نیشانە بنەڕەتییەكانی 
شێرپەنجە:

1 - گەشە و دابەشبوونی خانەكان 
بێئەوەی جەستە داوای بكات

2 - بەردەوامیی گەشە و دابەشبوونی 
خانەكان

3 - نەمردنی بە بەرنامەی خانە 
ناپێویستەكان

4 - دابەشبوونی بێسنووری خانەكان
5 - دروستبوونی بۆڕیی خوێنی زیاتر 

لە جەستەدا
6 - پەلاماردانی شانەكانی دیكە

دێرەزوور.. دوایین بەرەی شەڕی دژ بە داعش

پرسیار سەبارەت 
بە ناوچەی ئارام لە سووریا و یەمەن

رووداو - هەولێر

هاوپەیمانێتیی نێودەوڵەتی بە ســەركردایەتی 
ئەمریكا وای بۆ دەچن كە رەققە دوایین گۆڕەپانی 
رووبەڕووبوونــەوە دەبێــت لەگەڵ داعــش، بەڵام 
بەگوێــرەی راپۆرتێكی گۆڤــاری فۆرێن ئەفەیرزی 
ئەمریكی، داعش لە ماوەی شەش مانگی رابردوودا 
چەك و تەقەمەنــی و چەكدارێكی زۆری رەوانەی 
دێــرەزوور كردووە كە بەشــێكی زۆری لەســاڵی 
2014ەوە لەژێــر كۆنترۆڵــی داعشــدایە و لەچاو 

مووسڵ و رەققە كەمتر باسی كراوە.
دێرەزوور لە رۆژهەڵاتی ســووریایە و دەكەوێتە 
بەشــی خوارەوەی سێگۆشەی مووسڵ و رەققە و 
دێرەزوور. لە دوو ساڵی رابردوودا یەكێك بووە لە 
رێگە سەرەكییەكانی هاتوچۆی چەكدارانی داعش 

لەنێوان عێراق و سووریا. 
دێــرەزوور گەورەتریــن ناوچــەی نەوتیــی 
سووریاشــە، هەر بۆیە یەكێك لە ســەرچاوە 
سەرەكییەكانی دارایی داعش بووە. بەگوێرەی 
راپۆرتەكــە، هێــزی ئاســمانیی هاوپەیمانان 
هەوڵــی  ســنووردار  بەشــێوەیەكی  پێشــتر 
تێكدانــی كێڵگــە نەوتییەكانــی دێــرەزووری 
داوە بۆئەوەی ئەو ســەرچاوە داراییەی داعش 
ببڕێ، بەڵام دواتر لە ترسی كەوتنەوەی ئاگر، 

هێرشەكان كەمتر كرانەوە.
 دێــرەزوور بایەخێكی جوگرافیشــی هەیە كە 
لەماوەی نزیكەی ســێ ســاڵی رابــردوودا داعش 
ســوودی لێ بینیوە. بەپێــی راپۆرتەكەی فۆرێن 
خوێنییەكانــی  پەیوەندییــە  داعــش  ئەفەیــرز، 
نێوان هۆزە عەرەبییەكانی ســەر ســنووری نێوان 
دێــرەزوور لــە ســووریا و رۆژئــاوای ئەنبــاری لە 
عێــراق بەكارهێناوە. ژمارەیەكــی زۆر لەو هۆزانە 
بەهــۆی ســنووری نێــوان عێــراق و ســووریا لە 
یەكــدی دابڕابــوون، بەڵام بــە دەركەوتنی داعش 
ئەو ســنوورانە نەمان و زەمینــەی یەكگرتنەوەی 
هۆزەكانــی هــەردوو دیوی ســنوورەكە رەخســا. 
هەربۆیــە داعش بنكەیەكــی جەماوەریی بەهێزی 

لەنێو هۆزە عەرەبەكانی ئەو ناوچانەدا هەیە.
داعش لە پــاش كۆنترۆڵكردنی دێرەزوور، ئەم 
پارێزگایــەی بەســەر دوو ناوچــەدا دابــەش كرد 

كــە یەكێكیان شــارەكانی مەداین و دێــرەزوور و 
دیــوی باكووری پارێزگاكە لەخۆدەگرێت، بەشــی 
دووەم ئەبووكەمال لە بەشــی باشووری پارێزگای 
دێرەزوور و شــاری ئەلقایم لەسەر سنووری نێوان 
عێراق و ســووریا لەخۆدەگرێت. ئەم ستراتیژەی 
داعــش هــۆكار بوو بۆئەوەی ئەم هۆزانە دەســت 
بەســەر ناوچەیەكی فراوانتر لە عێراق و سووریادا 
بگرن كە پێشــتر بەهۆی سنوورەكانەوە مومكین 
نەبوو. هەربۆیە راپۆرتەكە پێشبینی دەكات "دوای 
لەدەســتدانی مووســڵ و رەققە، داعش بیر لەوە 

بكاتەوە لە دێرەزوور خۆی كۆبكاتەوە".
بەگوێرەی راپۆرتــی گۆڤارە ئەمریكییەكە، لە 
ماوەی ســێ مانگــی رابردوودا كە ئۆپەراســیۆنی 
مووســڵ دەســتی پێكــردووە "ژمارەیەكــی زۆر 
لــە چەكدارانی داعــش و خێزانەكانیان لە عێراق 

و ناوچەكانــی دیكــەی ســووریاوە روویــان لــەم 
پارێزگایەی ســووریا كردووە. بەگوێرەی قســەی 
شــوفێرێكی تاكســی كە خەڵكی مووســڵە، ئەو 
چەكدارانەی پارەیان هەبووە، بەر لە دەستپێكردنی 
ئۆپەراســیۆنی كۆنترۆڵكردنەوەی مووســڵ بەرەو 

پارێزگای دێرەزوور هەڵاتوون.
راپۆرتەكــە دەڵێــت "لەگــەڵ دەســتپێكردنی 
بۆردومانی هاوپەیمانان بۆ سەر باكووری پارێزگای 
حەڵەب و رەققە ژمارەی دانیشتووانی دێرەزوور زۆر 
زیادی كرد. ژمارەیەكیش لە دانیشتووە نوێیەكانی 
دێرەزوور فەرماندە، بەرپرس و سەركردە باڵاكانی 

داعش بوون كە ژمارەیەكی زۆریان بیانین".
پزیشكی یەكێك لە نەخۆشخانەكانی دێرەزوور 
بــە فۆرێن ئەفەیرزی راگەیاندووە "ژمارەیەكی زۆر 
لــەو ئافرەتانەی ســەردانمان دەكــەن، هاوژینی 

چەكدارە بیانییەكانی داعشن و بەمدواییە هەستم 
كردووە كە ژمارەیەكی زۆریان هیچ عەرەبی نازانن، 
ئەگەر بشزانن عەرەبیی فوسحە دەزانن". ئەمەش 
بــەو مانایەیە كە زمانی عەرەبی زمانی منداڵییان 
نەبــووە و لــە قۆناغەكانــی دواتــری ژیاندا فێری 
بــوون. پزیشــكەكە ئاماژەی بۆ ئــەوەش كردووە 
كە نیشانەیەكی دیكەی بیانیبوونی ئەو ئافرەتانە 
ئەوەیە "ژمارەیەكی زۆریان تاتۆ و نیشانەی دیكە 
لەســەر لەشــیان هەیە"، ئەمە لەنێــو ئافرەتانی 

ناوچەكەدا شتێكی دەگمەنە.
راپۆرتەكــە ئەوەش دەخاتــەڕوو كە خەڵكی 
پارێزگای دێرەزوور بە هاتنی ئەو ژمارە زۆرەی 
چەكدارە بیانییەكان دڵخۆش نین، لەبەر ئەوەی 
نرخی خۆراك لە دوای هاتنی ئەوان یەكجار زۆر 
بەرزبووەتەوە. یەكێك لە دانیشــتووانی مەداین 

بە گۆڤارە ئەمریكییەكــەی راگەیاندووە "نرخی 
شــتومەك ئەوەنــدە بەرز بووەتــەوە كە چیدی 
دەرەقەت نایەین، پێشــتر براكەم لە ئەوروپاوە 
مانگانــە 100 دۆلاری بۆ دەناردین، ئەو پارەیە 
بەشــی خەرجیی خــۆم و خێزانەكەمی دەكرد، 
بــەڵام ئێســتا 220 دۆلار دەنێــرێ و بەشــی 

خەرجیی خۆم ناكات".
بــۆ راگرتنــی پێگــەی جەماوەریی خــۆی لە 
ناوچەكــە، داعــش پارەیەكی زۆری خســتووەتە 
كەرتــی خزمەتگوزارییە گشــتییەكانەوە. بەپێی 
راپۆرتەكــە داعــش مووچــەی فەرمانبەرانی لەم 
ناوچەیە بەرزكردووەتەوە. هەروەها پێداویستییەكی 
زیاتری بۆ نەخۆشــخانەكان دابین كــردووە، دوو 
قوتابخانەی نوێشی بۆ منداڵانی چەكدارانی داعش 
دروســت كردووە. ئەگەرچی قوتابخانەی ئاسایی 

لە شــارەكەدا هــەن، بــەڵام ژمارەیەكــی زۆر لە 
چەكدارەكانــی داعش حەز دەكــەن منداڵەكانیان 
بنێرنــە قوتابخانەكانــی داعش و لەوێ مەشــقی 

سەربازییش وەربگرن.
لە بەشــێكی دیكەی راپۆرتەكــەدا هاتووە كە 
ژمارەیەكی زۆر مامۆستا و پزیشك لە ناوچەكانی 
ژێر دەســەڵاتی داعش لــە عێراقــەوە هاتوونەتە 

دێرەزوور و لەوێ وانە بە بیانییەكان دەڵێنەوە.
لە پاڵ هەموو ئەم هەوڵانەدا، داعش خەریكی 
بەهێزكردنــی توانــای ســەربازیی خۆیەتــی لەو 
ناوچەیــەدا. بەپێی راپۆرتەكە داعش ســوود لە 
كەسانی بەندكراو وەردەگرێت بۆ لێدانی خەندەق 
لــە دیوی باكووری پارێزگای دێرەزوور، هەروەها 
ژمارەیەكــی زۆر لــە چــەك و تەقەمەنییەكانــی 
تەدمــوری بــۆ ئــەم پارێزگایە گواســتووەتەوە، 
لەبەرئــەوەی چیــدی دەســتیان بــە مووســڵ 
رانــاگات، یەكێــك لە هــۆكارە ســەرەكییەكانی 
ئەمــەش بۆ ئەوە دەگەڕێتەوە كە بەشــێكی زۆر 
لە پردەكانی سەر رووباری فوڕات بەهۆی هێرشە 

ئاسمانییەكانەوە تێكدراون. 
پارێزگایــە  لــەم  داعــش  جموجۆڵەكانــی 
ئامــاژەن بــۆ ئەوەی كــە دوای جەنگی رەققە 
و مووسڵ، جەنگێكی دیكەی قورس چاوەڕێی 
هاوپەیمانــان دەكات كــە جەنگێكــی ئاســان 
نابێت، هەتا ئێســتاش دیار نییە كە كام هێز 
دەبێ ئــەو پارێزگایە لەژێــر كۆنترۆڵی داعش 
دەربــكات. بەگوێــرەی راپۆرتەكــەی فۆرێــن 
ئەفەیــرز، هێزەكانــی ســووریای دیموكــرات 
ئەستەمە بتوانن بەشداری لە ئۆپەراسیۆنێكی 
لەو چەشنەدا بكەن، لەبەرئەوەی بەشی زۆری 
چەكدارانــی ئەو هێزە ســەر بــە یەكینەكانی 
پاراستنی گەل )یەپەگە(ن، ئەمەش وادەكات 
دانیشــتووە عەرەبەكانی ئــەم پارێزگایە زیاتر 

روو لە داعش بكەن.
راپۆرتەكــەی فۆرین ئەفەیرز دەڵێت رەوشــی 
دێــرەزوور ئــەوە دەردەخات كە "ئەگەر رێگری لە 
داعش نەكرێت بۆ ئەوەی نەتوانێ دێرەزوور بكاتە 
حەشارگەیەكی نوێ، ئەوە ئەم گرووپە شوێنێكی 
بەدەستەوە دەمێنێ بۆ ئەوەی لەوێوە هێرش بكات 

و جارێكی دیكە ناوچەكە ناسەقامگیر بكات".

رووداو - هەولێر

كۆتایــی مانگــی رابــردوو، دۆناڵــد ترەمــپ، 
ســەرۆكی ولایەتــە یەكگرتووەكانــی ئەمریكا لە 
فەرمانێكدا داوای لە وەزارەتی بەرگری و دەرەوەی 
ئەمریكا كرد، پلانێك بۆ دامەزراندنی ناوچەی ئارام 
یــان دژەفڕین لە ســووریا دابڕێــژن. رۆژێك دوای 
بڵاوبوونەوەی دەقی فەرمانەكە، كۆشــكی ســپی 
راگەیاندراوێكــی بڵاوكردەوە كە تێیــدا ئاماژە بە 
پەیوەندییەكی تەلەفۆنی نێوان ترەمپ و سەلمان 
بن عەبدولعەزیز ئال سعود، شای سعودیە دەكات.
بەگوێرەی بەیاننامەكەی كۆشــكی سپی، لەو 
پەیوەندییە تەلەفۆنییەدا "سەرۆك )ترەمپ( داوای 
كرد شای سعودیە پشتگیری لە ناوچەی ئارام لە 

سووریا و یەمەن بكات".
 بە گوێرەی راگەیەندراوەكەی كۆشــكی سپی، 
شــای ســعودیە رەزامەندی دەربڕیوە. لە ماوەی 
كەمپینی هەڵبژاردنی ســەرۆكایەتیی ئەمریكاشدا 
ترەمــپ و مایك پێنســی جێگــری، چەندین جار 
باســیان لە دروســتكردنی "ناوچەیەكــی ئارامی 

جوان" بۆ سوورییەكان كردبوو.
وەك دیــارە ئێســتا دروشــمەكان خەریكــە 
دەبنە بەشــێك لە سیاسەتی ئەمریكا. بۆیە میكا 

زێنكۆ، لێكۆڵەر لە ئەنجوومەنی پەیوەندییەكانی 
دەرەوەی ئەمریكا پێیوایــە ترەمپ و ئیدارەكەی 
بــەر لەجێبەجێكردنی ئەو پلانــە دەبێت وەڵامی 
كۆمەڵێــك پرســیار بدەنــەوە بۆ ئــەوەی واتای 
ناوچەی ئارام و پانتایی و ماوەی بەردەوامبوونی 

ئەو ناوچەیە روون بكەنەوە. 
زێنكۆ كە 15 ســاڵە لەم بــوارەدا لێكۆڵێنەوە 
دەكات، پێیوایە كێشە پەیوەندیدارەكانی ناوچەی 

ئارام خۆیان لە 15 پرسیاردا دەبیننەوە: 
پرســیاری یەكــەم: ئامانجــی سیاســی لــە 
دروستكردنی ئەو ناوچەیە چییە؟ بۆ نموونە "ئایا 
ناوچــەی ئــارام پەناگەیەكی كاتی بــۆ ئاوارەكان 
دابیــن دەكات یــان دەبێت بە وەرەقەی گوشــار 
كــە دەكرێت لە كاتی دانوســتاندنەكانی ئاشــتی 

سوودیان لێ وەربگیرێ؟
دووەم: ئایــا دروســتكردنی ئەم ناوچەیە هیچ 
بناغەیەكــی یاســایی و دەســتووریی نێوخۆیــی 
هەیــە؟ واتــە ئایا دەســتووری ســووریا رێگە بە 
دروســتكردنی ئــەم ناوچەیــە دەدات؟ پێشــتر 
حكومەتی سووریا چەندین جار دژایەتی خۆی لەگەڵ 

هاوپەیمانێتیی رۆژئاوا هەرچەشــنە هەوڵێكــی 
دروســتكردنی  ناوچــەی ئــارام لە بــۆ 

سووریا دەربڕیوە.

ســێیەم: مــادام حكومەتی ســووریا دژی ئەم 
پلانە بێت، چ بناغەیەكی یاسایی نێودەوڵەتی بۆ 
ئەم هەنگاوە هەیە؟ بۆ نموونە ئایا هیچ بڕیارنامە 
یــان یاســایەكی ئەنجوومەنــی ئاســایش هەیــە 

پشتگیری لەم هەوڵەی ئیدارەی ئەمریكا بكات؟
چــوارەم: لــە ســووریا و یەمــەن جەنگێكــی 
هەمەلایەنەی نێوخۆیی لەئارادایە، بۆیەش زێنكۆ 
دەپرســێ، ئەم ناوچە ئارامــە بە وردی دەكەوێتە 
كوێی ســووریا و هۆكاری هەڵبژاردنی ئەو ناوچە 

دیاریكراوە چییە؟
و  مەدەنــی  هاووڵاتیانــی  ئایــا  پێنجــەم: 
چەكدارانــی گرووپەكانــی ئۆپۆزیســیۆن بە یەك 
شــێوە دەپارێزرێن؟ ئەگەر بڕیار بێت چەكدارانی 
چ  نەپارێزرێــن،  ئۆپۆزیســیۆن  گرووپەكانــی 
رێوشــوێنێك بــۆ پشــكنینی دانیشــتووانی ئەو 
ناوچانە دەگیرێتەبەر بۆ ئەوەی خەڵكی مەدەنی و 
چەكداران لە یەكدی جیا بكەنەوە، یان بۆ ئەوەی 
دڵنیــا ببنــەوە چەكدارانی ئــەو گرووپانە لە نێو 

خەڵكی مەدەنیدا خۆیان ناشارنەوە؟
شەشــەم: هاووڵاتیانــی مەدەنی بە شــێوازی 
جۆراوجۆر لە جەنگی نێوخۆیی سووریا و یەمەندا 
زیانیان بەردەكەوێت، بۆیە زینكۆ پێیوایە ئیدارەی 
ترەمــپ دەبێت وەڵامی ئەو پرســیارەش بداتەوە 

كە ئایا ئەم خەڵكە لە هەموو شــێوازەكانی زیان 
بەركەوتن دەپارێزرێن یان نا؟

حەوتــەم: تایبەتمەندییەكــی دیكەی جەنگی 
نێوخۆیــی ســووریا و یەمەن ئەوەیــە كە لایەنی 
دەرەكی و نێوخۆیی لەم دوو جەنگەدا بەشــدارن. 
هەر بۆیە یەكێك لەو پرسیارانەی زینكۆ ئاراستەی 
ئیــدارەی نوێــی واشــنتنی دەكات ئەوەیــە: ئایا 
دانیشــتووانی ناوچــەی ئــارام لــە هێرشــەكانی 
هەمــوو لایەنــە بەشــدارەكان دەپارێزرێــن؟ بــۆ 
نموونە دانیشــتووانی ناوچەی ئارامی ســووریا لە 
هێرشــەكانی هێزی ئاســمانیی رووسیا و سووریا 
دەپارێزرێن؟ ئایا لە یەمەن دانیشتووانی ناوچەی 
پارێزراو لە هێرشە ئاسمانییەكانی هاوپەیمانێتیی 

عەرەبی بە سەركردایەتی سعودیە دەپارێزرێن؟ 
ســەربازی  هێــزی  وڵات  كام  هەشــتەم: 
)هێزی ئاســمانی و چــەك و تەقەمەنی و هێزی 
پیــادە( رەوانــەی ئــەو دوو وڵاتــە دەكات بــۆ 
ئــەوەی پارێزگاری لە ناوچەی ئــارام بكەن؟ بە 
تایبەتیــش لە كاتێكدا پاراســتنی ئــەم ناوچانە 
دەكرێ كێشەی گەورە بۆ پەیوەندییەكانی وڵاتە 
هاریكارەكە لەگەڵ وڵاتانی دیكەدا دروست بكات. 
وڵاتی هاریكار دەبێ بەرەنگاری هێزی ئاســمانی 

وڵاتی پێشێلكار ببێتەوە.

نۆیــەم: كام گــرووپ یــان وڵات هاوكارییــە 
رێگەیــان  و  دەكــەن  پێشــكەش  مرۆییــەكان 
پێدەدرێت سەردانی خەڵكانی نیشتەجێ لە ناوچە 
پارێــزراوەكان بكــەن؟ ئەم پرســیارەش كاتێك 
گرنگــی پەیدا دەكات كە هــەر كام لە وڵاتان یان 
گرووپی وڵاتان پشتگیری لە گرووپێكی دیاریكراوی 
نێو جەنگی نێوخۆیی یەمەن یان سووریا دەكەن، 
بۆیەش دەبێ بیــر لەوە بكرێتەوە كە هیچكام لە 
وڵاتان ئەم مافە وەكوو رێگەیەك بۆ هاوكاریكردنی 
گرووپێكــی بەشــداری دیاریكــراوی نێــو جەنگە 

نێوخۆییەكە بەكارنەهێنن. 
دەیــەم: كام وڵات هێزی وشــكانی رەوانەی 
ناوچەی ئارام دەكات بۆ ئەوەی چاودێری ئارامی 
و ئاشــتیی ناوچەكە بــكات؟ بەتایبەتیش بە چ 
شــێوازێك گەرەنتــی لەو وڵاتانــە وەردەگیرێت 
كە ئەم مافە بۆ ئامانجی ســەربازی و سیاســی 

خۆیان نەقۆزنەوە؟
یازدەیــەم: كام وڵاتی دراوســێ یــان نزیك لە 
سووریا و یەمەن رێگە بە وڵاتانی هاریكار دەدەن 
هێزەكانــی خۆیان لەوێ جێگیــر بكەن یان رێگە 
بــە وڵاتانی بەشــدار لەم پلانە دەدەن ســنووری 
ئاســمانیی ئــەوان بەكاربهێنێــت؟ هــەر كام لەم 
وڵاتانە بە چ مەبەستێك و هەتا چ ئاستێك رێگە 

بە وڵاتانــی هاریكار دەدەن ســنوورەكانی ئەوان 
بەكاربهێنن؟

دوانزەیــەم: فەرماندەیی ناوەنــدی و دوا بڕیار 
لەدەست كام هێز یان وڵاتدا دەبێت؟ 

لــە  ســێزدەیەم: ئــەو هێــزە ســەربازییانە 
چوارچێوەی كام رێســای دەستێوەردان رەوانەی 
ناوچەی ئارام دەكەن؟ بۆ نموونە ئایا بەشدارییەكە 
تەنیا ســەربازی دەبێت، یان بەشداری مەدەنی و 

مرۆییش لەخۆدەگرێت؟ 
چواردەیــەم: دوور نییــە گرووپە چەكدارەكان 
ناوچــەی ئارام وەك حەشــارگەیەك بەكاربهێنن، 
یــان لەوێــوە ئەندامــی دیكــە رابكێشــنە نێــو 
ریزەكانــی خۆیــان؟ ئایــا هێــزە هاریــكارەكان 
بــۆ بەرەنگاربوونــەوەی ئەم ئامانجــەی گرووپە 
چەكــدارەكان ئامــادەن هێــزی ســەربازی یــان 

بۆردومان بەكاربهێنن؟ 
خاڵانــەی  ئــەو  زۆری  بەشــی  پازدەیــەم: 
لەسەرەوە باسكران، پێویستیان بە سەرچاوەی 
داراییە، بۆیەش میكا زێنكۆ دەپرســێت: "كێ و 

بۆ چ ناوێك ئەم پارەیە دابین دەكات؟". 

پرسیار سەبارەت 
بە ناوچەی ئارام لە سووریا و یەمەن

ترەمپ پڕچەككردنی یەپەگە رادەگرێ؟

یەمەن.. یەكەم مەیدانی رووبەڕووبوونەوەی 
ترەمپ لەگەڵ ئێران

رووداو - هەولێر

ئیــدارەی نوێــی كۆشــكی ســپی هەوڵەكانی 
بــۆ "جڵەوكردنــی فراوانخوازی"یەكانــی ئێران لە 
رۆژهەڵاتی نێوەڕاســتدا دەســتپێكردووە، بۆ ئەم 
مەبەستەش حوســییەكانی یەمەن وەكوو یەكەم 
ئامانجــی ئــەم هەڵمەتە دیاریكــراون كە لەلایەن 

تارانەوە پشتگیریی دەكرێن.
ئەمریــكا  رابــردوو،  پێنجشــەممەی  رۆژی 
كەشــتییەكی رەوانەی كەنــارە ئاوەكانی یەمەن 
كرد، بۆ ئەوەی رێگەی هاتوچۆی كەشــتییەكان 
لە هێرش و تۆپبارانی حوسییەكان بپارێزێت، لە 
پاڵ ئەمەدا كۆشكی سپی پلانی ناردنی فڕۆكەی 
بێفڕۆكەوان و راوێژكاری ســەربازی بۆ هێزەكانی 
بەرپرســێكی  هەیــە.  لایەنگــری حكومەتیــش 
باڵای كۆشكی ســپی بە گۆڤاری فۆرین پۆڵسی 
ئەمریكــی راگەیانــدووە "لە نێو ئیــدارەی نوێی 
ئەمریــكادا مەیلێكــی زۆر هەیــە بــۆ ئــەوەی 
بەرپەرچــی توندی هەمــوو هەوڵەكانی ئێران لە 
یەمەن بدرێتەوە". سەرچاوەكە ئاماژەی بەوەش 
داوە "رەنگــە ئەمریــكا شانبەشــانی ئیمارات و 
ســعودیە بەشــدارییەكی كارای لە جەنگی دژی 

حوسییەكانی یەمەن هەبێت".
راوێــژكارە ئەمنییەكانــی دۆناڵــد ترەمــپ، 
ســەرۆكی ئەمریكا، پێیانوایە یەمەن مەیدانێكی 
گرنگە بۆ ئەوەی كێشەكان لەگەڵ ئێران یەكلایی 
بكرێتەوە، بەو شــێوەیەش سیاســەتی ئیدارەی 
نوێ بەرامبەر قەیرانی یەمەن لە ئیدارەی پێشوو 
جیــا دەبێتەوە، بــەڵام ئەم هەنگاوەی واشــنتن 
دەكــرێ كاریگــەری لەســەر ململانێــی ئێران و 

ئەمریكا لە عێراق و سووریاش هەبێت.
فلیــن،  مایــكڵ  رابــردوو،  هەینیــی  رۆژی 
راوێژكاری ئاسایشــی نیشتمانیی كۆشكی سپی، 
لە گوتارێكدا رەخنەی لە كۆمەڵگای نێودەوڵەتی 
گــرت و تۆمەتباری كــردن بەوەی لــە بەرامبەر 
سیاســەتەكانی ئێران "زۆر نەرمییان نواندووە". 
هەروەهــا گوتــی "ئیــدارەی ترەمــپ چیدی لە 
هەڵســوكەوتە توند و هەڕەشەئامێزەكانی ئێران 
بەرامبەر بە بەرژەوەندیی ئەمریكا چاو ناپۆشێ". 
رۆژی دووشــەممە بەلەمێكــی بۆمبڕێژكراوی 

حوســییەكان خــۆی كێشــا بــە كەشــتییەكی 
سەربازیی ســعودیەدا، لە وەڵامی ئەم هێرشەدا، 
فەرماندەیــی هێــزی دەریایی ئەمریــكا فەرمانی 
بە كەشــتی تێكشــكێنەری كــۆڵ )Cole( كرد 
كەنــداوی عەرەبی بەرەو گەرووی باب ئەلمەندب 
جێبهێڵێــت. ســەرچاوەیەك لە هێــزی دەریایی 
ئەمریكا بە گۆڤــارە ئەمریكییەكەی راگەیاندووە 
"ئەركی ئەم كەشــتییە ئەوە دەبێت پاســەوانیی 
ئــەو كەشــتیانە بكات كە لــە كەنــار ئاوەكانی 

یەمەنەوە بەرەو دەریای سوور دەجووڵێن".
كۆنگرێســمانە  و  ســەربازی  راوێژكارانــی 
كۆمارییــەكان ئاشكراشــیان كــردووە "وەزارەتی 
بەرگریــی ئەمریكا خەریكی تاوتوێكردنی پلانێكە 
كە بــۆ رووبەڕووبوونەوەی حوســییەكان پشــت 
بە هێرشــی فڕۆكە بێفڕۆكەوانەكان ببەســترێت، 
ژمــارەی راوێژكارانی ســەربازی و ئۆپەراســیۆنی 
كۆمانــدۆ تایبەتەكانی ئەمریكاش بەرز بكرێتەوە، 
لە هەمانكاتیشــدا رێگەی گواســتنەوەی چەك و 
تەقەمەنیی ئێران بۆ چەكدارانی حوسی بگیرێ".

هاوپەیمانێتــی عەرەبــی بــە ســەركردایەتی 
ســعودیە لە مانگــی ئــاداری 2015ەوە جەنگی 
حوســییەكان دەكــەن، ئەمــەش دوای ئــەوەی 
چەكدارانی حوســی بە نزیكبوونەوەیان لە شاری 
عــەدەن، توانییان عەبد رەبە مەنســوور هادی، 
ســەرۆكی یەمەن، ناچار بكــەن وڵات جێبهێڵێت 
و روو لە سعودیە بكات. پێش ئەمە لە كانوونی 
دووەمــی هەمان ســاڵدا حوســییەكان توانییان 
دەست بەســەر بارەگای ســەرۆكایەتی كۆماری 

یەمەن لە سەنعای پایتەخت بگرن.
 بەگوێرەی راپۆرتەكانی نەتەوە یەكگرتووەكان، 
لە ماوەی دوو ســاڵی رابــردوودا، بەهۆی جەنگی 
نێوخۆی یەمەن زیاتر لە 10 هەزار كەس كوژراون 

و 40 هەزار كەسیش بریندار بوون. 
فلین هیچكات نەیشاردووەتەوە كە دەیەوێ بە 
تونــدی وەڵامی هەوڵەكانی ئێــران لە رۆژهەڵاتی 
نێوەڕاســت بداتەوە، هەفتەی پێشووش ئاماژەی 
بــەوەدا كــە دوای تاقیكردنــەوەی سیســتەمی 
كەشــتییە  ســەر  هێرشــەكەی  و  مووشــەكی 
جەنگییەكەی ســعودیە "ئەمریكا ئێران دەخاتە 
ژێــر چاودێرییــەوە". بــەڵام دیــار نییــە كاتــی 

جێبەجێكردنی پلانی كۆشكی سپی لە دژی ئێران 
و حوســییەكان كەی دەبێــت و وردەكارییەكانی 

پلانەكەش بە وردی نازانرێت.
ئیدارەی باراك ئۆباما، ســەرۆكی پێشــووی 
پشــتگیری  ســەرەتاوە  لــە  هــەر  ئەمریــكا، 
لــە هەوڵەكانــی هاوپەیمانێتــی عەرەبــی بــە 
سەرۆكایەتی ســعودیە كردبوو. هاوكارییەكانی 
ئەمریــكا بــۆ ئــەم هاوپەیمانێتییــە بریتی بوو 
لــە پڕكردنــەوەی تانكیی ســووتەمەنی فڕۆكە 
ناردنــی  و  هاوپەیمانێتییەكــە  جەنگییەكانــی 
فڕۆكەی بێفڕۆكەوان كە بە مەبەســتی سیخوڕی 
و دیاریكردنی ئامانجەكان بەكاردەهێنرێن، بەڵام 
ساڵی رابردوو، پێنتاگۆن ئاستی هاوكارییەكانی 

بــۆ هێزەكانــی لایەنگــری مەنســوور هــادی و 
ســعودیە كەمكــردەوە، دوای ئەوەی حكومەتی 
ســعودیە و هاوپەیمانێتییەكەی بەوە تۆمەتبار 
كــران كــە خەڵكێكی مەدەنیــی زۆر لە ئاكامی 
هێرشــە ئاســمانییەكانی ئەوانــدا كــوژراون و 
ئاوارە بــوون. ئیدارەی ئۆبامــا قەیرانی یەمەن 
و دەســەڵاتی حوســییەكانی بە هەڕەشــەیەكی 
ســتراتیژی لەســەر بەرژەوەندییەكانی ئەمریكا 
نەدەزانــی، لــە كاتی دەســتپێكردنی هەڵمەتی 
هاوپەیمانێتیــی  ئاســمانییەكانی  هێرشــە 
عەرەبیشــدا دەنگۆی ئەوە هەبوو كە ســعودیە 
بەبێ پرســی ئەمریكا دەســتی بــۆ ئەو بژارەیە 
بــردووە. ئیــدارەی پێشــووی كۆشــكی ســپی 

جموجۆڵەكانی قاعیدەی لە یەمەن بە مەترسیی 
سەرەكیی سەر ئاسایشی ئەمریكا دەزانی.

بەڵام وەك لە لێدوانی بۆب كرۆكەر، ســەرۆكی 
لیژنــەی پەیوەندییەكانــی دەرەوەی ئەنجوومەنی 
پیرانــدا دەردەكەوێــت، ئەمریــكا هەســتی بەوە 
كردووە كە "پێویستە هەوڵێكی فرەلایەن هەبێت 
بۆ ئەوەی بەرپەرچی هەڵســوكەوتەكانی ئێران لە 

یەمەن و رۆژهەڵاتی نێوەڕاست بدرێتەوە".
 لێدوانەكەی كرۆكەر دوای كۆبوونەوەی لەگەڵ 
فلین سەبارەت بە ئێران و رۆڵی لە ناوچەكەدا بوو.
جەنگی یەمەن بە پێچەوانەی جەنگی سووریا 
جەنگێكی فەرامۆشــكراوە. ئەمــەش دەرفەتی 
ئەوە بە ئەمریكا دەدات لە شوێنێك رووبەڕووی 

ئێران ببێتەوە كە تێیدا بەریەككەوتن لە نێوان 
بەرژەوەندییەكانی ئەمریكا و رووسیا روونادات. 
 )RAND( ســێس جۆنــز، لە ناوەنــدی رەنــد
پێشبینی دەكات ئەمریكا هێزێكی پیادەی كەم 
رەوانەی یەمەن بكات و بەشی زۆری ئەركەكان 
بە هێــز و گرووپە خۆجێییەكان بســپێردرێت. 
بــەڵام كاســەرین زیمەرمــان لــە پەیمانــگای 
ئینتەرپرایــزی ئەمریكــی پێیوایــە بەشــداریی 
راســتەوخۆی ئەمریــكا لــە جەنگــی نێوخۆیی 
یەمــەن "لەلایەكەوە ئاگری جەنگەكە خۆشــتر 
دەكات و لەلایەكــی دیكەشــەوە رەوایەتییەكی 
زیاتر بە حوســییەكان دەدات بۆ ئەوەی پشت 

بە تاران ببەستن".

پلانەكەی ئۆباما بۆ گرتنەوەی رەققە هەڵدەوەشێنێتەوە

هێزی سەربازی رەوانەی یەمەن دەكات

لە پلانەكەی ئۆباما باشتریان دەستناكەوێ

راوێژكارانــی ئۆباما دەڵێن پڕچەككردنی هێزە كوردییەكان پلانی B بوو، ئەمەش دوای 
ئەوەی دەركــەوت توركیا ناتوانێ لە جێبەجێكردنی پلان Aدا هاوكار بێت كە پێگەیاندنی 
هێزێكی چەكداری كارامەی ســووری بوو. بۆیە پێشبینی دەكەن لە داهاتوویەكی نزیكدا 
بگەنە ئەو بڕوایەی بۆ پلانێكی خێرا و كاریگەر و لە رەوشــێكی وەكوو جەنگی نێوخۆیی 
ســووریادا، ئەستەمە بە پلانێكی باشــتر لەو پلانە بگەن كە ئیدارەی ئۆباما داینابوو، بە 
دووریشی نازانن بەشــێكی بەرچاو لە خاڵەكانی پلانەكەی ئۆباما جارێكی دیكە بێنەوە 

نێو پلانەكەی ئیدارەی نوێ.

رووداو - هەولێر

رۆژی 17ی كانوونی دووەمی ئەمســاڵ، باراك 
ئۆباما، ســەرۆكی پێشــووی ئەمریكا، راوێژكاری 
كاروباری ئاسایشــی نیشتمانیی راسپارد پلانێك 
رادەســتی تیمی دۆناڵد ترەمپ، ســەرۆكی نوێی 
ئەمریــكا بكات كــە تێیدا پڕچەككردنــی كوردی 
رۆژئــاوا یەكێك لە خاڵە ســەرەكییەكان بوو. لە 
بەشێك لەو پلانەدا ئاماژە بەوە كرابوو كە ئیدارەی 
ترەمــپ دەبێ ئەم مەســەلەیە بــۆ رەجەب تەیب 
ئەردۆغان، سەرۆك كۆماری توركیا روون بكەنەوە.
بەگوێرەی راپۆرتێكی رۆژنامەی واشنتن پۆستی 
ئەمریكــی، پلانەكە كە لە بنەڕەتدا بۆ دەرهێنانی 
رەققــە بووە لە بندەســتی چەكدارانی داعش، لە 
ئاكامی زیاتر لە حەوت مانگ دانیشــتن، گفتوگۆ 
و دیبەیتــی درێــژ لە نێــوان ئۆبامــا و تیمەكانی 
ئاسایشــی نیشــتمانی ئامادە كرابوو، بەڵام هەر 
درێژبوونەوەی ماوەی ئامادەكردنی پلانەكە وایكرد 
ئیــدارەی ئۆبامــا نەتوانێ پلانەكــە وەك ئەوەی 
هەیــە جێبەجێ بــكات. بە گوێــرەی راپۆرتەكە، 
ئیدارەی ئۆباما هەستیان نەدەكرد بژارێكی باشیان 
لەبەردەســت مابێت، بەڵام راوێژكارانی سیاسەتی 
دەرەوەی كۆشكی سپی گەیشتبوونە ئەو بڕوایەی 
پڕچەككردنی هێزە كوردییەكان دەتوانێ رێگەیەك 

بێت بۆ مامەڵەكردن لەگەڵ قەیرانی سووریا.

سەرۆكی پێشووی ئەمریكا هیواخواز بوو ئەو 
پلانە بتوانێ رێخۆشكەر بێت بۆ ئیدارەكەی دوای 
خۆی، بۆ ئەوەی بتوانن بە خێرایی بڕیاری هێرش 
بــۆ ســەر پایتەختی داعش بدەن كــە بەگوێرەی 
دەزگا هەواڵگرییەكانــی ئەمریكا شــوێنی دانانی 
پلانــی هێرشــە بۆ ســەر وڵاتانی رۆژئــاوا، بەڵام 
خەونەكــەی ئۆبامــا نەهاتــەدی، چونكــە تیمی 
ئاسایشی نیشــتیمانیی ترەمپ لە جیاتی ئەوەی 

جێبەجێی بكەن، پلانەكەیان بەلاوە نا.
ئیــدارەی نوێــی كۆشــكی ســپی پێیانوایە 
پلانەكــەی ئۆباما هــەم كاتی زۆری پێویســت 
دەبــوو، هەمیش مەترســیی گــەورەی بەدواوە 
دەبوو. یەكێك لە بەرپرســانی باڵای كۆشــكی 
سپی بە رۆژنامەی واشنتن پۆستی راگەیاندووە 
"ئــەوان )واتە تیمــی ئۆبامــا( زانیارییەكانیان 
خســتە بەردەســتمان، بــەڵام ئێمــە كەلێنــی 

گەورەمان تێدا بەدی كرد. پلانەكە لاوازە".
ســفركردنەوەی پلانی گرتنــەوەی رەققە ئەو 
راستییە دەردەخات كە جیاوازییەكی 180 پلەیی 
لە نێوان ستافی ئێستا و ستافی پێشتری كۆشكی 
سپیدا هەیە. ئۆباما لەو جۆرە سیاسەتمەدارانە بوو 
كە پێیوابوو بەر لە بڕیــاردان، دەبووایە وردترین 
زانیاریی ســەربازی و هەواڵگری بەدەست بگات. 
هەر ئەمەش زۆربــەی جاران وای دەكرد ئیدارەی 
ئۆباما دەســت بۆ هیچ كردەوەیەك نەبات، بەڵام 

ترەمپ هەر لە سەرەتاوە رایگەیاند كە هەڵمەتێكی 
خێــرا و بــێ بەزەییانە لــە دژی داعش دەســت 
پێدەكەن. هەر بۆیە دەستی جیم ماتیس، وەزیری 
بەرگریی ئەمریكای واڵا كردووە بۆ ئەوەی پلانێكی 
قورس بۆ لێدان و لەناوبردنی داعش ئامادە بكات.
ئەگەرچی تیمی ئۆباما مــاوەی زیاتر لە 210 
رۆژ كاریان لەســەر پلانی لێدانی داعش كردووە، 
بــەڵام ماتیــس و هاوكارەكانی تەنیــا 30 رۆژیان 
لەبەردەستە بۆ ئەوەی پلانێكی نوێ ئامادە بكەن. 
بەگوێرەی بەرپرســێكی باڵای ئەمریكی، ترەمپ 
داوای لە ماتیــس كردووە ژمارەیەكی زۆر بژارەی 
بخاتە بەردەست و گوێش بەو سنوورانە نەدات كە 
لە پلانەكەی ئۆبامادا لەســەر ژمارەی سەربازانی 
ئەمریكــی و زیانــە گیانییەكانی خەڵكی مەدەنی 
دانــراون. بەرپرســەكە بــە )پۆســت(ی گوتووە 
"پەیامــی ســەرۆك بــۆ پێنتاگۆن ئــەوە بوو كە 
مــەودای هەڵمەتەكە فراوانتر بكەینەوە. هەروەها 
داواشــی كردووە ماتیــس هەموو بژارەكانی خۆی 

بخاتە بەردەستی سەرۆك".
ئەو كێشــەیەی ئێستا تووشــی واشنتن بووە 
)واتە یارمەتیدان یان نەدانی هێزە كوردییەكانی 
سووریا(، یەكەمجار لە ساڵی 2014 و لە كاتێكی 
هەســتیاردا رووبەڕووی باراك ئۆباما بووەوە، ئەو 
كاتــەی داعــش ناوچەیەكی زۆری لە 
عێراق و سووریا كۆنترۆڵ كرد و 

بەرەو ناوچەكانی دیكە پێشڕەویی دەكرد. ئەوكات 
ئۆبامــا بڕیــاری بەشــداریی ســەربازیی دەركرد، 
ئەویش بــە یەك مەرج: هیچ ســەربازێكی هێزی 

پیادەی ئەمریكا لە جەنگەكاندا بەشدار نابێ. 
بــۆ جێبەجێكردنی ئەم پلانە، بێ بەشــداریی 
هێــزی پیادەی ئەمریكا، دەبووایە بیر لە هێزێكی 
خۆجێیــی بكرێتــەوە. لەم كاتەشــدا بــوو هێزە 
كوردییــەكان هاتنە پێشــەوە. هاوكاریــی نێوان 
ئەمریــكا و ئــەم هێزانە ئەگەرچی دەســتكەوتی 
گەورەی بۆ هەردوولا هەبووە، بەڵام هاوبەشیكردنی 
هێزە كوردییەكانی ســووریا مەترسیی گەورەشی 
بۆ ئەمریكا تێدایە، گرنگترینیان پەیوەندییەكانی 
نێوان ئەنقەرە و واشــنتنە. بە گوێرەی )پۆست( 
لــە كۆبوونەوەیەكــی بــاڵای نێــوان ئەردۆغان و 
بەرپرسانی ئەمریكیدا، سەرۆكی توركیا گوتوویەتی 
"نیگەرانیی ژمارە یەكی توركیا هێزە كوردییەكانی 

سووریایە نەك لادان یان مانەوەی ئەسەد".
لــە پاییــزی 2016 ژەنــەراڵ جۆزێــف ڤۆتڵ، 
فەرمانــدەی هێزەكانــی ئەمریــكا لــە رۆژهەڵاتی 
نێوەڕاســت پێشــنیازی كردبــوو چــەك بۆ هێزە 
كوردییەكانی سووریا رەوانە بكەن. ئەو پێشنیازە 
ئیدارەی ئۆبامای تووشی دووبەرەكی كرد. ئاشتن 

بەرگریی  وەزیــری  پێشووی كارتەر، 

ئەمریكا، لەگەڵ پێشنیازەكەدا بووە. بەڵام سوزان 
رایس، راوێژكاری ئاسایشــی نیشــتمانیی ئۆباما، 

دژی پلانەكە بوو. 
بەگوێــرەی راپۆرتەكــەی )پۆســت(، ئەوكات 
بەرپرسانی سەربازیی ئەمریكا دڵنیا نەبوون ئاخۆ 
توركیا بەڕاســتی بەنیازە هێز بۆ ئۆپەراســیۆنی 
گرتنــەوەی رەققــە ئامادە بكات یــان نا. توركیا 
مــاوەی دوو ســاڵ بــوو ئەمجــۆرە بەڵێنــەی بە 
كۆشــكی ســپی دەدا، بەڵام هیچكات بە كردەوە 
جێبەجێــی نەكردبــوو. بەڵام لــە كۆتایی 2016 
بەرپرسانی سەربازیی ئەمریكا، لەوانەش كارتەر، 
گەیشــتنە ئەو بڕوایەی توركیا هێزی پێویست بۆ 
گرتنەوەی رەققە دابین ناكات، بۆیە ســێ هەفتە 
بەر لە كۆتایی ماوەی سەرۆكایەتی ئۆباما، بڕیاری 

پڕچەككردنی هێزە كوردییەكانیان دەركرد. 
راپۆرتەكەی )پۆســت( ئاشكراشی دەكات 
ئەمســاڵ  دووەمــی  كانوونــی  10ی  رۆژی 
راوێژكارە سەرەكییەكانی ئۆباما و بەرپرسانی 
ســەربازی لــە كۆشــكی ســپی كۆببوونەوە. 
لەوێــدا كارتەر پشــتگیری لــە پڕچەككردنی 
كورد كردبوو، بەڵام سامانسا پاوەر، نوێنەری 
ئەمریكا لە نەتەوە یەكگرتووەكان دژی بووە. 
هەموو راوێژكارەكانیش لەسەر یەك خاڵ كۆك 
بــوون كە دەبێ پــرس بە ئیدارەی ترەمپ 
بكرێت، چونكــە رەنگە ئەوان هەموو 

پلانەكەی ئیدارەی پێشتر هەڵوەشێننەوە.
بۆیــە دوای كۆبوونەوەكــە، رایــس لەگەڵ 
مایكڵ فلین، راوێژكاری ئاسایشی نیشتمانیی 
ترەمپ، قســەی كردبوو. بەگوێرەی كەسانی 
ئــاگادار لە گفتوگۆكە، راوێژكارەكەی ئێســتا 
بە هاوتا كۆنەكــەی خۆی گوتووە "ئەو پلانە 
پەسەند مەكەن. ئێمە خۆمان بڕیاری خۆمان 
دەدەیــن". لــە دوایین كۆبوونەوەشــدا لەگەڵ 
راوێژكارانی ئاسایشی نیشتمانی، باراك ئۆباما 
بڕیــاری ناردن یــان نەناردنی چەكی بۆ هێزە 
كوردییەكانی ســووریا بــۆ ئیدارەی داهاتووی 

ئەمریكا جێهێشت.
ئێســتاش ئامادەكردنــی پلانــی نــوێ بۆ 
ســووریا كەوتووەتــە ســەر شــانی ژەنــەراڵ 
جۆزێــف ئێــف دانفــۆرد، فەرمانــدەی هێزە 
ماتیــس.  جیــم  و  ئەمریــكا  هاوبەشــەكانی 
لــە مــاوەی یــەك ســاڵی رابــردوودا و لــە 
راوێــژكارە  تیمــی  لەگــەڵ  كۆبوونەوەكانــی 
بــەردەوام  دانفــۆرد  ئۆبامــا،  ئەمنییەكانــی 
پشــتگیری لــە پڕچەككردنی كــورد كردووە، 
بۆ ئــەوەی پلانێك دابنێن كــە بەپێچەوانەی 
پلانەكــەی پێشــوو تێیــدا بیر لــە هاوكاریی 
رووســیا و ئارامكردنەوەی توركیا بكرێتەوە، 
خێرا بێت و لە سەرووی هەمووشیانەوە پلانی 

B تێدا بێت.

ئەم وتارانە گوزارشت لە رای نووسەرەكانیان دەكەن و بەهیچ شێوەیەك دەربڕی بۆچوونی تۆڕی میدیایی رووداو نین.

لەبــەر ئــەوەی رووداوەكان ئەوەنــدە زۆر و 
ئاڵۆزن، هەروەها بەهۆی ئەوەی كەســێتی تاكی 
عێراقــی یادەوەریی لاوازە، زیاتر لەوەش بەهۆی 
ئــەوەی تەنیــا دیوێكــی دیمەنــەكان دەبینن و 
توانای لێكدانەوەی پشــتی رووداوەكانیان نییە، 
رەنگە ئێستا ئەوەیان لەیاد نەمابێت، یان بیریان 
بــۆ ئــەوە نەچێت بۆچــی لە رۆژانی ســەرەتای 
هاتنی داعشدا بۆ عێراق، سوپا زەبەلاحەكە بەبێ 
شەڕ و بێ هیچ بەرگرییەك لە شارە سوننییەكان 
كشــایەوە و چەك و جبەخانە ســەربازییەكانی 
بــۆ داعش بەجێهێشــت؟ ئــەوكات خەڵكانێكی 
كەم گومانــی ئەوەیان هەبوو كە ئەمە تاكتیكی 
مالیكی بووبێت بۆ ئامانجی پەڕینەوەی تەشەیوع 
بۆ ناوچە سوننییەكان. بەرپرسە باڵاكانی عێراق 
كەوتنــە بەرگری و وەڵام و پاســاویان ئەوەبوو 
كــە لەبەرئــەوە بووە نەبێتە )شــەڕی تائیفی(، 

مەبەستیان شەڕی سوننە و شیعە بوو.
بــەڵام كاتــێ مەرجەعیەتی باڵای شــیعەكان 
بانگەوازی بۆ پێكهێنانی حەشدی شەعبی كرد، 

لە ئاســتی باڵای ناوەندەكانی دەسەڵاتی شیعی 
لە عێراق بۆ رەوایەتیدان بەم هێزە عەشایەرییە و 
بۆ رەوایەتیدان بەوەی ئەم میلیشیایە بەشداری 
شــەڕی داعش بكات لــە ناوچە ســوننییەكان، 
ئەمجارە كەوتنە لۆمەكردنی سوپا كە نەیتوانیوە 
بەرگــری بكات، بۆیە پێویســتە رۆڵیان پەراوێز 
بخرێــت و دەبێــت بایەخ بە حەشــدی شــەعبی 
بدرێــت و پڕچەك بكرێن بــۆ رووبەڕووبوونەوەی 

مەترسییەكانی داعش لە عێراق.
لەبەرئــەوەی ئامانجەكە لــە قۆناغی یەكەمدا 
بە شــیعەكردنی هێزی چەكــداری دەوڵەت بوو، 
هەرچەندە لە هەندێ ئاســت و ناوەندی جیاجیا 
پرسیار كرا و رەخنە گیرا لەوەی سوپای عێراق 
كــە لە هەموو پێكهاتەكانی وڵاتەكە پێكهاتووە، 
رۆڵیــان پەراوێــز دەخرێت بە بیانــووی ئەوەی 
نەبێتە شــەڕی تائیفی، بەڵام حەشــدی شەعبی 
كــە تەنیا شــیعەن، ئەركــی رووبەڕووبوونەوەی 
داعــش و وەدەرنانیــان لە ناوچە ســوننییەكان 
پێ دەســپێردرێت، ئایا ئەمە راگەیاندنی شەڕی 

ســاڵی 1985 بــوو. 25ی گەلاوێــژ، جەژنی 
چلەمین ســاڵیادی دامەزرانی حیزبی دێمۆكراتی 
كوردســتانی ئێــران لــە گەورەدێــی ناوچــەی 
شارباژێڕ. لەوێ، لەو جەژنەدا بۆ یەكەمینجار مام 
جەلال و بۆ یەكەمین و دوایەمین جار شــەهیدی 
گیانشاد دكتۆر عەبدولڕەحمانی قاسملووم بینی. 
ئەوەی لەو جەژنەدا زیاتر سەرنجی منی راكێشا، 
ئــەو دوو كەســایەتییە مێژووییە نەبــوون. دوو 
كەســی تر بوون. یەكەمیان، ژنێكی قژڕووت بە 
پانتۆڵێكی كاوبۆیی رۆژئاواییەوە )ئەگەر باشــم 
لەبیرمابــێ(، كە تاوناتاو بــە كامێرا گەورەكەی 
سەرشــانی وێنــەی لــە بۆنەكــە و بەشــدارانی 
دەگــرت. بــە مەزندەی دواتری خــۆم، ئەو ژنە، 
هاوســەرەكەی مــام جــەلال بوو: هێــرۆ خان و 

كەسی دووەمیش ''ئاخوندێك'' بوو!
لەڕاســتیدا ئــەوی زۆر زیاتــر ســەرنجی منی 
''ئاخونــدە'' بــوو. ئاخوندێكــی  راكێشــا ئــەو 
بەلەباریكی ریشدرێژ. ئاخوندێك كە لەكاتی هاتن 
و ڕۆیشتندا، شانبەشانی ڕێبەرە شۆڕشگێڕەكانی 
كورد - بە عەبای شۆڕ و ریشی درێژ و دوودەستی 
لە پشــتەوەڕا لەیەكترقوفڵكــراو- متمانەبەخۆیی 
و دڵنیاییەكــی تایبەتــی لــێ بەدی دەكــرا. من 
بەسەرسوڕمانەوە پرسیارم كرد، ئەو مەلایە كێیە؟! 
وەڵامی پرســیارەكە هیچی لە سەرســوڕمانەكەم 
كەم نەكردەوە: مەلایەكی عەباشــۆڕ و ریشــدرێژ 

و بە ویقار، لە جەرگەی شــاخ و شۆڕشــێكدا كە 
شابەیتی دروشــمەكانی ئەو سەردەمەی ''خەبات 
دژی كۆنەپەرســتیی ئاخونــدی'' بــوو، كوجــا 
مەرحەبا؟! ســەرم ســوڕمابوو، ئاخــر بۆ ئێمەی 
منداڵانی ساڵانی هەشــتاكانی كوردستانی ئێران 
- كە ئیســام و حكومەتی ئیســامیمان بە بەر 
ســێبەری ریشــە درێژەكەی ئیمــام خومەینی و 
هاوڕیشەكانییەوە ئەزموون كردبوو-، هەموو سمێڵ 
سوورێك هەمزاغا بوو. ئاخوند هەر ئاخوند بوو! 

ساڵان تێپەڕین و من بەسەرهاتی زیاترم لەسەر 
ئەو مەلا ســەیرە بیست. دایكم دەیگێڕایەوە، ئەو 
كاتەی ''مامۆستا'' هاتبوو بۆ شاری بانە، خەڵكی 
گــەڕەك تێكڕا، بــە ژن و منداڵەوە، چووبوون بە 
بەرەوپیرییەوە. بۆ سەلماندنی بایەخی رووداوەكە، 
دایكم دەیگوت تەنانەت نەنكیشت ئۆقرەی نەگرت 
و چوو! قســەی ســاڵەكانی جەرگەی شۆڕشــی 
ئیســامی لە ئێرانە و باس باسی مامۆستا شێخ 

عیزەدینی حسەینی. 
مــن زۆر دواتــر بــەوەم زانــی كەوا مامۆســتا 
شــێخ عیزەدیــن هەر تەنیــا خۆشەویســتی ناو 
كــوردەكان نەبووە. وەك دەگێڕنەوە، لە تارانیش 
پێــی سەرســام بــوون. ئاخــر لــەو رۆژگارانەی 
جەرگەی شۆڕشــی ئێراندا كە باو باوی ئیسلامی 
ئیمام خومەینی و مەلاســالاری بوو، ئەو راســت 
دژ بــە ئایدیــای دامەزرانی "كۆماری ئیســامی" 

پێشتریش لە چەند بەرنامەیەكی كەناڵەكانی 
راگەیاندنــدا گوتوومــە و نووســیومە و لێرەش 
دەیڵێمــەوە: میدیــا ـ راگەیانــدن ـ لــە هەرێمی 
كوردستان، دوو كێشەی بنەڕەتیی هەیە: یەكەم، 
بوونی كەلێن یان بۆشایی یاسایی كە تا ئێستاش 
میدیــای بینــراو و بیســتراو )رادیــۆ و تیڤــی( 

هەروەها ڕێكلام و بواری تریش یاســای تایبەت 
بەخۆیان نییە.. دووەم: بۆشایی مەرجەعیەت..

واتــە ئۆرگانێكــی بــاڵای ئیداری پیشــەیی 
یاســایی نییە كە سەرپەرشتی راگەیاندن بكات 
و كاروبارەكانــی رێكبخات، ئەمــەش وایكردووە 
هەركەس بێت و خۆی بكاتە خاوەن و مەرجەع، 

ســاڵی 1999 پەرتووكی ئاینی ئێزدیاتی 
لەلایەن حكوومەتی هەرێمی كوردســتانەوە 
چاپ كــرا و خرایە نێو مەنهەجی خوێندنی 
ئێزدینشــین.  ناوچــەی  قوتابخانەكانــی 
منیــش وەكــو تایپێســت بەشــداریم كــرد 
پەرتووكانــەدا.  ئــەو  دروســتكردنی  لــە 
بەتایپكردنی هەزارەها پیت، سەدان وشە و 
دەیان دێڕ و پەندی ئاینی كە لە ئێزدیاتیدا 
بــە )ســەبەقە( ناودەبرێــن، توانیم قووڵتر 
رۆبچمــە نێو هەندێك لایەنــی ئەو ئاینەوە. 
لەبیرمــە لــە مانگــی رەمەزاندا ســەرقاڵی 
ئــەو پەرتووكانــە بــووم. ئــەوەش بــووە 
هــۆی رەخنەگرتنــی هەندێك لە بــرادەران 
كــە دەیانگــوت "كاركــردن و چاپكردنــی 
ئــەو پەرتووكانــە حەرامــە بەتایبەتــی لە 
مانگی رەمەزانــدا!". پێش چەند رۆژێكیش 
ســەردانی پەرستگای لالشــمان كرد. لەوێ 
نزامان بۆ خۆشی و سەركەوتنی گەلەكەمان 
كــرد. لەســەر ئــەوەش هەندێــك كــەس 
رەخنەیــان لێگرتین كــە "دوعاكردن لەوێ 

دروست نییە!".
و  نیــن  كــەس  یەكــەم  ئێمــە  دیــارە 
یەكــەم جاریشــمان نەبــوو بچینــە لالش. 
پێشتر ســەردانی گەلێك شــوێنی پیرۆزی 
دیكەشــمان كــردووە وەكــو شــەرفەدین، 
مەزارەكانــی دێرەبوون، شــاریا و باعەدرێ 
ســەردانی  چــۆن  هــەروەك  هتــد.   ... و 
مەســیحییەكانی  پیرۆزەكانــی  پەرســتگە 
كوردستانیشــمان كــردووە لــە ئەلقــۆش، 
پێشابوور، میدیاد، دۆرێ و ...هتد. لەگەڵ 
مەزارە پیرۆزەكانی كوردی موســوڵمانیش 
وەكــو مەزاری مەلای جزیــری، مەزاری زانا 
و شــێخی گەورەی كــورد ئەحمەدی خانی 
و زۆری دی. لە هەموو ئەو سەردانانەشــدا 
بــۆ  ســەركەوتنمان  و  خۆشــی  هیــوای 

گەلەكەمان خواستووە.
و  پەرســتگە  ئــەو  هەمــوو  هەڵبــەت 
مەزارانــە پێكــەوە بەشــێكن لــە مێــژوو، 
كولتــوور و ئاینی كۆمەڵگەی كوردســتان. 
تایبەتمەندیــی  و  پیــرۆزی  هەریەكەیــان 
خۆیــان هەیە. ئەوجا مــادام باوەڕمان وایە 
كە هەموو پێكهاتەكان بران وەكو هەمیشــە 
بــاس دەكەین، كەواتە پێویســتە شــوێنە 
پیرۆزەكانــی هــەر پێكهاتەیەكی ئەم وڵاتە 
تەنانــەت ئەگــەر ژمــارەی پەیڕەوانی یەك 
كەســیش بێــت، لای پێكهاتەكانــی دیكــە 
پیرۆز بێت. ئەوەش گوناح نییە و شــتێكی 
ئاساییە كە ئەوەی بۆ برای من پیرۆز بێت، 

بۆ منیش پیرۆز و جێگەی رێز بێت.
پێــش دە ســاڵ وتارێكمان لە كۆڤاری 
باســی  كــە  بڵاوكــردەوە  )ســیلاڤ(دا 
دروســتكردنی  بــۆ  كردبــوو  ئەوەمــان 
دەوڵەت پێویســتە سەرەتا دیواری نێوان 
پێكهاتــەكان بڕووخێنیــن. بــەڵام دیارە 
دیوارەكان هەر ماون و مەسەلەی برایەتیی 
پێكهاتەكانــی كوردســتان لای هەندێــك 
كــەس تەنیــا قســەیە، بەشــێكیش هەر 
باوەڕیــان پێی نییە! ئەوەش بەبۆچوونی 
من هەڕەشەیە بۆ پێكەوەژیانی ئاشتیانە 
و بەربەســتێكی گەورەشە لەبەردەم هەر 
هەنگاوێــك بۆ ســەربەخۆیی كە دەمێكە 

بانگەشەی بۆ دەكرێت.
لێــرەدا باســەكەمان لەســەر كۆمەڵگــە 
و شــوێنە پیرۆزەكانــی ئێزدییەكانــە كــە 
ژمارەیــان لــە كوردســتانی گــەورە یــەك 
ملیــۆن كــەس دەبێــت. واتە باســی ئاین، 
خۆمــان  پیــرۆزی  مێــژووی  و  كولتــوور 
دەكەین. بۆیە بەشــداریكردنی راســتەقینە 
لە بۆنە و رێوڕەســمەكانی ئەو برایانەماندا 
سەرەتایەكی گرنگ دەبێت بۆ پەیڕەوكردنی 
تێگــەی پێكەوەژیــان. جوانترین شــێوازی 
بەشــداریكردنی راســتەقینەش ئەوەیە )بۆ 
نموونــە( لــە بەهــاردا لەگەڵ كــچ و كوڕی 
ئێزدی گوڵی ســوور بچنین بۆ پێشوازی لە 
جەژنی سەری ساڵ، لە تەوافەكاندا خواردن 
دروســت بكەیــن و بەســەماكردن بــەرەو 
لوتكــەی چیــا و مەزارەكانیــان بڕۆین و لە 
جەژنەكانیشــدا سەردانی ماڵەكانیان بكەین 
بــۆ پیرۆزباییكردن. لە هەمووشــی گرنگتر 
ئەوەیە لــە قەیرانەكاندا دەســتیان بگرین، 
دەنگمــان بخەینــە پــاڵ دەنگیــان لەكاتی 
نزاكــردن بۆ خودای گــەورە و، بەمتمانەوە 
بــۆ ســەركەوتن و دەربازكردنی قەیرانەكان 

هاوار بكەین "هۆل هۆلا تاوسێ مەلەكە".

شــیعە و سوننە نییە؟ گوێ بەهیچ كاردانەوە و 
ناڕەزایەتییەك نەدرا. سوپا فەرامۆش كرا، توانا 
ســەربازی و داراییەكانــی عێراق خرانە خزمەتی 
بەهێزكردنی پێگەی حەشدی شەعبییەوە، بەبێ 
بوونی هیچ یاسایەك، لە بودجەی گشتیی عێراق 

مووچە و ئیمتیازاتیان بۆ دابین كرا.
لە دەستپێكی راگەیاندنی قۆناغی دووەمەوە 
كە رزگاركردنی ناوچەكانی ژێر دەســتی داعش 
بوو، چ لە ئاستی ناوخۆی عێراق و چ لە وڵاتانی 
سوننەی ناوچەكە، هەروەها لە هەندێ ناوەندی 
نێودەوڵەتیــش، داوای ئەوە كــرا كە بۆئەوەی 
نەبێتە شــەڕی ســوننە و شــیعە لــە عێراق و 
بەهۆیەوە نەبێتــە جەنگێكی گەورەی تایفی لە 
ناوچەكە، نابێت رێگە بدرێت حەشــدی شەعبی 
بچێتە ناو شارە سوننییەكان. لە بنەڕەتدا لەبەر 
ئەوەی ئامانج لە ســیناریۆكانی هاتنی داعش و 
وەدەرنانیــان و، هەروەها ئامانج لە پێكهێنانی 
حەشــدی شــەعبی و پەراوێزخســتنی ســوپا، 
ئەوە بــوو كە قۆناغی تەشــەیوع لەمپەرەكانی 
ســوننە تێكبشــكێنێ و پێ بنێتــە جوگرافیای 
دووەمەوە، بۆیە گوێ بەهیچ پاسا و ناڕەزایەتی 
و بیانوویەك نەدرا، حەشــدی شەعبی دەستی 

بەپلانەكانی كرد و سەركەوتووش بوو.
بــەرەی نەیارانی حەشــدی شــەعبی، یاخود 
ئەوانەی بەشێك نەبوون لەم ئامانجە ستراتیجییەی 
شــیعە لە عێراق، كەوتنە بڵاوكردنەوەی وێنە و 
تۆماری ڤیدیۆیی تاوانەكانی حەشدی شەعبی و 
ویســتیان لەم رێگەیەوە سەرنجی هێز و ناوەندە 
نێودەوڵەتییەكان رابكێشــن كە ئــەو تاوانانەی 
حەشدی شــەعبی دەیانكات، جیاوازییەكی نییە 
لەگــەڵ ئەوانەی داعش دەیانــكات. تەنانەت لە 
ئاســتی رێكخراوە كاریگەرەكانی وەك )هیومان 
رایتس وۆچ( و كۆمیسیۆنی مافی مرۆڤی سەر بە 
نەتەوەیەكگرتووەكان هۆشــداری درا لەوەی كە 

ئەوەی حەشدی شەعبی دەیكات، كۆمەڵكوژییە. 
بەڵام ئەوەش رێی لە پێشــڕەوییەكانی حەشدی 

شەعبی نەگرت.
دواجار بینیمان كار گەیشتە ئەوەی وڵاتانی 
وەكو ســعودیە و توركیا كەوتنە دروستكردنی 
گوشار و هەڕەشەی ئەوەی هیچ نەبێت نەهێڵن 
ئــەوەی لــە ناوچەكانــی دیالــە و رومــادی و 
ســەڵاحەدین روویانــداوە، لە مووســڵ دووبارە 
ببێتەوە. توركیا هەڕەشــەی بەكاربردنی هێزی 
ســەربازیی كرد و بەشێك لە سوپاكەی هێنایە 
باشــیك، گوشــاری جۆراوجــۆر و مەترســی و 
هەڕەشــەی زۆریان نیشاندا، سەرئەنجام ئێستا 
ئەو بەشەی موسڵ كە لە داعش پاككراوەتەوە، 
تێــدا  بــارەگای  و  بنكــە  حەشــدی شــەعبی 
كردووەتــەوە و كەوتووەتە تەســفیەكردنی ئەو 
گەنــج و لاوانــەی لــە هاتن و رۆیشــتی داعش 
بەســەلامەتی ماونەتەوە. نــەك هیچ رێگرییەك 
نییــە لەوەی لە باقی بەشــەكانی تری موســڵ 
و ئــەو ناوچانەی داعشــی تێدا مــاون، هەمان 
رۆڵ بگێڕێــت، دوور نییە لە قۆناغی ســێیەمدا 
لەوێــش  و  ســووریا  خاكــی  نــاو  بپەڕنــەوە 
شانبەشــانی ســوپاكەی ئەســەد، لــە ناوچــە 

سوننییەكانی سووریا بجەنگن.
تــا ئێرە پەیوەنــدی بە كێشــە و ناكۆكی و 
دوژمنایەتیــی نێوان ســوننە و شــیعەوە هەیە 
و خۆشــبەختانە تــا ئێســتا كورد خــۆی لەوە 
یەكلاكــەرەوە  تەرەفــی  ببێتــە  پاراســتووە 
بــۆ لایەكیــان. بــەڵام ئــەوەی پێویســتی بــە 
ئــەو  هەڵوەســتەكردنە،  و  لەسەروەســتان 
مەترســیانەن كە دوور نییە حەشــدی شەعبی 
لــە دوای ســوننە، شــەڕی كورد بكــەن. دیارە 
هــۆكار بــۆ شــەڕێكی لەوجــۆرە زۆرن، هەر لە 
ســەرەتای دروستكردنی حەشــدی شەعبییەوە 
ئەو گومانانەش بــە بەردەوامی وتراونەتەوە كە 

ئەم هێزە لە دوای سوننە، كورد دەكاتە ئامانج.
رووداوەكانــی یــەك دوو ســاڵی رابــردوو لە 
خورماتــوو، رەفتــار و لێدوانەكانــی حەشــدی 
چەندبارەبوونــەوەی  كێشــانە،  لــەو  شــەعبی 
هەڕەشەی مالیكی لەوەی دەبێت كورد بكشێتەوە 
بــۆ ئەو ناوچانــەی پێش رووخانی ســەدام لێی 
بوون. تۆپبارانكردنی سەنگەرەكانی پێشمەرگە 
لــە ناوچەكانــی شــەنگال، لێدوانــی بەردەوامی 
بەرپرســە جیاجیاكانیــان لــەوەی دوای داعش 
دەبێت مەترسی كوردیش نەهێڵین، ئەمانە رووە 
ئاشــكرا و دیوە دیارەكانی ئەو مەترسیانەن كە 
ئەگەری ئەوە بەهێز دەكەن رووبەڕووبوونەوە لە 

نێوان پێشمەرگە و حەشدی شەعبی رووبدات.
دیــوە شــاراوەكانی مەترســییەكەش خودی 
ئامانجەكەیە: "تەشەیوع"، كورد بە مانەوەی لە 
عێراق لەمپەری گەورەی بەردەم بەكۆتا گەیشتنی 
ئەو پرۆسەیەیە. شــیعە خەونی سەتان ساڵەی 
ناكاتــە قوربانــی، بۆیە ئەوە شــتێكی حەتمیە 
كە دوای ســوننە كورد تاكە ئامانجی شیعەكان 
دەبێت ئەگەر بیەوێ لە عێراق بمێنێتەوە. بەڵام 
ئەگەری ئــەوەش بەهێزە كە بتوانرێت بەڕێگەی 
دوور لەشــەڕ ئــەم رێگرییە لەبەردەم پرۆســەی 
بەشــیعەكردنی عێراق لابدرێت، یەكێك لە رێگە 
گونجاوەكانیش ســەربەخۆبوونی كوردســتان و 
جێهێشتنی عێراقە بۆ شیعەكان. ئەوەی عەبادی 

بە دوو دراوسێی باش ناوی برد.
پرســیار ئەوەیــە كــورد خۆی چــی دەكات 
و كام رێگــە هەڵدەبژێرێــت، خــۆی دەكات بە 
كەواســووری بەر لەشــكری وڵاتانی سوننە، بۆ 
رێگری لەبەردەم پرۆسەی بە شیعەكردنی عێراق 
دەمێنێتەوە و بۆ سوننە ململانێی شیعەگەرایی 
دەكات، یاخود لەگەڵ شیعە دەچێتە گفتوگۆوە 
تــا بە ئاشــتی لێك جیاببنــەوە و هەریەكەمان 

رێگەی ئامانجی خۆمان بگرینەبەر؟

راوەســتابوو. كاتێك لە هەڵوێستێكی مێژووییدا، 
جیاواز لە هەموو ئێران، كوردســتان رێفراندۆمی 
دەنگــدان بــۆ دامەزراندنــی كۆماری ئیســامیی 
بایكۆت كرد، شێخ عیزەدین، كۆماری ئیسلامیی 
بــە ''قوتوویەكی ســەرداخراو'' چواندبوو. روو لە 
لایەنگرانی خومەینی گوتبووی: "ئێوە دەتانەوێ 
دەنــگ بە قوتوویەكــی ســەرداخراو بدەین بەبێ 
ئەوەی بزانیــن قوتووەكە چی تێدایە!". تەنانەت 
شــاعیر و رۆشــنبیری لائیكی ئێرانی، ئەحمەدی 
شــاملووش كە بۆخــۆی دژی بیرۆكــەی كۆماری 
ئیســامی بوو، هەڵوێستی "پێشــەوای رۆحانیی 
خەڵكی كوردستان"ی كردبووە بەڵگەی هەڵوێستی 

رەخنەگرانەی خۆی. 
شــێخ عیزەدیــن هــەر ئــەو دەمــە، روو لــە 
خوێندكارەكانــی ''زانكــۆی شــەریف''ی تــاران 
گوتبووی: "كۆنەپەرستی لە هەر جلوبەرگێكدا و 
بە هەر رەنگێك بێت، مەحكوومە!". ئەو گوتبووی: 
"»ئەو ئایینەی خەڵك بە گژ یەكدا دەكات، ئایینی 
ئیلاهــی نییە". كاتێــك دوای رووخانی دەوڵەتی 
پاشــایەتی، "حكومەتی ئایەتوڵــاكان"ی ئێران 
پەلاماری كوردســتانی دا، شێخ عیزەدین روو بە 
نوێنەرانــی حكومەتی ناوەندی گوتبووی "فەرقی 
تاج و عەمامە چیە؟!" پێی گوتبوون: "حكومەت 
نەگــۆڕدراوە، تەنیــا تاجی پاشــایەتی لاچووە و 

عەمامە هاتووەتە جێگای!". 
شــێخ عیزەدین ئەگەر پێشەوای ئایینی بوو، 
رێبەرێكــی نەتەوەییــش بوو. جارێــك لە قوم، 
كاتێــك دوای دیــداری بــێ ئاكامــی دەســتەی 
نوێنەرایەتیی كورد، ئایەتوڵڵا خومەینی لە كاتی 
رۆیشتندا یەخەی عەباكەی دەگرێ و پێی دەڵێ 
"مــن ئارامیــی كوردســتانم لەتــۆ دەوێ!". ئەو 
لەجێدا وەڵامی دەداتەوە: "منیش خودموختاریی 

كوردستانم لەتۆ دەوێ!".
 شێخ عیزەدین بەڵام، لە هەر مافێكی سیاسی 
زیاتــر، بۆ دادپەروەریی كۆمەڵایەتی تێدەكۆشــا، 
دادپــەروەری بــە مانــا فراوانەكــەی. هــەر ئەم 
بــاوەڕەش وای كردبوو ببێتە باوكێكی مەعنەوی 
بۆ هێزە چەپ و كۆمۆنیســتەكانی كوردســتان. 
هێندێك لە دەربڕینەكانی شێخ عیزەدین هێشتاش 
وێردی سەر زمانانن. جارێك گوتبووی: "دەشێ لە 
دەستێكمدا قورئان ڕابگرم و لە دەستەكەی ترمدا 
سەرمایە-ی ماركس"! ئەوانەی سەر بە "حكومەتی 

ئایەتوڵڵاكان" بوون، ناو و ناتۆرەی وەك "شێخی 
سوور" و "ئایەتوڵڵای سوور"-یان شوێن خستبوو. 
لە كوردســتان بەڵام خەڵك دەیانگوت "ئیسلامی 

راستەقینە، ڕێگای شێخ عیزەدینە!".
مــن لــە قوتابیی حوجرەی خۆیم بیســتووە 
كــە "ئــەو لــە ئیســامی تێپەڕاندووە". شــێخ 
عیزەدیــن بــەڵام لــە قووڵایی ئیمانــەوە داوای 
جیاكردنەوەی ئایین لە سیاسەتی دەكرد. شێخ 
نموونەی هەرە گەشــاوەی مرۆڤێكی ســێكولار 
بوو. روانگەكانــی ئەو دژایەتیی ئایین نەبوون. 
ئەو بە پێچەوانەوە دەیەویست ئایین بۆ مرۆڤی 
مۆدێرن و تەنانەت دژە-ئایینیش، شــتێك بێت 
سازگار و شــیاوی وێكهەڵكردن. بەبڕوای ئەو، 
ئەركــی ئایین بەپێی رۆژگار گۆڕانی بەســەردا 
دێت. بۆ ئەم ســەردەمە، ئایین دەشــێ پرسی 
مەعنەویــی تاكەكەس بێــت و بنەمای ئەخلاق 
رێكبخــات. بەبڕوای ئەو، پرســە گشــتییەكانی 
ســەردەمی ئەمڕۆ دەبێ هەر بە دەستی مرۆڤی 

پێگەیشتووی ئەم ڕۆژگارە چارەسەر ببن. 
دالای لامــا، پێشــەوای رۆحیــی تێبێتییەكان 
گوتەنــی: "خودا وا دەخوازێ كە ئەو كێشــانەی 
مــرۆڤ بۆ خۆی ســازی كردوون، هــەر بۆ خۆی 
چارەسەریشــیان بكات". شێخ عیزەدین تەنانەت 
واوەتــر دەچــێ و دەڵێ: ئاســتی تێگەیشــتنی 
مــرۆڤ گەیشــتووەتە رادەیــەك كــە چیتر خوا 
بــۆ هیــچ بوارێكــی ژیــان بەپێویســتی نازانــێ 
راســپێردراو )پێغەمبەر(یان بــۆ بنێرێ. بەبڕوای 
ئەو ''كۆمەڵگەی مرۆڤایەتی بەڕادەیەك گەشــەی 
كــردووە كە خۆی، خۆی بەڕێوە بەرێت.'' ئەمەیە 
ڕاڤــەی شــێخ عیزەدیــن بۆ ئــەوەی كــە بۆچی 
پێغەمبــەری ئیســام بــە دوایەمیــن پێغەمبەر 
ناوزەد كــراوە! ئەم روانینە ''شۆڕشــگێڕانە''یەی 
مامۆســتا شــێخ عیزەدین‌ بۆ ئاییــن، حورمەتی 
ئاوەزی ئینســان لەبەرچاو دەگرێ، بەبێ ئەوەی 
لــە بایەخی ڕۆحیی ئایین كەم بكاتەوە. هەڵبەت 
ڕوونە ئایینێك كە كەلێنە رۆحییەكانی ئادەمیزاد 
پڕبكاتەوە، لەوپەڕی ئاسمانیبوونی خۆشیدا هەر 

ئینسانییە و شیاوی ستایشی ئینسان.
جــارێ  هەمــوو  شــێخ،  هەڵوێســتەكانی 
سەرســامییەكەی یەكەمیــن بینینــی لــە منــدا 
ژیاندووەتــەوە. مــن قەت لــە نزیكــەوە بەختی 
بینینی دووبارەی مامۆســتا شــێخ عیزەدینم بۆ 

نەڕەخسایەوە، بەڵام ساڵی 2002 دەنگە نووساو 
و گیراوەكەیــم لــە "رادیــۆ زایەڵە"ی ســوێدەوە، 
بیســت. ئەو رۆژانە باســی گەرمی میدیا، باسی 
فادیمە شــاهینداڵ بوو، كچــە كوردێكی باكووری 
كە بەناهەق )گۆیا لەســەر شــەرەف(، لە سوێد 
بەدەســتی باوكــی خــۆی كــوژرا. رادیــۆ رای 
شــێخ عیزەدینــی وەردەگــرت. رای شــێخ لــەم 
پێوەندییەشــدا، بۆخۆی شۆڕشــێك بــوو. لەناو 
وەڵامەكەیدا شێخ عیزەدین رستەیەكی ئاوای گوت: 
"لەسەر هەر موسوڵمانێك واجبە، لە هەر وڵاتێك 
ژیا، كتومت بەگوێرەی یاســای ئەو وڵاتە رەفتار 
بكات". دەبێ مرۆڤ تۆزێك لە یاساكانی وڵاتانی 
سكاندیناڤیا شارەزا بێت تا بزانێ جەوهەری ئەو 
وتەیە بۆ حاڵی مرۆڤێكی گۆشبوو بە دابونەریتی 
دواكەوتووانــە، چی دەگەیەنێت! شــێخ بەڵام بۆ 
خۆی هەوبوو: "موسوڵمانێكی سوێدی" بە تەواوی 
مانای وشە، كوردێكی تا سەر ئێسقان مۆدێرن و 
دێمۆكرات، بەهەمان عەبای شۆڕ و ریشی درێژ و 
ئەخلاقیاتی شۆڕشگێڕە جەربەزەكەی ساڵەكانی 

شۆڕش و شاخەوە!
شێخ عیزەدین یادگار و میراتگری هزری ئایینی 
و جیهانبینییەكی ورشــەدار بوو، كە پێموابێ لە 
كوردەواریــی خۆماندا، تۆرمەی دەچێتەوە ســەر 
مەلای گەورەی كۆیە. بە دوو ئەســتوندەكی پتەو 
لە مەعاریفی ئیسلامی و، بە دوو كۆڵەكەی‌ رۆحیی 
مەزنــی وەك مــەلای گەورەی كۆیە و مامۆســتا 
شــێخ عیزەدینی حوســەینی-یەوە، مــن زۆرجار 
بە حەســرەتەوە لەخۆم دەپرســم، دەبێ خەتای 
كەمتەرخەمیــی كێ بێ كە ئەم هەموو باوەپیارە 
نامۆ و نەیارانە لە ئایینی ســەدەی بیســتویەكی 
خەڵكی ئێمەدا هەڵتۆقیون؟! دەپرســم: بۆ دەبێ‌ 
هێز و رێكخستنێكی بەرپرسی ئەوتۆمان نەبێ كە 
لە گۆڕەپانی ژیانی سیاســی و كۆمەڵایەتیدا، لەو 
میراتە مەزنە بەخــاوەن دەربكەوێ و تەرجەمەی 

ژیانی رۆژانەی بكات؟
شێخ عیزەدین ئەوێستا شەش زستانە بەجێی 
هێشــتووین. دەنگــە نووســاوەكەی ئــەو بــەڵام 
هێشتا و بۆ هەمیشــە، لەناو شاخەكانی شۆڕش 
و شەقامەكانی شارستانیەتدا، زایەڵەی "موڕاعاتی 
ئینسان" بەگوێی ویژدانماندا دەدات. ئینسان خۆی 
ئەگەر – ئەحمەدی شاملوو گوتەنی – ''شاكاری 

خودا بووبێت/ یان نەبووبێت''! 

وەزارەتی رۆشنبیری لەلایەك، وەزارەتی ئەوقاف 
ـ كە زۆرجار هەڕەشــەی داخســتنی كەناڵەكان 
دەكات، لەلایــەك و هەروەها وەزارەتی ناوخۆ و 

وەزارەتی گەیاندن.
ئەمە جۆرێك لە بێسەروبەری و پاشاگەردانی 
دەخولقێنێ و پێویستە هەرچی زووە چارە بكرێ.
دەوڵەتــی ئێراق پــاش 2017/4/9 لەیەكەم 
كابینەدا وەزارەتی ڕۆشنبیری و راگەیاندنی گۆڕی 
بــە )وەزارەتــی رۆشــنبیری( و لە دەســتووردا 
mcc(ی  گەیانــدن  و  راگەیانــدن  )دەســتەی 
چەســپاند و دواتریش بەیاسایەكی تایبەت، ئەو 
دەســتەیە كرایە مەرجــەع و بەرپرس لەپێدانی 
مۆڵەت و رێكخســتنی كاروباری راگەیاندن، ئیتر 
نــە وەزارەتی ڕۆشــنبیری و نە هیچ وەزارەتێكی 

دیكە دەستوەرناداتە كاروباری میدیا.
 بەڵام هەرێمی كوردستان، ئەگەرچی 10 ساڵ 
پێش بەغدا، لــە 1993 لەكابینەی یەكەمدا ئەو 
هەنگاوەی ناوەو وەزارەتی رۆشنبیریی دامەزراند، 
بەبێ پاشــگری راگەیاندن، بەڵام لەبەر نەبوونی 
دەســتەیەك یاخــود ئەنجوومەنێــك، كــە ئەم 
بۆشاییە پڕبكاتەوە، وەزارەتی رۆشنبیری هێشتا 
دەســتی لە یەخەی راگەیاندن نەبووەتەوە و لە 
دەرەوەی یاســایەكی تایبــەت، لەڕێــی ڕێنمایی 
تایبەتەوە، بەناوی رێنمایی ژمارە ـ 1ـ ی ساڵی 

2014 كە چەند جارێك هەمواركراوەتەوە، مافی 
ئــەوەی بەخــۆی داوە، بەهەماهەنگــی لەگــەڵ 
هەردوو وەزارەتی ناوخۆ و گواستنەوە و گەیاندن، 
مۆڵەتی رەســمی بداتە رادیــۆ و تیڤییەكان، بە 
لۆكاڵی و ئاســمانییەوە، هەروەها وەرگرتنی باج 
و رســومات بۆ مۆڵەت و نوێكردنەوەی مۆڵەتی 

ساڵانەی كەناڵەكان و سكرینی رێكلام .
لەڕاســتیدا ئەمــە جگــە لــەوەی بەدەقێكی 
یاســایی تایبــەت، یــان لــە یاســای وەزارەتی 
رۆشــنبیریدا، بەماددە، یــان بڕگەیەكی روون و 
راشــكاو نەهاتووە كە ئەم دەســەڵاتە بداتە ئەم 
وەزارەتە، یــان ئۆرگانێك لەنــاو وەزارەتەكەدا، 
ئەم دەســتێوەردانەی وەزارەتی رۆشــنبیری لە 
كاروباری میدیا، خۆی لە خۆیدا لەگەڵ ئەو دید و 
فەلسەفەیەدا یەكناگرێتەوە كە حكومەتی هەرێمی 
لەســەر دامەزراوە. چونكە ئاراستەی دەسەڵاتی 
حوكمڕانــی كوردســتان هــەر لــە ســەرەتاوە 
دیموكراسیانە بوو، بەوشێوەیە بوو كە حكومەت 
دەستوەرنەداتە كاروباری میدیا و راگەیاندن ئازاد 

بێت لە چوارچێوەی یاسایەكی هاوچەرخدا.
دەزگاكانــی  ئەمــڕۆ  دیكــەوە،  لەلایەكــی 
راگەیاندن گەورە بوون و میدیا بووەتە بازرگانی 
و پیشەســازی و دەزگای بەرهەمهێنــان، واتــە 
ئەركەكانــی میدیــا فراوانتــر بــووە و زەحمەتە 

ئۆرگانێكی حكومی بتوانێت ئیســتیعابی هەموو 
ئــەم كار و چالاكیانــە بكات، لــە ڕێگەی چەند 
رێنماییەكەوە كە جگە لەوەی پاڵپشتیی یاسایی 

نییە، قسەی دیكەش هەڵدەگرن.
بۆیە بە تێڕوانینی خۆم، بۆ چارەسەری ئەو 
دوو كێشــە ســەرەكییەی كە هەر لەسەرەتاوە 
ئامــاژەم پێــدا و بۆ رێكخســتنەوەی باشــتری 
بــە  ڕۆژنامەگەریــی  و  راگەیانــدن  كاروبــاری 
گشــتی لە هەرێمی كوردســتان، پێویستە كار 
بۆ داڕشــتن و دەرچوونی یاسایەكی گشتگیری 
هاوچــەرخ بكەین، یان لانیكــەم لەم قۆناغەدا، 
یاســای تایبەت بۆ رادیۆ و تیڤییە لۆكاڵەكان و 
رێكلام دەربچێت.. هەروەها بەیاسایەكی تایبەت 
كار بۆ پێكهێنانی دامەزراوەیەكی سەربەخۆ لە 
دەرەوەی حكومــەت بكرێت كە سەرپەرشــتی 

تێكڕای بوارەكانی راگەیاندن بكات.
خۆ ئەگــەر دەگوترێ لەوانەیە دەســتووری 
عێراقی ڕێگە نەدات چونكە ئەمە لە دەسەڵاتی 
حەســری دەوڵەتــی فیدراڵــە، مــن وا دەزانــم 
ئــەوەش ئەڵتەرناتیڤــی هەیە و بەتــەواوی بەو 
شــێوەیە نییــە، بۆیــە دەكــرێ لەگــەڵ بەغدا 
گفتوگۆی لەســەر بكەین، بەتایبەت ئاراستەكە 
وایە كە ئێمە نامانەوێت ئەم كارە جارێكی دیكە 

بخەینەوە ژێر ركێفی ناوەند.

حەشدی شەعبی 
بۆ كێیە؟

ئیسلامی 
راستەقینە!

هەرێمی كوردستان

 كێشەكانی میدیا و 
دەستێوەردانی حكومەت 

"هۆل هۆلا 
تاوسێ مەلەكە"

عارف قوربانی
 arifqurbany@yahoo.com

سلێمان ئالیخان
 

رێبوار كەریمی
 rebwar.karimi@hotmail.com

 حامد محەممەد عەلی

ئەم وتارانە گوزارشت لە رای نووسەرەكانیان دەكەن و بەهیچ شێوەیەك دەربڕی بۆچوونی تۆڕی میدیایی رووداو نین.

شرۆڤە و بۆچوونشرۆڤە و بۆچوون

رێبوار كەریم وەلی
 rebwar.karim@rudaw.net

 hemen@rudaw.net

هێمن عەبدوڵڵا

رێككەوتنەكە گشتگیر بكەن

رەوشــی رووداوەكان وا نیشــان دەدات كــە 
سەرەڕای ئەوەی یەكێتی بە هەردوو باڵەكەیەوە، 
دەیانــەوێ لە نەخشــەی سیاســی و حوكمڕانیی 
داهاتووی كوردستاندا، حیساب بۆ گۆڕان بكرێت، 
بــەڵام ناچنە ژێر ئەو گوشــارانەی كە گەرەكیانە 
یەكێتــی بكەنە حیزبــی ناوچەیەكی جوگرافیایی 

دیاریكــراو و لە قاڵبی بــدەن. یەكێتی بە رایەڵە 
ناوخۆیــی و دەرەكییەكانــی ناتوانــێ حیزبــی 
ناوچەیــەك بێــت و خۆشــیان بــاش دەزانن كە 
دووركەوتنەوەیان لە دەسەڵات مانای بەجێهێشتنی 
حوكمڕانیی بەشێكی گەورەی كوردستانە بۆ پارتی. 
كەواتە پاڵەپەستۆكانی گۆڕان بۆ دوورخستنەوەی 

نێــوان  رێككەوتنــی  كێشــەی  جەوهــەری 
بزووتنەوەی گۆڕان و یەكێتی بریتییە لە جیاوازیی 
روانــگا و جــۆری مامەڵە لەگــەڵ پارتی بە پلەی 
یەكــەم، ئینجا حیزبەكانی دیكە. ئەگەر مەســەلە 
بەس پارتی بایە، شــتەكە ئاســان دەبــوو، بەڵام 
بەس پارتی نییە، حیزبەكانی دیكەش موبارەكەی 
ناكــەن، تەنانەت بــۆ بەغداشــیان روون كردەوە، 
ئەوانیش نەیانتوانی بڵێن رێككەوتنێكی نموونەییە! 

كەواتا رێككەوتنەكــە خەلەلێكی تێدایە. مەعقول 
نییە دوای هەشــت مانگ لە رێككەوتن، هەردوولا، 
داد و فیغانیان بێت! جەوهەری سیاســەت ئەوەیە 
كــە كە هــەردوولا دابنیشــن و لە جیاتــی ئەوەی 
بڵێــن باخێكمان هەبوو لە سرێشــمە، بزانن چۆن 
دەتوانن هاوپەیمانییان لەگەڵ واقیعی سیاســی و 

كۆمەڵایەتیدا بگونجێنن.
هەردوو باڵەكەی یەكێتی، لارییان لە رێككەوتن 

یەكێتی لە پارتــی هیچ لۆژیكێكی تێدا نییە، 
بگــرە پێچەوانــەی ئەو دروشــمەیانە كە دژی 
پاوانخوازین. راســتە یەكێتی ناتوانێ وجودی 
گۆڕان لە ناوچەی نفوزی خۆیدا نادیدە بگرێت، 
بەڵام حەقیقەتێكیش هەیە كە یەكێتی حاكمی 
فیعلیــی زۆنەكەی خۆیەتی و شەریكیشــە لە 

حوكمڕانیی سەرتاسەریدا.
پارتی بە هەموو ئەنجامە خراپەكانی خۆی 
لە هەڵەبجە، ســلێمانی، گەرمیان و راپەڕین، 
ئــەوە 25 ســاڵە دەســتبەرداری وجــودی 
سیاســیی لاوازی خۆی نەبووە لەو ناوچانە، 
تەنانــەت هەوڵی ئەوە دەدات كە هەرچۆنێك 
بێت قسەیەكی لە ئیدارەشدا هەبێت. كەواتە 
چــۆن دەكرێ چاوەڕوانیی ئــەوە لە یەكێتی 
بكرێت كە نەك هەر دهۆك، بگرە هەولێریش 

بۆ پارتی بەجێبێڵێت؟!
فۆرمولی حوكمی ئیئتیلافیی بنكەفراوان، لە 
2005دا، بە نیوەچڵی بۆ یەك خول سەریگرت، 
بــەڵام دوای ئەوە فەشــەلی هێنا و بیناكردنی 
ئومێد لەســەر ئەو بابەتە زۆر زەحمەتە. بۆیە 
تەنیا تەجروبەیەكی ســەركەوتوو كە هەبێت، 
ئیئتیلافی سەرەكیی پارتی و یەكێتییە، ئینجا 

ئەوانەیش كە دەیانەوێ بەشدار بن. بەشداریی 
سیاسیی گۆڕان لە حوكمڕانیدا ئەگەر ڤیتۆشی 
لەســەر بێت، مانای ئەوە ناگەیەنێ كە گۆڕان 
بــە تەواوەتــی پەراوێــز دەخرێت، بــەڵام ئەو 
راستییەش هەیە كە رێككەوتنی ستراتیژییان 
لەگــەڵ یەكێتیــدا نەیتوانی گــۆڕان بێنێتەوە 
نــاو بازنــەی حوكمڕانی. بۆیە ئــەو مەوزووعە 
نــەك هەر بۆ ئێســتا بــۆ دوای هەڵبژاردنیش 
هــەر واریــدە و دەبێ پێــش هەمواركردنەوەی 
رێككەوتنی ستراتیژیی نێوان پارتی و یەكێتی، 
رێككەوتنی نێوان گــۆڕان و یەكێتیش هەموار 
بكرێتەوە، بەو شێوەیە هەم بۆ ئێستا و هەم بۆ 
دوای هەڵبژاردنیش دەرچەیەكی سیاسی هەبێ.
گــۆڕان دەتوانــێ بێ ئــەوەی كۆتوبەند 
رووی  لــە  دابنێــت،  یەكێتــی  لەســەر 
سیاســییەوە كار لــە بڕیارەكانــی یەكێتی 
بــۆ  گوشــار  ئامــرازی  ببێتــە  و  بــكات 
حوكمڕانییەكی تەندروست. لە غەیری ئەوە 
راكێشــانی یەكێتی بۆ زۆنێكــی دیاریكراو، 
یەكســانە بەوەی كــە یەكێتــی ببێتە دوو 
پارچــە، دووپارچەبوونــی یەكێتیــش واتا 

دووپارچەبوونی كوردستان.

لەگــەڵ گــۆڕان و پارتیــدا نییــە، بــەڵام نابێ 
رێككەوتنــەكان وا بــن كــە یەكێكیــان ئەوی 
دیكەیان )لە هەردوو رووەوە( لەناوبەرێت. بۆیە 
ئەگــەر رۆژی یەكــەم، باڵی ماڵباتی یەكێتی و 
باڵی ماڵباتی گۆڕان بە قسەی خەڵكە عاقڵ و 
دنیا دیتەكانــی دەوروبەری خۆیانیان كردبایە، 
وەزع ئێســتا ئــاوا نەدەبوو. پێشــترێش باڵی 
ماڵباتــی یەكێتــی و گۆڕان لە زۆنی ســەوز و 
نیلی، رێككەوتنی فیفتی بە فیفتییان ئیمزا كرد 
و، كەســیش لاریی نەبوو، بەڵام لە رێككەوتنی 
17ی مایسدا، حیسابیان بۆ ئەو دەنگانە نەكرد 
كە هۆشــدارییان دا و گوتیان ئەو رێككەوتنە 
نابێتە بەدیلی رێككەوتنی ســتراتیژی لەگەڵ 
پارتــی و، لەســەر ئەو قســانەیە كە ئێســتا 

ئەو كەســانە تۆمەتبــار دەكرێن بەوەی گوایە 
رێگرن لە جێبەجێكردنی رێككەوتنەكە! بۆیە 
ئــەوە تەنیا پارتی نەبوو كــە رێككەوتنەكەی 
قەبوڵ نەكرد، بگرە نزیكترین هاوپەیمانەكانی 
یەكێتی و گۆڕانیش ئەوجۆرە لە رێككەوتنیان 
بــە باش نەزانــی و خۆیان لێ بــەدوور گرت. 
ئــەو بنەمایانــەی كــە گــۆڕان و یەكێتــی لە 
سەریان رێككەوتوون، هەمان ئەو بنەمایانەن 
كــە خەریكــە پارتــی و یەكێتــی لەســەریان 
رێكدەكــەون بــە جیاوازیی ئوســلوب. كەواتا 
ئەگەر زەمینەیەك هەبێ بۆ رێككەوتنی پارتی 
و یەكێتــی، زەمینەیەكیش هەیە نەك هەر بۆ 
رێككەوتنی سێ قۆڵی، بگرە بۆ رێككەوتنێكی 

گشتگیری سیاسیش

وتارەكــەی  بەشــی  ســەیرترین 
هەڵــۆ برایم ئەحمــەدی خاڵی قوباد 
تاڵەبانــی ئەوەیە كە دەڵێ تەنانەت 
دایكــی قوبــاد تاڵەبانیــش ئــاگای 
لە"سیاســەتی نەوت" نییە و پرسیار 
لە خوارزاكــەی دەكات كە ئاگای لە 
رێككەوتنی 50 ساڵەی نەوت هەیە؟ 
ئەو پرســیارە لەكاتێكدایە كە قوباد 
تاڵەبانــی لەســەرەتای 2014دا كە 
هێشتا تەنیا وەزیرێكی بێ وەزارەتی 
نــاو حكومەت بوو، بــە نوێنەرایەتی 
برایــم  و  تاڵەبانــی  ماڵباتەكانــی 
ئەحمەد، بەشداری ئیمزاكردنەكەشی 
بــووە، لێگەڕێ لە شــیرینیی نەوت 
و بــە تانكــەر هەناردەكردنەكان بۆ 
ئێــران كــە دیــارە ئەوانە بەشــێكی 
سیاســەتی نــەوت نەبوونــە! بەڵام 
پشتی پەردە شتێكی دیكەیە، رووی 
وتارەكــە پێمان دەڵــێ باڵی ماڵبات 
تەققــەی تێكەوتــووە، بــەڵام رووە 
شاراوەكەی دابەشكردنەوەی رۆڵە بۆ 
داهاتووی رێككەوتنی نێوان پارتی و 
یەكێتی و، پاراســتنی پێگەی قوباد 
تاڵەبانــی. دەیانەوێ بە پارتی بڵێن 
كە بیر لە كەســی دیكــە مەكەنەوە 
)نــاوی فەرەیــدوون عەبدولقادر بۆ 
پۆســتی جێگری داهاتووی سەرۆكی 
حكومــەت دێــت(، ببینن كــە قوباد 
لــە  مەغــدوورە  چەنــدە  تاڵەبانــی 

سایەی پشتیوانیكردن لە ئێوە!

تاكتیكەكانی ماڵبات

هەمواركردنەوەی 
رێككەوتنی گۆڕان و یەكێتی

 لــە بــەری هەڵــەی مێــژوودا، ئــەو چەمكە 
بەشــێوەیەكی بەرفــراوان لەلایــەن بــاراك 
ئەمریــكاوە  پێشــووی  ســەرۆكی  ئۆبامــا، 
بەكارهــات. نەك بــە تەنیا ئۆبامــا، بەڵكو 
لیبراڵەكانــی  سیاســەتمەدارە  زۆربــەی 
ئەمریــكا ئــەم چەمــك و گوزارشــتەیان لە 
گوتــاری سیاســیی خۆیانــدا بەكاردەهێنا. 
دژایەتی هاوســەرگیریی هاوڕەگەزخوازەكان 
دەكــەی؟ تــۆ لــە بــەر‌ی هەڵەی مێــژوودا 
لێدەخــوڕی. لــە دژی كۆپیكردنــی مــرۆڤ 
هەڵــەی  لەبــەری  تــۆ  دەوەســتیتەوە؟ 
مێژوودایــت. ئەم چەمكە لەلایــەن ئۆباما و 

سیاســییە لیبراڵەكانی ئەمریكاوە سەبارەت 
بە سیاسەتی دەرەوەش بەكاردەهێنرا، وەك 
رەخنەگرتــن و پۆلێنكردنی ئەو سیاســی و 
دەســەڵاتانەی جیهــان كە لەڕێــی گەندەڵی 
و ســەركوتكارییەوە دەگەنــە دەســەڵات و 
دەگوترا ئەوانە لەبەر‌ی هەڵەی مێژوودان. لە 
سەرەتای سەرهەڵدانی بەهاری عەرەبیدا لە 
ســاڵی 2011 و لــەدوای كەوتنی رژێمەكەی 
حوســنی موبارەك و پاشــان تەشەنەكردنی 
شۆڕشــەكانی عەرەبــی بۆ وڵاتانــی دیكە و 
كەوتنــی قەزافــی، ئۆبامــا جارێكــی دیكە 
ئەوەی دووپات كردەوە كە ئەمریكا لەســەر 

راســت بێت یــان ناڕاســت، لێدوانەكانی 
ئەمدواییــەی "محەممــەدی حاجی مەحمود" 
لەســەر مەلەفی نەوت گۆمەكەی شــڵەقاند. 
دەبــێ دادگا و لایەنــەكان ئــەوە یەكلایــی 
بكەنــەوە كــە داخــۆ "بابەتــی شــەراكەتی 
حیزبــەكان لــە دۆســیەی نــەوت" بوختانە 
یان قســەی هــەق! بــەڵام دیــوی دووەمی 
لێدوانەكان، ئاماژە‌ بــە واقیعێك دەكات كە 
تەگەرە بۆ چاكســازی و بەرەنگاربوونەوەی 
گەندەڵی دروســت دەكات: ئــەوەش ئەوەیە 
كــە بابەتــی بەرەنگاربوونــەوەی گەندەڵــی‌ 
و  جەمــاوەر  راكێشــانی  بــۆ  فاكتەرێكــە 
ركابەریــی سیاســیی بەكاردێــت. تــا ئــەم 
واقیعــەش نەگۆڕێــت، بابەتی چاكســازی و 
دژایەتیی گەندەڵی وەك خۆی دەمێنێتەوە.

"كابرایــەك هەموو رۆژێك دەڵێ ســبەی 
وەرزش دەكەم، كاتێ ســبەی دێت بۆ رۆژی 
دواتــر دوای دەخــات و بەوجــۆرش ســاڵ 
تــەواو دەكات و هێشــتا هیچــی نەكردووە‌. 

راســتییەكەی ئەوەیە، ئــەو مرۆڤە زیاتر لە 
وەرزش حــەزی لە خەیاڵی وەرزشــكردن و 
باسكردنی وەرزشــە‌"، ئەگەر لێكچواندنێكی 
راســت بێت، لــە كوردســتانیش حیزبەكان 
گەندەڵــی  بەرەنگاربوونــەوەی  لــە  زیاتــر 
حەزیــان لــە خەیــاڵ و باســی داژیەتیــی 
گەندەڵــی هەیــە. بۆیــە زیاتــر روویەكــی 
میدیایی- پڕوپاگەندەییان بە بابەتەكە داوە.
گەندەڵی دیاردەیەكی كۆنی كۆمەڵگاكانی 
مرۆڤە و جوگرافیایەكی سنوورداری نییە. واتا 
ناكرێت تەنیا بە بەختی دەوڵەت و ناوچەیەك 
ســەیر بكرێــت. كەم و زۆر لە سەرتاســەری 
جیهانــدا هەیە و ئێســتا دەردی كوشــندەی 
زۆرێــك لە وڵاتانــە. ئەمە پشــتی ئابووریی 
وڵاتان دەشــكێنێ‌ و پرۆسەی گەشەسەندنی 
وڵات تێكدەدات. دواجار، سیستەمی ئیداریی 
وڵات دەلەوتێنێ‌ و بنەمای ســەروەریی یاسا 
پێشێل دەكات و وەك هەڕەشە لەسەر ئەمنی 

قەومی قوت دەبێتەوە.

رێڕەوی راســتی مێــژوو دەڕوات و قەزافی 
و هاوشــێوەكانی رۆنگساید بە پێچەوانەی 

مێژوو رێدەكەن. 
 بیرۆكــەی دابەشــكردنی مێــژوو بۆ ســەر 
بــەرەی چاكــە و خراپــە، بــەر‌ی راســتی و 
چەوتی، بابەتێكی تازە نییە، لەوپەڕی چەپەوە 
بــۆ ئەوپــەڕی راســت، لــە ماركســیزمەوە تا 
لیبراڵیزم، لە سەرمایەدارییەوە تا سۆسیالیزم، 
لــە عەلمانییەوە بۆ ئیســامی، هەموویان لەو 
خاڵەوە دەســتیان پێكردووە كە مێژوو بەلای 
خۆیاندا بشــكێننەوە و خۆیان لە بەری راستی 
و چاكــە و نەیارەكانیشــیان لەبــەر‌ی هەڵەی 
مێــژوودا پۆلێن بكەن. كاریگەریی ئەم گوتارە 
لەســەر ئاســتی سیاســەتی نێودەوڵەتیدا بە 
درێژایــی مێــژووی مۆدێرن بە دوو ئاراســتەدا 
كاری كــردووە: یەكەم، بوەســتە تۆ لە بەری 
هەڵــەی مێژوودایــت، ئەگەر ناوەســتی من بە 
زۆر دەتوەســتێنم، هێز لە دژت بەكاردەهێنم. 
لــە چارەكــە ســەدەی رابــردوودا ئەمریــكا و 
لیبراڵیزمی ئەمریكی بەشــێوەیەكی كردارەكی 
رووبــەڕووی هەموو ئەو هێزانــە بوونەتەوە كە 
لە بــەری هەڵەی مێژوودا پۆلێــن كراون، هەر 
لە یەكێتی سۆڤیەتی جارانەوە بگرە تا دەگاتە 
تاڵیبان و سەدام و هەموو ئەو لایەن و دەستە 
و گرووپانەی لێرە و لەوێ بە رۆنگســاید لەناو 

مێژووی جیهاندا سەرهەڵدەدەن و لێدەخوڕن. 
دووەم، تۆ لە بەرەی هەڵەی مێژوودایت، ئەگەر 
منیش نەتوانم بتوەســتێنم یــان هێزی ئەوەم 
نەبێت بتخەمەوە سەر ئاراستەی راستی مێژوو، 
ئــەوا رۆژێك دێت خۆت باجی ئەوە دەدەیت و 
رۆژگار ناچــارت دەكات یان بە لەناوچوون یان 

گەڕانەوەت بۆ ئاراستە راستەكەی مێژوو.
 مێژوو هێشتا لەنێوان بەری چاكە و خراپەدا 
بۆ كەس یەكلایی نەبووەتەوە، كەچی جیهان لە 
سەردەمی ترامپ و تیرۆریزمی ئیسلامیدا خۆی 
ئامــادە دەكات بــۆ قۆناغــی دوای گڵۆباڵیزم، 
لەوە دەچێ ترامپ وەك لیبراڵیستەكان بەتەنیا 
بەوەندە نەوەســتێت كە بــە نەیارەكانی بڵێت 
ئێــوە لەبــەری هەڵــەی مێــژوودان و ئەمریكا 
لەبەری راستی مێژوودایە، گوزارشتی "ئەمریكا 
مەزنترینە" بەلای ترامپەوە گرنگترە لەوەی كە 
پێمان بڵێت كێ لەلای راستییە و كێ هەڵەیە. 
دیموكراســی و لیبراڵیــزم، بــازاڕی ئــازاد و 
كرانەوەی ئابووری و كاڵكردنەوەی سنوورەكانی 
بازرگانی و هاتوچۆ لەنێوان وڵاتاندا، كۆمەڵێك 
دەستكەوت بوون كە لیبراڵیزمی خۆرئاوا وەك 
بەرهەمی گڵۆباڵیزم و یەكێك لە شانازییەكانی 
لەگــەڵ  بــەڵام  دەكات،  تەماشــایان  خــۆی 
ئەوەشدا ناتوانێت بەرەنگاری ئەو پۆپۆلیزمە 
راســتڕەوە ببێتەوە كە دیوەكەی دیكەی ئەو 

جیهانگیرییــە نیشــان دەدات و بەخەڵكــی 
دەڵێــت: تیرۆریزمــی ئیســامی و كۆچــی 
جیهادییــەكان و شــاڵاوی پەنابەران بۆ نێو 

ماڵ و وڵاتەكانتان لەبیر مەكەن. 
 شەڕی تیرۆریزم هەتا زیاتر تەشەنە بكات، 
ئێمەی رۆژهەڵاتی دە ئەوەندەی تر باجی شەڕی 
تۆتالیتاریــزم و جیهــاد و بەگژداچوونــەوەی 
تیرۆریزم بدەین، دوو ئەوەندەی پێشوو بەهاری 
عەرەبی و كوردی و ئێرانی و ... هتد رووبدات، 
دیموكراســی بۆمان ببێت بە نــان و ئاو، هێز 
نییە ئێمە لەو دابڕانە مێژووییە رزگار بكات كە 
جیهانی رۆژئاوا و رۆژهەڵاتی لەیەكتری دابڕیوە، 
نــە ترامپــی ئەمریكی و نە هاوشــێوەكانی لە 
ئەوروپــا، نــەك هــەر ناتوانن ئێمە لە شــانی 
مێــژووی خۆیانــدا ببینــن، بەڵكــو دەرگا و 
دیواریــش بەڕووماندا قایمتــر دەكەن، جیهانی 
ترامپ جیاوازییەكەی لەگەڵ سەردەمی ئۆباما 
ئەوەیە كە نەك بە تەنیا باوەڕی وایە ئەمریكا 
لە بەرە راســتەكەی مێژووە، بەڵكو بەكردەوە 
دەیەوێــت پێمــان بســەلمێنێت كــە ئەمریكا 
مەزنترینە، لە جیهانی ترامپدا، ئەمریكاییبوون 
جێــگای جیهانگیری دەگرێتەوە و مێژوو خۆی 
لە تەپوتۆزی رۆژهەڵات دادەتەكێنێ و براوە ئەو 
كەسەیە كە دەتوانێت زیاتر دیوار و دەروازەی 

سنوورەكانی قایمتر بكات.

بەشــێوەیەكی گشــتی دەكرێــت بــاس 
لــە بوونــی دوو تێڕوانینــی خۆرئاوایــی و 
بەرەنگاربوونــەوەی  لەبــارەی  ئاســیایی 
گەندەڵــی بكرێت. لە دیــدگای خۆرئاوادا 
زیاتــر فاكتەری شــەفافییەت بەرجەســتە 
دەبێــت و لە مۆدێلی ئاســیاییدا فاكتەری 
ترس كە هەمان ســزادانە، لە پێشەوەیە. 
و  دەوڵــەت  لــەو  زیاتــر  شــەفافییەت 
كۆمەڵگایانەدا سەردەگرێت كە بنەماكانی 
حوكمڕانیــی دیموكراتییان چەســپاندووە. 
جیاوازیی دەسەڵات و دەستاودەستكردنی، 
كۆمەڵگەی مەدەنی و میدیا لە سەرگرتنی 
بەرەنگاربوونــەوەی گەندەڵــی  پرۆســەی 
لەسەر بنەمای شــەفافییەت رۆڵی یەكجار 

گەورەیان هەیە.
لــە جیهانــی لە حاڵــی گەشــەكردندا، 
دنیایەكــی تر هەیە. بنەماكانی دیموكراتی 
تــەواو نەچەســپاون، بەشــێكی زۆر لــە 
سروشــتێكی  حكومەتــەكان  و  دەوڵــەت 
و  میدیــا  و  هەیــە  دەســەڵاتگەرایان 
كۆمەڵگــەی مەدەنــی زۆر بەهێــز نیــن. 
بــەڵام ئەمانــەش نەبوونەتــە رێگر لەوەی 
بــۆ  بەهێــز  دیدگایەكــی  لێرەشــدا  كــە 
دەركەوێت.  گەندەڵی  بەرەنگاربوونــەوەی 
لەوەشــدا نموونــەی ســەنگافوورە و چین 
لــە بەرچاون كــە دەتوانن بــۆ ئەزموونی 

هەرێمی كوردستانیش بەسوود بن.
سەنگافوور لە جەنگی جیهانیی یەكەمدا 
لەلایــەن ژاپۆنــەوە داگیركرا و تا ســاڵی 
1959 بە ژێردەســتەیی بەریتانیا مایەوە. 
لە دوای ئەوەش گیــرۆدەی گەندەڵییەكی 
ســاڵ،  شەســت  دوای  بــوو.  فرەلایــەن 

ئێســتا ئەو وڵاتە لە ریزی دەســتپاكترین 
ئیرادەیەكــی  جیهاندایــە.  دەوڵەتەكانــی 
سیاســیی بەهێــز، یاســای دژە گەندەڵی 
و دەســتەی دەســپاكی و دادگا لەگــەڵ 
حكومەتێكی بەهێز، وایان كرد سەنگافوور 

بەم مەنزڵەی ئێستای بگات.
ساڵی 2012 سەركۆماری چین كەسێكی 
بەنــاوی وان چــی شــان كردە بەرپرســی 
بەرەنگاربوونەوەی  پرۆگرامــی  گەورەترین 
گەندەڵی كە بە وتەی خۆی لە سێ‌ قۆناغی 
گرنگ پێكدێ: یەكەم دروســتكردنی ترس 
لە گەندەڵی، دووەم، بەهێزكردنی پرۆسەی 
جێبەجێكردنی یاساكان و سێیەم، گۆڕینی 

كولتووری سیاسی.
خۆرئاوایــی  دیموكراســیی  بێشــك، 
و  ناكــرێ  جێبەجــێ  كوردســتان  لــە 
زەمینەیەكــی واقیعی نییــە. بۆ نموونە، 
ســەرجەم حیزب و لایەنە سیاسییەكانی 
كوردســتان پێكهاتەیەكــی دیموكراتیی 
تەواویان نییە و كوردســتانیش نا‌توانێت 
لــە دۆزەخی نادیموكراتیــی خۆرهەڵاتی 
ناوەڕاســتدا بەهەشــتێكی ئــارام بێــت. 
بۆیــە بەرەنگاربوونــەوەی گەندەڵــی و 
چاكسازی لەســەر بنەمای شەفافییەت، 
ئەگــەر نامومكینیــش نەبێــت، كارێكی 

ئاسان نابێت.
نیپۆتیــزم  و  بەرتیلخــۆری  رانــت، 
گەندەڵیــی  شــێوازەكانی  دیارتریــن  لــە 
نــاو هەرێمــی كوردســتانن. دەشــێ‌ بــۆ 
رووبەڕووبوونەوەیــان ســوود لە ئەزموونی 
وەربگیرێــت.  چیــن  یــان  ســەنگافوورە 
بــۆ نموونــە لەبــارەی نیپۆتیزمــەوە كــە 

دامەزراندن و ئاسانكاری بۆ خزم و دۆست 
و ئاشــناكان دەگرێتــەوە، یاســا هەیە كە 
نابێ‌ تا خزمی پلەی سێی‌ هیچ بەرپرسێك، 
لە شوێنی كاری ئەو بەرپرسە ئیش بكات.
بابەتــی  كوردســتان  هەرێمــی  لــە   
زیاتــر  گەندەڵــی  بەرەنگاربوونــەوەی 
لەوەی كە ســتراتیژێكی نیشــتمانی بێت، 
رەهەندێكــی پروپاگەنــدەی هەڵبــژاردن و 
ركابەریی سیاســی هەیە. بەو واتایەی كە 
حیزبەكان یەكتــری بە گەندەڵی تۆمەتبار 
دەكــەن تــا دەنــگ بهێنــن، یــان پێگەی 
جەماوەریی خۆیــان بەهێزتر بكەن. بەرلە 
هەمــوو شــتێك پێویســتە ئــەم رەهەندە 
لاببرێت. خاڵــی دووەم ئەوەیە كە خودی 
سیســتەمی سیاســی حكومەت و ئەحزاب 
لە كوردستان سروشتێكی دەسەڵاتگەرایان 
مودێلێكــی  وایــە  باشــتر  بۆیــە  هەیــە، 
بەكارببرێت  گەندەڵــی  بەرەنگاربوونەوەی 
كــە ئاراســتەكراو بێــت. واتــا هەتــا ئەو 
ئەحــزاب و سیســتەمە سیاســییەی كــە 
هەیە بەشدار نەبێت لە بەرەنگاربوونەوەی‌ 
پرۆژەیــەك  هیــچ  زەحمەتــە  گەندەڵــی، 
نموونــە  بــۆ  ســەربگرێت.  لەوبارەیــەوە 
فاكتەری مووچەخۆری-هــەواداری حیزب، 
بەربەســتێكی جیدییە و حیزبەكان ترسی 
ئەوەیــان هەیە كــە لەوانەیە دەســتبردن 
بــۆ ئــەو بابەتــە پێگــەی جەماوەرییــان 
كەمبكاتەوە. دەبێ رێكارێك هەبێت تا ئەو 
نیگەرانییانــە نەهێڵێت. بۆیــە ئەم بابەتە 
پێویستی بە رێككەوتنێكی نیشتمانی هەیە 
و دەبــێ دوور لە بەكارهێنانی میدیایی لە 

دژی یەكتر، كاری لەسەر بكرێت.

لە بەر‌ی راست و هەڵەی مێژوودا

لێدوانەكانی "كاكە حەمە" و 
بەرەنگاربوونەوەی گەندەڵی

تاران بەسەر كورددا 
دەڕووخێ

چەندە ترەمپ و ئیدارەكەی لە تاران 
و كۆماری ئیسلامیی توند بكەن، هێندە 
كــوردی رۆژهەڵات لێویــان بەخەندەتر 
دەبێت. هەندێكیان لەئێســتاوە خۆیان 
بۆ قۆناغی پۆســت جمهوریی ئیسلامی 
سازكردووە، هەندێكیشیان بڕوا ناكەن 
ئەمجــارەش شانســیان هەبێ و دەڵێن 
"ئەو ترەمپە پێش ئەوەی كارێك لەگەڵ 
ئێران بــكات، دەیكوژن"! ئومێدەواریی 
كوردی رۆژهــەڵات بە ترەمپ چیرۆكی 
رەجەبــم بیردەهێنێتــەوە كــە لەژێــر 
دارهەنجیرەكــە دانیشــتبوو و هیــوای 
بــەوە بــوو هەنجیرێك لوتــف بكات و 

بەرببێتەوە نێو دەمی.

راستە لەوەتەی دەســتبەكار بووە، 
هیــچ بەیانییەكی ترەمــپ تێنەپەڕیوە 
كە لە خەونی ســنووردانان بۆ كۆماری 
ئیسلامی هەڵنەســتابێ و هەندێكیانی 
نەكردبێتــە تویــت، بــەڵام هــەرواش 
ئــەوە ناكاتــە ئەوەی كە خۆشــخەیاڵ 
بڕیاریــداوە  ئەمریــكا  بڵێیــن  و  بیــن 
دەڕووخێنێــت.  ئیســامی  كۆمــاری 
چونكــە ئەگــەر ئــەوە هێندە ئاســان 
بووایــە ســەرۆكەكانی پێــش ترەمــپ 
كردبوویان و نەیاندەهێشت شانازییەكە 
بۆ ئەو بمێنێتــەوە. بەڵام جیاوازییەك 
بەڕوونــی هەســتی پێدەكرێت، ئەویش 
ئەوەیــە كــە سیاســەتی ئۆبامــا لــە 
رۆژهەڵاتی نێوەڕاست زۆرتر لە دەوری 
زۆر ســوودمەندبوون و كــەم زیانــدان 
لــە ئەمریــكا دەخولایــەوە، ئەمــەش 
سیاسەتێكی كلاسیكیی دیموكراتەكان 
بــووە لــە ناوچەكەی ئێمــەدا. ترەمپ 
لــە  شــێلگیرانەتر  و  بەپێچەوانــەوە 
پێــش  كۆماریخوازەكانــی  ســەرۆكە 
خۆیشــی دەیەوێــت بەڕوونی دۆســت 
و دوژمنــی لــە ناوچەكەدا دیــار بن و 
هەموو كەس بزانێ كەوشــی سعودی و 
ئیسرائیلی بەلایەوە گرنگترە لە سەری 
وڵاتە بچكۆلە و لە ئێران ترســاوەكانی 
دیكــەی ناوچەكــە. كاتێــك ترەمــپ 
دەیگــوت نەدەبووایــە نەوتــی عێــراق 
بكەینــەوە،  عێراقییــەكان  رادەســتی 
دروست ئەوەی دەگوت كە راوێژكارێكی 
ســتراتیژیی ئەمریكــی دوور لە زوومی 
كامێــرا و ریكۆردەرەكان بەڕاشــكاوی 
ســەبارەت بە بەرژەوەندیی ئەمریكا لە 
ناوچەكــەدا دەیڵێت. یــان ئەو مانۆڕە 
ســەربازییەی لەمڕۆژانــەدا هەریەكە لە 
ئەمریــكا و بەریتانیــا و ئوســترالیا و 
فەرەنسا بەهاوبەشــی لەنێو ئاوەكانی 
كەنــداودا دەیكــەن و مەبەســت لێــی 
چاوســووركردنەوەیە لە تاران، خۆ لە 
ســەردەمی ئۆبامادا پلانی بۆ دانرابوو، 
بەڵام ترەمپ بەئەنقەست كەشتییەكی 
جەنگیــی زیادەشــی لەگــەڵ دەنێرێتە 
ناوچەكە و بــە ئێرانیش دەڵێت "یاری 

بە ئاگر مەكە"! 

جا گریمان ئەو فۆكوسەی ئەمڕۆژانە 
ئەمریكا لەسەر یەمەن دروستیكردووە 
بــۆ رازیكردنــی ســعودیە و لێــدان لە 
ئێــران بێت. هەروەهــا گریمان ترەمپ 
سەرشــێتییەكی كرد و هێرشــی كردە 
ســەر تاران، ئەوكات چی لە رەوشــی 

كوردی رۆژهەڵات دەگۆڕێت؟ 

هاوڕێیەكــی  لــە  پرســیارەم  ئــەم 
رۆژهەڵاتیی زۆر ئــاگادار كرد. وەڵامی 
ئــەم  شــا،  زەمانــی  وەك  دامــەوە: 
نیزامەش بەســەر كــوردی رۆژهەڵاتدا 
دەڕووخــێ و هیچــی دەســتناكەوێت. 
قسەكەشی جوان بوو، چونكە وەكچۆن 
كاتێك شــا رووخا، حیــزب و خەڵكی 
رۆژهــەڵات ئامــادە نەبــوون هەلەكــە 
بقۆزنــەوە، ئاواش ئێســتا لــە هەموو 
كاتێك نائامادەترن بۆ قۆناخی پۆست 
كۆمــاری ئیســامی. دەزانــم هــاوڕێ 
رۆژهەڵاتییەكانم بەم قسەیەم نیگەران 
دەبن و خەندە لەسەر لێویان دەتۆرێ، 
بەڵام خۆ دەمێكە گوتوویانە: دۆســت 

ئەوەیە دەتگریێنێ.  

رابەر تەڵعەت

زریان رۆژهەڵاتی

